
ᐅᖃᐅᓯᕐᓄᑦ ᒥᓂᔅᑕ
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ

2 017 -18 



ᐃᓕᖅᑯᓯᓕᕆᔨᒃᑯᑦ 
ᑎᑎᖅᑲᒃᑯᕕᐊ 1000, ᐃᓂᐊ 800
ᐃᖃᓗᐃᑦ, ᓄᓇᕗᑦ
X0A 0H0
ᐅᖄᓚᐅᑖ: 867-975-5500
ᓱᒃᑲᔪᒃᑯᑦ: 867-975-5504
http://www.ch.gov.nu.ca

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓ 
ᐅᖄᓚᐅᑖ: (867) 975-5507
ᐃᕐᖐᓐᓈᖅᑕᐅᑦ: uqausivut@gov.nu.ca

ᐊᐃᑦᑑᑎᓄᑦ ᐃᑲᔫᑎᓄᓪᓗ ᑐᒃᓯᕋᐅᑏᑦ 
ᐊᑭᖃᙱᑦᑐᖅ: 1-866-934-2035
ᐃᕐᖐᓐᓈᖅᑕᐅᑦ:chfunds@gov.nu.ca 

Inuinnaqtun titiraqhimajuttauq titiqqat.  
This document is also available in English.
Ce document est aussi disponible en français.



3

ᐃᓗᓕᖏᑦ

1.	 ᐅᖃᐅᓯᕐᓄᑦ ᒥᓂᔅᑕᐅᑉ ᐅᖃᐅᓯᒃᓴᖏᑦ	 4

2.	 ᐅᖃᐅᓯᕗᑦ	 5

3.	 ᐃᓄᒃᑎᑐᑦ ᐅᖃᐅᓯᖅ	 8

4.	 ᐅᐃᕖᑦ ᐅᖃᐅᓯᖏᓐᓂᒃ ᐱᔨᑦᑎᕋᐅᑎᑦ	 53

5.	 ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ	 73

6.	 ᐊᑭᓕᐅᑎᑦ	 79



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ 
2017-2018

4

ᑭᒡᒐᖅᑐᖅᖢᒍ ᓄᓇᕗᑦ ᒐᕙᒪᖓᑦ ᖁᕕᐊᓱᒃᐳᖓ ᑐᓂᓯᔪᓐᓇᕋᒪ 2017-18 
ᐅᖃᐅᓯᓕᕆᓂᕐᒧᑦ ᒥᓂᔅᑕᐅᑉ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖓᓂ, ᐱᓕᕆᐊᖑᓪᓗᑎᒃ 
ᒪᓕᒃᖢᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᑕ ᐱᖁᔭᖅ.

ᐅᓂᒃᑳᓕᐊᒥᑦ ᓇᓗᓇᐃᖅᓯᒪᕗᖅ ᓇᐃᒡᓕᒋᐊᖅᓯᒪᓪᓗᓂᓗ ᖃᓄᖅ ᒐᕙᒪᒃᑯᑦ 
ᐱᓕᕆᕝᕕᒋᔭᖏᑦ ᐃᖅᑲᓇᐃᔭᕐᕖᓪᓗ ᐊᖑᒻᒪᑎᕙᖕᒪᖔᑕ ᐱᓕᕆᐊᒃᓴᒥᖕᓂᒃ ᑕᒪᐃᓐᓄᑦ 
ᐱᖁᔭᕐᓄᑦ ᐃᑲᔫᑎᓄᓪᓗ ᐊᑐᖅᑕᐅᓚᐅᖅᑐᓂᑦ ᑎᑭᑕᐅᔪᒪᔪᑦ ᓴᖅᑭᑎᑕᐅᖁᓪᓗᒋᑦ. 
ᐃᓕᖅᑯᓯᓕᕆᔨᒃᑯᑦ ᐱᓪᓗᐊᑕᐅᔪᒥᒃ ᐱᔭᒃᓴᖃᖅᐳᑦ ᐊᐅᓚᑦᑎᓂᐊᕐᓗᑎᒃ 
ᑲᒪᒋᔭᖃᕐᓂᐊᕐᓗᑎᒡᓗ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᓄᓇᕗᒻᒥᐅᑦ ᐅᖃᐅᓯᕐᓄᑦ 
ᐱᖁᔭᖏᓐᓂᒃ.

ᖁᔭᓕᔪᒪᕙᒃᑲ ᐃᖅᑲᓇᐃᔭᖅᑎᒋᔭᕗᑦ, ᐊᔾᔨᒌᙱᑦᑐᑦ ᑲᑐᔾᔨᖃᑎᒌᑦ,  ᑐᑦᑕᕐᕖᑦ 
ᐃᓄᐃᓪᓗ ᐃᑲᔪᓚᐅᖅᑐᑦ ᐃᑲᔪᖅᑐᐃᓚᐅᖅᑐᓪᓗ ᓴᖅᑭᔮᖅᑎᑦᑎᓂᕐᒥᒃ, 
ᐱᕈᖅᐸᓪᓕᐊᑎᑦᑎᓂᕐᒥᒃ, ᐱᐅᓯᒋᐊᖅᑎᑦᑎᓂᕐᒥᒃ ᑐᓂᐅᖅᑲᐃᓂᕐᒥᒡᓗ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐊᑐᐊᒐᓂᒃ ᐱᓕᕆᐊᒃᓴᓂᒡᓗ ᓄᓇᕗᒻᒥᐅᓄᑦ.

ᖁᔭᓐᓇᒦᒃ

ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ
ᐅᖃᐅᓯᕐᓄᑦ ᒥᓂᔅᑕ

ᐅᖃᐅᓯᕐᓄᑦ ᒥᓂᔅᑕᐅᑉ 
ᐅᖃᐅᓯᒃᓴᖏᑦ

ᒪᓕᒐᓕᐅᕐᕕᒃ ᓄᓇᕗᒻᒥ ᐊᑐᓕᖅᑎᑦᑎᓚᐅᖅᐳᑦ 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂᒃ ᐊᒻᒪ 
ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂᒃ 
2008-ᖑᑎᓪᓗᒍ, ᒪᕐᕉᒃ ᐱᖁᔭᒃᓵᒃ ᐋᖅᑭᒃᑕᐅᓚᐅᖅᑑᒃ 
ᐱᐅᓯᒋᐊᕈᑕᐅᖁᓪᓗᒋᑦ ᐱᔪᓐᓇᐅᑎᒋᔭᐅᔪᓂᑦ ᐱᖓᓱᑦ 
ᐅᖃᐅᓯᖅᑕᕆᔭᐅᔪᑦ ᓄᓇᕗᒻᒥ: ᐃᓄᒃᑎᑐᑦ, ᐅᐃᕖᑐᑦ, ᐊᒻᒪ 
ᖃᓪᓗᓈᑎᑐᑦ. ᐅᑯᐊ ᐊᑐᐊᒐᐃᑦ ᑐᕌᒐᖃᖅᑎᑕᐅᖕᒥᔪᑦ 
ᓴᖅᑭᑦᑎᔾᔪᑕᐅᔪᒪᓪᓗᑎᒃ ᐱᐅᔪᓂᒃ ᐆᒃᑐᕋᖅᑕᐅᓲᓂᒃ 
ᖁᕝᕙᕆᐊᕈᑎᒃᓴᓂᒃ ᐊᒻᒪ ᓄᑖᙳᕆᐊᕈᑎᒃᓴᓂᒃ ᐃᓄᒃᑎᑐᑦ 
ᐅᖃᐅᓯᖅᑕᕆᔭᐅᔪᖅ ᓄᓇᕘᓕᒫᒥ. 

ᐅᖃᐅᓯᕗᑦ ᓄᓇᕗᑦ ᒐᕙᒪᖓᑦᑕ ᓈᒻᒪᓪᓗᓂ ᐸᕐᓇᐅᑎᐅᕗᖅ 
ᓄᓇᕗᒻᒥ ᐅᖃᐅᓯᕐᓄᑦ ᐱᖁᔭᖓᓐᓂᒃ—ᐃᓕᓴᕆᔭᐅᒪᔪᑦ 
ᐅᖃᐅᓰᑦ ᐱᖁᔭᖅ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖅ. 

ᐅᖃᐅᓯᕗᑦ ᓇᓗᓇᐃᖅᓯᕗᖅ ᑎᑭᑕᐅᓇᓱᐊᖅᑐᓂᒃ ᓄᓇᕗᑦ 
ᒐᕙᒪᖓᑕ ᐱᓕᕆᕝᕕᒋᔭᖏᓐᓄᑦ ᐃᖅᑲᓇᐃᔭᕐᕕᖕᓄᓪᓗ 
ᐱᓕᕆᐊᒃᓴᒥᓂᑦ ᐊᖑᒻᒪᑎᖁᓪᓗᒋᑦ ᐅᖃᐅᓰᑦ ᐱᖁᔭᖓᑎᒍᑦ. 
ᒥᓂᔅᑕᐅᔪᖅ ᓄᓇᕗᑦ ᒪᓕᒐᓕᐅᕐᕕᖓᓂ ᓴᖅᑭᑦᑎᓚᐅᕐᒪᑦ 
ᐆᒥᖓ, ᐅᖃᐅᓯᕗᑦ, ᐅᑐᐱᕆ 2012−ᖑᑎᓪᓗᒍ. 

ᐅᖃᐅᓯᕗᑦ ᐱᖓᓲᓕᖅᑲᖓᔪᒥᒃ ᐋᖅᑭᒃᑕᐅᓯᒪᔪᖅ:

•	 ᐃᓕᓴᕆᔭᐅᓯᒪᔪᑦ ᐅᖃᐅᓰ ᐱᖁᔭᖓ
•	  ᐃᓄᐃᑦ ᐅᖃᐅᓯᖓᑕ ᓴᐳᔾᒥᔭᐅᓂᖓᓄᑦ ᐱᖁᔭᖅ
•	 ᐊᐅᓚᑦᑎᓂᕐᒧᑦ ᓵᑕᐅᓕᕈᓐᓇᕐᓂᕐᒧᓪᓗ ᒪᓕᒋᐊᓕᑦ

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᕙᒃᐳᑦ ᒪᕐᕉᖕᓂᒃ 
ᑮᓇᐅᔭᖃᖅᑎᑕᐅᔪᑦ ᐱᓕᕆᐊᖓᓂᒃ ᐃᑲᔪᖅᑐᐃᔫᖕᓂᒃ 
ᐊᑐᓕᖅᑎᑦᑎᓂᕐᒥᒃ ᐅᖃᐅᓯᕐᓄᑦ ᐱᖁᔭᕐᓂᒃ, 
ᐅᖃᐅᓯᕗᒻᒥᓪᓗ:

•	 ᐃᓄᐃᑦ ᐅᖃᐅᓯᖓᓄᑦ ᐊᑐᓕᖅᑎᑎᓂᕐᒧᑦ 
ᑮᓇᐅᔭᖁᑎᖏᑦ

•	 ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐅᐃᕖᓄᑦ 
ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᖏᑦ ᐊᒻᒪ 
ᐃᓄᒃᑎᑐᑦ ᐅᖃᐅᓯᖓᓂ 2016-17-ᒥ 2019-20−
ᒧᑦ(ᑕᐃᒎᓯᖃᓚᐅᖅᓯᒪᔫᒐᓗᐊᖅ ᑲᓇᑕᒥ−ᓄᓇᕗᒻᒥ 
ᑕᒪᐃᓐᓄᑦ ᐊᖏᖃᑎᒌᒍᑎ ᖁᕝᕙᕆᐊᖅᑕᐅᔪᓄᑦ 
ᐅᐃᕖᑦ ᐊᒻᒪ ᐃᓄᒃᑎᑐᑦ ᐅᖃᐅᓯᖏᓐᓄᑦ)

ᑖᓐᓇ ᐅᓂᒃᑳᖅ ᑕᑯᒃᓴᐅᑎᑦᑎᕗᑦ ᖃᓄᐃᓕᖓᓂᖏᓐᓂᒃ 
ᐱᓕᕆᐊᖑᔪᓂᑦ ᐊᓂᒍᖅᑎᑕᐅᔪᓂᒃ, ᐊᒻᒪᓗ ᐊᓯᖏᑦ 
ᐅᖃᐅᓯᕐᓄᑦ−ᐊᒃᑐᐊᓂᓖᑦ ᐃᓕᖅᑯᓯᓕᕆᔨᒃᑯᓐᓂ. 

ᐅᖃᐅᓯᕗᑦ:   
ᐊᑐᓕᖅᑎᑦᑎᓂᖅ 

ᓄᓇᕗᒻᒥ ᐅᖃᐅᓯᕐᓄᑦ 
ᐱᖁᔭᕐᒥᒃ

ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᐃᑦ
ᓄᓇᕗᑦ ᒐᕙᒪᖓᑕ ᐃᓄᐃᑦ 
ᐅᖃᐅᓯᖓᓂᒃ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᐃᑦ $5−ᒥᓕᐊᓂᒃ ᑐᓂᓯᕙᒃᐳᑦ 
ᐊᕐᕌᒍᑕᒫᑦ ᒐᕙᒪᒃᑯᑦ ᐱᓕᕆᕝᕕᒋᔭᖏᑦ 
ᐃᑲᔪᖅᖢᒋᑦ ᐃᖅᑲᓇᐃᔭᕐᕖᓪᓗ 
ᐊᓂᒍᖅᑎᑦᑎᓇᓱᒃᑎᓪᓗᒋᑦ ᑎᑭᑕᐅᔪᒪᔪᓂᒃ 
ᐋᖅᑭᒃᑕᐅᓯᒪᔪᓂᒃ ᐅᖃᐅᓯᕗᒻᒥ. ᑖᒃᑯᐊ 
ᑮᓇᐅᔭᖁᑎᒋᔭᐅᔪᑦ ᑐᕌᕆᔭᖃᓪᓗᐊᑕᖅᐳᑦ 
ᓴᙱᒃᑎᒋᐊᖅᑎᑦᑎᔾᔪᑕᐅᔪᒪᓪᓗᑎᒃ 
ᐱᔪᓐᓇᕐᓂᕆᔭᖏᓐᓂᒃ ᑲᔪᓯᑎᑦᑎᓂᐊᕐᓗᓂ 
ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ ᐃᓄᒃᑐᑦ, 
ᑕᐃᒪᐃᑉᐸᓪᓗ ᑲᔪᓯᑎᑕᐅᓂᖓ ᐃᓄᒃᑐᑦ 
ᐃᓚᒋᔭᐅᒻᒪᕆᓕᕐᓗᓂ ᐊᐅᓚᓂᕆᔭᖓᓄᑦ 
ᐸᕐᓇᐅᑎᓄᓪᓗ.

ᑲᓇᑕ−ᓄᓇᕗᑦ 
ᐊᖏᖃᑎᒌᒍᑎᖓᑦ
1999−ᒥ 2015-2016−
ᒧᑦ, ᐃᓕᖅᑯᓯᓕᕆᔨᒃᑯᑦ 
ᐊᑐᐃᓐᓇᕈᖅᑎᑦᑎᓚᐅᖅᐳᑦ 
$1.45 ᒥᓕᐊᓂᒃ ᐊᕐᕌᒍᓕᒫᒧᑦ 
ᐱᓕᕆᐊᓄᑦ ᐊᒻᒪ ᐱᔨᑦᑎᕋᐅᑎᓄᑦ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓄᑦ 
ᐅᐃᕖᑐᑦ ᐊᒻᒪ ᒫᓂᒐᓚᒃ $1.1 ᒥᓕᐊᓐ 
ᐊᕐᕌᒍᓕᒫᒧᑦ ᐃᑲᔪᖅᑐᐃᔾᔪᑎᒃᓴᓂᒃ 
ᓄᓇᓕᖕᓂ−ᑐᙵᕕᓕᖕᓂᒃ ᐃᓄᒃᑎᑐᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ.

ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐅᐃᕖᑐᑦ 
ᐅᖃᐅᓯᓕᕆᓂᕐᒧᑦ ᐊᒻᒪ ᐃᓄᑦᑎᑐᑦ 
ᐅᖃᐅᓯᓕᕆᓂᕐᒧᑦ 2016-17−ᒥ 2019-20−

ᒧᑦ ᓇᓗᓇᐃᖅᓯᖕᒪᑦ ᓄᑖᙳᕆᐊᖅᓯᒪᔪᒥᒃ 
ᑲᑐᔾᔨᖃᑎᒌᒍᑎᒃᓴᒥᒃ ᑲᓇᑕᒥ ᓄᓇᕗᒻᒥᓗ 
ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ. ᑲᓇᑕᒥ 
ᒐᕙᒪᒃᑯᑦ ᐃᑲᔪᓚᐅᖅᐳᑦ ᐃᓚᒋᐊᕈᑕᐅᓪᓗᓂ 
ᐊᑭᓕᖕᒧᑦ $1.9−ᒥ $4.5 ᒥᓕᐊᓐᒧᑦ 
ᑎᑭᖦᖢᒍ ᐅᐃᕖᓄᑦ ᐅᖃᐅᓯᓕᕆᓂᕐᒧᑦ 
ᐱᔨᑦᑎᕋᐅᑎᓄᑦ ᐃᓚᒋᐊᕈᑕᐅᓪᓗᓂ ᐊᑭᖓ 
$1.5−ᒥ $5.1 ᒥᓕᐊᓐ ᐊᕐᕌᒍᓕᒫᒧᑦ 
ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ. ᑖᓐᓇ 
ᐊᔪᕈᓐᓃᕈᑕᐅᓚᐅᖅᐳᖅ ᓄᓇᕗᒻᒥ 
ᒐᕙᒪᖓᓄᑦ ᐱᕚᓪᓕᖅᑎᑦᑐᓐᓇᖅᖢᒋᑦ 
ᖃᔅᓯᑲᓪᓚᐅᓪᓗᑎᒃ ᐅᖃᐅᓯᓕᕆᓂᕐᒧᑦ 
ᐱᓕᕆᐊᕆᔭᐅᔪᑦ, ᐃᓚᓕᐅᑎᓪᓗᒋᑦ 
ᐅᓄᖅᓯᒋᐊᖅᓯᒪᔪᑦ ᐃᑲᔪᖅᑐᐃᔾᔪᑎᒃᓴᑦ 
ᐱᓕᕆᐊᓄᑦ ᐱᒋᐊᖅᑕᐅᓵᖅᑐᓄᑦ 
ᓄᓇᕘᓕᒫᒥ.

ᐊᐅᓚᑦᑎᓂᕐᒧᑦ 
ᓵᑕᐅᓕᕈᓐᓇᕐᓂᕐᒧᓪᓗ
ᑖᒃᑯᐊ ᒪᕐᕉᒃ ᑮᓇᐅᔭᖅᑖᕐᕕᐅᔪᓐᓇᖅᑑᒃ 
ᐊᐅᓚᑕᐅᕙᒃᐳᒃ ᐃᓕᖅᑯᓯᓕᕆᔨᒃᑯᓐᓂᑦ. 
ᐃᓕᖅᑯᓯᓕᕆᔨᒃᑯᑦ ᐱᔭᒃᓴᖃᕐᒪᑕ 
ᐊᐅᓚᑕᐅᑦᑎᐊᖁᓪᓗᒍ ᐊᒻᒪ 
ᑕᑎᒋᔭᐅᔪᓐᓇᕐᓗᑎᒡᓗ, 
ᐊᑐᖅᑕᐅᑦᑎᐊᕋᓗᐊᕐᒪᖔᓪᓗ ᑮᓇᐅᔭᐃᑦ 
ᐅᖃᐅᓯᕗᑦ ᑐᕌᒐᖓᓂ ᑎᑭᐅᑎᖁᓪᓗᒋᑦ 
ᐊᑐᓕᖅᑎᑕᐅᓂᖓᓗ ᓄᓇᕗᒻᒥ ᐅᖃᐅᓯᕐᓄᑦ 
ᒪᓕᒐᖅ. 

ᑕᑎᒋᔭᐅᔪᓐᓇᕐᓂᕐᒧᑦ ᐊᑐᖅᑕᐅᔭᕆᐊᓖᑦ 
ᐅᖃᐅᓯᕐᓄᑦ ᒪᓕᒐᖅ ᐊᑐᖅᖢᒍ 
ᐱᓕᕆᕝᕕᒋᔭᐅᔪᓂᒃ ᐃᖅᑲᓇᐃᔭᕐᕕᖕᓂᓪᓗ 
ᑐᓂᓯᔭᕆᐊᖃᖅᑎᑦᑎᕗᖅ 
ᓇᓗᓇᐃᔭᖅᓯᒪᔪᓂᒃ ᐱᐅᔪᓂᒃ ᓈᒻᒪᒃᑐᓂᒡᓗ 
ᐅᓂᒃᑳᓕᐊᓂᒃ ᐱᓇᔪᒃᑕᖏᓐᓂᒃ. 

ᑖᔅᓱᒥᖓ ᐅᓂᒃᑳᓕᐊᑉ ᒥᒃᓵᓄᑦ
ᑖᓐᓇ ᐊᕐᕌᒍᑕᒫᖅᓯᐅᑎ 
ᐅᓂᒃᑲᐅᓯᖅ ᓴᖅᑭᑎᑦᑎᕗᖅ 
ᐊᑐᓕᖅᑎᑦᑎᓂᕐᒧᑦ ᐊᑐᖅᑕᐅᓯᒪᔪᓂᒃ 
ᖃᓄᐃᓕᖓᓕᖅᑎᑕᐅᔪᓂᒡᓗ 
ᐱᓕᕆᐊᖑᓂᕐᒧᑦ ᐊᒥᓱᓂᑦ 
ᐱᓕᕆᕝᕕᒋᔭᐅᔪᓂᑦ ᐃᖅᑲᓇᐃᔭᕐᕕᖕᓂᓪᓗ 
ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ 
ᐱᓕᕆᐊᖑᓯᒪᔪᑦ ᑲᔪᓯᑎᑕᐅᓯᒪᓪᓗᑎᒃ 
ᐃᓕᖅᑯᓯᓕᕆᔨᒃᑯᓐᓂᑦ ᐊᕐᕌᒍᒋᔭᐅᔪᖅ 
ᑮᓇᐅᔭᓄᑦ 2017-18 ᐊᑐᖅᑎᓪᓗᒍ. 



ᐃᓄᒃᑐᑦ
ᐅᖃᐅᓯᖅ

Annual Report
2017-2018

ᓄᓇᕗᑦ ᒐᕙᒪᖓ
ᐃᓕᓐᓂᐊᓕᓵᖅᑐᓂᑦ ᖁᕙᓯᖕᓂᓕᖕᓄᑦ 12−ᒧᑦ: 
ᐃᓕᓐᓂᐊᕐᓂᓕᕆᔨᒃᑯᑦ
ᐅᓇ ᐱᓕᕆᐊᖅ ᖃᔅᓯᑲᓪᓚᖕᓂᒃ ᐅᖃᓕᒫᒐᓕᐅᕐᕕᐅᔪᖅ ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᓐ ᐃᓕᓴᐃᔨᓄᑦ ᐊᒻᒪ ᐃᓕᓐᓂᐊᖅᑎᓄᑦ ᐊᑐᕈᓐᓇᖁᓪᓗᒋᑦ 
ᐅᖃᓕᒫᕐᕕᐅᓲᓂᒃ ᓯᕗᓪᓕᕐᓄᑦ 7-ᖑᔪᓄᑦ (ᐃᓕᓐᓂᐊᓕᓵᖅᑐᑦ) ᖃᓕᐅᔮᖅᐸᐃᑐᑦ 
ᑎᑎᕋᖅᓯᒪᓪᓗᑎᒃ. 

ᐃᓄᒃᑐᑦ ᑐᑭᒧᐊᒃᓯᒪᔪᑦ ᐅᖃᓕᒫᕆᐅᖅᓴᔪᓄᑦ 
ᐱᕙᓪᓕᐊᑎᑦᑎᓂᕐᒧᑦ ᐃᑲᔪᖅᑎᑦ 
2017-18−ᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑏᓐᓇᓚᐅᖅᐳᑦ 
ᐅᖃᓕᒫᖅᑎᑦᑎᓂᕐᒥᒃ ᐊᒻᒪ ᐃᓕᓴᐃᔨᓂᒃ ᐃᑲᔪᖅᑐᐃᓪᓗᑎᒃ, ᐅᑯᓂᖓᓗ 
ᐱᔭᒃᓴᕆᔭᐅᔪᑦ ᑕᕐᕆᔮᒃᓴᐅᓪᓗᑎᒃ ᐱᓕᕆᐊᒃᓴᑦ, ᓂᐱᓕᖕᓂᒃ ᓈᓚᖃᑦᑕᕐᓂᖅ, 
ᐅᖃᓕᒫᒐᒃᓴᒃᑲᓐᓃᑦ, ᐊᒻᒪ ᖃᐅᔨᓴᕈᑎᓄᑦ ᐃᑲᔫᑎᒃᓴᑦ. ᐊᓯᖏᑦ ᐃᑲᔫᑎᒃᓴᑦ 
ᐱᓕᕆᐊᒃᓴᓪᓗ ᐅᑯᐊᖑᕗᑦ:
•	 ᑕᕐᕆᔮᒃᓴᓕᐅᕐᓂᕐᒧᑦ ᐊᔪᕈᓐᓃᖅᓴᒐᒃᓴᑦ: 7−ᓂᒃ ᑭᖑᓕᕇᓂᒃ 

ᑕᕐᕆᔭᐅᓯᐅᓂᕐᒧᑦ ᐊᔪᕈᓐᓃᖅᓴᖅᑎᑦᑎᓗᑎᒃ ᐃᑲᔪᖅᑐᖅᑕᐅᖏᓐᓇᖁᓪᓗᒋᑦ 
ᐃᖅᑲᓇᐃᔭᕐᕕᖕᒥᓂ ᐱᓕᕆᐊᒃᓴᓂᒃ ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᒃᓴᓄᑦ 
ᐊᒃᑐᐊᓂᓕᖕᓂᒃ. ᐅᑯᐊ ᐃᓕᓐᓂᐊᕈᑎᒃᓴᑦ ᑲᑎᖅᓱᖅᓯᒪᓪᓗᑎᒃ ᓄᓇᕗᒻᒥ 
ᐃᓕᓴᐃᔨᑦ ᐊᖓᔪᖅᑳᖏᑦ' ᑲᑎᒪᕐᔪᐊᖅᑐᓂᑦ ᓯᑎᐱᕆ 2017−ᒥ. 

ᐅᖃᐅᓯᓕᕆᓂᕐᒥ 
ᐃᓕᓐᓂᐊᕐᓂᖅ 
ᖃᖓᓕᒫᑦᑎᐊᖅ 

ᐃᓅᓯᕐᒥᓂ

•	 ᖃᐅᔨᓴᖅᑐᓄᑦ ᐊᑐᕈᓐᓇᖅᑐᑦ 
ᐊᒃᑐᐊᓂᓖᑦ ᐅᖃᓕᒫᕆᐅᖅᓴᔾᔪᑎᓄᑦ: 
•	 ᐃᓕᓐᓂᐊᖅᑎᒧᑦ 

ᐃᖅᑲᓇᐃᔭᖅᑎᑕᐅᔪᒧᑦ 
ᒪᓕᒃᑕᐅᕙᓪᓕᐊᓲᖅ ᐃᓕᓴᐃᔨᑦ 
ᖃᐅᔨᓇᓱᒃᑎᓪᓗᒋᑦ ᐃᑲᔫᑎᒃᓴᑦ 
ᐃᓕᓐᓂᐊᖅᑎ ᐊᔪᙱᓐᓂᖓ 
ᓇᓕᐊᖕᓄᐊᖅᑕᐅᓂᐊᕐᒪᖔᑦ 
ᐃᓕᓐᓂᐊᕐᓇᖅ ᐱᒋᐊᓕᖅᑎᓪᓗᒍ. 

•	 ᐅᖃᓕᒫᖅᑎ ᐅᓂᒃᑳᕐᓗᓂ 
ᓇᓕᐊᒃ ᐃᑲᔫᑕᐅᖕᒪᖔᑦ 
ᐃᓕᓴᐃᔨᑦ ᐃᓕᓐᓂᐊᖅᑎᑦ 
ᖃᓄᐃᑉᐸᓪᓕᐊᓂᖓᓂᒃ 
ᖃᐅᔨᓴᓕᕌᖓᒥᒃ 
ᓯᕗᒻᒧᐊᒃᑎᑕᐅᖁᓪᓗᒍ ᑭᖑᓪᓕᕐᒥ 
ᖁᑦᑎᖕᓂᖅᓴᒧᑦ.  

ᐅᑯᐊ ᐃᓕᓐᓂᐊᕈᑎᒃᓴᑦ 
ᑲᑎᖅᓱᖅᓯᒪᓪᓗᑎᒃ ᓄᓇᕗᒻᒥ ᐃᓕᓴᐃᔨᑦ 
ᐊᖓᔪᖅᑳᖏᑦ' ᑲᑎᒪᕐᔪᐊᖅᑐᓂᑦ ᓯᑎᐱᕆ 
2017−ᒥ. 

•	 ᐱᕙᓪᓕᐊᑎᑦᑎᓂᖅ ᐅᖃᓕᒫᕐᕕᖕᓂ: 
ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕐᕕᖕᓄᑦ 
ᑐᕌᖓᔪᑦ ᐅᑯᓄᖓᓗ ᐅᖃᐅᓯᓕᕆᓂᕐᒧᑦ 
ᐱᙳᐊᕈᑎᑦ, ᖃᐅᔨᓴᖅᑐᓕᕆᓂᕐᒧᑦ−
ᐊᒃᑐᐊᓂᓖᑦ ᑕᕐᕆᔮᒃᓴᑦ, 
ᖃᕆᓴᐅᔭᕋᓛᒃᑯᑦ ᐅᖃᓕᒫᒐᒃᓴᐃᑦ, ᐊᒻᒪ 
ᐸᑦᑕᑯᓗᐃᑦ. ᐅᑯᐊ ᐃᓕᓐᓂᐊᕈᑎᒃᓴᑦ 
ᑲᑎᖅᓱᖅᓯᒪᓪᓗᑎᒃ ᓄᓇᕗᒻᒥ ᐃᓕᓴᐃᔨᑦ 
ᐊᖓᔪᖅᑳᖏᑦ' ᑲᑎᒪᕐᔪᐊᖅᑐᓂᑦ ᓯᑎᐱᕆ 
2017−ᒥ.

•	 ᑎᑎᖅᑲᓕᐅᖅᑕᐅᔪᑦ 
ᐃᓅᑦᓯᐊᕐᓂᖅ ᐅᖃᓕᒫᒐᑦ 
(ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ): 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᓕᕆᖃᑎᒌᒃᑐᓄᑦ ᐃᓚᒋᔭᐅᓪᓗᓂ, 

ᑖᒃᑯᐊ ᐊᕙᑎᓂᒃ ᖃᓄᐃᓐᓂᖏᓐᓂ−
ᐊᒃᑐᐊᓂᓕᖕᓂᒃ ᐅᖃᓕᒫᒐᕐᓂᒃ 
ᑎᑎᖅᑲᓕᐅᓚᐅᖅᐳᑦ. ᐃᓕᓐᓂᐊᕐᕕᓕᒫᑦ 
ᑖᒃᑯᓂᖓ ᐅᖃᓕᒫᒐᕐᓂᒃ ᐱᓚᐅᖅᐳᑦ 
2017-18−ᒥ ᐃᓚᒋᐊᕈᑕᐅᓪᓗᑎᒃ 
ᐊᑐᒐᒃᓴᖏᓐᓄᑦ ᐅᖃᓕᒫᕆᐅᖅᓴᓂᕐᒥᒃ 
ᐃᓚᖃᕐᓗᓂ. 

•	 ᑎᑎᕋᖅᑕᐅᙵᖅᑐᖅ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᑦ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
6−ᒧᑦ: ᓄᑖᙳᕆᐊᖅᑎᓪᓗᒋᑦ 
ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᑦ ᐅᖃᓕᒫᕆᐅᖅᓴᓂᕐᒧᑦ 
ᐅᖃᓕᒫᕈᓐᓇᕐᓂᖏᑦ ᐊᑕᐅᑦᑎᒃᑰᖁᓪᓗᒋᑦ 
ᐃᓕᓐᓂᐊᕈᑎᒃᓴᑦ ᓴᖅᑭᑕᐅᔪᓄᑦ.   
ᑎᑎᕋᖅᑕᐅᒋᐊᕐᖓᖅᑐᖅ 
ᑐᓂᔭᐅᓚᐅᖅᐳᖅ ᓄᓇᕗᒻᒥ ᐃᓕᓴᐃᔨᑦ 
ᐊᖓᔪᖅᑳᖏᓐᓄᑦ ᑲᑎᒪᕕᒡᔪᐊᖅᑎᓪᓗᒋᑦ 
ᓯᑎᐱᕆ 2017−ᒥ ᓯᕗᓪᓕᖅᐹᒥ 
ᖃᐅᔨᓴᖅᑎᓪᓗᒋᑦ ᐃᓕᓐᓂᐊᕐᕕᖕᓂ 
2017-18 ᐃᓕᓐᓂᐊᕐᓇᒥ.  

•	 ᐱᕙᓪᓕᐊᑎᑦᑎᓂᖅ ᓂᐱᓕᕆᓂᕐᒧᑦ 
ᐱᓕᕆᐊᒃᓴᓂᒃ: ᐃᓄᒃᑎᑐᑦ ᓂᐱᓕᕆᓂᖅ 
ᐃᓕᓐᓂᐊᖅᑎᓂᒃ ᐃᓕᓴᐃᔾᔪᑕᐅᓪᓗᓂ 
ᖃᓄᖅ ᐃᓕᓴᖅᓯᔪᓐᓇᕐᒪᖔᑕ ᐊᒻᒪ 
ᑎᑎᕋᕈᓐᓇᕐᒪᖔᑕ ᐃᓄᒃᑎᑑᖓᔪᓂᒃ. 
ᑖᓐᓇ ᐱᓕᕆᐊᖑᔪᖅ ᐊᐅᔭᒃᑯᑦ 
2017−ᒥ ᑎᑎᖅᑲᓕᐅᖅᑕᐅᓚᐅᖅᐳᖅ 
ᐱᖃᓯᐅᔾᔭᐅᓪᓗᓂᓗ ᐃᓕᓐᓂᐊᕈᑎᒃᓴᓄᑦ 
ᐃᓚᒋᔭᐅᓪᓗᓂ ᓄᓇᕗᒻᒥ ᐃᓕᓴᐃᔨᑦ 
ᐊᖓᔪᖅᑳᖏᑦ ᑲᑎᒪᕐᔪᐊᖅᑎᓪᓗᒋᑦ 
ᓯᑎᐱᕆ 2017−ᒥ. 



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ 
2017-2018

•	 ᓂᐅᕕᕐᓗᑎᒃ ᐃᓚᒋᐊᕈᑕᐅᓪᓗᑎᒃ 
ᐋᖅᑭᒃᓱᖅᓯᒪᔪᓂᒃ ᐅᖃᓕᒫᒐᕐᓂᒃ 
ᐃᓕᓐᓂᐊᕐᕕᖕᓄᑦ ᓄᓇᕗᒻᒥ: 
ᐃᓕᓐᓂᐊᕐᓂᓕᕆᔨᒃᑯᑦ 
ᐅᖃᓕᒫᒐᕐᓂᒃ ᓂᐅᕕᓚᐅᖅᐳᑦ 
ᓄᓇᕗᒻᒥ ᐅᖃᓕᒫᖅᑎᓂᒃ, 
ᐊᔾᔨᖃᖅᖢᑎᒃ ᓇᓂᔭᐅᔪᓐᓇᖅᑐᓂᒃ 
ᐃᓕᓐᓂᐊᕐᓂᓕᕆᔨᒃᑯᑦ 
ᐅᖃᓕᒫᕆᐅᖅᓴᔾᔪᑎᖏᓐᓂᒃ. ᑖᒃᑯᐊ 
ᐅᖃᓕᒫᒐᐃᑦ ᓇᒃᓯᐅᔾᔭᐅᓚᐅᖅᓯᒪᕗᑦ 
ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ 2017-
18−ᖑᑎᓪᓗᒍ ᐃᓚᒋᐊᕈᑎᒃᓴᒃᑲᓐᓂᕐᓂᒃ 
ᐱᑎᒃᑲᓐᓂᕈᒪᓪᓗᒋᑦ ᐅᖃᓕᒫᒐᕐᓂᒃ 
ᐃᓕᓐᓂᐊᕐᕕᖕᒥ ᐅᖃᓕᒫᕆᐅᖅᓴᔪᓄᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

•	 ᐃᓄᒃᑎᑐᑦ ᐃᓄᐃᓐᓇᖅᑐᓪᓗ 
ᓂᐱᑎᒐᓕᐅᖅᐸᓪᓕᐊᓂᖅ: ᐃᓄᒃᑐᑦ 
ᓂᐱᑎᒐᕐᓂᒃ ᐊᔾᔨᒌᙱᑦᑐᓂᒃ 
ᐃᓕᓐᓂᐊᖅᑎᑦ ᐱᓕᕆᑦᑎᐊᕐᓂᖏᓐᓂᒃ 
ᖃᐅᔨᑎᑦᑐᒪᓪᓗᒋᑦ 
ᐅᖃᓕᒫᕆᐅᖅᓴᓂᕐᒧᑦ ᐱᓕᕆᑎᓪᓗᒋᑦ.  
ᖃᓄᐃᑦᑑᓂᖏᑦ ᒪᓕᒃᖢᒋᑦ 
ᐋᖅᑭᒃᓱᖅᓯᒪᔪᑦ ᐅᖃᓕᒫᒐᐃᑦ, 
ᓂᐱᑎᒐᐃᑦ ᐅᓄᖅᑐᓕᐅᖅᑕᐅᓚᐅᖅᖢᑎᒃ 
ᑐᓂᐅᖅᑲᐅᑕᐅᓚᐅᖅᐳᑦ 
ᐃᓕᓐᓂᐊᕐᕕᖕᓄᑦ 2017-18−ᒥ. 

ᐅᖃᓕᒫᕆᐅᖅᓴᓂᖅ 
ᑎᑎᕋᕆᐅᖅᓴᓂᖅ 
2017-18−ᒥ ᐃᓕᓐᓂᐊᕐᓂᓕᕆᔨᒃᑯᑦ 
ᓱᓕ ᐱᕙᓪᓕᐊᑎᑦᑎᓚᐅᖅᐳᑦ ᐃᓄᒃᑐᑦ 
ᐅᖃᓕᒫᕆᐅᖅᓴᓂᕐᒥᒃ/ᑎᑎᕋᕆᐅᖅᓴᓂᕐᒥᒃ, 
ᑕᒪᐃᓐᓂᒃ ᐅᖃᓕᒫᕆᐅᖅᓴᑎᑦᑎᓪᓗᑎᒃ 
ᑲᑎᑎᖦᖢᒋᑦ ᖃᓄᑐᐃᓐᓇᖅ ᐊᔾᔨᒌᒥᒃ 
ᐅᖃᓕᒫᕆᐅᖅᓴᑎᑦᑎᔾᔪᑎᑦ: ᐅᖃᓕᒫᕐᓂᖅ, 
ᑎᑎᕋᕐᓂᖅ, ᐅᖃᐅᓯᕐᓂᓪᓗ ᖃᐅᔨᓴᕐᓂᖅ 
ᐃᓄᒃᑐᑦ ᓄᑕᖅᑲᓄᑦ ᑐᕌᖓᔪᑦ. ᐅᓇ 
ᐱᓕᕆᐊᖅ ᒪᓕᒃᐳᖅ ᐃᓄᒃᑎᑐᑦ 
ᐅᖃᐅᓯᖅᑕᕐᒧᑦ ᐃᓕᓐᓂᐊᕈᑎᒃᓴᓂᒃ 
ᐃᓚᖃᖅᐳᕐᓗ ᐊᔾᔨᒌᙱᑦᑐᓂᒃ 
ᐅᖃᓕᒫᒃᑲᖅᓯᑎᓂᒃ, ᐊᒻᒪᓗ ᐅᖃᓕᒫᒐᑦ 
ᖃᐅᔨᓴᖅᐸᒃᖢᒋᑦ ᐊᒻᒪ ᐃᓕᓴᐃᔨᓄᑦ 
ᐃᑲᔪᖅᓱᖅᑕᐅᕙᒃᖢᑎᒃ. 

ᑕᒪᑐᒪᓂ ᐊᕐᕌᒍᒥ 200−ᑲᓴᑦᑎᐊᓂᒃ 
ᐅᖃᓕᒫᒐᒃᓴᓂᒃ ᐊᓯᖏᓐᓂᒡᓗ 
ᑎᑎᕋᖅᓯᒪᔪᓂᒃ ᓴᖅᑭᑎᑕᐅᔪᖃᓚᐅᖅᐳᖅ, 
ᑎᑎᖅᑲᓕᐅᖅᑕᐅᓪᓗᑎᒃ ᐃᓄᒃᑎᑐᑦ 
ᐃᓄᐃᓐᓇᖅᑐᓪᓗ ᐊᒻᒪ ᑕᒪᐃᓐᓄᑦ 44−ᓄᑦ 
ᐃᓕᓐᓂᐊᕐᕕᖕᓄᑦ ᐊᐅᓪᓚᖅᑎᑕᐅᓪᓗᑎᒃ 
ᓄᓇᕗᒻᒥ. 

ᐃᓕᓐᓂᐊᕐᓂᓕᕆᔨᒃᑯᑦ ᑎᑎᖅᑲᓕᐅᓚᐅᖅᐳᑦ 
ᐊᐅᓪᓚᖅᑎᑦᑎᓪᓗᑎᒡᓗ 36−ᓂᒃ 
ᐅᖃᓕᒫᕆᐅᖅᓴᔾᔪᑎᓂᒃ ᐊᒃᑐᐊᓂᓕᖕᓂᓪᓗ 
ᐃᓕᓴᐃᔨᑦ ᐊᑐᒐᒃᓴᖏᓐᓂᒃ ᐃᓄᒃᑎᑐ 
ᖁᑦᑎᖕᓂᓕᖕᓄᑦ 9−ᒥᑦ 11−ᒧᑦ 
(ᖁᕝᕙᓯᖕᓂᓕᑦ 2−ᒥᑦ) ᐃᓕᓐᓂᐊᕐᕕᖕᓄᑦ. 
ᓴᖅᑭᑕᐅᓚᐅᕐᒥᔪᑦ ᐅᖃᓕᒫᕆᐅᖅᓴᔾᔪᑎᑦ 
ᐃᓄᒃᑎᑑᖅᑐᑦ ᖁᑦᑎᖕᓂᓕᖕᓄᑦ 12−ᒥᑦ 
14−ᒧᑦ ᑐᕌᖓᔪᑦ (ᖁᕝᕙᓯᖕᓂᓖᑦ 3−ᒥᑦ) 
ᐃᓕᓐᓂᐊᕐᕕᖕᓄᓪᓗ ᑐᓂᐅᖅᑲᐅᑕᐅᓪᓗᑎᒃ, 
ᐃᓚᖃᖅᖢᑎᒃ.  

36−ᓂᒃ ᐃᓕᓐᓂᐊᖅᑎᑦ ᐅᖃᓕᒫᒐᖏᓐᓂᒃ 
ᐊᒃᑐᐊᓂᓖᓪᓗ ᐃᓕᓴᐃᔨᑦ ᐊᑐᒐᒃᓴᖏᑦ. 
ᐅᖃᓕᒫᕆᐅᖅᓴᔾᔪᑎᑦ ᐃᓄᐃᓐᓇᖅᑐᓐ 
ᖁᑦᑎᖕᓂᓕᖕᓄᑦ 8−ᒧᑦ ᑎᑭᖦᖢᒍ 
(ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
1−ᒧᑦ) ᐅᓄᖅᑐᓕᐅᖅᑕᐅᓚᐅᕆᕗᑦ 
ᐊᐅᓪᓚᖅᑎᑕᐅᓪᓗᑎᒡᓗ ᐃᓕᓐᓂᐊᕐᕕᖕᓄᑦ 
ᐃᖃᓗᒃᑑᑦᑎᐊᒥ ᖁᕐᓗᖅᑐᕐᒥᓗ, 70−
ᓂᒃ ᐃᓕᓐᓂᐊᖅᑎᑦ ᐅᖃᓕᒫᒐᖏᓐᓂᒃ 
ᐱᖃᓯᐅᔾᔨᓪᓗᑎᒃ ᐊᒃᑐᐊᓂᓕᖕᓂᓪᓗ 
ᐃᓕᓴᐃᔨᑦ ᐊᑐᒐᒃᓴᖏᓐᓂᒃ. 

ᑮᓇᐅᔭᖅᑖᕆᔭᐅᒃᑲᓐᓂᕐᓂᐊᖅᑐᓂᒃ 
ᓴᓂᕐᕙᐃᒃᑲᓐᓂᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑖᒃᑯᐊ 
ᐋᖅᑭᒃᓱᐃᔪᓐᓇᖅᓯᖁᓪᓗᒋᑦ ᐃᓄᒃᑎᑐᑦ 
ᓂᐱᓕᕆᔾᔪᑎᓂᒃ  ᐃᓕᓐᓂᐊᕆᐅᖅᓴᓕᓵᖅᑐᑦ 
ᐃᑲᔪᖅᑐᕐᓗᒋᑦ ᐱᓯᒪᓕᖅᑐᑦ, ᐃᓕᓐᓂᐊᖅᑏᑦ 
ᓂᐱᖏᓐᓂᒃ ᐅᖃᕈᓐᓇᖅᓯᑦᑎᐊᖁᓪᓗᒋᑦ 
ᐱᕙᓪᓕᐊᓗᑎᒡᓗ ᑕᒪᐃᓐᓂᒃ.  
ᓂᐱᓕᕆᔾᔪᑎᓄᑦ ᐊᑐᒐᒃᓴᐃᑦ 
ᓇᒃᓯᐅᔾᔭᐅᑲᑕᓚᐅᖅᐳᑦ ᐃᓕᓐᓂᐊᕐᕕᓕᒫᓄᑦ 
ᔮᓄᐊᕆ 2018−ᖑᑎᓪᓗᒍ, ᐅᑯᓂᖓᓗ 
ᐃᙱᐅᑎᑦ ᐅᖃᓕᒫᒐᐃᑦ, ᐊᑭᓐᓇᕐᒥᐅᑕᑦ 
ᐸᑦᑕᑯᓗᐃᑦ, ᐃᓕᓴᐃᔨᑦ ᐃᑲᔫᑎᒃᓴᖏᑦ, ᐊᒻᒪ 
ᐱᓕᕆᔾᔪᑎᑦ. 

ᐅᖃᓕᒫᒐᒃᑲᓐᓂᕐᓂᒃ ᐃᓄᒃᑎᑑᖅᑐᓂᒃ 
ᖁᑦᑎᖕᓂᓕᖕᓄᑦ 4−ᒥᑦ 8−ᒧᑦ 
ᐅᓄᖅᑐᓕᐅᕆᓚᐅᕆᕗᑦ ᓇᒃᓯᐅᔾᔭᐅᓗᑎᒡᓗ 
ᐃᓕᓐᓂᐊᕐᕕᓕᒫᓄᑦ ᐃᑲᔫᑎᒃᓴᒃᑲᓐᓂᕐᓂᒃ 
ᐊᑐᐃᓐᓇᐅᑎᑦᑎᔪᒪᓪᓗᑎᒃ 
ᐅᖃᓕᒫᕆᐅᖅᓴᔾᔪᑎᓂᒃ ᑐᙵᕕᒋᔭᖏᓐᓄᑦ, 
32−ᓂᒃ ᐃᓕᓐᓂᐊᖅᑎᑦ ᐅᖃᓕᒫᒐᖏᓐᓂᒃ 
ᐱᖃᓯᐅᔾᔨᓪᓗᑎᒃ. ᐊᔾᔨᒌᙱᑦᑐᓂᒃ 
ᐃᓅᖃᑎᒌᑦ ᐃᒃᐱᖕᓂᐊᓂᖏᓐᓂᒃ 

ᐃᓕᓐᓂᐊᕈᑎᒃᓴᓂᒃ (ᑕᓪᓕᒪᑦ ᐅᖃᓕᒫᒐᐃᑦ 
ᐊᒻᒪ ᐃᓕᓴᐃᔨᑦ ᐃᓕᓴᐃᔾᔪᑎᒃᓴᖏᑦ) 
ᓴᖅᑭᑎᑕᐅᔪᖃᓚᐅᖅᐳᖅ ᓇᒃᓯᐅᔾᔭᐅᓪᓗᑎᒡᓗ 
ᐃᓕᓐᓂᐊᕐᕕᓕᓕᒫᓄᑦ ᓄᓇᕗᒻᒥ.

ᐃᓕᓐᓂᐊᕐᕕᓕᒫᑦ ᐋᖅᑭᒃᓯᒪᔪᓂᒃ 
ᐱᑎᑕᐅᓚᐅᖅᐳᑦ ᐃᓄᒃᑐᑦ 
ᐅᖃᓕᒫᕆᐅᖅᓴᓂᖅ/ᑎᑎᖅᑭᕆᓂᕐᒧᑦ 
ᐃᓕᓐᓂᐊᒐᒃᓴᓂᒃ ᐊᒃᑐᐊᓂᓕᖕᓂᓪᓗ 
ᐊᑐᖅᑐᒃᓴᓂᒃ, ᖃᕆᓴᐅᔭᕐᒧᓪᓗ 
ᑲᐳᑎᔭᕆᐊᓕᖕᒥᒃ ᐊᑐᖅᑐᒃᓴᓕᒫᑦ 
ᐃᓗᐊᓃᖦᖢᑎᒃ ᖃᕆᓴᐅᔭᒃᑯᑦ ᐋᖅᑭᒃᓯᒪᔪᑦ. 
ᓯᑎᐱᕆ 2017−ᒥ, 44−ᓂᒃ ᐃᓕᓐᓂᐊᖅᑎᑦ 
ᐃᑲᔪᖅᑎᖏᓐᓂᒃ ᐃᖅᑲᓇᐃᔭᕐᕕᖕᒥᓂ 
ᐊᔪᕈᓐᓃᖅᓴᖅᑐᖃᓚᐅᖅᐳᖅ 
ᖃᓄᖅ ᐊᑐᓕᖅᑎᑦᑎᔪᓐᓇᕐᒪᖔᑦ 
ᐊᒻᒪ ᐊᑐᕈᓐᓇᕐᒪᖔᑦ ᐃᓄᒃᑐᑦ 
ᐅᖃᓕᒫᕆᐅᖅᓴᓂᕐᒧᑦ/ᑎᑎᖅᑭᕆᓂᕐᒧᑦ 
ᐱᓕᕆᐊᒃᓴᓂᒃ ᐃᓕᓐᓂᐊᕐᕕᖕᒥᓂ.

ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᐊᖑᕙᓪᓕᐊᔪᓂᒃ ᐊᒻᒪ 
ᓇᒃᓯᐅᔾᔭᐅᔪᓂᒃ ᐱᐊᓂᓚᐅᖅᑎᓪᓗᒋᑦ 
ᐃᓄᐃᓐᓇᖅᑐᑦ ᐅᖃᓕᒫᒐᓂᒃ 
ᖁᑦᑎᖕᓂᓕᖕᒧᑦ 8−ᒧᑦ ᑎᑭᖦᖢᒋᑦ, 
ᑕᐃᒎᓯᓕᕆᓂᖅ ᐱᑕᖃᑦᑎᐊᙱᓐᓂᖓ 
ᐊᒻᒪ ᐊᑐᐃᓐᓇᐅᔪᖃᑦᑎᐊᙱᓐᓂᖓ 
ᐱᓕᕆᖃᑎᒌᒃᑐᓂᑦ ᐃᓱᒫᓘᑕᐅᓕᓚᐅᖅᐳᖅ 
ᐱᕙᓪᓕᐊᑎᑦᑏᓐᓇᕆᐊᒃᓴᖅ 
ᐅᖃᓕᒫᕆᐅᖅᓴᔾᔪᑎᓂᒃ 
ᖁᑦᑎᖕᓂᖅᓴᓄᑦ. ᐋᖅᑭᒋᐊᕈᑕᐅᓗᓂ, 
ᑮᓇᐅᔭᖅᑖᖅᑎᑕᐅᒃᑲᓐᓂᖅᖢᑎᒃ 
ᐃᓕᓐᓂᐊᕐᓂᓕᕆᔨᒃᑯᑦ 
ᐱᖓᓱᓂᒃ ᑕᐃᒎᓯᓕᕆᓂᕐᒥᒃ 
ᐱᕙᓪᓕᐊᑎᑦᑎᓪᓗᑎᒃ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑦᑎᔪᓐᓇᖅᓯᓚᐅᖅᐳᑦ 

ᐃᓕᓴᐃᔨᓂᓪᓗ ᑲᑎᒪᖃᑎᖃᖅᖢᑎᒃ 
ᐋᖅᑭᒃᓱᐃᓪᓗᐊᑕᖁᓪᓗᒋᑦ ᐅᖃᐅᓯᕐᓂᒃ 
ᐱᔾᔪᑎᖃᕐᓗᑎᒃ ᐃᓕᓴᐃᔨᓪᓗ 
ᐃᓕᓴᐃᔾᔪᑎᖏᓐᓂᒃ ᐊᒻᒪᓗ 
ᑐᓴᐅᒪᑎᑦᑎᓗᑎᒃ ᐱᕙᓪᓕᐊᑎᑕᐅᔪᓂᑦ 
ᑭᖑᓂᐊᒍᑦ ᖁᑦᑎᖕᓂᖏᓐᓄᑦ 
ᐃᓄᐃᓐᓇᖅᑐᑦ. ᐃᑲᔪᖅᑐᕆᐊᓕᑦ 
ᒪᓕᒃᖢᒋᑦ ᓴᖅᑭᑎᑕᐅᒃᑲᓐᓂᖁᓪᓗᒍ ᑖᓐᓇ 
ᐅᖃᐅᓯᖅᑕᕆᔭᐅᔪᖅ, ᐃᓕᓐᓂᐊᕐᓂᓕᕆᔨᒃᑯᑦ 
ᓱᓕ ᐋᖅᑭᒃᓱᐃᓚᐅᖅᐳᑦ 
ᓄᑖᓂᒃ ᐅᖃᓕᒫᕆᐅᖅᓴᔾᔪᑎᓂᒃ 
ᓄᑲᖅᖠᕐᓄᑦ ᐃᑲᔪᖅᑐᐃᓪᓗᑎᒃ 
ᑐᙵᕕᒋᔭᕆᐊᖃᓪᓚᕆᒃᑐᒥᒃ ᐊᕐᕌᒍᓄᑦ 
ᐅᖃᐅᕐᒥᒃ ᐊᑐᕈᓐᓇᖅᓯᕙᓪᓕᐊᔪᓂᒃ 
ᐱᕙᓪᓕᐊᑎᓪᓗᒋᑦ ᓄᑕᖅᑲᑦ.  

ᖃᐅᔨᒪᔭᐅᔭᕆᐊᓕᒃ ᐅᖃᓕᒫᕆᐅᖅᓴᔾᔪᑎᑦ 
ᑐᕌᖓᑎᓪᓗᒋᑦ ᓄᑲᖅᖠᕐᓄᑦ, ᐃᓕᓐᓂᐊᕐᕖᑦ 
ᑖᒃᑯᓂᖓ ᐊᑐᖃᑦᑕᕆᕗᑦ ᐊᖓᔪᒃᖠᕐᓄᑦ 
ᐃᓕᓐᓂᐊᖅᑎᓄᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐊᔾᔨᒌᙱᑦᑐᓂᒃ ᐋᖅᑭᒃᓱᐃᓚᐅᖅᐳᑦ 
ᐊᑯᓐᓂᖅᓱᖅᑐᑦ ᐃᓕᓐᓂᐊᕐᕕᖏᓐᓄᑦ 
ᐊᑐᖅᑐᒃᓴᓂᒃ, ᐅᑯᓂᖓᓗ 
ᐱᓕᕆᔪᒪᔪᑦ ᐅᓄᖅᑐᑦ, ᐅᖃᐅᓯᕐᓂᒃ 
ᐊᑐᕈᓐᓇᑦᑎᐊᙱᑦᑐᑦ ᕿᒥᕐᕈᐊᒐᐃᑦ, 
ᐊᒻᒪᓗ ᐅᓂᒃᑳᖅᑐᐊᓂᒃ ᖃᐅᔨᓴᕐᓂᖅ 
ᐅᑭᐅᖅᑕᖅᑐᒥ−ᐱᔾᔪᑎᓖᑦ ᐅᖃᓕᒫᒐᐃᑦ.   
ᐃᓕᓐᓂᐊᕐᕖᑦ ᓇᓗᓇᐃᖅᓯᓚᐅᕆᕗᑦ 
ᐃᑲᔪᖅᑐᖅᑕᐅᔭᕆᐊᖃᕐᓂᖏᓐᓂᒃ 
ᐊᑯᓐᓂᖅᓱᖅᑐᑦ ᐃᓕᓐᓂᐊᕐᕕᖏᑦ 
ᐊᒻᒪᓗ ᐅᖃᓕᒫᕈᒪᑦᑎᐊᖃᑦᑕᙱᑦᑐᑦ, 
ᐃᓕᓐᓂᐊᕆᐅᖅᓴᑎᑕᐅᕙᒃᑐᑦ ᓯᓚᑖᓂ. 
ᑖᒃᑯᐊ ᐅᖃᐅᓯᐅᔪᑦ ᐸᕐᓇᐃᓕᖅᐸᑕ 
ᖃᐅᔨᒪᔾᔪᑕᐅᓂᐊᖅᐳᑦ 2018-19−ᒥ 
ᐅᖓᑖᓄᓪᓗ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᖅᓯᕗᑦ 
ᑭᒡᓕᖃᖅᑎᑦᑎᓂᖏᓐᓂᒃ ᐃᓄᒃᑐᑦ 
ᑕᐃᒎᓯᓕᕆᓂᖅ ᐱᔾᔪᑎᒋᓪᓗᒍ 
ᐃᓚᖏᓐᓂᒃ ᐱᔾᔪᑎᒋᔭᐅᔪᓂᒃ, ᐱᓗᐊᖅᑐᒥ 
ᓈᓴᐅᓯᕆᓂᕐᒥᒃ ᐊᒻᒪ ᖃᐅᔨᓴᖅᑐᓕᕆᓂᕐᒥᒃ, 
ᐊᒃᑐᐃᕙᒃᑐᓂᒃ ᐃᓕᓐᓂᐊᕈᑎᒃᓴᓂᒃ 
ᓴᖅᑭᑎᑦᑎᔪᓐᓇᖅᑐᓂᒃ ᖁᑦᑎᖕᓂᖅᓴᓄᑦ. 
ᖁᓛᓂ ᓇᓗᓇᐃᖅᓯᒪᖕᒪᑦ ᑖᓐᓇ 
ᐃᓱᒫᓘᑎᒋᔭᐅᓪᓗᐊᑕᖅᑐᖅ ᐃᓄᐃᓐᓇᖅᑐᓐ, 
ᖁᑦᑎᖕᓂᓕᑦ 8 ᐅᖓᑖᓂ ᐊᑐᖅᑐᒃᓴᑦ 
ᐱᕙᓪᓕᐊᑎᑕᐅᓗᐊᕈᓐᓃᕐᓂᖏᓐᓂᒃ 
ᑕᐃᒎᓯᓕᕆᔨᑕᖃᑦᑎᐊᙱᓐᓂᖓᓄᑦ.

ᐃᓚᒌᑦ ᐃᓚᐅᑎᑕᐅᔪᑦ 
ᐊᑐᖅᑐᒃᓴᖏᑦ
ᐃᓕᓐᓂᐊᕐᓂᓕᕆᔨᒃᑯᑦ, ᐃᓄᐃᑦ ᑕᐱᕇᑦ 
ᑲᓇᑕᒥ ᐊᒻᒪ ᓄᓇᕗᑦ ᑐᙵᕕᒃᑯᓐᓂ 
ᐱᓕᕆᖃᑎᖃᖅᖢᑎᒃ, ᐋᖅᑭᒃᓱᐃᕗᑦ ᐃᓚᒌᑦ 
ᐃᓚᐅᑎᑕᐅᔪᑦ ᐃᑭᐊᖅᑭᕕᒃᑰᕈᑎᖓᓂ 
ᓈᒪᔪᓂᒃ ᑲᑎᑕᐅᓯᒪᔪᓂᒃ 
ᐃᓕᓐᓂᐊᕈᑎᒃᓴᓂᒃ, ᐊᑐᖅᑐᒃᓴᓂᒃ, 
ᐱᙳᐊᕈᑎᓂᒃ, ᐊᒻᒪ ᑐᑭᓯᒋᐊᕈᑎᒃᓴᓂᒃ 
ᐃᓗᓕᖃᕐᓂᐊᖅᑐᓂᒃ ᐃᓚᒌᑦ, ᐃᓕᓐᓂᐊᖅᑎᑦ, 
ᐃᓕᓴᐃᔨᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪ 
ᓄᓇᓕᖕᓃᑦᑐᑦ ᐊᑐᕈᓐᓇᖅᑕᖏᓐᓂᒃ 
ᐃᓚᒌᑦ ᐱᓕᕆᖃᑕᐅᖃᑦᑕᖁᓪᓗᒋᑦ 
ᓄᑕᖅᑲᑦ ᐃᓕᓐᓂᐊᕈᑎᖏᓐᓂᒃ ᐊᒻᒪ 
ᐱᐅᓯᒋᐊᕈᑕᐅᓗᑎᒃ ᐃᓕᓐᓂᐊᕐᓂᕐᒧᑦ 
ᐱᔭᕇᖅᐸᓪᓕᐊᔪᓂᑦ ᐃᓕᓐᓂᐊᖅᑎᓂᑦ. 
ᐃᑭᐊᖅᑭᕕᖕᒦᑦᑐᑦ ᐋᖅᑭᒃᑕᐅᓚᐅᖅᐳᑦ 
ᓄᓇᕘᓕᒫᒥ ᐅᖃᖃᑎᖃᖅᐸᒃᖢᑎᒃ 
ᐊᒻᒪ ᐊᔾᔨᒌᙱᑦᑐᓂᒃ ᑲᑐᔾᔨᖃᑎᒌᓂᑦ 
ᖃᐅᔨᒋᐊᖅᐸᒃᖢᑎᒃ ᐊᓯᖏᓐᓂᒃ ᑲᓇᑕᒥ 
ᑭᒡᒐᖅᑐᐃᕕᐅᔪᓂ. 

ᐃᑭᐊᖅᑭᕕᒃᑰᕈᑎ ᐱᕙᓪᓕᐊᑎᑕᐅᔪᖅ 
2017-18−ᒥ ᐱᐊᓂᒃᑕᐅᓚᐅᖅᐳᖅ, 
ᑕᒪᐃᓐᓂᒃ ᑎᑎᕋᖅᓯᒪᓪᓗᑎᒃ ᐅᖃᐅᓯᕐᓂ 
ᐃᓕᓴᕆᔭᐅᓯᒪᔪᓂᒃ. ᐊᑐᖅᑐᒃᓴᓕᒫᑦ 
ᐋᖅᑭᒃᓱᖅᑕᐅᕗᑦ, ᐃᓕᓴᐃᔨᓄᑦ, 
ᓄᑕᖅᑲᓄᑦ, ᒪᒃᑯᒃᑐᓄᑦ ᐃᓐᓇᕐᓄᓪᓗ 
ᐊᑐᐃᓐᓇᐅᑎᑕᐅᓪᓗᑎᒃ. ᐃᑭᐊᖅᑭᕕᒃᑰᕈᑎ 
52−ᓂᒃ ᑲᓱᕐᕕᖃᖅᐳᑦ ᐃᓐᓇᕐᓄᑦ, 27−
ᓂᒃ ᑲᓱᕐᕕᖃᖅᖢᑎᒃ ᒪᒃᑯᒃᑐᓄᑦ, 19−
ᓂᒃ ᑲᓱᕐᕕᖃᖅᖢᑎᒃ ᓄᑕᖅᑲᓄᑦ ᐊᒻᒪ 
36−ᓂᒃ ᑲᓱᕐᕕᖃᖅᖢᑎᒃ ᐃᓕᓴᐃᔨᓄᑦ. 
ᐊᖓᔪᖅᑳᑦ ᐃᓕᓴᐃᔨᓪᓗ ᕿᓂᕈᓐᓇᖅᐳᑦ 
ᐱᖓᓱᓂᒃ ᐃᓚᒃᑲᓐᓂᖏᓐᓂ: ᐊᑐᖅᑐᒃᓴᑦ, 
ᐃᓕᓐᓂᐊᕐᓂᖅ ᐊᔪᕈᓐᓃᖅᓴᕐᓂᕐᓗ ᐊᒻᒪᓗ 
ᐃᑭᐊᖅᑭᕕᒃᑰᕈᑎᑦ.

ᓄᓇᕗᒻᒥ 
ᐃᓕᓴᐃᔨᕈᖅᐸᓪᓕᐊᔪᓄᑦ 
ᐱᓕᕆᐊᒃᓴᖅ 
ᓄᓇᕗᒻᒥ ᐃᓕᓴᐃᔨᕈᖅᐸᓪᓕᐊᔪᓄᑦ 
ᐱᓕᕆᐊᒃᓴᑦ ᐱᓕᕆᐊᖑᓯᒋᐊᓚᐅᖅᐳᖅ 
ᐃᓕᓐᓂᐊᕐᓂᓕᕆᔨᒃᑯᓐᓂ ᐊᐅᓚᑕᐅᓪᓗᓂ, 
ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᓂᑦ 
ᐱᓕᕆᖃᑎᖃᖅᖢᑎᒃ.

ᐅᑯᓂᖓ ᑐᕌᒐᖃᖅᖢᑎᒃ ᐱᓕᕆᐊᖑᔪᒥᑦ: 

•	 ᓴᖅᑭᑎᒃᑲᓐᓂᕐᓗᒋᑦ 
ᐃᓕᓴᐃᔨᖃᐃᓐᓇᕐᓂᖏᑦ 
ᐅᖃᐅᓯᕆᓗᒋᑦ ᐃᓕᓴᐃᔨᐅᓕᓵᖅᑐᑦ' 
ᑐᑭᓯᑎᑕᐅᕚᓪᓕᖅᑎᓪᓗᒋᑦ ᐊᒻᒪᓗ 
ᐃᓕᓐᓂᐊᖅᑎᑦᑎᔪᑦ ᐱᔭᕆᐊᓕᖏᑦ.

•	 ᐊᐅᓚᑦᑎᓗᑎᒃ ᓇᓗᓇᐃᖅᑕᐅᓯᒪᔪᒥᒃ 
ᐃᑲᔪᖅᑐᖅᑕᐅᔪᓪᓗ 
ᐊᓯᔾᔨᖅᐸᓪᓕᐊᔪᑦ ᐃᓕᓴᐃᔨᑖᓵᓄᑦ 
ᐃᓕᓐᓂᐊᕐᕕᓕᕆᔾᔪᑎᒥᑦ ᓄᓇᕗᒻᒥ

•	 ᐃᖅᑲᓇᐃᔭᖅᑎᑖᓵᑦ ᐃᑲᔪᖅᑐᕐᓗᒋᑦ 
ᑐᑭᓯᑎᓪᓗᒋᑦ ᐃᓄᐃᑦ 
ᐃᓕᖅᑯᓯᑐᖃᖓᓂ ᐅᓪᓗᒥᓗ 
ᐃᓕᖅᑯᓯᕆ

•	 ᓕᖅᑕᖓᓂ ᖃᐅᔨᔭᒥᓂᒃ 
ᐱᓕᕆᖃᑦᑕᕈᓐᓇᕐᓂᐊᕐᒪᑕ

•	 ᐃᓕᓴᐃᔨᑦ ᐱᕙᓪᓕᐊᑎᑦᑎᔪᑦ 
ᐃᑲᔪᕐᓗᒋᑦ ᑕᐃᒪᐃᓐᓂᖓᓄᑦ, 
ᐃᓕᓐᓂᐊᖅᑎᑦ ᐃᓕᓐᓂᐊᕐᕕᖕᒥ 
ᐊᓂᒍᐃᒃᑲᓐᓂᕈᓐᓇᖅᓯᓗᑎᒃ 
ᐃᓕᓐᓂᐊᑦᑎᐊᓕᕐᓗᑎᒡᓗ 

2017-18−ᒥ ᐅᑯᐊ ᐱᓕᕆᐊᖑᓚᐅᖅᐳᑦ: 
1.	 ᐋᖅᑭᒃᓯᒪᓂᕆᓂᐊᖅᑕᖓ 

ᐱᐊᓂᒃᑕᐅᓪᓗᓂ ᓄᓇᕗᒻᒥ 
ᐃᓕᓴᐃᔨᙳᖅᐸᓪᓕᐊᔪᓄᑦ ᐱᓕᕆᐊᒃᓴᑦ 
ᑐᑭᓯᑎᑕᐅᕚᓪᓕᕐᓂᖅ ᐃᑭᐊᖅᑭᕕᒃᑯᑦ 
ᖃᕆᓴᐅᔭᒃᑯᑦ ᖃᐅᔨᓴᕈᑎᑦ 
ᑎᑎᕋᖅᓯᒪᓗᑎᒃ ᐊᑐᖅᑕᐅᓂᖓᓂ 
ᖃᐅᔨᓴᕈᓐᓇᖅᑐᓂᒃ (http://ntip.gov.
nu.ca)

2.	 ᖃᐅᔨᓴᖅᑎᑦᑎᓗᑎᒃ 
ᐱᓕᕆᔾᔪᓯᑦᑎᐊᕙᐅᓛᓂᒃ ᐃᓕᓴᐃᔨᑦ 
ᑐᑭᓯᑎᑕᐅᕚᓪᓕᖅᑎᓪᓗᒋᑦ 
ᑲᔪᖏᖅᓴᐃᑎᓪᓗᒋᓪᓗ, 
ᐱᔾᔪᑎᖃᓪᓗᐊᑕᕐᓗᑎᒃ ᐃᓄᐃᑦ 
ᐃᓕᓴᐃᔨᑦ ᐱᔭᕆᐊᓕᖏᓐᓂᒃ ᐊᒻᒪ 
ᓄᓇᕗᒻᒥ ᐃᓕᓴᐃᔨᙳᖅᐸᓪᓕᐊᔪᑦ 
ᐊᓂᒍᐃᔪᓂᑦ:  

a.	 ᑲᓇᑕᓕᒫᒥ ᓄᓇᕐᔪᐊᓕᒫᒥᓗ 
ᖃᐅᔨᓴᖅᑎᑦᑎᓪᓗᑎᒃ 
ᐱᓕᕆᔾᔪᓯᑦᑎᐊᕙᐅᓛᓂᒃ ᐃᓕᓴᐃᔨᑦ 
ᑐᑭᓯᑕᐅᕚᓪᓕᖅᑎᑕᐅᕚᓪᓕᖅᑐᓄᑦ 
ᑲᔪᖏᖅᓴᖅᑕᐅᔪᓄᓪᓗ, 
ᐱᔾᔪᑎᖃᓪᓗᐊᑕᖅᖢᑎᒃ 
ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ 
ᓄᓇᖃᖅᑳᖅᓯᒪᔪᑦ 
ᐅᖃᐅᓯᓕᕆᓂᕐᒧᑦ 
ᐱᔭᕆᐊᓕᖏᓐᓂᒃ ᐃᑲᔪᖅᑐᕐᓗᒋᑦ 
ᓄᓇᕗᒻᒥ ᐃᓄᐃᑦ ᐃᓕᓴᐃᔨᑦ 
ᐱᔭᕆᐊᓕᖏᑦ ᐊᒻᒪ ᓄᓇᕗᒻᒥ 
ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑐᑦ 
ᐊᓂᒍᐃᕙᓪᓕᐊᔪᑦ

3.	 ᐱᓕᕆᐊᖑᓂᐊᖅᑐᒧᑦ 
ᐋᖅᑭᒃᓯᒪᓂᕆᓂᐊᖅᑕᖓ 
ᐱᐊᓂᒃᑕᐅᓪᓗᓂ ᑐᑭᓯᑎᑕᐅᕚᓪᓕᖅᑐᓄᑦ 
ᑲᔪᖏᖅᓴᐃᓂᕐᒧᓪᓗ ᑐᕌᖓᔪᒥᒃ. 
ᐱᓕᕆᔾᔪᑎᒃᓴᐃᑦ ᐱᐊᓂᒃᑕᐅᕝᕕᒃᓴᓕᑦ 
2018-19−ᒥ ᐅᑯᐊᖑᕗᑦ: 
a.	 ᐃᓕᓐᓂᐊᕐᕕᖕᒥ ᓯᕗᓕᖅᑏᑦ 

ᐱᒋᐊᓕᓵᖅᑐᓄᑦ ᐊᔪᕆᖅᓲᔾᔨᓯᒪᔪᑦ 
b.	 ᐃᓕᓴᐃᔨᓄᑦ ᐱᔭᕆᐊᖃᓪᓚᕆᒃᑐᓂᑦ 

ᐊᔪᕆᖅᓲᔾᔨᓯᒪᔪᑦ 
c.	 ᐃᓄᐃᑦ ᐃᓕᖅᑯᓯᖓᓂ 

ᐱᔪᓐᓇᖅᓯᕙᓪᓕᐊᑎᑕᐅᔪᑦ 
ᐃᓕᓐᓂᐊᖅᓯᓐᓈ ᑲᑎᒪᓗᑎᒃ 

d.	 ᐃᓄᒃᑎᑐ ᑎᑎᖅᑭᕆᓂᖅ 
(ᐃᓄᒃᑐᑦ ᐅᖃᓕᒫᕆᐅᖅᓴᓂᖅ) 
ᐃᓕᓐᓂᐊᖅᓯᓐᓈ ᑲᑎᒪᓗᑎᒃ 

e.	 ᓄᓇᓕᖕᓂ ᐊᔪᕈᓐᓃᖅᓴᕐᕕᐅᔪᑦ

ᐃᓐᓇᐃᑦ ᐃᓕᓐᓂᐊᖅᑐᑦ: 
ᓄᓇᕗᒻᒥ ᓯᓚᑦᑐᖅᓴᕐᕕᒃ
ᐃᓐᓇᐃᑦ 
ᐅᖃᐅᓯᓕᕆᔪᓐᓇᖅᓯᕙᓪᓕᐊᔪᑦ 
ᐃᓕᓐᓂᐊᕈᑎᒥᓂᒡᓗ 
ᖁᕝᕙᕆᐊᖅᑎᑦᑎᒃᑲᓐᓂᖅᑐᑦ
ᐃᓐᓇᐃᑦ ᐅᖃᐅᓯᓕᕆᔪᓐᓇᖅᓯᕙᓪᓕᐊᔪᑦ 
ᐃᓕᓐᓂᐊᕈᑎᒥᓂᒡᓗ 
ᖁᕝᕙᕆᐊᖅᑎᑦᑎᒃᑲᓐᓂᖅᑐᑦ ᐃᑲᔪᖅᑐᐃᕗᑦ 
ᐃᓄᖕᓂᒃ ᐅᖃᐅᓯᕐᒥᓂᒃ ᐃᓕᓐᓂᐊᖅᑐᓂᒃ 
ᓯᓚᑦᑐᖅᓴᕐᕕᖕᒥ ᐱᓕᕆᐊᒃᓴᓕᒫᓂᑦ 
ᐊᑐᐃᓐᓇᐅᑎᑕᐅᔪᓂᑦ ᐱᖓᓱᑦ 
ᐊᕕᒃᑐᖅᓯᒪᔪᑦ ᓯᓚᑦᑐᖅᓴᕐᕕᖏᓐᓂ 
ᓄᓇᕗᒻᒥ. 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑐᕌᒐᖃᖅᐳᑦ 
ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ 
ᐃᓄᐃᑦ ᐅᖃᐅᓯᖓᓂ 
ᐃᓕᓐᓂᐊᕈᑎᒃᓴᓂᒃ ᐃᓚᒋᔭᐅᓪᓗᓂ 
ᐃᓄᐃᑦ ᐅᖃᐅᓯᓕᕆᕝᕕᖓᓂ 
ᐃᓕᖅᑯᓯᓕᕆᕝᕕᖓᓂᓗ ᐱᐅᓛᒃᑯᑦ. 
ᑖᓐᓇ ᐱᓕᕆᐊᖑᔪᖅ ᐃᓚᖃᖅᐳᖅ 
ᐃᓄᐃᑦ ᐅᖃᐅᓯᖓᓂ ᐊᔪᕈᓐᓃᖅᓴᕐᓂᕐᒧᑦ 
ᐱᕙᓪᓕᐊᑎᑕᐅᔪᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ 
ᐊᑐᐃᓐᓇᐅᑎᑕᐅᓗᓂ ᐱᖅᑯᓯᓕᕆᕝᕕᒃᑯᓐᓂ 
ᐃᓄᐃᑦ ᐃᓕᖅᑯᓯᑐᖃᖓᓂ 
ᐃᓕᓐᓂᐊᕐᕕᐊᓂ ᑲᖏᖅᖢᒑᐱᖕᒥ 
ᐊᒻᒪᓗᑦᑕᐅᖅ ᖃᕆᓴᐅᔭᒃᑯᑦ ᐃᓄᐃᑦ 
ᐅᖃᐅᓯᖓᓂ ᖁᕝᕙᕆᐊᕈᑎᑦ ᐃᓕᓐᓂᐊᒐᒃᓴᑦ 
ᑭᒃᑯᑐᐃᓐᓇᓄᑦ ᐊᑐᐃᓐᓇᐅᓕᓛᖅᖢᓂ. 
ᐊᒻᒪᓗᑦᑕᐅᖅ, ᐃᓄᐃᑦ ᐅᖃᐅᓯᖓᓂ 
ᐊᔪᕈᓐᓃᖅᓴᖅᑐᓂᑦ ᐃᑲᔪᖅᑐᐃᓂᐊᖅᐳᑦ 
ᓄᓇᓕᖕᓂ ᒪᕐᕈᐃᖅᓱᕐᓗᑎᒃ ᐅᓐᓄᒃᑯᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᕙᒡᓗᑎᒃ 
ᐅᑭᐊᒃᓵᒃᑯᑦ ᐅᑭᐅᒃᑯᓪᓗ ᑕᒪᐃᓐᓂᒃ 25−ᓂᒃ 

ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕕᖏᓐᓂ 
ᓄᓇᕘᓕᒫᒥ. ᑳᑦᑐᓛᒃᑕᐅᓯᒪᔪᓂᑦ 
ᐃᓕᓴᐃᔨᓂᒃ ᐃᓕᓐᓂᐊᖅᑎᑦᑎᔪᖃᕐᓗᓂ. 

2017-18−ᒥ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 
ᐊᕐᕕᓂᓕᖕᓂᒃ ᐃᓄᖕᓂᒃ ᐅᖃᐅᓯᓕᕆᓂᕐᒧᑦ 
ᐃᓕᓴᐃᔨᑖᓚᐅᖅᐳᑦ ᐊᑕᐅᓯᕐᒥᓪᓗ 
ᐊᐅᓚᑦᑎᔨᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐃᑲᔫᑎᒃᓴᓂᒃ ᐃᓚᐅᑎᑦᑎᓪᓗᑎᒡᓗ 
ᐊᑕᐅᓯᒃᑲᓐᓂᕐᒥᒃ ᐃᓄᖕᒥᒃ 
ᑳᑦᑐᓛᒃᑕᐅᓯᒪᔪᒥᒃ ᐃᑲᔪᖅᑎᒋᔭᐅᓂᐊᖅᑐᒥᒃ 
ᐃᑲᔫᑎᒃᓴᓂᒃ ᐋᖅᑭᒃᓱᐃᔨᒃᓴᒥᒃ 
ᐃᖅᑲᓇᐃᔭᖅᑎᑖᕋᓱᖕᓂᖏᓐᓂᒃ. 
ᐃᖅᑲᓇᐃᔭᖅᑎᒃᓴᖅᓯᐅᖅᐸᓪᓕᐊᒋᕗᑦ 
ᐃᓄᐃᑦ ᐅᖃᐅᓯᖓᓂ ᐊᐅᓚᑦᑎᔨᒃᓴᒧᑦ; 
ᑖᓐᓇ ᐃᓐᓄᒃᑕᐅᓯᒪᓕᖅᐸᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᐱᒋᐊᖅᑎᑦᑎᓕᕐᓂᐊᖅᐳᑦ 
ᐃᓄᐃᑦ ᐅᖃᐅᓯᖓᓂ ᐊᔪᕈᓐᓃᖅᓴᕐᓂᕐᒧᑦ 
ᐃᓕᓴᐃᔨᒃᓴᖅᓯᐅᓕᕐᓗᑎᒃ. 

ᓱᓕᒃᑲᓐᓂᖅ 2017-18−ᒥ ᒪᕐᕉᖕᓂᒃ 
ᐃᓕᓐᓂᐊᖅᑎᑦᑎᓚᐅᖅᐳᑦ, ᐊᒻᒪ 
23 ᐃᓕᓐᓂᐊᖅᑎᑦ ᐅᑯᓂᖓ 
ᐃᓕᓐᓂᐊᕌᓂᓚᐅᖅᐳᑦ: 

ᓯᑎᐱᕆ 6−ᒥᑦ 22−ᒧᑦ ᐃᖃᓗᒃᑑᑦᑎᐊᒥ: 

•	 ᐃᓕᓐᓂᐊᒐᒃᓴᖅ: ᐃᓄᐃᑦ 
ᐅᖃᐅᓯᑐᖃᖏᑦ ᐃᓕᖅᑯᓯᑐᖃᖏᓪᓗ

•	 ᖁᑦᑎᖕᓂᖓ: ᓯᓚᑦᑐᖅᓴᕐᕕᒡᔪᐊᖅ 
•	 ᐃᓚᐅᔪᑦ: 9 

ᓄᕕᐱᕆ 13−ᒥᑦ 28−ᒧᑦ ᐃᖃᓗᒃᑑᑦᑎᐊᖅ: 
•	 ᐃᓕᓐᓂᐊᒐᒃᓴᖅ: ᐃᓄᐃᓐᓇᖅᑐᓐ 

ᐅᖃᐅᓯᑦ ᓂᐱᖏᓐᓂᒃ ᑎᑎᕋᐅᓯᖓᓂᒡᓗ
•	 ᖁᑦᑎᖕᓂᖓ: ᐃᓐᓇᐃᑦ ᐃᓕᓐᓂᐊᖅᑐᑦ 

110-120
•	 ᐃᓚᐅᔪᑦ: 12 

ᓇᓗᓇᐃᕈᑎᑦ 1: ᐃᓐᓇᐃᑦ ᐅᖃᐅᓯᓕᕆᔪᓐᓇᖅᓯᕙᓪᓕᐊᔪᑦ ᐃᓕᓐᓂᐊᕈᑎᒥᓂᒡᓗ ᖁᕝᕙᕆᐊᖅᑎᑦᑎᒃᑲᓐᓂᖅᑐᑦ: 

ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ

# ᑕᐃᒎᓯᐊ ᖃᓄᐃᑦᑑᓂᖓ 
1 ᐃᓄᐃᑦ ᒪᓕᒐᖏᑦ: ᑎᕆᒍᓲᓰᑦ, ᐱᖁᔭᐃᑦ, ᐊᒻᒪ ᒪᓕᒐᐃᑦ  ᐅᖃᓕᒫᒐᖅ 

2 ᐃᓄᐃᑦ ᓄᓇᕐᔪᐊᕐᒥ ᖃᓄᖅ ᐃᓱᒪᒋᔭᐅᖕᒪᖔᑕ: ᓇᓗᓇᐃᔭᖅᑕᐅᓂᖓ ᐅᖃᓕᒫᒐᖅ 

3 ᐃᓄᐃᑦ ᐅᖃᐅᓯᖏᑦ ᐅᖃᐅᓯᖅᑕᖏᓪᓗ:  ᐃᓄᐃᑦ ᐅᖃᐅᓯᖃᑎᒌᑦ ᐅᖃᓕᒫᒐᖅ 

4 ᐊᕙᑎᒥᒃ ᑲᒪᑦᑎᐊᕐᓂᖅ:  ᐅᑭᐅᖅᑕᖅᑐᒥ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 

ᖃᓄᐃᑦᑑᓂᖏᑦ ᐊᕙᑎᒥᒡᓗ ᐊᐅᓚᑦᑎᔪᓐᓇᕐᓂᖅ 

ᐅᖃᓕᒫᒐᖅ 

5 ᐃᓄᒃᑎᑐᑦ: ᐅᖃᐅᓯᖃᖃᑎᒌᙱᑦᑐᓂᒃ ᓇᓗᓇᐃᖅᓯᒪᔪᑦ 

ᐅᖃᐅᓰᑦ ᑐᑭᖏᑦ (ᐊᐃᕕᓕᖕᒥᐅᑐᑦ ᑐᑭᓕᐅᖅᓯᒪᔪᖃᕆᓪᓗᓂ) 

(ᑎᑎᖅᑲᙳᖅᑎᑕᐅᒃᑲᓐᓂᖅᓯᒪᔪᑦ)  

ᐅᖃᓕᒫᒐᖅ 

6 ᐅᑭᐅᒃᑯᑦ ᓇᓐᓄᒐᓱᖕᓂᖅ (ᐊᖑᓇᓱᒃᑎᓂᒃ ᐅᓂᒃᑲᐅᓯᑦ ᐊᔾᔨᒌᙱᑦᑐᑦ) ᐅᖃᓕᒫᒐᖅ 

7 ᐃᓄᒋᐊᓗᐊᖅᑐᖅ: ᖃᐅᔨᒋᐊᕐᕕᒃᓴᖅ, ᐊᑲᐅᙱᓪᓕᐅᕈᑎᑦ, 

ᐊᓯᔾᔨᖅᑐᖃᖅᑎᓪᓗᒍ ᐃᓅᖃᑎᒌᓂᒃ 1822-2015 

ᐅᖃᓕᒫᒐᖅ 

8 ᐃᓄᐊᖅᑐᒃᓴᐅᙱᓚᑎᑦ: ᐃᓄᐃᑦ, ᐊᔾᔨᒌᒃᑎᑦᑎᙱᓗᐊᕐᓂᖅ, ᑲᓇᑕᒥᓗ 

ᐅᑭᐅᖅᑕᖅᑐᖅ  

ᐅᖃᓕᒫᒐᖅ 

9 “ᑐᒃᑐᐃᑦ ᐊᓯᐊᓂᒃ ᑎᐱᖃᓕᖅᑐᑦ ᒫᓐᓇ":  ᐃᓄᐃᑦ ᐃᓐᓇᐃᑦ ᓯᓚ 

ᐊᓯᔾᔨᖅᐸᓪᓕᐊᔪᒥᒃ ᑕᐅᑐᒃᐳᑦ (ᑎᑎᖅᑲᙳᖅᑎᒃᑲᓐᓂᕐᓗᒍ)   

ᐅᖃᓕᒫᒐᖅ 

10 ᐊᒡᒐᖕᒧᑦ ᐆᒃᑑᓰᑦ: ᑎᑎᕋᖅᑕᐅᔪᑦ ᐅᐱᒋᓪᓗᒍ ᓕᐊ ᐅᑕᒃ  ᐅᖃᓕᒫᒐᖅ 

11 ᖁᓪᓕᖅ ᑕᐃᒎᓯᓕᕆᔨᒃᑯᑦ (ᑎᑎᖅᑲᙳᖅᑎᑕᐅᔪᑦ ᑮᓇᐅᔭᑎᒍᓪᓗ 

ᐃᑲᔪᖅᑕᐅᔪᑦ (ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓄᑦ) 

12 ᖃᒡᒋᖅᑐᑦ ᐋᖅᑭᒃᓯᒪᔪᖅ:  ᐃᓄᒃᑎᑐᑦ ᖃᐅᔨᒪᓇᓱᒋᔭᐅᔪᓂᒃ 

ᓄᑖᙳᕆᐊᖅᑎᑦᑎᓂᖅ

ᐅᖃᓕᒫᒐᖅ 

13 Kangiryuarmiut Inuvialuit Uqauhiitaa Numiktitirutait ᐅᖃᓕᒫᒐᖅ 

14 ᑭᕙᓪᓕᕐᒥ ᐅᖃᐅᓯᑐᖃᕐᓂᒃ ᑲᑎᖅᓱᐃᓂᖅ ᑕᕐᕆᔭᐅᓯᐅᖅᑕᐅᔪᑦ/

ᓂᐱᓕᐅᖅᑕᐅᔪᑦ  

15 ᓇᓐᓄᒐᓱᖕᓂᖅ ᐅᑭᐅᒃᑯᑦ (ᑕᕐᕆᔮᒃᓴᓄᑦ ᑲᑐᔾᔨᖃᑎᒌᖃᑎᒋᔭᐅᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ)

ᑕᕐᕆᔮᒃᓴᑦ 

16 ᖃᕆᑕᐅᔭᒃᑯᑦ ᑎᑎᖅᑲᙳᖅᑎᓪᓗᒋᑦ ᐅᓂᒃᑲᐅᓯᑐᖃᑦ ᐊᓯᖏᓪᓗᑕᐅᖅ 

ᓇᓗᓇᐃᒃᑯᑕᑦ ᐃᓕᖅᑯᓯᕐᒧᑦ ᐊᒃᑐᐊᓂᓖᑦ  

ᓂᐱᓕᐅᕆᓯᒪᔪᑦ 

ᐃᓄᐃᑦ ᐅᖃᐅᓯᖓᓂ 
ᐊᔪᕈᓐᓃᖅᓴᖅᑎᑦᑎᕙᒃᑐᒥᒃ 
ᐃᓕᓴᐃᔨᑖᕋᓱᒃᐸᒃᑐᑦ 
ᐊᔪᕐᓇᖅᑐᖅᓯᐅᖃᑦᑕᕐᓂᖏᑦ ᒪᓕᒃᖢᒋᑦ 
ᐊᒻᒪᓗᑦᑕᐅᖅ ᐃᒡᓗᒃᓴᖅᓯᐅᖅᑕᐅᔭᕆᐊᓖᑦ 
ᐃᓕᓐᓂᐊᖅᑎᑦ, ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᐃᓚᐃᓐᓇᖏᓐᓂᒃ 
ᐃᓕᓐᓂᐊᒐᒃᓴᖃᖅᑎᑦᑎᖃᑦᑕᖅᐳᑦ/
ᑲᔪᓯᑎᑦᑎᕙᒃᖢᑎᒡᓗ. ᑭᓯᐊᓂ, ᑕᒪᓐᓇ 
ᐋᖅᑭᒋᐊᕈᒪᓪᓗᒍ, ᐋᖅᑭᒃᓯᓚᐅᖅᐳᑦ 
ᐱᓇᓱᐊᕈᓯᖕᓂ ᒪᕐᕈᐃᓐᓈᖕᓂᒃ 
ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑎᒃ ᐃᓄᐃᑦ 
ᐅᖃᐅᓯᖓᓂ ᐊᔪᕈᓐᓃᖅᓴᖅᑎᑦᑎᔪᓂᑦ 
ᑎᓴᒪᓂᒃ ᐊᕐᕕᓂᓕᖕᓄᑦ ᑎᑭᓪᓗᒍ 
ᐃᓕᓐᓂᐊᖅᑎᖃᖅᐸᒡᓗᑎᒃ.

ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᑦᑎᐊᓚᐅᖅᐳᑦ 
ᑕᒪᑐᒪᓂ ᐊᕐᕌᒍᒥ ᖁᓕᓪᓗ ᐊᕐᕕᓂᓕᖕᓂ 
ᐅᖃᓕᒫᒐᓕᐅᖅᖢᑎᒃ (9−ᓂᒃ 
ᑐᕌᒐᕆᔭᐅᓚᐅᖅᑐᒥᒃ ᐅᖓᑖᓅᕐᔪᐊᖅᖢᑎᒃ) 
ᐅᑯᓂᖓᓗ ᖁᓕᓪᓗ ᐱᖓᓱᑦ 
ᐅᖃᓕᒫᒐᐃᑦ (ᑲᑎᖦᖢᒋᑦ 4,109−ᖑᓪᓗᑎᒃ 
ᒪᒃᐱᖅᑐᒐᐃᑦ), ᒪᕐᕉᒃ ᑕᕐᕆᔮᒃᓵᒃ ᐊᑕᐅᓯᕐᓗ 
ᓂᐱᓕᐅᖅᓯᒪᔪᖅ (ᑎᑎᕋᖅᓯᒪᔪᖅ 1: 
ᐃᓐᓇᐃᑦ ᐅᖃᐅᓯᓕᕆᔪᓐᓇᖅᓯᕙᓪᓕᐊᔪᑦ 
ᐃᓕᓐᓂᐊᕈᑎᒥᓂᒡᓗ 
ᖁᕝᕙᕆᐊᖅᑎᑦᑎᒃᑲᓐᓂᖅᑐᑦ: ᐃᑲᔫᑎᒃᓴᓂᒃ 
ᐱᕙᓪᓕᐊᑎᑦᑎᓂᖅ).

ᑐᓵᔨᓄᑦ/ᑐᑭᓕᐅᕆᔨᓄᑦ 
ᐃᓕᓐᓂᐊᒐᒃᓴᑦ
ᑖᓐᓇ ᐃᓕᓐᓂᐊᕈᑎᒃᓴᖅ 
ᐅᓄᖅᓯᒋᐊᖅᑎᑦᑎᕗᑦ ᐃᓕᓴᐃᔨᖏᓐᓂᒃ 
ᑐᓵᔨᑦ ᑐᑭᓕᐅᕆᔨᑦ ᐃᓕᓐᓂᐊᕈᑎᖏᓐᓄᑦ, 
ᓄᓇᕗᒻᒥ ᐱᔭᐅᔭᕆᐊᓕᖕᒥᒃ, ᐱᓗᐊᖅᑐᒥ 
ᒪᓕᒐᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ  

ᐊᓯᖏᓐᓂᒡᓗ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. 

2017−18 ᐊᕐᕌᒍᖓ ᐊᑐᖅᑎᓪᓗᒍ 43−ᓂᒃ 
ᐃᓕᓐᓂᐊᑎᑦᑎᓚᐅᖅᐳᑦ 438−ᖑᓪᓗᑎᒃ 
ᐃᓕᓐᓂᐊᖅᑎᑦ ᑕᒪᕐᒥᒃ ᐃᖃᓗᖕᓃᖦᖢᑎᒃ. 
ᐅᑯᐊ ᐃᓕᓐᓂᐊᒐᒃᓴᐃᑦ (ᑎᑎᕋᖅᓯᒪᔪᑦ 2: 
ᑐᓵᔨ/ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᒐᖅ: 
2017-18).

ᓇᓗᓇᐃᕈᑎ 2: ᑐᓵᔨ/ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᒐᒃᓴᑦ:  

2017-18

ᐃᓕᓐᓂᐊᒐᒃᓴᐅᑉ ᑕᐃᔭᐅᓂᖓ ᐃᓕᓐᓂᐊᖃᑕᐅᔪᒃᓴᑦ

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 110 16 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 120 13 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 130 12 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 140 28 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 115 20 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 125 20 

ᖃᐅᔨᓴᕈᑎᑦ ᐊᑐᖅᑕᐅᔪᑦ  12 

ᑐᑭᓕᐅᖅᓯᒪᔪᑦ ᐊᑐᖅᑕᐅᓂᖏᑦ 9 

 ᐱᓕᕆᐊᒃᓴᑦ ᑐᓵᔨᒧᑦ/ᑐᑭᓕᐅᕆᔨᒧᑦ 6 

ᖃᕆᓴᐅᔭᓕᕆᓂᖅ ᐃᓕᓐᓂᐊᕐᓗᓂ 16 

ᐅᖃᓪᓚᒍᓯᖅ 12 (ᒪᕐᕉᓪᓗᑎᒃ 

ᐃᓕᓐᓂᐊᕐᕕᐊᕈᓯᑦ)

ᖃᐅᔨᔭᐅᖃᑦᑕᖅᓯᒪᔪᑦ 

ᑐᓴᐅᒪᖃᑦᑕᐅᑎᓂᕐᒥ  

14 

ᒪᓕᒐᓕᐅᕐᕕᖕᒥ ᑐᓵᔨᐅᓂᖅ 6 

ᓇᓗᓇᐃᔭᖅᑕᐅᓂᖓ ᐃᓄᖕᓂᒃ 

ᐃᓕᓐᓂᐊᖅᑕᐅᕙᒃᑐᑦ 

6 

ᓇᓗᓇᐃᔭᖅᑕᐅᓂᖓ ᐅᑭᐅᖅᑕᖅᑐᒥ 

ᒐᕙᒪᒃᑯᓐᓂ  

6 

ᐃᓄᒃᑎᑐᑦ ᑎᑎᕋᐅᓯᖅ ᐊᒻᒪ 

ᐅᖃᓪᓚᒍᓯᖅ  

30 (ᒪᕐᕉᓪᓗᑎᒃ 

ᐃᓕᓐᓂᐊᕐᕕᐊᕈᓯᑦ)

ᐃᓄᒃᑎᑐᑦ ᐅᖃᐅᓯᖅᑕᕐᒥᒃ 

ᐃᓕᓐᓂᐊᕐᓂᖅ 

28 (ᒪᕐᕉᓪᓗᑎᒃ 

ᐃᓕᓐᓂᐊᕐᕕᐊᕈᓯᑦ)

ᓇᓗᓇᐃᒃᑯᑕᖅᑖᕐᓂᖅ 
ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓂ 
ᓴᖅᑭᑎᑦᑎᒃᑲᓐᓂᕐᓂᕐᒥᒃ 

ᐅᓇ ᐱᓕᕆᐊᖅ ᐃᑲᔪᖅᑐᐃᔪᖅ 
ᑐᐊᕕᕐᓇᖅᑑᓂᖓᓄᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ ᐱᓕᕆᐊᒥᒃ 
ᓄᓇᕗᒻᒥ. ᐱᓕᕆᖃᑎᒋᓪᓗᒋᑦ 
ᓯᓚᑦᑐᖅᓴᕐᕕᒡᔪᐊᕐᒥᐅᑦ 
ᕕᒃᑑᕆᐊ-ᒥ, ᓄᓇᕗᒻᒥ ᓯᓚᑦᑐᓴᕐᕕᒃ 
ᐊᑐᓕᖅᑎᑦᑎᕙᓪᓕᐊᖏᓐᓇᓚᐅᖅᐳᑦ 
ᐅᖃᐅᓯᕐᒥᒃ ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ 
ᐃᓕᑕᕆᔭᐅᔾᔪᑎᑖᕈᑎᒥᒃ 
ᐊᑐᐃᓐᓇᐅᑎᑕᐅᔪᒥᒃ ᓄᓇᕗᒻᒥ. 
ᐱᓕᕆᐊᒃᓴᖅ ᐃᓕᓐᓂᐊᖅᑎᓄᑦ 
ᒪᓂᒻᒪᒃᑕᐅᓲᖑᕗᖅ ᐃᒃᐱᒋᔭᖃᑦᑎᐊᖅᑐᓄᑦ 
ᓴᐳᔾᔭᐅᒋᐊᖃᕐᓂᖏᓐᓄᑦ 
ᖁᕝᕙᕆᐊᖅᑕᐅᒋᐊᓕᖕᓄᓪᓗ ᐃᓄᒃᑎᑐᑦ 
ᐅᖃᐅᓯᖅ. 

ᓄᓇᖃᖅᑳᖅᓯᒪᔪᑦ ᐅᖃᐅᓯᖓᓂ ᓴᖅᑭ
ᑎᑦᑎᒃᑲᓐᓂᕐᓂᕐᒧᑦiᐃᓕᓴᕆᔭᐅᔾᔪᑎᑖᖅᑐ
ᖃᓚᐅᙱᒃᑲᓗᐊᖅᑎᓪᓗᒍ 2017-18−ᒥ, 
ᑎᓴᒪᓂᒃ ᐃᓕᓐᓂᐊᖅᑎᑦᑎᓚᐅᖅᐳᑦ, ᐊᕙᑎᑦ 
ᐃᓕᓐᓂᐊᖅᑎᑦ ᐊᓂᒍᐃᓪᓗᑎᒃ.

ᐱᔾᔪᑎᒃᓴᑦᑎᐊᕙᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕐᓂᕐᒧᑦ: (ᐅᑐᐱᕆ 30−ᒥ 
ᓄᕕᐱᕆ 4−ᒧᑦ, 2017)
ᐅᑯᐊ ᐃᓕᓐᓂᐊᒐᒃᓴᐅᕗᑦ ᐃᓄᐃᓐᓇᖅᑐᓐ 
ᐱᓕᕆᔾᔪᓯᑦ ᐃᓕᓐᓂᐊᕈᑎᓪᓗ 
ᐊᒃᑐᐊᖃᑦᑕᐅᑎᔪᑦ ᐱᔾᔪᑎᒋᓪᓗᒋᑦ ᐅᑯᓇᓂ 
ᐅᖃᐅᓯᓕᕆᓂᖅ, ᓄᓇᒥᑦ ᐊᒻᒪ ᑕᕆᐅᕐᒥᑦ. 
ᑎᑎᖅᑲᒧᑦ ᐃᓚᒍᑕᐃᑦ ᐃᓂᒋᔭᐅᔪᒧᑦ ᐊᒻᒪ 
ᖃᓂᒃᓴᕐᓂᖓ ᖃᐅᔨᔭᐅᓇᓱᖃᑦᑕᖅᐳᑦ, (ᓲᕐᓗ 
ᐃᓗᐊᓂ, ᓯᓚᑖᓂ, ᓄᓇᐅᑉ ᖄᖓᓂ, ᕿᓚᖕᒥ, 
ᐃᒪᕐᒥ, ᓯᒡᔭᐅᑉ ᖄᖓᓂ, ᐊᓯᖏᓐᓂᒡᓗ) 

ᓇᓗᓇᐃᕈᑎ 2: ᑐᓵᔨ/ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᒐᒃᓴᑦ:  

2017-18

ᐃᓕᓐᓂᐊᒐᒃᓴᐅᑉ ᑕᐃᔭᐅᓂᖓ ᐃᓕᓐᓂᐊᖃᑕᐅᔪᒃᓴᑦ

ᓄᓇᑖᕋᓱᒃᑎᓪᓗᒋᑦ ᐱᓕᕆᐊᖑᓂᑯᑦ 

ᐊᒻᒪ ᐋᔩᖃᑎᒌᒍᑕᐅᖃᑦᑕᕐᓂᑯᑦ 

6 

ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑕᐅᔪᒃᓴᑦ  6 

ᐅᖃᐅᓯᖅᑕᖅ ᐊᓯᔾᔨᖅᐸᓪᓕᐊᓂᖓ 6 

ᒪᓕᒐᓕᕆᔨᒃᑯᓐᓂ ᑐᑭᓕᐅᕆᔨᒃᑯᑦ I 8 

ᒪᓕᒐᓕᕆᔨᒃᑯᓐᓂ ᑐᑭᓕᐅᕆᔨᒃᑯᑦ II 5 

ᒪᓕᒐᓕᕆᔨᒃᑯᓐᓂ ᑐᑭᓕᐅᕆᔨᒃᑯᑦ III 6 

ᒪᓕᒐᓕᕆᓂᕐᒧᑦ ᐃᓕᓐᓂᐊᒐᒃᓴᖅ 5 6 

ᐋᓐᓂᐊᕕᖕᒥ ᑐᑭᓕᐅᕆᔨᒃᑯᑦ I 12 

ᐋᓐᓂᐊᕕᖕᒥ ᑐᑭᓕᐅᕆᔨᒃᑯᑦ II 10 
ᐋᓐᓂᐊᕕᖕᒥ ᑐᑭᓕᐅᕆᔨᒃᑯᑦ III 28 (ᒪᕐᕉᓪᓗᑎᒃ 

ᐃᓕᓐᓂᐊᕐᕕᐊᕈᓯᑦ)

ᐋᓐᓂᐊᕕᖕᒥ ᑐᑭᓕᐅᕆᔨᒃᑯᑦ IV 17 
ᐋᓐᓂᐊᕕᖕᒥ ᑐᑭᓕᐅᕆᔨᒃᑯᑦ V 7 
ᐅᖃᐅᓰᑦ ᐊᒻᒪ ᑎᑎᕋᖅᓯᒪᔪᑦ 
ᐋᖅᑭᒃᓯᒪᓂᖏᑦ ᖃᐅᔨᓴᖅᑕᐅᓂᖏᑦ

9 

ᐃᓕᓐᓂᐊᖅᑕᒥ ᐊᔪᕈᓐᓃᖅᓴᓂᖅ I 5 
ᐃᓕᓐᓂᐊᖅᑕᒥ ᐊᔪᕈᓐᓃᖅᓴᓂᖅ II 6 
ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᑦ 11 
ᐱᓕᕆᔨᓪᓚᕆᐅᓂᖅ ᐊᒻᒪ ᐃᒻᒥᓂᒃ 
ᑲᒪᒋᔪᓐᓇᑦᑎᐊᕐᓂᖅ  

5 

ᑕᕝᕙᑲᐅᑎᒋ 
ᑐᑭᓕᐅᖅᑕᐅᕙᓪᓕᐊᓂᖏᑦ I

6 

ᑕᕝᕙᑲᐅᑎᒋ 
ᑐᑭᓕᐅᖅᑕᐅᕙᓪᓕᐊᓂᖏᑦ II

8 

ᐱᑐᐃᓐᓇᐅᙱᑦᑐᑦ ᐱᓕᕆᐊᒃᓴᑦ II 2 
ᐃᓄᐃᑦ ᐋᓐᓂᐊᖅᑐᓕᕆᔾᔪᓯᑐᖃᖏᑦ:  
ᒪᒥᓴᕐᓂᖅ  

7 

ᑐᑭᓕᐅᕆᔾᔪᓰᑦ 8 

ᐃᓕᖅᑯᓯᑦᑎᓐᓄᑦ ᐱᔾᔪᑎᓕᑦ ᓂᕿᓂᒃ, 
ᐱᕈᖅᓯᐊᓂᒃ, ᐄᔭᒐᕐᓂᒃ, ᓂᕐᔪᑎᓂᒃ, ᐊᒻᒪ 
ᐊᓐᓄᕌᓂᒃ ᐊᓯᖏᓪᓗ ᐅᖃᐅᓯᖃᑕᐅᒋᕗᑦ 
ᑕᖅᑭᐅᑉ ᖃᓄᐃᓐᓂᖓ ᐊᒻᒪ ᓯᕿᓂᐅᑉ 
ᐊᐅᓚᓂᖓ, ᐅᓕᑦᑕᕐᓂᖓ ᑎᓂᑦᑕᕐᓂᖓ, 
ᐊᕐᕌᒎ ᐃᓚᖓᓂ ᖃᓄᐃᓕᖓᓂᖏᑦ 
ᐊᒻᒪ ᓯᓚ.  

ᐊᕐᕕᓂᓕᑦ ᐃᓕᓐᓂᐊᖅᑎᑦ ᐅᐸᑲᑕᓚᐅᖅᐳᑦ 
ᐃᓕᓐᓂᐊᖅᑕᒥᓂᒡᓗ ᐱᐊᓂᒃᖢᑎᒃ ᑎᓴᒪᓂᑦ 
ᓄᓇᓕᖕᓂ: ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ, 
ᐅᖅᓱᖅᑑᖅ ᐊᒻᒪ ᐃᖃᓗᐃᑦ.

ᐱᒋᐊᕈᑎᑦ ᐅᖃᐅᓯᓕᕆᓂᕐᒧᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕐᓂᕐᒧᑦ (ᔮᓄᐊᕆ 29−ᒥᑦ 
ᕕᕝᕗᐊᕆ 3−ᒧᑦ, 2018)

ᐱᒋᐊᕈᑎᑦ ᖃᐅᔨᓴᖅᑕᐅᑎᓪᓗᒋᑦ 
ᐅᖃᐅᓯᖅᑕᑦ ᐅᖃᐅᓯᓕᕆᓂᕐᓗ, 
ᐊᑐᐃᓐᓇᕈᖅᑎᓪᓗᒋᑦ ᑐᙵᕕᒃᓴᖓ 
ᑐᑭᓯᔾᔪᑎᒃᓴᑦ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕆᐊᕐᓂᕐᒧᑦ. ᐅᑯᐊ 
ᐱᓕᕆᐊᖑᓚᐅᖅᑐᑦ: ᓂᐱᓕᕆᔾᔪᑎᑦ 
ᖃᓄᐃᑦᑑᓂᖓᖓ ᖃᓄᕐᓗ ᐊᒃᑐᐊᓂᖃᖅᐸᑦ 
ᑎᑎᕋᐅᓯᖏᓐᓄᑦ, ᐅᖃᓕᒫᕈᓐᓇᕐᓂᕐᒧᑦ, 
ᐅᖃᐅᓯᑦ ᐋᖅᑭᒃᓯᒪᓂᖏᓐᓄᑦ ᐊᒻᒪ ᐅᖃᐅᓯᑦ 
ᑐᑭᖏᓐᓂ ᐅᖃᐅᓯᐅᓯᒪᔪᑦ ᐋᖅᑭᒃᓯᒪᓂᖏᑦ 
ᐊᒻᒪ ᑐᑭᓯᔪᓐᓇᕐᓂᖅ ᑎᑎᕋᖅᑕᐅᔪᓂᒃ, 
ᑐᑭᖏᓐᓂᒃ ᐊᒻᒪ ᐅᖃᐅᓯᓕᕆᓂᕐᒧᑦ 
ᐱᔾᔪᑕᐅᔪᑦ ᐅᖃᐅᓯᓕᕆᔪᓐᓇᖅᓯᕙᓪᓕᐊᓂᖅ 
ᐊᒻᒪ ᑕᐃᒪᙵᓂ ᐊᓯᔾᔨᖅᓯᒪᓕᖅᑐᑦ. 

ᑕᓪᓕᒪᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓂᒃ 
ᐱᐊᓂᓚᐅᖅᐳᑦ ᐱᖓᓱᓂᑦ ᓄᓇᓕᖕᓂ: 
ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ, ᐊᒻᒪᓗ 
ᐅᖅᓱᖅᑑᖅ 

ᐅᖃᐅᓯᕐᒥᒃ ᓴᖅᑭᑎᑦᑎᒃᑲᓐᓂᕐᓂᖅ ᐊᒻᒪ 
ᐃᓅᖃᑎᒌᓄᑦ ᐱᓕᕆᐊᖑᔪᑦ (ᕕᕗᐊᕆ 
5−ᒥᑦ 10−ᒧᑦ, 2018) 
ᑖᓐᓇ ᐃᓕᓐᓂᐊᖅᑕᐅᓪᓗᓂ ᖃᐅᔨᓴᓚᐅᖅᐳᑦ 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕐᓂᐅᑉ 
ᐊᒻᒪ ᐅᖃᐅᓯᓕᕆᔪᓐᓇᖅᓯᕙᓪᓕᐊᓂᐅᑉ 
ᑐᙵᕕᖏᓐᓂᒃ ᐅᖃᐅᓯᕐᒥᓂᒃ 
ᐊᓯᐅᔨᓯᒪᔪᓂᒃ, ᖃᐅᔨᓴᖅᐸᒡᓗᓂᓗ 
ᖃᓄᖅᑑᕈᑎᒃᓴᑦᑎᐊᕙᖕᓂᒃ 
ᐊᔾᔨᒋᙱᑦᑐᑦ ᐱᓕᕆᐊᖑᓪᓚᑦᑖᖅᑐᑦ 
ᐱᓕᕆᐊᖑᓚᑦᑖᙱᑦᑐᓪᓗ 
ᐊᑐᖅᑕᐅᓕᕈᓐᓇᖅᑐᑦ ᐅᖃᐅᓯᕐᒥᒃ 
ᐃᓕᓐᓂᐊᖅᑎᑦᑎᔪᓂᑦ.  ᐅᑯᐊ 
ᐱᓕᕆᐊᖑᓂᐊᖅᑐᑦ: 
ᐅᖃᐅᓯᓕᕆᔪᓐᓇᖅᓯᕙᓪᓕᐊᓂᖅ, 
ᐃᓕᓴᐃᔾᔪᓯᑦ ᐃᓕᓐᓂᐊᕐᓂᕐᒧᑦ 
ᐸᕐᓇᒍᑕᐅᔪᑦ, ᖃᓄᕐᓗ ᐸᕐᓇᒍᑕᐅᔪᑦ 
ᐊᒃᑐᐊᓂᖃᕆᐊᖃᕐᒪᖔᑦ ᓄᓇᓕᖕᓄᑦ 
ᐱᔭᐅᒋᐊᓕᖕᓄᑦ ᑐᕌᒐᖏᓐᓄᓪᓗ, 
ᐱᐅᓯᕆᔭᐅᔪᓄᓪᓗ ᓄᓇᓕᖕᓄᑦ 
ᐊᒻᒪ ᓄᓇᓕᖕᒥᐅᑕᐅᖃᑕᐅᔪᓄᑦ 
ᐃᓕᓐᓂᐊᖅᑎᑦᑎᔪᓂᒃ ᐃᓕᓐᓂᐊᖅᑎᓂᒡᓗ.  

ᐊᕐᕕᓂᓕᑦ ᐃᓕᓐᓂᐊᖅᑎᑦ ᐅᐸᑲᑕᓚᐅᖅᐳᑦ 
ᐃᓕᓐᓂᐊᖅᑕᒥᓂᒡᓗ ᐱᐊᓂᒃᖢᑎᒃ ᑎᓴᒪᓂᑦ 
ᓄᓇᓕᖕᓂ: ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ, 
ᐅᖅᓱᖅᑑᖅ ᐊᒻᒪ ᐃᖃᓗᐃᑦ.

ᐃᓄᐃᓐᓇᖅᑐᓐ ᐅᖃᐅᓯᓕᕆᓂᖅ 
ᓯᕗᓪᓕᖅ (ᕕᕝᕗᐊᕆ 12−ᒥᑦ 17−ᒧᑦ, 
2018)
ᐃᓄᐃᓐᓇᖅᑐᓐ ᐅᖃᐅᓯᕐᒥᒃ 
ᐃᓕᓐᓂᐊᖅᑎᑕᐅᔪᑦ ᐱᒋᐊᓕᓵᖅᑐᓂᑦ, 
ᐱᔾᔪᑎᒋᓗᐊᖅᖢᒍ ᐅᖃᓪᓚᐅᓯᖓ 
ᐅᖃᐅᓯᖅ.  ᐅᑯᐊ ᐃᓕᓐᓂᐊᕐᓂᕐᒧᑦ 
ᑎᑭᑕᐅᔪᒪᔪᑦ ᐅᖃᖃᑎᒌᒍᑕᐅᒐᔪᒃᑐᑦ, 

ᑎᑎᕋᐅᓯᐅᔫᑉ ᐋᖅᑭᒃᓯᒪᓂᖓ, ᐅᓂᒃᑳᖅᑐᐊᑦ, 
ᐅᖃᕈᓐᓇᑦᑎᐊᖅᐸᓪᓕᐊᓂᖅ, ᐊᒻᒪ 
ᐅᖃᐅᓯᕐᒥᒃ ᐃᓕᖅᑯᓯᑦᑎᓐᓂ ᐅᖃᐅᓯᕐᒥᑦ 
ᓴᖅᑭᑎᑦᑎᒃᑲᓐᓂᕐᓂᕐᒥᓪᓗ ᐊᒃᑐᐊᖃᑕᐅᔪᑦ.   

ᐱᖓᓱᑦ ᐃᓕᓐᓂᐊᖅᑎᑦ ᐃᓕᓐᓂᐊᖅᑕᐅᔪᒥᒃ 
ᐱᐊᓂᓚᐅᖅᐳᑦ ᖁᕐᓗᖅᑑᕐᒥ, 
ᐃᖃᓗᒃᑑᑦᑎᐊᒥᓗ.

ᐃᖅᑲᓇᐃᔭᕐᕕᖕᒥ 
ᐅᖃᐅᓯᑐᖃᐅᑉ 
ᐊᑐᖅᑕᐅᓂᖓ
ᐱᔾᔪᑎᒋᓪᓗᒍ ᐊᖏᕈᑕᐅᓯᒪᔪᖅ 
ᓴᖅᑭᔮᖅᑎᑦᑎᓂᕐᒧᑦ ᐃᓄᒃᑎᑐᑦ 
ᐅᖃᐅᓯᕐᒥᒃ ᐃᖅᑲᓇᐃᔭᕐᕕᖕᒥᓗ 
ᐊᑐᖅᑕᐅᖃᑦᑕᕐᓂᐊᕐᓂᖓᓄᑦ 
ᒐᕙᒪᒃᑯᑦ ᐱᓕᕆᕕᖏᓐᓂ, ᐅᑯᐊ 
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ 
ᐊᒃᓱᕉᑎᖃᓚᐅᖅᑐᑦ ᐃᑲᔪᖅᑐᐃᓇᓱᒃᖢᑎᒃ 
ᐅᖃᐅᓯᓕᕆᓂᕐᒥᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐊᑐᐃᓐᓇᕈᖅᑎᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ.

ᓄᓇᕗᒻᒥ ᓯᓚᑦᑐᖅᓴᕐᕕᒃ
ᐅᐃᕖᑐᑦ ᐅᖃᐅᓯᕐᒥᒃ 
ᐊᔪᕈᓐᓃᖅᓴᖅᑎᑕᐅᓪᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᐊᒃᓱᕈᕐᓇᖅᑐᖅᓯᐅᓚᐅᖅᐳᑦ 
ᐃᖅᑲᓇᐃᔭᖅᑎᖃᕈᓐᓇᑦᑎᐊᙱᓐᓂᖏᓐᓄᑦ 
2017-18−ᒥ; ᑕᐃᒪᓕ, 
ᐃᓚᐃᓐᓇᑯᓗᖏᑦ ᑮᓇᐅᔭᐃᑦ 
ᓴᓂᕐᕙᒃᑕᐅᓯᒪᔪᑦ ᐊᑐᖅᑕᐅᓚᐅᖅᐳᑦ 
ᐃᓕᓐᓂᐊᕈᑎᒃᓴᓕᐅᖅᑐᓂᑦ ᑐᕌᒐᖃᖅᑐᓂᒃ 
ᑲᑎᓯᒪᔪᓂᒃ ᐊᑐᖅᑕᐅᔪᓐᓇᖅᑐᓂᒃ. ᑖᒃᑯᐊ 

ᐃᓕᓐᓂᐊᕈᑎᒃᓴᑦ ᐊᑐᖅᑕᐅᖃᑦᑕᖅᐳᑦ 
ᑲᑎᙵᓪᓗᑎᒃ ᐃᓕᓐᓂᐊᖅᑎᑕᐅᔪᓂᑦ. 

ᑮᓇᐅᔭᑦ ᑕᒪᕐᒥᑲᓴᒃ 
ᓴᓂᕐᕙᒃᑕᐅᒃᑲᓐᓂᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᓄᒃᑐᑦ 
ᐅᖃᓕᒫᕆᐅᖅᓴᔾᔪᑎᓄᑦ ᐊᑐᖅᑐᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ.

ᐃᓄᐃᑦ ᐅᖃᐅᓯᕐᓂᒃ 
ᑕᐃᒎᓯᓕᐅᖅᑏᑦ
ᐃᓄᐃᑦ ᐅᖃᐅᓯᖏᓐᓄᑦ 
ᐱᔪᒃᓯᑎᑦᑎᔪᒪᓂᕐᒧᑦ 
ᐱᓕᕆᐊᖑᔪᑦ
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᐊᔪᕐᓇᖅᑐᖅᓯᐅᑲᑕᓚᐅᕋᓗᐊᖅᑎᓪᓗᒋᑦ 
2017-18−ᒥ, 20−ᐳᓴᓐ 
ᐅᖓᑖᓅᓚᐅᖅᐳᑦ ᐱᐊᓂᒃᑕᖏᓐᓂᒃ 
ᐅᖃᐅᓯᓕᕆᓂᕐᒥᒃ ᖃᐅᔨᓴᕈᑕᐅᔪᑦ 
ᖃᐅᓴᕈᑎᖏᓐᓂᒃ. ᐊᔾᔨᒌᙱᑦᑐᓂᒃ 
ᐊᔪᕐᓇᖅᑐᖅᓯᐅᕈᑎᖃᓚᐅᖅᐳᑦ ᑎᖕᒥᓲᒃᑯᑦ 
ᐊᐅᓪᓚᕐᕕᒃᓴᖏᑦ ᓄᖅᑲᖅᑎᑕᐅᓪᓗᑎᒃ 
ᓯᓚ ᐱᔾᔪᑎᒋᓪᓗᒍ, ᐱᓇᔪᒃᓯᒪᔪᑦ 
ᓈᒻᒪᙱᓗᐊᖅᖢᑎᒃ ᓄᓇᓕᕋᓛᖑᓂᖅᓴᓂᑦ, 
ᐊᒻᒪᓗ ᐅᖃᐅᓯᖃᖃᑎᒌᙱᑦᑐᓂᒃ 
ᑲᒪᓇᓱᒋᐊᖃᖅᖢᑎᒃ ᐊᒻᒪ ᓄᓇᓕᖕᓂ 
ᖃᐅᔨᓴᖅᑎᒃᓴᓂᒃ ᓇᓂᓯᔪᓐᓇᙱᖦᖢᑎᒃ. 
ᐃᓚᖓ ᐋᖅᑭᒋᐊᕈᑕᐅᓇᓱᓚᐅᖅᑐᖅ, 
ᐱᔪᒥᓇᓗᐊᙱᒃᑲᓗᐊᖅᖢᓂ, ᐅᖃᓘᑎᒃᑯᑦ 
ᐊᐱᖅᓱᖅᑎᑦᑎᔪᒪᓪᓗᑎᒃ.

451−ᖑᓚᐅᖅᐳᑦ ᐱᓇᔪᒃᑐᑦ, 125 (27−
ᐳᓴᓐ ᖃᐅᔨᓴᖅᑕᐅᓚᐅᖅᖢᑎᒃ, ᐅᑯᓇᓂ 
ᖁᑦᑎᖕᓂᓕᖕᓂᑦ: 
•	 ᖁᑦᑎᖕᓂᓕᒃ 1 = 16 
•	 ᖁᑦᑎᖕᓂᓕᒃ 2 = 95 
•	 ᖁᑦᑎᖕᓂᓕᒃ 3 = 14 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᖅᑐᓕᕆᓂᕐᒧᑦ ᑕᐃᒎᓯᕐᓂᒃ 
ᐃᓕᓐᓂᐊᖅᓯᓐᓈᑦ ᑲᑎᒪᓂᖅ 
ᐅᓇ ᐱᓕᕆᐊᖅ ᐊᑐᐃᓐᓇᐅᑎᑦᑎᕕᐅᔪᖅ 
ᑮᓇᐅᔭᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᐅᓯᒋᐊᖅᑕᐅᖁᓪᓗᒋᑦ ᑐᓴᐅᒪᔪᓕᕆᔾᔪᑎᒃᓴᑦ 
ᐱᔨᑦᑎᕋᐅᑎᓪᓗ ᐃᓄᖕᓄᑦ ᐃᓄᒃᑎᑑᖅᖢᑎᒃ.  
ᑖᓐᓇ ᐱᒻᒪᕆᐅᕗᖅ ᖃᐅᔨᒪᓂᐊᕐᓗᒋᑦ 
ᑕᒻᒪᖅᓯᒪᙱᑦᑐᑦ ᖃᐅᔨᓴᕈᑕᐅᖃᑦᑕᖅᓯᒪᔪᑦ 
ᑐᑭᓯᐊᓗᒋᓪᓗ ᐱᓂᐊᕐᓂᕆᔭᐅᔪᑦ 
ᐱᖃᖅᑎᑦᑎᔨᐅᔪᓄᑦ ᐱᔨᑦᑎᕋᖅᑕᖏᓐᓄᓪᓗ. 

ᑖᔅᓱᒧᖓ ᐱᓕᕆᐊᕐᒧᑦ ᐱᔾᔪᑎᒋᔭᐅᔪᖅ 
ᐊᑐᐃᓐᓇᕈᖅᑎᑦᑕᕆᐊᖃᖅᖢᑎᒃ 
ᒪᕐᕉᒃ ᐋᓐᓂᐊᖅᑐᓕᕆᓂᕐᒧᑦ 
ᑕᐃᒎᓯᕐᓂᒃ ᐃᓕᓐᓂᐊᕐᓂᖅ ᐊᕐᕌᒍᑕᒫᑦ 
ᐃᒪᐃᓕᐅᕈᒪᓪᓗᑎᒃ:  
•	 ᐱᐅᓯᒋᐊᖅᑎᑕᐅᓗᓂ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᐅᑎᑦ 
ᐃᓄᒃᑎᑑᖓᔪᑦ

•	 ᐅᓄᖅᓯᒋᐊᕐᓗᒋᑦ ᐅᖃᐅᓯᖅᑕᐃᑦ 
ᐊᑐᐃᓐᓇᐅᔪᑦ ᑐᓵᔨᓄᑦ  

•	 ᑐᓴᐅᒪᑎᑦᑎᔪᓐᓇᖅᓯᑦᑎᐊᒃᑲᓐᓂᕐᓗᑎᒃ 
ᑐᓵᔨᑦ ᐱᓕᕆᖃᑎᖃᓕᕌᖓᑕ 
ᐱᔨᑦᑎᕋᕐᓗᓂᒋᑦ ᐃᑲᔪᖅᑕᖏᑦ ᓲᕐᓗ 
ᐋᓐᓂᐊᕕᖕᒥ.  

ᐅᓇ ᐱᓕᕆᐊᖅ ᐃᓚᖃᓚᐅᕐᒥᔪᖅ 
ᕿᒥᕐᕈᔭᐅᓯᒪᔪᓂᒃ ᒫᓐᓇᓕᓴᕐᓂᒃ 
ᐱᔾᔪᑕᐅᕙᒃᑐᓂᒃ ᐅᖃᐅᓯᕐᓂᒃ 
ᑕᐅᒎᓯᓕᕆᓂᕐᒧᑦ ᐃᓕᓐᓂᐊᖅᓯᓐᓈᑦ 
ᑲᑎᒪᔪᓂᒃ ᓇᓗᓇᐃᖅᑕᐅᕙᒃᖢᑎᓪᓗ ᐊᓯᖏᑦ 
ᐱᕙᓪᓕᐊᑎᑕᐅᒋᐊᖃᖅᑐᑦ (ᓲᕐᓗ ᑎᒥᖏᑎᒍᑦ 
ᐊᒃᓱᕈᓗᐊᖅᑐᓄᑦ ᐃᑲᔪᖅᑕᐅᓂᖅ, ᓘᒃᑖᒧᑦ 
ᐃᑲᔪᖅᑕᐅᓪᓗᑎᒃ ᑐᖁᖃᑦᑕᖅᑐᑦ, ᑕᖅᑐᐃᑦ 
ᓴᓗᒻᒪᖅᓴᖅᑕᐅᑎᓪᓗᒋᑦ, ᐃᓱᒪᓕᕆᓂᖅ, 

ᐋᖓᔮᕐᓇᖅᑐᓂᒃ ᐊᑐᕐᓂᕐᓗᖃᑦᑕᕐᓂᖅ).  

2017-18−ᒥ ᓄᓇᕗᒻᒥ ᓯᓚᑦᑐᓴᕐᕕᒃ 
ᐊᑐᐃᓐᓇᐅᑎᑦᑎᓚᐅᖅᐳᑦ ᐋᓐᓂᐊᕐᕕᖕᒥ 
ᑕᐃᒎᓯᕆᔭᐅᕙᒃᑐᑦ ᐃᓕᓐᓂᐊᒐᒃᓴᒥᒃ 
ᐃᓚᒋᔭᐅᓪᓗᓂ ᐃᓕᓐᓂᐊᕐᓇᐅᑉ 
ᐅᓪᓗᖅᓯᐅᑎᖓᓄᑦ, ᑐᓵᔨᑦ−ᑐᑭᓕᐅᕆᔨᑦ 
ᐃᓕᓐᓂᐊᕈᑎᖓᓂ. ᖃᔅᓯᑲᓪᓚᐃᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑖᒃᑯᓂᖓ 
ᐃᓕᓐᓂᐊᖃᑕᐅᔪᓐᓇᖅᑐᓂᒃ ᒪᓕᖃᑦᑕᖅᐳᑦ 
ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᔪᑦ 
ᐅᓄᕐᓂᖏᓐᓂᒃ ᐊᕐᕌᒍ ᓯᕗᓪᓕᕐᒥ 
ᑐᒡᓕᐊᓂᓪᓗ ᑐᓵᔨᑦ−ᑐᑭᓕᐅᕆᔨᑦ 
ᐃᓕᓐᓂᐊᒐᒃᓴᒥᒃ. 

ᔮᓄᐊᕆ 2018−ᒥ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᓐᓂ ᑲᑐᔾᔨᖃᑎᖃᖅᖢᑎᒃ, 
ᐃᓕᓐᓂᐊᒐᒃᓴᖃᖅᑎᑦᑎᓚᐅᖅᐳᑦ 
ᐋᓐᓂᐊᕐᕕᖕᒥ ᑕᐃᒎᓯᓕᕆᓂᕐᒥᒃ 
ᐃᓕᓐᓂᐊᒐᒃᓴᖅ ll (ᑎᒥᐅᑉ ᐊᐅᓚᓂᖓᓂᒃ 
ᖃᐅᔨᓴᕐᓂᖅ) ᑲᖏᖅᖠᓂᕐᒥ.  
ᐃᖅᑲᓇᐃᔭᖅᑏᑦ ᓯᓚᑦᑐᖅᓴᕐᕕᒃᑯᑦ 
ᑐᔪᕐᒥᕕᐊᓃᑦᑐᓐᓇᓚᐅᖅᐳᑦ, 
ᒥᒃᖠᕚᓪᓕᖅᑎᑦᑎᓇᓱᒃᖢᑎᒡᓗ 
ᑐᔪᕐᒥᔾᔪᑎᖏᓐᓂᒃ ᐊᑭᓕᖅᓱᕆᐊᓕᖕᓂᒃ, 
ᐊᓕᐊᓇᐃᒋᓚᐅᖅᖢᒍᓗ 
ᐃᒡᓗᒥᐅᖃᑎᒌᒃᖢᑎᒃ ᐃᓕᓐᓂᐊᕐᕕᐊᕈᓯᕐᒥᓂ. 
ᐅᖃᐅᓯᓕᕆᓂᕐᒧᑦ ᐃᓕᓴᐃᔨᒥᒃ 
ᓯᓚᑦᑐᖅᓴᕐᕕᖕᒥᙶᖅᑐᒥᑦ ᐅᖃᐅᓯᓕᕆᓂᕐᒥᒃ 
ᐃᓕᓴᐃᔨᖃᓚᐅᖅᐳᑦ ᐃᓕᓐᓂᐊᖅᑎᓪᓗᒋᑦ, 
ᐱᔪᓐᓇᐅᑎᖃᖅᑐᒥᓪᓗ ᐃᖢᐊᖅᓴᐃᔨᒥᒃ 
ᐃᖃᓗᖕᒥᐅᑕᕐᒥᒃ ᐃᓕᓴᐃᔨᖃᓚᐅᖅᖢᑎᒃ 
ᐋᓐᓂᐊᕐᕕᓕᐊᖅᐸᒃᑐᓂᒃ ᐃᓕᓐᓂᐊᖅᖢᑎᒃ. 

ᐊᕙᑎᑦ ᐃᓄᐃᑦ ᐋᓐᓂᐊᖃᕐᓇᙱᑦᑐᓕᕆᔨᑦ 
ᐃᖅᑲᓇᐃᔭᖅᑎᖏᑦ (ᐋᓐᓂᐊᕐᕕᖕᒥ 
ᑐᓵᔩᑦ ᐊᒻᒪ ᐊᒡᓚᕝᕕᓕᕆᔨᑦ) 
ᐃᓕᓐᓂᐊᖃᑕᐅᓚᐅᖅᐳᑦ ᐅᑯᓇᓂ 
ᓄᓇᓕᖕᓂ: 

•	 ᐃᒃᐱᐊᕐᔪᒃ
•	 ᑭᙵᐃᑦ
•	 ᐃᒡᓗᓕᒃ
•	 ᐃᖃᓗᐃᑦ
•	 ᑭᒻᒥᕈᑦ
•	 ᐸᓐᓂᖅᑑᖅ

ᐅᖃᐅᓯᕐᒥᒃ ᓴᖅᑭᔮᖅᑎᑦᑎᒃᑲᓐᓂᕐᓂᖅ ᐊᒻᒪ 
ᓴᖅᑭᑎᑦᑎᒃᑲᓐᓂᕆᐊᕐᓂᖅ
ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ
ᑖᓐᓇ ᐊᖏᕈᑕᐅᓯᒪᔪᖅ ᐃᑲᔪᖅᓱᐃᖁᓪᓗᒋᑦ 
ᐃᓄᒃᑐᑦ ᐊᑐᓕᖅᑎᑕᐅᒃᑲᓐᓂᕐᓂᖓ 
ᓴᖅᑭᔮᖅᑎᑕᐅᒃᑲᓐᓂᕐᓂᖓᓗ, ᖃᔅᓯᑲᓪᓚᐅᔪᑦ 
ᐱᓕᕆᔭᐅᓚᐅᖅᑐᑦ 2017-18−ᒥ. 

ᐃᓄᒃᑎᑑᖅᑐᓂᒃ 
ᐃᙱᐅᑎᓕᐅᕐᓂᖅ
ᐃᑲᔪᖅᓱᕐᓗᒋᑦ ᓄᓇᕗᒻᒥ 
ᐱᕈᖅᐸᓪᓕᐊᑐᐃᓐᓇᖅᑐᖅ ᓂᔾᔭᐅᓯᔭᖅᑎᑦ, 

ᐱᓗᐊᖅᑐᒥᒃ ᑮᓇᐅᔭᖃᖅᑎᑕᐅᓗᑎᒃ 
ᐃᓄᒃᑎᑐᑦ ᐃᙱᐅᓯᑦ ᓂᐱᓕᐅᖅᑕᐅᓯᒪᔪᑦ, 
ᐃᑲᔫᑕᐅᓪᓗᑎᒃ ᓴᖅᑭᓪᓗᒋᑦ 
ᐃᙱᖅᑎᓄᑦ  ᑎᑕᒃᑎᓄᓪᓗ 
ᓴᖅᑭᑕᐅᔪᓐᓇᖅᑐᑦ, ᐃᓕᓴᕈᑕᐅᔪᓐᓇᖅᑐᑦ, 
ᖃᐅᔨᖃᑎᒌᒍᑕᐅᔪᓐᓇᖅᑐᑦ ᐃᙱᐅᓯᖏᓐᓂᒃ 
ᖁᙱᐊᖅᑕᐅᔾᔪᓯᖏᓐᓄᓪᓗ ᐅᖃᐅᓯᖅᑕᕐᒥᒃ 
ᐃᓕᖅᑯᓯᕐᒥᒡᓗ ᓅᑦᑎᕙᓪᓕᐊᑎᓪᓗᒋᑦ. 

2013-2014−ᒥ ᐱᒋᐊᖅᖢᓂ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓇᓗᓇᐃᕈᑎ 3: ᐃᓅᓕᓴᐃᓂᕐᒧᑦ ᑐᑮᑦ ᒥᒃᓵᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓃᑦ 2017-18

ᐃᓕᓐᓂᐊᒐᒃᓴᐃᑦ ᐅᓪᓗᖅ ᐱᓕᒻᒪᒃᓴᕐᕕᒋᔭᐅᓂᐊᖅᑐᖅ ᖃᔅᓯᐅᓂᖏᑦ 
ᐃᖅᑲᓇᐃᔭᖅᑎᑦ  

III – ᐋᓐᓂᐊᑦ/

ᖃᓂᒪᓐᓇᐃᑦ 

ᓯᑎᐱᕆ−6-21, 2017 ᐃᖃᓗᐃᑦ 5 

V - ᐃᓱᒪᓕᕆᓂᖅ ᓯᑎᐱᕆ 25-ᒥ ᐅᑐᐱᕆ 

12−ᒧᑦ, 2017 

ᐃᖃᓗᐃᑦ 1 

IV – 

ᐋᓐᓂᐊᕆᔭᐅᕙᒃᑐᑦ 

ᓄᕕᐱᕆ 7-ᒥ 24−ᒧᑦ, 

2017 

ᐃᖃᓗᐃᑦ 5 

II – ᑎᒥᐅᑉ 

ᐊᐅᓚᓂᖓᓂᒃ 

ᖃᐅᔨᓴᕐᓂᖅ 

ᔭᓄᐊᕆ 30−ᒥ ᕕᕗᐊᕆ 

9−ᒧᑦ, 2018 

ᑲᖏᖅᖠᓂᖅ 5 

I - ᑎᒥᖏᑦ 

ᖃᓄᐃᓕᖓᖕᒪᖔᑕ 

ᕕᕗᐊᕆ 19-ᒥ ᒫᑦᓯ 9−ᒧᑦ, 

2018 

ᐃᖃᓗᐃᑦ 4 

ᐊᑐᐃᓐᓇᕈᖅᑎᑦᑎᓚᐅᖅᐳᑦ ᑮᓇᐅᔭᑎᒍᑦ 
ᐃᑲᔫᑎᒃᓴᓂᒃ ᐊᑭᖏᓐᓄᑦ ᑐᓴᕐᓈᒐᒃᓴᓂᒃ, 
ᐃᓚᒋᔭᐅᓪᓗᓂ ᓂᐱᓕᐅᖅᑕᐅᓪᓗᑎᒃ 
ᑐᓴᕐᓈᒐᒃᓴᓂᒃ ᓴᖅᑭᑕᐅᕙᓪᓕᐊᔪᓂᒃ, 
ᓂᐱᓕᐅᖅᑕᐅᔪᒃᓴᑦ ᐊᑭᖏᑦ, 
ᑲᑎᖅᓱᐃᕈᓘᔭᕐᓂᖅ, ᐋᖅᑭᒃᓱᐃᑦᑎᐊᕐᓂᖅ 
ᐊᒻᒪ ᓄᒃᑕᕐᓂᖅ ᓂᐱᓕᐅᕐᕕᓕᖕᓄᑦ.  

ᑮᓇᐅᔭᓕᐅᕐᓂᖅ ᓄᓇᕗᒻᒥ 
ᓂᔾᔭᐅᓯᔭᖅᑎᒃᑯᓐᓄᑦ ᑮᓇᐅᔭᑎᒍᑦ 
ᐃᑲᔪᖅᑐᐃᖃᑦᑕᖅᐳᑦ ᐃᓄᒃᑎᑐᑦ ᐅᖃᐅᓯᕐᒥᒃ 
ᐊᒻᒪ ᓴᖅᑭᑎᑦᑎᒃᑲᓐᓂᕐᓂᕐᒧᑦ ᐊᒻᒪ ᓄᓇᕗᑦ 
ᒐᕙᒪᒃᑯᑦ ᐱᓕᕆᐊᒃᓴᖓᑦ ᐅᖃᐅᓯᕗᑦ 

ᐱᓕᕆᐊᖑᑎᓪᓗᒍ, ᐊᑕᖐᔪᖅ ᐸᕐᓇᐅᑎᑦ 
ᒪᓕᒃᑐᑦᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᕐᒥᑦ ᐊᒻᒪ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ. 

ᐃᙱᖅᑏᑦ ᑮᓇᐅᔭᑎᒍᑦ 
ᐃᑲᔪᖅᑕᐅᖃᑦᑕᖅᑐᑦ ᐊᔾᔨᒌᖃᑦᑕᙱᑦᑐᑦ 
ᓴᖅᑭᑦᑎᕙᓪᓕᐊᔪᑦ ᐊᔪᙱᑦᑐᓂᒃ 
ᐃᙱᖅᑎᓂᒃ ᓇᑭᙶᕈᓘᔭᖅᑐᓂᒡᓗ 
ᓄᓇᕗᒻᒥ.  

2017-18−ᒥ ᕿᓪᓕᖅᑐᓕᐅᓚᐅᖅᐳᑦ 
ᐅᑯᓂᖓ ᐃᙱᖅᑎᓂᒃ: 

•	 ᑳᓖᓐ ᓇᑲᓱᒃ (ᐋᓯᕙ) (ᐃᖃᓗᐃᑦ): 
ᑕᑯᕋᓐᓈᖅᑎᑦᑎᔪᖅ ᐋᓯᕙ, ᑖᓐᓇ 
ᐃᓅᓪᓗᓂ ᐃᙱᖅᑎ−ᐃᙱᐅᓯᓕᐅᖅᑎ 
ᐸᓐᓂᖅᑑᕐᒥᐅᑕᖅ ᓴᖅᑭᑎᑦᑎᓚᐅᖅᑐᖅ 
ᓂᐱᖁᑎᖓᓂ ᐋᓯᕙ  ᔫᓂ 8, 
2018−ᓂ ᓂᐱᓕᐅᓵᖅᓯᒪᔭᖓᓂ, ᐋᑯᓗᒃ 
ᓂᔾᔭᐅᑎᑦ. ᐃᓄᒃᑎᑐᑦ ᐃᙱᐅᑎᑦ ᐊᒻᒪ 
ᑲᑕᔾᔭᖅᑐᑦ ᐃᓗᓕᖏᑦ ᑲᑎᑎᑕᐅᕗᑦ 
ᐃᙱᐅᑎᓕᒫᖏᓐᓂ. 

•	 ᐃᓄᒃᓱᒃ ᕿᓚᐅᔾᔭᖅᑎᖏᑦ (ᐃᖃᓗᖕᓂ): 
ᐃᓄᒃᓱᒃ ᕿᓚᐅᔾᔭᖅᑎᑦ ᐊᕐᕌᓂ 
ᐱᓕᕆᐊᒃᓴᖃᓪᓚᕆᓚᐅᖅᐳᑦ 
ᖁᙱᐊᖅᑎᑦᑎᑲᑕᒃᖢᑎᒃ ᐃᓄᒃᓯᐅᑎᓂᒃ 
ᐊᒻᒪ ᓄᑖᓂᒃ ᐃᓄᒃᑐᑦ ᐃᙱᐅᑎᓂᒃ 
ᐃᖃᓗᖕᓂ ᓇᓂᑐᐃᓐᓇᕐᓗ ᑲᓇᑕᒥ. 
ᑖᒃᑯᐊ ᑭᒡᒐᖅᑐᐃᓚᐅᖅᐳᑦ ᓄᓇᕗᒻᒥ 
ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓇᒥ 
ᓄᓇᑦᑎᐊᒥ ᒫᔾᔨ 2018−ᖑᑎᓪᓗᒍ

•	 Northern Haze, ᓯᕿᓐᓈᕈᑦ 
(ᐃᒡᓗᓕᒃ): ᐊᕐᕌᒍᑦ 33−ᖑᓕᖅᐳᑦ 

ᑖᒃᑯᐊ ᐃᙱᖅᑏᑦ ᐃᒡᓗᓕᖕᒥᐅᑦ 
ᓂᐱᓕᐅᓚᐅᖅᓯᒪᓪᓗᑎᒃ 
ᓯᕗᓪᓕᖅᐹᑦᑎᐊᒥ ᓄᓇᖃᖅᑳᖅᓯᒪᔪᑦ−
ᐅᖃᐅᓯᖓᓂ ᓂᐱᓕᐅᖅᓯᒪᔪᒥᒃ. 
ᒫᓐᓇ, ᐱᕙᒌᔭᖅᐸᓪᓕᐊᓕᖅᐳᑦ 
ᓴᖅᑭᑎᓛᖅᑕᒥᓂᒃ ᓄᑖᒥᒃ 
ᓂᐱᓕᐅᖅᓯᒪᔪᒥᒃ ᑕᐃᒎᓯᓕᖕᒥᒃ  
ᓯᕿᓐᓈᕈᑦ ᓄᕕᐱᕆ 2018−ᖑᑎᓪᓗᒍ, 
ᖁᓕᓂᒃ ᐃᙱᐅᑎᖃᖅᖢᓂ.

•	 ᐸᐃ ᒑᓚᖃᐅᑎᑦ, Inuusiq/ᐃᓅᓯ 
(ᐃᖃᓗᐃᑦ): ᐃᙱᖅᑏᑦ ᐃᙱᐅᑎᖏᑦ 
ᑎᑎᕋᖅᓯᒪᓪᓗᑎᒃ ᐃᓄᒃᑎᑐᑦ, 
ᑲᑎᕈᓘᔭᖅᖢᒋᑦ ᐃᙱᖅᐸᒃᖢᑎᒃ 
ᑲᔭᖅᑐᖃᖅᖢᓂ ᐊᒻᒪ ᑐᓴᕐᓂᕆᔭᐅᔪᓂᒃ 
ᐃᙱᖅᖢᑎᒃ ᑳᐳᐊᐃᖅᓯᐅᑎᓂᒡᓗ

ᐃᓄᒃᑑᖅᑐᓂᒃ ᑕᕐᕆᔭᐅᓯᐅᕐᓂᖅ
2013-14−ᒥ 2017-18−ᒧᑦ, 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐊᑐᐃᓐᓇᕈᖅᑎᑦᑎᓚᐅᖅᐳᑦ ᓄᓇᕗᒻᒥ 
ᑕᕐᕆᔮᒃᓴᓕᕆᔨᒃᑯᑦ ᐱᕙᓪᓕᐊᑎᑦᑎᔩᑦ 
ᑯᐊᐳᕇᓴᒃᑯᓐᓄᑦ $200,000 
ᐊᕐᕌᒍᓕᒫᒧᑦ ᐃᓄᒃᑎᑐᑦ ᐅᖃᐅᓯᓕᖕᓄᑦ 
ᐊᔭᐅᕆᒋᐊᕈᑎᑦ ᑕᕐᕆᔭᐅᓯᐅᖅᓯᒪᔪᓄᑦ. 
ᑖᒃᑯᐊ ᑕᕐᕆᔭᐅᓯᐅᖅᑏᑦ 
ᐱᓕᕆᑦᑎᐊᖃᑦᑕᖅᑐᒻᒪᕆᐊᓘᓵᖅᐳᑦ ᐅᑭᐅᑦ 
ᑎᓴᒪᑦ ᐊᓂᒍᖅᑐᓂᒃ, ᐃᑲᔪᖅᓱᖅᑕᐅᓪᓗᑎᒃ 
ᖃᔅᓯᑲᓪᓛᓗᐃᑦ ᑕᕐᕆᔮᒃᓴᑦ ᐊᒻᒪ 
ᖃᕆᑕᐅᔭᒃᑯᑦ ᐊᔾᔨᓕᐅᖅᓯᒪᔪᑦ. 2017-
18−ᒥ ᐅᑯᐊ ᑕᕐᕆᔭᐅᓯᐊᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᐳᑦ: 
•	 ᖃᓄᖅ ᓂᕕ ᐊᑎᕆᓕᓚᐅᕐᒪᖔᑦ (ᓘᕋ 

ᑎᐅᓪ) 
•	 ᐅᑭᐅᖅᑕᖅᑐᒦᓐᓂᖅ (ᓴᐃᕌ ᒪᒡᓂᐅ− 

ᓚᓐᑐᕆ) 

•	 ᑭᓲᕙ ᓴᙱᓂᕆᔭᕋ? (ᔭᔅᑎᓐ ᕼᐄᒪᓐᔅ)   
•	 Northern Haze: ᐅᓂᒃᑳᖅᑐᐊᑦ (ᐋᓐᓄᕈ 

ᒨᕆᓴᓐ) 
•	 ᓄᓇᕗᒻᒥ ᒪᒪᕆᔭᕗᑦ ᓯᕗᓪᓕᖅ (ᐃᓄᐃᑦ 

ᑕᑯᓐᓇᕋᒃᓴᓕᕆᔨᒃᑯᑦ) 
•	 ᐅᐊᑲᓪᓚᖔ!  ᑕᑯᓐᓇᒐᒃᓴᓕᐊᖅ 

ᓯᕗᓪᓕᖅ (ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ)
•	 ᓄᐊ ᐱᐅᒑᑦᑑᑉ ᐃᓅᓯᖓᓂ (ᑭᖑᓪᓕᑦ 

ᑕᕐᕆᔭᐅᓯᓕᐅᖅᑎᑦ/ᑯᓄᒃ ᑰᓐ 
ᓴᖅᑭᑎᑕᖏᑦ) 

•	 ᑕᑯᒋᓇᐃ ᐃᑭᐊᖅᑭᕕᒃᑰᖅᑕᐅᔪᑦ ᑎᓴᒪᑦ 
(ᐃᓄᐃᑦ ᑕᑯᓐᓇᕋᒃᓴᓕᕆᔨᑦ)

•	 ᐱᑐᖃᐃᑦ − ᐃᑭᐊᖅᑭᕕᒃᑰᖅᑕᐅᔪᑦ 
ᐱᖓᓱᑦ (ᐃᓄᐃᑦ ᑕᑯᓐᓇᕋᒃᓴᓕᕆᔨᑦ)

•	 ᐅᖃᓕᖅ ᐊᒻᒪ ᑲᓪᓚ ᓇᐃᑦᑐᐃᑦ 
ᑕᑯᓐᓇᒐᒃᓴᓕᐊᑦ ᓯᕗᓪᓕᖅ (ᑕᖅᑯᑦ 
ᓴᖅᑭᑎᑕᖏᑦ) 

ᐃᓕᖅᑯᓯᓕᕆᔨᒃᑯᑦ
ᓄᓇᓕᖕᓂ ᓈᓚᐅᑎᖃᕐᕕᖕᓄᑦ 
ᐊᐃᑦᑑᑎᑦ ᐃᑲᔫᑎᓪᓗ 
ᑖᓐᓇ ᐱᓕᕆᐊᖑᔪᖅ 
ᐊᐃᑦᑑᓯᐊᖅᑖᖅᑎᑦᑎᕙᒃᐳᖅ ᓄᓇᓕᖕᓂ 
ᓈᓚᐅᑎᖃᕐᕕᖕᓂ ᓄᓇᕗᓕᒫᒥ. 
ᑮᓇᐅᔭᖅᑖᖅᑎᑦᑎᓪᓗᐊᑕᖅᐸᒃᑐᑦ ᓄᓇᓕᖕᓂ 
ᓈᓚᐅᑎᖃᕐᕕᖕᓄᑦ ᑐᓐᓂᖅᑯᑕᐅᕙᒃᑐᓄᑦ 
ᐃᓕᖅᑯᓯᓕᕆᔨᒃᑰᖓᕗᖅ ᑖᒃᑯᐊᓗ 
$150,000−ᓂᒃ ᑐᓂᓯᕙᒃᖢᑎᒃ 
ᐊᕐᕌᒍᑕᒫᑦ. ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᐃᑦ 
ᐃᑲᔪᖅᓱᐃᔾᔪᑕᐅᓚᐅᕆᕗᑦ ᓄᓇᓕᖕᓂ 
ᓈᓚᐅᑎᖃᕐᕕᖕᓂ.

2017-18−ᒥ ᐅᑯᐊ ᓄᓇᓖᑦ 
ᓈᓚᐅᑎᒃᑯᑦ ᐱᓕᕆᐊᖑᑎᑕᐅᔪᒥᒃ 

ᑮᓇᐅᔭᖅᑖᖅᑎᑕᐅᓚᐅᖅᐳᑦ: 

ᐃᓐᓇᐃᑦ ᓈᓚᐅᑎᒃᑰᖅᑐᑦ (ᓴᓂᑭᓗᐊᖅ) 
ᑮᓇᐅᔭᐃᑦ ᐊᑐᖅᑕᐅᓚᐅᖅᐳᑦ 
ᓈᓚᐅᑎᒃᑰᖅᑎᑕᐅᓂᐊᖅᑐᓂᒃ 
ᐃᑲᔪᖅᑐᐃᓪᓗᑎᒃ 5:00−ᒥᒃ ᐅᓪᓛᒃᑯᑦ 
ᐊᒻᒪ 10:00−ᒥ ᐅᓪᓛᒃᑯᑦ, ᑕᓪᓕᒪᐃᖅᖢᑎᒃ 
ᐱᓇᓱᐊᕈᓯᕐᒥ ᖃᓄᐃᓕᐅᖅᑕᐅᓂᐊᖅᑐᓂᒃ 
ᐅᖃᐅᓯᖃᖅᖢᑎᒃ ᐃᓱᒫᓘᑕᐅᔪᓂᒡᓗ 
ᐃᓐᓇᕐᓄᑦ ᓴᓂᑭᓗᐊᕐᒥ. ᑖᓐᓇ ᐱᓕᕆᐊᖑᔪᖅ 
ᐃᓅᖃᑎᒌᒍᑕᐅᕗᖅ ᐃᓐᓇᕐᓂᒃ 
ᐱᓕᕆᐊᕆᔪᓐᓇᐃᓪᓕᒐᔪᒃᑕᖓᓂᒃ ᐃᒡᓗᒥᓂ 
ᐊᓂᔪᓐᓇᙱᖦᖢᑎᒃ, ᐃᓐᓇᐃᑦ ᐃᓱᒪᖏᑦ 
ᐊᑲᐅᓯᕚᓪᓕᖅᖢᑎᒃ, ᐊᒻᒪᓗ ᐃᓄᐃᑦ 
ᖃᐅᔨᒪᔭᖏᓐᓂᒃ ᑐᓴᖅᑎᑦᑎᒃᑲᓐᓂᖅᖢᑎᒃ 
ᓄᓇᓕᖕᓂ. 

ᐃᒡᓗᓕᒃ ᐅᖃᓪᓚᒡᕕᖓᒍᑦ ᐅᖃᓪᓚᑲᑕᒃᑐᑦ 
(ᐃᒡᓗᓕᒃ) 
ᓈᓚᐅᑎᒃᑰᖅᑎᑦᑎᑲᑕᒃᑐᑦ 
ᑮᓇᐅᔭᖃᖅᑎᑕᐅᔪᑦ ᐊᑐᖅᑕᐅᓚᐅᖅᐳᑦ 
ᓄᓇᖅᑲᑎᒌᑦ ᑐᓴᐅᒪᑎᑕᐅᓪᓗᑎᒃ 
ᑐᐊᕕᕐᓇᖅᑐᖃᑳᓪᓚᖕᓂᖅᐸᑦ ᐊᒻᒪᓗ 
ᐱᕕᒃᓴᖃᖅᑎᑕᐅᓪᓗᑎᒃ ᐅᖃᐅᓯᒃᓴᖃᖅᑐᑦ 
ᖃᓄᐃᓕᐅᖅᑕᐅᔪᓂᒃ ᐱᕙᓪᓕᐊᔪᓂᒡᓗ 
ᐃᓄᒃᑎᑐᑦ. 

ᓄᓇᓕᖕᓂ ᓈᓚᐅᑎᓄᑦ ᐊᐃᑦᑑᑎᑦ 
(ᑭᒻᒥᕈᑦ) 
ᓄᓇᓕᖕᓂ ᓈᓚᐅᑎᖃᕐᕕᖓ 
ᐊᑐᖅᑕᐅᓪᓚᕆᖃᑦᑕᖅᐳᖅ 
ᓄᓇᓕᖕᓂ ᑖᓐᓇ ᐱᓕᕆᐊᖑᔪᖅ 
ᓄᓇᓕᖕᓂ ᑐᓴᐅᒪᖃᑎᒌᒍᑕᐅᓪᓗᓂ 
ᐱᓕᕆᐊᕆᓯᒪᔭᖏᓐᓂᒃ, ᖃᓄᐃᖅᑕᐅᔪᓂᒃ, 
ᐱᓕᕆᐊᒃᓴᓂᒃ ᐊᓯᖏᓐᓂᒡᓗ ᐃᓄᒃᑎᑐᑦ. 

ᓄᓇᓕᖕᓂ ᓈᓚᐅᑎᖃᕐᕕᒃ (ᑰᒑᕈᒃ) 
ᒪᕐᕉᒃ ᐱᖓᓱᓪᓘᓐᓃᑦ ᐃᓄᐃᑦ 
ᐊᐅᓚᑦᑎᔨᐅᓚᐅᖅᐳᑦ 
ᑰᒑᕈᒃ ᓈᓚᐅᑎᖃᕐᕕᖓᓂ 
ᑲᒪᒋᔭᒃᓴᖃᖅᑐᐃᓐᓇᐅᓪᓗᑎᒡᓗ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᖃᓪᓗᓈᑐᑦ/
ᐃᓄᒃᑎᑐᑦ ᓈᓚᐅᑎᒃᑰᕐᓂᐊᖅᑐᓂᒃ.  
ᓈᓚᐅᑎᒃᑰᕐᓂᐊᖅᑐᑦ ᐋᖅᑭᒃᓱᖅᓯᒪᕗᑦ ᐅᑯᐊ 
ᐱᕙᓪᓕᐊᔪᑦ, ᓄᓇᓕᖕᓂ ᐱᓕᕆᐊᖑᓂᐊᖅᑐᑦ, 
ᐅᖃᖃᑎᒌᒃᑐᑦ, ᑐᓴᕐᓈᑲᑕᒃᑐᑦ, ᐊᓯᖏᓪᓗ. 
ᑕᒪᑐᒪᓂ ᐊᕐᕌᒍᒥ ᑮᓇᐅᔭᖅᑖᕆᔭᐅᔪᑦ 
ᐊᑐᖅᑕᐅᓚᐅᖅᐳᑦ ᓈᓚᐅᑎᒃᑰᖅᑐᒃᓴᓄᑦ 
ᓇᒡᒐᔾᔭᒥ ᐅᓪᓗᑐᐃᓐᓇᕐᒧᑦ 11:30−ᒥᑦ 
1:30−ᒧᑦ ᐊᒻᒪ 6:00−ᒥᑦ 8:00−ᒧᑦ. 

ᓄᓇᓕᖕᓂ ᓈᓚᐅᑎᖃᕐᕕᖕᓄᑦ ᐱᓕᕆᐊᑦ 
(ᐊᐅᓱᐃᑦᑐᖅ) 
ᑭᒃᑯᑐᐃᓐᓇᐃᑦ ᑐᑦᑕᕐᕕᐅᔪᓪᓗ 
ᐅᖃᓪᓚᒡᕕᖓᓂ ᐊᑐᖃᑦᑕᖅᐳᑦ ᓄᓇᓕᖕᓂ 
ᑐᓴᖅᑎᑦᑎᓇᓱᒃᖢᑎᒃ ᐊᒻᒪ ᑐᓴᒐᒃᓴᓂᒃ 
ᐅᖃᐅᓯᖃᖅᐸᒃᖢᑎᒃ, ᐱᓗᐊᖅᑐᒥ 
ᐃᓄᒃᑎᑐᑦ. ᐊᐅᓱᐃᑦᑐᒥ, ᑮᓇᐅᔭᐃᑦ 
ᐊᑐᖅᑕᐅᓚᐅᖅᐳᑦ ᐃᑲᔪᖅᑐᐃᓪᓗᑎᒃ 
ᓈᓚᐅᑎᒃᑰᖅᑎᑦᑎᓂᐊᖅᑐᓂᒃ ᓇᒡᒐᔾᔭᒥ 
ᐅᓪᓗᑐᐃᓐᓇᕐᒧᑦ 10:00−ᒥ ᐅᓪᓛᒃᑯᑦ 
12:00−ᒧᐊᖅᓴᓂᖓᓄᑦ.

CFRT ᓈᓚᐅᑎᖓᑕ ᐱᖁᑎᖏᑦ 
(ᐅᐃᕖᒃᑯᑦ ᑲᑐᔾᔨᖃᑎᒌᒃᑯᑦ ᓄᓇᕗᒻᒥ) 
CFRT 107,3 FM ᓄᓇᕗᒻᒥ 
ᐅᐃᕖᑎᑑᖓᔪᑐᐊᖑᓪᓗᓂ ᓈᓚᐅᑎᖃᕐᕕᖓ. 
ᑮᓇᐅᔭᑦ ᐊᑐᖅᑕᐅᓚᐅᖅᐳᑦ ᐱᖁᑎᖏᓐᓂᒃ 
ᓂᐅᕕᖅᖢᑎᒃ ᐃᓕᐅᖅᑲᖅᑕᐅᔾᔪᑎᖏᓐᓄᓪᓗ 
ᑐᓴᖅᑎᑦᑎᔾᔪᑎᓄᑦ ᓈᓚᐅᑎᒃᑰᖅᑐᒃᓴᓄᓪᓗ. 

ᓄᓇᓕᖕᓂ ᓈᓚᐅᑎᖃᕐᕕᖕᓄᑦ 
(ᐅᖅᓱᖅᑑᖅ) 
ᐅᖅᓱᖅᑑᕐᒥ ᐅᖃᓪᓚᒡᕕᖓ 
ᐱᒻᒪᕆᐊᓘᒋᔭᐅᕗᖅ ᓄᓇᓕᖕᓂ ᖃᐅᑕᒫ 
ᐃᖏᕐᕋᑎᑕᐅᕙᒃᖢᓂ ᐃᓄᒃᑎᑐᑦ 
ᖃᓪᓗᓈᑎᑐᓪᓗ. ᓈᓚᐅᑎᒃᑰᖅᐸᒃᑐᑦ 
ᐃᓚᒋᔭᐅᕗᑦ ᓄᓇᓕᖕᓂ 
ᐃᓕᖅᑯᓯᑐᖃᖓᓂ ᔭᒐᑎᑦᑎᑦᑕᐃᓕᒪᓪᓗᑎᒃ 
ᐱᕈᖅᐸᓪᓕᐊᑎᑦᑎᔪᒪᓪᓗᑎᒡᓗ. 
ᑮᓇᐅᔭᖅᑖᖅᑎᑕᐅᓚᐅᖅᐳᑦ ᐃᖅᑲᓇᐃᔭᖅᑎᑦ, 
ᐃᒡᓗᓯᐅᑎᑦ ᐱᖁᑎᑦ, ᓱᓇᑐᐃᓐᓇᑦ ᐊᒻᒪ 
ᐅᖃᓘᑎᖏᑦ. 

ᐊᑯᓐᓂᖅ ᓈᓚᐅᑎᖃᕐᕕᒃ (ᑲᖏᖅᖢᒑᐱᒃ) 
ᑮᓇᐅᔭᖅᑖᖅᑎᑕᐅᓚᐅᖅᐳᑦ ᓄᓇᓕᖕᓂ 
ᓈᓚᐅᑎᒃᑰᕐᓂᐊᖅᑐᑦ, ᑭᒃᑯᑐᐃᓐᓇᓄᑦ 
ᑐᓴᒐᒃᓴᕆᔭᐅᔪᑦ ᐊᒻᒪ ᓄᓇᓕᖕᓂ 
ᐱᓕᕆᐊᖑᓂᐊᖅᑐᑦ, ᐅᑯᐊᓗ ᐊᔾᔨᒌᙱᑦᑐᑦ: 
ᑲᔪᖏᖅᓴᐃᓂᖅ, ᐃᓕᓐᓂᐊᕐᓂᖅ, 
ᐋᓐᓂᐊᖅᑐᓕᕆᓂᖅ, ᒪᒃᑯᒃᑐᓕᕆᓂᖅ, 
ᐃᓐᓇᓕᕆᓂᖅ ᐊᒻᒪ ᐅᒃᐱᕐᓂᓕᕆᓂᖅ. 

ᐃᓄᒃᑎᑐᑦ ᐅᖃᐅᓯᕐᒧᑦ ᐱᒋᐊᖅᑕᐅᓯᒪᔪᑦ 
ᓴᐳᒻᒥᔭᐅᓂᖓ ᓴᖅᑭᔮᖅᑎᑕᐅᓂᖓᓗ 
ᐃᓄᐃᑦ ᐃᓕᖅᑯᓯᖓ 
ᓇᓗᓇᐃᖅᑕᐅᓚᐅᖅᑐᖅ 
ᐱᒻᒪᕆᐅᓂᖅᐹᖑᓂᖓᓂᒃ ᓄᓇᕗᑦ 
ᐱᙳᖅᑎᑕᐅᑎᓪᓗᒍ, ᐅᖃᐅᓯᕐᓗ 

ᐃᓗᐊᓂ ᐊᑕᓪᓚᕆᖃᑕᐅᓪᓗᓂ ᐃᓄᐃᑦ 
ᐃᓕᖅᑯᓯᖏᓐᓄᑦ ᐃᓅᓯᖏᓐᓄᓗ. 
ᑮᓇᐅᔭᖅᑖᕈᑎᒋᖃᑦᑕᖅᑕᖓ ᓄᓇᕗᑦ 
ᒐᕙᒪᒃᑯᓐᓂ ᐱᔭᐅᖃᑦᑕᖅᑐᖅ ᑲᓇᑕᒥ−
ᓄᓇᕗᒻᒥ ᐊᖏᖃᑎᒌᒍᑎᒃᑯᑦ ᐅᐃᕖᑐᑦ 

ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪ 
ᐃᓄᒃᑐᑎᑦ ᐅᖃᐅᓯᕐᒧᑦ ᐱᒻᒪᕆᐅᓪᓗᑎᒃ 
ᐃᑲᔫᑕᐅᕗᑦ ᐊᒃᓱᕉᑎᒌᓐᓇᖅᑕᑦᑎᓐᓄᑦ 
ᐃᑲᔪᖅᑐᐃᔾᔪᑎᒃᓴᑦ ᓄᓇᕗᒻᒥ ᓄᓇᓕᖕᓂ 
ᐱᓕᕆᐊᖑᔪᓄᑦ ᐱᓕᕆᖃᑎᖏᓐᓄᓪᓗ 
ᐃᓕᑕᕆᔭᐅᑎᓪᓗᒋᑦ, ᓴᖅᑭᑎᑕᐅᒃᑲᓐᓂᕐᓗᓂ, 
ᔭᒐᔾᔭᐃᖅᑕᐅᑎᓪᓗᒋᑦ, ᐊᑐᖅᑕᐅᑎᓪᓗᒋᑦ 
ᐊᒻᒪ ᐱᕙᓪᓕᐊᑎᑕᐅᑎᓪᓗᒋᑦ ᐃᓄᐃᑦ 
ᐅᖃᐅᓯᖓᑦ. 

ᓄᓇᕗᑦ ᒐᕙᒪᖓ ᐊᖑᒻᒪᑎᔪᒪᓪᓗᓂ 
ᐱᓕᕆᓯᒋᐊᓚᐅᖅᐳᖅ ᐅᑯᖕᓂᙵ ᒪᕐᕉᖕᓂᒃ 
ᑎᑭᑕᐅᔪᒪᔫᖕᓂᒃ ᐱᔾᔪᑎᖃᖅᖢᑎᒃ ᐃᓄᒃᑎᑐᑦ 
ᐱᒋᐊᖅᑕᐅᓯᒪᔪᓂᒃ ᐊᖏᖃᑎᒌᒍᑎᒃᑯᑦ: 
1.	 ᐃᑲᔪᖅᑐᐃᔪᒪᓗᓂ 

ᔭᒐᑎᑦᑎᑦᑕᐃᓕᒪᓂᕐᒥᒃ, ᐊᑐᕐᓂᕐᒥᒃ, 
ᓴᖅᑭᔮᖅᑎᑦᑎᒃᑲᓐᓂᕐᓂᕐᒥᒡᓗ 
ᐃᓄᒃᑎᑑᖅᑐᓂᒃ ᓄᓇᓕᖕᓂ

2.	 ᐱᕕᖃᖅᑎᑦᑎᔪᒪᓂᖅ ᖃᐅᔨᓴᖅᑕᐅᓂᕐᒥᒃ 
ᕿᒥᕐᕈᓂᕐᒥᒡᓗ ᐃᓄᒃᑎᑐᑦ 
ᐱᔾᔪᑎᖃᖅᖢᓂ ᑎᑎᕋᖅᓯᒪᓂᖓᓂᒃ 
ᑕᕝᕙᓂ ᐊᖏᖃᑎᒌᒍᑎᒥ

ᑮᓇᐅᔭᓕᒫᑦ ᑕᕝᕙᖓᑦ 
ᐊᖏᖃᑎᒌᒍᑎᒥᙶᖅᑐᑦ 
ᐊᑐᖅᑕᐅᔪᐃᓐᓇᐅᓚᐅᖅᐳᑦ 
ᓯᕗᓪᓕᕐᒧᑦ ᐱᓇᓱᐊᖅᑕᐅᔪᒧᑦ. ᓄᓇᕗᑦ 
ᒐᕙᒪᒃᑯᑦ ᓇᓗᓇᕈᓐᓃᖅᑎᑦᑎᓯᒪᕗᑦ 
ᐊᓂᒍᐃᑦᑎᐊᖅᓯᒪᓂᖏᓐᓂᒃ 
ᖃᐅᔨᒪᔭᐅᓇᓱᒃᖢᑎᒃ ᐊᕐᕌᒍᖃᑎᒌᙱᑦᑐᑦ 
ᐅᖃᐅᓯᓕᕆᓂᕐᒧᑦ ᓅᑕᐅᖃᑦᑕᖅᑐᑦ 
ᐃᓐᓇᕐᓂᒃ ᒪᒃᑯᒃᑐᓄᑦ. ᐊᓯᖏᑦᑕᐅᖅ 
ᓯᕗᓂᑦᑎᓐᓂ ᐱᓇᓱᐊᒐᐅᓯᒪᔪᑦ 
ᐃᒪᐃᑦᑑᓯᒪᕗᑦ ᐅᓂᒃᑲᐅᓯᑐᖃᑦ 
ᐃᓄᐃᑦ ᓯᕗᓕᖏᓐᓂᙶᖅᑐᑦ 
ᐊᖅᑯᓵᖅᓯᒪᔭᖏᓪᓗ ᓂᐱᓕᐅᖅᑕᐅᖁᓪᓗᒋᑦ 

ᑕᕐᕆᔮᓕᐅᖅᑕᐅᖁᓪᓗᒋᓪᓗ 
ᐊᐅᓚᔫᑎᒍᑦ ᐊᒻᒪᓗ ᐱᕙᓪᓕᐊᖁᓪᓗᒍ 
ᑎᑎᖃᑎᒎᖓᓕᖅᑎᓪᓗᒋᑦ ᐃᓄᒃᑎᑐᑦ. 

ᐱᓇᓱᐊᖅᑕᐅᑉ ᐊᐃᑉᐸᖓ 
ᐃᑲᔪᖅᓱᐃᓂᐅᓚᐅᖅᐳᖅ 
ᑮᓇᐅᔭᖅᑐᙱᑦᑐᒃᑯᑦ ᓄᓇᕗᑦ ᒐᕙᒪᒃᑯᓐᓂᑦ. 
ᑕᐃᒪᐃᓐᓂᕐᒥᒍᑦ ᐃᓄᒃᑎᑑᖓᓂᖓ 
ᐊᖏᕈᑎᐅᑉ ᐃᑲᔪᖅᓱᐃᕗᖅ ᑐᕌᕆᔭᐅᔪᓄᑦ 
ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᒪᓕᒐᖏᓐᓂᒃ ᑕᐃᒪᐃᓕᐅᕐᓂᕐᒥᓂᓗ 
ᑲᒪᒋᔭᖃᐅᔮᕐᔪᒃᖢᓂ ᐊᐅᓚᑦᑎᓂᕐᒥᒃ 
ᐃᑲᔪᖅᑐᐃᔾᔪᑎᓂᒃ ᔭᒐᑎᑦᑎᑦᑕᐃᓕᒪᓂᕐᒧᑦ, 
ᐊᑐᕐᓂᕐᒧᑦ, ᓴᖅᑭᔮᖅᑎᑦᑎᒃᑲᓐᓂᕐᓂᕐᒥᓪᓗ 
ᐃᓄᒃᑎᑑᓕᖓᔪᓂᒃ ᓄᓇᓕᒃᑎᒍᑦ. 

ᐃᓕᖅᑯᓯᓕᕆᔨᒃᑯᑦ ᐊᑐᐃᓐᓇᕈᖅᑎᑦᑎᓲᖑᕗᑦ 
ᐊᐃᑦᑑᑎᓂᒃ ᐃᑲᔫᑎᓂᒡᓗ ᓄᓇᓕᖕᓄᑦ 
ᐊᒃᑐᐊᓂᓕᖕᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 
ᐅᖃᐅᓯᖅ ᓴᖅᑭᑎᑕᐅᒃᑲᓐᓂᕐᓂᖓᓄᑦ, 
ᐃᑲᔫᑎᒃᓴᓄᑦ, ᐸᕐᓇᐅᑎᓄᑦ, ᐊᒻᒪ 
ᐱᕙᓪᓕᐊᑎᑦᑎᓂᕐᒧᑦ. 

21-ᖑᓚᐅᖅᐳᑦ ᓄᓇᓕᖕᓂ ᐊᐅᓚᑕᐅᔪᑦ 
ᐅᖃᐅᓯᓕᕆᓂᕐᒧᑦ ᐱᒋᐊᖅᑕᐅᓯᒪᔪᑦ 
ᐱᓕᕆᐊᖑᓚᐅᖅᐳᑦ 2017-18−ᒥ, 
1,000−ᓂᒃ ᐃᓄᖕᓂᒃ ᐃᓚᐅᔪᖃᖅᖢᓂ 
ᓇᑭᙶᕈᓘᔭᖅᑐᓂᒃ ᓄᓇᕗᒻᒥ. ᐅᑯᐊ ᑕᕝᕙ 
ᐱᓕᕆᐊᖑᓚᐅᖅᑐᑦ ᓇᐃᒡᓕᒋᐊᖅᓯᒪᔪᑦ: 

ᐃᓄᒃᑎᑐᑦ ᑎᑎᕋᕆᐅᖅᓴᓂᖅ 
(ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ, ᐃᖃᓗᒃᑑᑦᑎᐊᖅ)
ᐅᓇ ᐱᓕᕆᐊᖑᑎᓪᓗᒍ ᕿᒥᕐᕈᑲᑕᓚᐅᖅᐳᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᖏᓐᓂᒃ 
ᐱᐅᓯᒋᐊᖅᑕᐅᖁᓪᓗᒍ ᓴᖅᑭᔮᕐᓂᖓ 

ᐅᖃᐅᓯᖅᑕᑦ ᐊᒻᒪ ᐅᖃᓪᓚᒃᐸᒃᑐᑦ 
ᐅᓄᖅᓯᒋᐊᕐᓗᒋᑦ, ᐃᑲᔪᖅᑐᕐᓗᒋᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᑦ 
ᐱᐅᓯᒋᐊᖅᑕᐅᓗᓂᓗ ᑎᑎᕋᐅᓯᖅ. 

27−ᖑᓚᐅᖅᐳᑦ ᕿᑎᕐᒥᐅᑦ ᐃᓄᐃᑦ 
ᑲᑎᑎᑕᐅᓚᐅᖅᑐᑦ ᐃᖃᓗᒃᑑᑦᑎᐊᕐᒧᑦ 
ᑐᓴᖃᑎᒌᒋᐊᖅᑐᖅᖢᑎᒃ, 
ᕿᒥᕐᕈᔭᖅᑐᖅᖢᑎᒡᓗ 
ᐅᖃᐅᓯᖃᖁᔭᐅᓪᓗᑎᒡᓗ 
ᐊᓂᒍᖅᑎᑕᐅᓯᒪᔪᓂᒃ ᐊᒻᒪ 
ᓇᓗᓇᐃᒃᑯᑕᓪᓗᐊᑕᖏᑦ ᐃᓄᒃᑎᑐᓪᓗ 
ᑎᑎᕋᕆᐅᖅᓴᑎᑦᑎᓪᓗᑎᒃ. 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓄᒃᑎᑐᑦ ᐅᖃᐅᓯᓕᖕᒥᒃ 
ᐃᖅᑲᓇᐃᔭᖅᑎᑖᓚᐅᖅᐳᑦ 
ᓯᕗᓕᖅᑎᒋᔭᐅᔪᒃᓴᒥᒃ ᐅᖃᒪᔭᒍᓯᕐᓂᒃ 
ᐊᒻᒪ ᐸᕐᓇᐃᓗᑎᒃ ᑲᑎᒪᓂᒃᓴᓂᒃ, 
ᐱᐊᓂᒃᐸᓪᓕᐊᓕᖅᖢᓂᓗ 
ᐱᖁᔨᕗᖔᓕᐅᓚᐅᖅᖢᓂ ᖃᓄᖅ 
ᐱᐅᓯᒋᐊᖅᑕᐅᔪᓐᓇᕐᒪᖔᑦ ᐅᖃᐅᓯᖅᑕᖅ 
ᓯᐊᒻᒪᒃᑕᐅᕙᓪᓕᐊᔪᖅ ᐊᒻᒪ 
ᐃᓕᑕᐅᕙᓪᓕᐊᔪᑦ ᕿᑎᕐᒥᐅᓄᑦ ᐅᑯᓄᖓ: 
•	 ᐱᓕᕆᖃᑎᒌᓄᑦ ᐊᒻᒪ 

ᖃᕆᑕᐅᔭᓕᕆᖃᑎᒌᓄᑦ
•	 ᑕᓚᕖᓴᒃᑯᑦ ᐱᓕᒻᒪᒃᓴᖅᑎᑦᑎᓂᖅ
•	 ᕿᓚᐅᔾᔭᕐᓂᖅ
•	 ᓴᓇᐅᒐᓕᕆᓂᖅ
•	 ᐅᖃᓕᒫᒐᒃᓴᓕᐅᕐᓂᖅ
•	 ᓄᓇᓕᖕᓂ ᐱᓕᕆᐊᖑᔪᓄᑦ

ᐱᕙᓪᓕᐊᑎᑦᑎᔪᑦ 
ᐃᓄᐃᓐᓇᖅᑐᓐ ᐅᖃᐅᓯᕐᒥᒃ 
ᓴᖅᑭᑎᑦᑎᒃᑲᓐᓂᕐᓂᕐᒧᑦ 
ᐃᑲᔫᑎᒃᓴᓂᒃ 
ᐱᑐᖃᕕᓂᓕᕆᔨᑦᓂ 
ᐱᔭᐅᔪᓂᒃ (ᐱᑦᖁᕼᐃᕐᓂᒃᑯᑦ 
ᐃᓕᕼᐊᐅᑎᓂᖅ/ᕿᑎᕐᒥᐅᓂ 
ᐃᑦᑕᕐᓂᓴᓕᕆᔨᒃᑯᑦ 
ᑲᑐᔾᔨᖃᑎᒌᑦ, ᐃᖃᓗᒃᑑᑦᑎᐊᒥ) 
ᕿᑎᕐᒥᐅᓂ ᐃᑦᑕᕐᓂᓴᓕᕆᔨᒃᑯᑦ 
ᑲᑐᔾᔨᖃᑎᒌᖓᑦ ᐋᖅᑭᒃᓯᓚᐅᖅᐳᑦ 
ᓄᑖᖑᓪᓗᓂ ᐱᕚᓪᓕᖅᓯᒪᓪᓗᓂᓗ 
ᐃᓄᐃᓐᓇᖅᑐᓐ−ᖃᓪᓗᓈᑐᓐ 
ᑐᑭᖏᓐᓂᒃ ᐊᒻᒪᓗ ᐅᖃᓕᒫᖅᐸᒡᓗᓂ 
ᐅᓂᒃᑳᖅᑐᐊᓂᒃ ᐊᒻᒪ ᐊᔮᔮᖅᖢᑎᒃ 
ᐃᖏᐅᖅᑐᑦ ᐅᖃᐅᓯᓕᕆᔨᒃᑯᓐᓂ 
ᐱᓕᕆᐊᕆᔭᐅᔪᒃᑯᑦ.   ᑕᓪᓕᒪᖓᓐᓂ 
ᑲᓛᖦᖠᑦ ᓄᓈᓐᓄᐊᖅᓯᒪᓕᖅᑎᓪᓗᒋᑦ ᐅᑯᐊ 
ᐅᖃᓕᒫᒐᙳᖅᑎᑕᐅᓚᐅᖅᓯᒪᔪᑦ 1923-24−
ᖑᑎᓪᓗᒍ. ᓄᑖᖑᓪᓗᑎᒃ ᐅᖃᐅᓰᑦ ᑐᑭᖏᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᒃᑲᓐᓂᕐᓂᐊᖅᑐᖅ 
ᐃᓚᓕᐅᑎᓯᒪᓕᕐᓗᒋᑦ 
ᑕᐃᒎᓯᑦ ᑕᐃᒎᓯᓕᕆᓂᕐᓗ 
ᐅᖃᐅᓯᓕᕆᔨᒃᑯᓐᓂᙶᖅᑐᓂᒃ 
ᐱᓕᕆᔾᔪᑎᓂᒃ ᑎᑎᕋᐅᓯᕐᓂᒡᓗ 
ᓄᒃᑕᕐᓂᐅᓚᐅᖅᓯᒪᔪᒥᒃ.  ᓄᑖᖑᓪᓗᓂ 
ᐅᖃᓕᒫᒐᖅ 53−ᓂᒃ ᐅᖃᓕᒫᒐᖅᑕᖃᖅᖢᓂ 
30-ᓂᒡᓗ ᑐᓴᕐᓈᒐᒃᓴᖃᖅᖢᓂ 
ᑎᑎᖅᑲᙳᖅᑎᑕᐅᔪᕕᓂᕐᓂᒃ ᑕᓪᓕᒪᖓᓐᓂᒃ 
ᑲᓛᖦᖡᑦ ᓄᓈᓐᓄᐊᖅᓯᒪᓕᖅᑎᓪᓗᒋᑦ 
ᓄᓇᙳᐊᓕᐅᓚᐅᖅᓯᒪᕗᑦ. 

ᓄᑖᖑᓪᓗᓂ ᑕᐃᒎᓯᑦ ᑎᑎᕋᖅᓯᒪᔪᑦ 
ᐃᓚᓕᐅᔾᔭᐅᓂᐊᖅᑐᑦ ᖃᕆᑕᐅᔭᒃᑯᑦ 
ᑐᒃᓯᕋᐅᑎᓄᑦ ᑐᙵᕕᒋᓗᒋᑦ ᐃᓄᒃᑎᑐᑦ 

ᐅᖃᐅᓰᑦ ᑐᑭᖏᑦ ᓄᓇᙳᐊᒦᑦᑐᑦ 
ᐋᖅᑭᒋᐊᖅᑕᐅᓂᐊᖅᑐᑦ ᓴᖅᑭᑕᐅᓗᑎᒃ 
ᐃᓄᐃᓐᓇᖅᑐᓐ ᑎᑎᕋᐅᓯᖏᓐᓂᒃ 
ᓄᓇᙳᐊᑎᒍᑦ ᐱᓕᕆᐊᒃᓴᒃᑯᑦ. 

ᓄᓇᕗᒻᒥ 
ᐃᙱᐅᓯᓕᐅᖅᑎᓂᑦ 
ᑕᑯᒃᓴᐅᑎᑦᑎᓂᖅ ᐱᖓᔪᖓᑦ  
(ᐃᖃᓗᖕᓂ)
ᑭᖑᓪᓕᖅᐹᖅ ᐱᒋᐊᕐᓂᖓ 
ᑖᒃᑯᓇᓂ ᐊᕐᕌᒍᒐᓴᕐᓄᑦ ᐱᓕᕆᐊᖅ 
ᐱᓕᕆᑎᑦᑎᓚᐅᖅᐳᑦ ᒪᕐᕉᖕᓂ ᓄᓇᓕᖕᓂ 
ᑐᙵᕕᓕᖕᓂᒃ ᓂᔾᔭᐅᓯᔭᖅᑐᓂᒃ 
ᐃᓕᓐᓂᐊᖅᓯᓐᓈᑦ ᑲᑎᒪᑎᑕᐅᔪᓂᒃ 
ᐋᖅᑭᒃᑕᐅᓯᒪᓪᓗᓂ ᐃᓚᐅᑎᑦᑎᖃᑦᑕᖁᓪᓗᒋᑦ 
ᐊᐅᓚᔾᔭᐃᒋᐊᖃᑦᑕᖁᓪᓗᒋᓪᓗ ᓄᓇᕗᒻᒥ 
ᒪᒃᑯᒃᑐᑦ. ᓄᓇᕗᒻᒥ ᐃᙱᐅᓯᓕᐅᖅᑎᑦ 
ᑐᕌᒐᖃᖅᐳᑦ ᓄᖅᑲᖅᑎᑦᑎᔪᒪᓪᓗᑎᒃ 
ᐋᖅᑭᒃᓱᖅᓯᒪᔪᑦ ᐃᓕᖅᑯᓯᕐᒥ ᐊᓯᐅᔨᔭᐅᔪᑦ 
ᐊᑐᐃᓐᓇᕈᕐᕕᒋᓗᒋᑦ ᒪᒃᑯᒃᑐᓄᑦ 
ᐃᑲᔫᑎᒃᓴᑦ ᓂᔾᔭᐅᓯᔭᖅᑎᓄᑦ ᐃᙱᐅᑎᓂᒃ 
ᑎᑎᖅᑲᙳᖅᑎᑦᑎᓂᒃᑯᑦ ᐊᒻᒪ ᓂᔾᔭᐅᑎᑦ 
ᓴᖅᑭᑕᐅᕙᓪᓕᐊᔪᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓃᑦ ᓄᒃᑕᖅᐸᒃᑐᓄᑦ ᓇᒧᕈᓘᔭᖅ 
ᓄᓇᕗᒻᒥ. 

ᓄᓇᕗᒻᒥ ᐃᙱᐅᓯᓕᐅᖅᑎᑦ ᑎᓴᒪᓂᒃ 
ᑐᕌᒐᒃᓴᖃᖅᐳᑦ:  
1.	 ᐅᔾᔨᕆᔭᐅᓕᖅᑎᓪᓗᒍ ᖁᓱᙱᓐᓂᖅ 

ᐊᒻᒪ ᐃᒻᒥᓂᒃ ᑲᒪᒋᔪᓐᓇᖅᓯᑦᑎᐊᕐᓗᑎᒃ 
ᓄᓇᕗᒻᒥ

2.	 ᓴᙱᒃᑎᒋᐊᕐᓗᒍ ᖁᕕᐊᓲᑎᒋᓗᒍᓗ 
ᐃᓄᐃᑦ ᐃᓕᖅᑯᓯᖓᑦ

3.	 ᐊᑐᐃᓐᓇᕈᖅᑎᓪᓗᒋᑦ ᑮᓇᐅᔭᓕᐅᕈᑕᐅᔪᑦ 
ᐊᔪᕈᓐᓃᖅᓴᖅᑎᑦᑎᓗᑎᒃ

4.	 ᐱᕚᓪᓕᖅᑎᓪᓗᒋᑦ ᓄᓇᓕᖕᓂ 
ᐱᔪᓐᓇᕐᓂᕆᔭᐅᔪᑦ ᐅᔾᔨᕆᔭᐅᓕᖅᑎᓪᓗᒍ 
ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ 
ᐱᓕᕆᐊᖑᔪᓐᓇᖅᑐᑦ

ᐃᓕᓐᓂᐊᖅᓯᓐᓈᑦ ᑲᑎᒪᓃᑦ ᐊᒻᒪ 
ᓄᓇᓕᖕᓂ ᖁᙱᐊᖅᑕᐅᑎᑦᑎᑲᑕᓚᐅᖅᐳᑦ 
ᐃᖃᓗᖕᓂ ᐊᒻᒪ ᐃᖃᓗᒃᑑᑦᑎᐊᒥ. 
ᐃᙱᐅᓯᓕᐅᖅᑎᑦ ᐅᓪᓗᓄᑦ ᑎᓴᒪᓄᑦ 
ᑕᒪᐃᓐᓂᒃ ᓄᓇᓕᖕᓃᓚᐅᖅᐳᑦ 
ᐊᐅᓚᑦᑎᓪᓗᑎᒃ ᐊᑭᖃᙱᑦᑐᒥᒃ ᓄᓇᓕᖕᓂ 
ᖁᙱᐊᖅᑎᑦᑎᑲᑕᒃᑐᓂᒃ ᑭᖑᓂᐊᒍᓪᓗ 
ᖃᔅᓯᓄᒃᑭᐊᖅ ᐅᓪᓗᕐᓄᑦ ᐃᓕᓴᐃᔨᑦ 
ᐅᓂᒃᑳᑲᑕᒃᖢᑎᒃ, ᐅᖃᐅᕆᐅᖅᓴᑎᑦᑎᓪᓗᑎᒃ, 
ᐃᙱᐅᑎᓂᒃ ᑎᑎᕋᑲᑕᒃᖢᑎᒃ ᐊᒻᒪ 
ᓂᔾᔭᐅᓯᔭᕐᓂᕐᒧᑦ ᐃᓕᓐᓂᐊᖅᓯᓐᓈᑦ 
ᑲᑎᒪᑲᑕᒃᖢᑎᒃ. 

ᑕᑯᒋᓇᐃ ᐃᑭᐊᖅᑭᕕᒃᑯᑦ 
ᑕᑯᓐᓈᒐᒃᓴᑦ: 2017-18 
(ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ, 
ᐃᖃᓗᖕᓂ) 
ᐱᓕᕆᐊᖅ ᐊᑐᐃᓐᓇᕈᖅᑎᑦᑎᓚᐅᖅᐳᑦ 
ᑮᓇᐅᔭᓂᒃ ᐃᖏᕐᕋᐃᓐᓇᖅᑐᓄᑦ 
ᐱᙳᖅᑎᑕᐅᑎᓪᓗᒍ ᑕᑯᒋᓇᐃ, 
ᐃᓄᐃᑦ ᑕᑯᓐᓈᒐᒃᓴᓕᕆᔨᒃᑯᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐃᑭᐊᖅᑭᕕᑦ 
ᑕᓚᕖᓴᒃᑯᑦ ᑕᑯᓐᓈᒐᒃᓴᑦ ᓄᑕᖅᑲᓄᑦ. 
ᑕᑯᒋᓇᐃ ᓴᖅᑭᔮᖅᑎᑦᑎᒃᑲᓐᓂᓲᖑᕗᑦ 
ᐃᓄᒃᑎᑐᑦ ᐅᖃᓪᓚᒍᓐᓇᕐᓂᕐᒥᒃ 
ᐱᐅᓯᒋᐊᖅᑎᑦᑎᓲᖑᓪᓗᑎᒡᓗ 
ᐃᓕᖅᑯᓯᕆᔭᒧᑦ ᐃᓕᓴᕐᓇᐅᑎᓂᒃ ᒪᒃᑯᒃᑐᓂᒃ 
ᐃᓄᖕᓂᒃ ᖁᙱᐊᖅᑕᐅᔪᓐᓇᕐᓗᑎᒃ, 
ᐃᓕᓴᐃᔪᓐᓇᕐᓗᑎᒃ, ᐃᓅᓯᕐᒥᒃ 
ᐃᓕᓴᐃᔪᓐᓇᕐᓗᑎᒃ ᐊᒻᒪ ᐃᓕᖅᑯᓯᕆᔭᐅᔪᒥᒃ 
ᐅᔾᔨᕐᓇᕐᓂᖏᑦ. 



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ 
2017-2018

ᑕᑯᓐᓈᒐᒃᓴᒃᑯᑦ ᓴᖅᑭᑦᑎᓚᐅᖅᐳᑦ 26−ᓂᒃ 
15-ᒥᓂᑦᓯᓂᒃ ᑕᑭᑎᒋᔪᓂᒃ ᑕᑯᒃᓴᐅᔪᒃᓴᓂᒃ 
ᐊᑐᐃᓐᓇᐅᔪᓂᒃ ᐃᕐᖐᓐᓈᖅᑕᐅᒃᑯᑦ 
ᐅᕝᕙᓘᓐᓃᑦ ᕿᓪᓕᖅᑐᒃᑯᑦ.  ᐃᑭᐊᖅᑭᕕᒃᑯᑦ 
ᑕᑯᓐᓈᒐᒃᓴᑦ ᐋᖅᑭᒃᓯᒪᓂᕆᔭᖓ 
ᑎᓕᐅᕈᑕᐅᕗᑦ ᓄᑕᖅᑲᑦ ᐃᓚᐅᖃᑦᑕᖁᓪᓗᒋᑦ. 
ᑕᒪᕐᒥᒃ ᕿᓪᓕᖅᑐᑦ ᑕᕐᕋᓕᐅᖅᓯᒪᔪᑦ 
ᐊᑐᐃᓐᓇᕈᖅᑎᑕᐅᕗᑦ ᑕᒪᐃᓐᓄᑦ 
ᑐᕌᖓᔪᑦ ᐃᓕᓐᓂᐊᕐᕕᖕᓄᑦ ᓄᓇᕗᒻᒥ 
ᐃᓕᓐᓂᐊᕐᕕᐊᕈᓯᕐᓂᒃ ᐊᑐᖅᑕᐅᔪᒃᓴᐅᓪᓗᑎᒃ 
ᐊᒻᒪ ᑕᒪᐃᓐᓂᒃ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᒃ, ᓚᐃᓴᓐᓯᖃᖅᑐᑦ 
ᐸᐃᕆᕕᖕᓄᑦ ᐊᒻᒪ ᐅᖃᓕᒫᒐᖃᕐᕕᖕᓄᑦ. 

ᑕᒪᕐᒥᒃ ᕿᓪᓕᖅᑐᑦ ᑲᒪᒋᔭᖃᖅᐳᑦ 
ᑐᑦᑕᕐᕕᒋᔭᐅᔪᒧᑦ ᐃᓄᐃᑦ ᐃᓕᖅᑯᓯᖓᓐᓄᑦ 
ᐱᒻᒪᕆᐅᒋᔭᐅᔪᓂᒃ ᐅᕝᕙᓘᓐᓃᑦ 
ᐃᓕᓐᓂᐊᕈᑎᒃᓴᓂᒃ ᐃᓄᒃᑎᑑᖓᓪᓗᑎᒃ 
ᓲᕐᓗ ᓵᓚᓯᐊᖃᖅᐸᒃᑐᓂᒃ ᐊᑭᕋᖅᑐᖅᑎᓂᒃ, 
ᐃᓄᐃᑦ ᐊᓐᓄᕋᔾᔨᐅᕈᓯᖏᓐᓂᒃ, ᐱᐅᓯᖏᓐᓂᒃ, 
ᐅᕝᕙᓘᓐᓃᑦ ᐊᖑᓇᓱᖕᓂᕐᒥᒃ. 

ᓄᑕᖅᑲᓄᑦ ᐃᓄᒃᑎᑐᑦ 
ᑎᑎᕋᖅᓯᒪᔪᑦ ᐅᖃᓕᒫᒐᒃᓴᐃᑦ 
(ᐃᓕᓴᖅᓯᕕᒃᑯᑦ, ᑲᖏᖅᑐᒑᐱᒃ) 
ᐱᐅᑦᑎᐊᖅᖢᑎᒃ ᕿᓪᓕᖅᑐᑦ ᐃᓕᓴᖅᓯᕕᖕᒥ 
ᐅᓄᖅᓯᕚᓪᓕᖅᓯᒪᕗᑦ ᓄᑕᖅᑲᑦ 
ᐅᑭᐅᓖᑦ ᑕᓪᓕᒪᓂᒃ 14-ᒧᑦ ᑎᑭᓪᓗᒍ 
ᐅᖃᓕᒫᕈᓐᓇᖅᑐᑦ ᑎᑎᕋᕈᓐᓇᖅᑐᓪᓗ 
ᐃᓄᒃᑎᑐᑦ, ᐱᐅᓯᕚᓪᓕᖅᓯᒪᓗᑎᒃ 
ᐅᖃᓕᒫᔪᓂᖅ/ᑎᑎᖅᑭᕆᔪᓐᓇᕐᓂᕐᓗ 
ᐃᓕᓐᓂᐊᓯᒋᐊᓚᐅᙱᓐᓂᖏᓐᓂᒃ 
ᐃᓕᓐᓂᐊᕆᐅᖅᓴᕕᖕᒥᐅᑕᓄᑦ, 
ᐅᓄᖅᓯᕚᓪᓕᖅᓯᒪᓪᓗᑎᒡᓗ 
ᐃᑲᔫᑎᒃᓴᑦ ᐃᓄᒃᑎᑐᑦ 
ᐅᖃᓕᒫᔪᓂᖅ/ᑎᑎᖅᑭᕆᔪᓐᓇᕐᓂᕐᓗ 
ᐃᓕᓐᓂᐊᖅᑎᑦᑎᔾᔪᑎᓂᒃ ᑲᖏᖅᑐᒑᐱᖕᒥ.  

•	 ᐃᓕᓐᓂᐊᕌᓂᒃᑳᖓᑕ ᐅᖃᓕᒫᕆᐅᖅᓴᓂᕐᒧᑦ 
ᑎᑎᕋᕆᐅᖅᓴᓂᕐᒧᑦ ᐱᓕᕆᐊᖑᖃᑦᑕᖅᑐᑦ: 
30-ᐅᓚᐅᖅᐳᑦ ᓄᑕᖅᑲᑦ ᐃᓚᐅᔪᑦ 
ᐃᓕᓐᓂᐊᕌᓂᒃᑳᖓᑕ ᐅᖃᓕᒫᕆᐅᖅᓴᓂᕐᒧᑦ 
ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᓂᒃ 
ᐃᓕᓴᖅᓯᕕᒃ ᐃᓚᒌᓄᑦ ᑐᑭᓯᒋᐊᕐᕕᖕᒥ. 
ᓄᑕᖅᑲᑦ ᑲᒪᒋᔭᖃᓚᐅᖅᐳᑦ ᐃᓄᒃᑎᑐᑦ 
ᐅᖃᓕᒫᕈᓐᓇᕐᓂᕐᒥᒃ, ᑎᑎᕋᕈᓐᓇᕐᓂᕐᒥᒃ 
ᐱᙳᐊᕈᑎᓂᒃ ᑕᒧᓗᒐᒃᓴᑦᑎᐊᕙᖕᓂᓪᓗ 
ᑕᒧᓗᒃᑎᑕᐅᓪᓗᑎᒃ.  ᐃᓄᒃᑎᑐᑦ 
ᐅᖃᓕᒫᕈᓐᓇᕐᓂᖅ/ᑎᑎᕋᕈᓐᓇᕐᓂᖅ 
ᐃᓚᓕᐅᔾᔨᓲᖑᖕᒪᑕ ᖃᔅᓯᑲᓪᓛᓗᖕᓂᒃ 
ᐃᓕᖅᑯᓯᕆᔭᐅᔪᒃᑯᑦ ᐱᓕᕆᔾᔪᓯᕐᓂᒃ ᒪᑯᐊ 
ᐃᓚᓕᐅᔾᔭᐅᓪᓗᑎᒃ ᓴᓇᐅᒐᓕᕆᓂᕐᒨᖓᔪᑦ, 
ᐃᓐᓇᐃᑦ ᐅᓂᒃᑳᖅᑐᐊᖏᑦ, ᐊᒻᒪᓗ 
ᐱᙳᐊᕈᓯᑐᖃᕕᓃᑦ ᐊᒻᒪ ᐊᕐᕌᒍᑉ 
ᐃᓚᖓᑕ ᐃᓗᐊᓂ ᐱᓕᕆᐊᖑᕙᒃᑐᑦ.  
ᐱᓕᕆᑎᑦᑎᖃᑦᑕᖅᐳᑦ ᓇᒡᒐᔾᔭᒥ 
ᐅᓪᓗᑐᐃᓐᓇᕐᒧᑦ 3:30−ᒥ 5:00−
ᒧᐊᖅᓴᓂᖓᓄᑦ ᐅᓐᓄᒃᓴᒃᑯᑦ.  

•	 ᐊᔪᕈᓐᓃᖅᓴᖅᑎᑦᑎᓂᕐᒧᑦ 
ᐱᒋᐊᖅᑕᐅᕙᒃᑐᑦ: ᐃᓕᓴᖅᓯᕕᖕᒥ 
ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᑦ 
ᐃᓕᓴᐃᔨᑦ ᐃᑲᔪᖅᓱᐃᑦᑎᐊᓚᐅᖅᐳᑦ 
ᐃᓕᓐᓂᐊᖅᑎᓄᑦ ᐱᓕᕆᖃᑎᒋᕙᒃᖢᒋᑦ 
ᐊᑕᐅᓯᐅᓈᖅᑕᖅᖢᒋᑦ 
ᐃᓕᓐᓂᐊᕌᓂᒃᑎᓪᓗᒋᑦ ᐱᓕᕆᓕᕌᖓᑕ. 
ᐃᓕᓴᖅᓯᕕᖕᒥ ᐃᓕᓴᐃᔩᑦ 
ᐱᓕᕆᖃᑎᖃᓲᖑᖕᒥᔪᑦ ᓄᓇᖅᑲᑎᒥᓂᒃ 
ᐃᓕᓴᐃᔨᓂᒃ ᓇᓗᓇᐃᖅᓯᖃᑎᒋᓪᓗᒋᑦ 
ᐃᓕᓐᓂᐊᖅᑎᓂᒃ 
ᐃᑲᔪᖅᑕᐅᒃᑲᓐᓂᕆᐊᓕᖕᓂᒃ. ᐃᓚᐅᔪᑦ 
ᐃᑲᔪᖅᓱᖅᑕᐅᑦᑎᐊᓚᐅᖅᐳᑦ 
ᐃᓄᒃᑎᑐᑦ ᐃᓯᖃᑕᐅᔪᓐᓇᖅᖢᑎᒡᓗ 
ᐊᔾᔨᒋᔭᐅᙱᑦᑐᒃᑯᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ 

ᐊᑐᐃᓐᓇᕈᖅᑎᑕᐅᔪᓂᒃ ᐃᓕᓴᖅᓯᕕᖕᒥ. 
•	 ᐃᓕᓐᓂᐊᕆᐅᖅᓴᔪᓄᑦ ᐱᒋᐊᖅᑕᐅᓯᒪᔪᖅ: 

ᐃᓕᓴᖅᓯᕕᖕᒥ ᐱᒋᐊᖅᑎᑦᑎᓚᐅᖅᐳᑦ 
ᐃᓄᒃᑎᑐᑦ ᐅᖃᓕᒫᕆᐅᖅᓴᓂᕐᒧᑦ 
ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᓂᒃ 
ᐊᖓᔪᖅᑳᕆᔭᐅᔪᑦ ᕿᑐᕐᖓᖏᓪᓗ 
ᐱᓕᕆᑎᑕᐅᑎᓪᓗᒋᑦ. ᑎᑎᖅᑲᓕᕆᓂᕐᒥᒃ 
ᐅᖃᓕᒫᕈᓐᓇᕐᓂᕐᒥᒡᓗ ᐃᓕᓴᐃᔨᐅᕙᒃᑐᑦ 
ᐃᑲᔪᖃᑦᑕᖅᑐᑦ ᐃᓕᓐᓂᐊᕆᐅᖅᓴᓕᒑᔪᓂᒃ 
ᐃᓕᓴᐃᔨᐅᓂᐊᖅᑐᐃᑦ ᖃᓄᖅ 
ᐃᓕᑦᑎᕙᓪᓕᐊᔾᔪᑕᐅᔪᓐᓇᖅᑐᓂᒃ 
ᐃᓕᓐᓂᐊᕈᑎᒃᓴᓕᐅᕈᓐᓇᕐᒪᖔᖏᓐᓂᒃ 
ᐊᒻᒪ ᖃᓄᖅ ᐃᓕᓴᐃᕙᖕᒪᖔᑕ 
ᓱᓕ ᐅᖃᓕᒫᕈᓐᓇᙱᑎᓪᓗᒋᑦ. 
ᐃᓕᓐᓂᐊᖅᑕᐅᔪᒃᓴᐃᑦ 
ᐸᕐᓇᒃᑕᐅᓯᒪᓂᖏᑦᑎᒍᑦ 
ᓴᖅᑭᔮᖅᑎᑦᑎᕐᔪᐊᖅᑐᑦ ᐃᓄᐃᑦ 
ᐃᓕᖅᑯᓯᖓᓂᒃ ᐅᓂᒃᑲᐅᓯᑐᖃᕕᓂᕐᓂᒡᓗ 
ᐊᑐᒐᔪᒃᑑᓪᓗᑎᒃ, ᓴᓇᐅᒐᓕᐅᕐᓂᒃᑯᑦ, 
ᐃᙱᐅᓯᒃᑯᑦ ᐊᒻᒪ ᐱᙳᐊᕐᓂᒃᑯᑦ. 
ᐱᓕᕆᐊᖑᓚᐅᖅᑐᑦ 
ᐃᖏᕐᕋᑎᑕᐅᓚᐅᖅᐳᑦ ᐅᓪᓗᕐᓄᑦ 
ᑕᓪᓕᒪᓄᑦ/ᐱᓇᓱᐊᕈᓯᕐᒥ 1:30−ᒥ 
3:00-ᒧᐊᖅᓴᓂᖓᓄᑦ ᐅᓪᓗᒃᑯᑦ. 

•	 ᐅᖃᓕᒫᕆᐅᖅᓴᓗᑎᒃ 
ᓈᓚᐅᑎᒃᑰᖅᑎᑦᑎᑲᑕᖕᓂᖅ: 
ᐱᓇᓱᐊᕈᓯᑕᒫᑦ ᐱᓕᕆᐊᖑᓲᖅ 
ᓄᑕᖅᑲᓄᑦ ᐅᖃᓕᒫᕆᐅᖅᓴᓗᑎᒃ 
ᓈᓚᐅᑎᒃᑰᖅᑎᑦᑎᑲᑕᒃᑐᑦ 
ᑐᕌᒐᖃᖅᖢᓂ ᐃᓕᓐᓂᐊᕆᐅᖅᓴᔪᓂᑦ 
(ᐅᓗᒃᑯᑦ ᓈᓚᐅᑎᒃᑰᖅᑎᑦᑎᓗᑎᒃ) 
ᐊᒻᒪ ᐃᓕᓐᓂᐊᖅᑎᑦ (ᐅᓐᓄᒃᓴᒃᑯᑦ 
ᓈᓚᐅᑎᒃᑰᖅᑎᑦᑎᓗᑎᒃ). 
ᓈᓚᐅᑎᒃᑰᖅᑎᑦᑎᑲᑕᒃᑎᓪᓗᒋᑦ 
ᐃᓄᒃᑎᑐᑦ ᐊᒻᒪ ᖃᓪᓗᓈᑐᑦ 

ᐅᓂᒃᑳᖅᑐᐊᑦ ᐅᖃᓕᒫᖅᑕᐅᓲᖑᓪᓗᑎᒃ 
ᐃᓕᓴᐃᔨᓄᑦ, ᐳᓛᕆᐊᖅᐸᒃᖢᑎᒃ 
ᓄᓇᖅᑲᑎᒋᔭᐅᔪᓄᑦ, ᐃᓐᓇᕐᓄᑦ ᐊᒻᒪ 
ᓄᑕᖅᑲᓄᑦ. ᓈᓚᐅᑎᒃᑰᖅᑎᑦᑎᑲᑕᒃᑐᑦ 
ᐅᖃᐅᓯᖃᓚᐅᕆᕗᑦ ᐃᓄᒃᑎᑐᑦ 
ᐅᖃᓕᒫᕆᐅᖅᓴᑎᑦᑎᓪᓗᑎᒃ 
ᐱᙳᐊᖅᑎᑕᐅᓪᓗᑎᒃ 
ᓵᓚᒃᓴᐅᓯᐊᒃᓴᖃᖅᐸᒃᖢᑎᒡᓗ 
ᐅᖄᓚᖃᑦᑕᖅᑐᓄᑦ. 

ᐃᓄᒃᑎᑑᓕᖓᔪᖅ 
ᐅᖃᓕᒫᒐᖅ−ᐊᑕᐅᓯᖅ, ᒪᕐᕉᒃ, 
ᐊᒻᒪ ᐊᒥᓱᓄᑦ/ᐊᑕᐅᓯᖅ, ᒪᕐᕉᒃ, 
ᐊᒥᓱᑦ, ᑎᑎᕋᖅᑕᐅᔪᑦ ᒫᓂᑲ 
ᐃᑦᑐᒃᓵᕐᔪᐊᕐᒧᑦ (ᓄᓇᕗᒻᒥᑦ 
ᒪᕐᕉᓐᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ) 
ᐅᓇ ᐱᓕᕆᐊᖅ ᐃᓚᓕᐅᔾᔨᓚᐅᖅᐳᖅ 
ᑎᑎᖅᑲᙳᖅᑎᑕᐅᓪᓗᑎᒃ, ᓯᐊᒻᒪᒃᑎᖅᑕᐅᓪᓗᑎᒃ 
ᐊᔪᙱᑎᑕᐅᓪᓗᑎᒡᓗ ᐱᒻᒪᕆᐅᒋᔭᐅᔪᓄᑦ 
ᐃᓄᒃᑎᑐᑦ ᐅᖃᓕᒫᒐᒃᓴᓄᑦ. ᐅᖃᓕᒫᒐᖅ 
ᑕᖅᓯᖅᓱᖅᓯᒪᑦᑎᐊᖅᖢᓂ ᐃᓄᒃᑎᑐᑦ 
ᐅᖃᓕᒫᒐᐅᕗᖅ ᓄᑕᖅᑲᓄᑦ 
ᐋᖅᑭᒃᑕᐅᓯᒪᓪᓗᓂ ᐃᓕᓴᐃᔾᔪᑎᒃᓴᓂᒃ 
ᑕᒻᒪᙱᓪᓗᑎᒃ ᐃᓕᑕᖅᓯᔪᓐᓇᖅᓯᓗᑎᒃ 
ᖃᖓᒃᑯᑦ ᐅᖃᐅᓰᑦ ᐅᑯᐊ ᐊᑐᕆᐊᖃᕐᒪᖔᑕ 
ᐊᑕᐅᓯᕐᒧᑦ, ᒪᕐᕉᖕᓄᑦ ᐊᒥᓱᓄᓪᓗ ᐅᖃᐅᓯᕐᓄᑦ. 
ᑎᑎᖅᑲᙳᖅᑎᑕᐅᔪᑦ ᐊᑐᖅᑕᐅᓲᖑᕗᑦ 
ᐃᓄᒃᑎᑐᑦ ᐃᓕᓐᓂᐊᖅᑎᑦᑎᔾᔪᑎᒃᓴᐅᓪᓗᑎᒃ 
ᐃᑲᔪᖅᑐᐃᔾᔪᑕᐅᓪᓗᑎᒃ ᐃᓄᒃᑎᑐᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ 
ᐃᓕᓐᓂᐊᕆᐅᖅᓴᕕᖕᓂᒃ, ᐸᐃᕆᕕᖕᓂᒃ ᐊᒻᒪ 
ᐃᓕᓐᓂᐊᓕᓵᖅᑐᑦ ᐃᓕᓐᓂᐊᕐᕕᐊᕈᓯᕐᓂᒃ 
ᓄᓇᕘᓕᒫᒥ.

600−ᖑᓚᐅᖅᐳᑦ ᐃᓄᒃᑎᑐᑦ ᑎᑎᕋᖅᓯᒪᔪᑦ 
ᐅᖃᓕᒫᒐᑦ ᓇᒃᓯᐅᔾᔭᐅᓚᐅᖅᐳᑦ 
ᓇᓂᑐᐃᓐᓇᖅ ᓄᓇᕗᒻᒥ, ᐊᒻᒪ 
ᖃᕆᑕᐅᔭᒃᑯᑦ ᐱᔭᒃᓴᐅᓪᓗᓂ 
ᐊᑭᖃᙱᖦᖢᑎᒃ ᐱᔭᐅᔪᓐᓇᖅᖢᓂ. 
ᐅᖃᓕᒫᒐᙳᖅᑎᑕᐅᓚᐅᖅᐳᖅ 
ᑲᑐᔾᔨᖃᑎᒌᒍᑕᐅᓪᓗᓂ ᐃᓄᖕᓂᒃ 
ᐱᓕᕆᔨᐅᖃᑎᒌᓂᒃ ᐊᔪᙱᑦᑎᐊᖅᑐᓂᒃ 
ᐃᓄᒃᑎᑐᑦ ᐃᓕᓴᐃᔨᓂᒃ. 

ᐃᓄᒃᑎᑐᑦ ᐅᖃᓕᒫᒐᑦ 
ᓂᕐᔪᑎᑦ ᐱᔾᔪᑎᒋᓪᓗᒋᑦ−
ᐊᐃᕕᖅ−ᓂᕐᔪᑎᙳᐊᓂᒃ 
ᑎᑎᕋᐅᔭᖅᓯᒪᔪᑦ: 
ᐊᐃᕕᖅ/Walrus ᕼᐃᕐᕕ 
ᐸᓂᐊᕐᒧᑦ ᐅᓂᒃᑳᖅᑕᐅᔪᖅ, 
ᑎᑎᕋᐅᔭᖅᑕᐅᓪᓗᓂ ᐱᐊᓐ 
ᓵᓇᓐ−ᒧᑦ (ᓄᓇᕗᒻᒥᑦ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ) 
ᐱᓕᕆᐊᖅ ᓴᖅᑭᑦᑎᓂᐊᕐᓗᓂ 
ᐊᒻᒪ ᓯᐊᒻᒪᒃᑎᖅᑕᐅᓂᐊᕐᓗᑎᒃ 
ᑕᖅᓯᖅᓱᖅᓯᒪᑦᑎᐊᖅᖢᓂ ᐃᓄᒃᑎᑐᑦ 
ᑎᑎᕋᖅᓯᒪᔪᖅ ᐅᖃᓕᒫᒐᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐊᐃᕕᕐᒥ ᐱᔾᔪᑎᖃᖅᑐᑦ. 

ᐱᔭᕆᑐᓪᓗᑎᒃ ᑎᑎᕋᐅᔭᖅᓯᒪᔪᑦ ᐅᖃᓕᒫᒐᐃᑦ 
ᐃᓚᖃᖅᐳᑦ ᑲᑎᖅᓱᖅᓯᒪᔪᓂᒃ ᖃᐅᔨᓴᖅᑎᓄᑦ 
ᑲᒪᒋᔭᐅᓲᓂᒃ ᓂᕐᔪᑎᓕᕆᔪᑦ ᓱᓕᔪᑦ ᐊᒻᒪ 
ᐃᓄᐃᑦ ᖃᐅᔨᒪᓂᑐᖃᖏᑦ ᓈᒻᒪᒃᓯᓕᖅᓯᒪᔪᑦ 
ᐅᖃᓕᒫᕆᐅᖅᓴᕙᓪᓕᐊᔪᓄᑦ. ᐃᓗᓕᖃᕐᒥᔪᖅ 
ᐃᓄᖕᓂᒃ ᐊᖑᓇᓱᒃᑎᓂᒃ ᐊᑐᕐᓂᑯᖏᓐᓂᒃ 
ᐅᓂᒃᑲᐅᓯᖃᕐᒥᔪᖅ ᖃᓅᓚᐅᖅᓯᒪᖕᒪᖔᕐᒥᓂᒃ 
ᐊᒻᒪᓗ ᐊᐃᕕᐅᑉ ᑎᒥᖓᑕ ᑭᓲᖕᒪᖔᑕ 
ᓇᓗᓇᐃᔭᖅᓯᒪᒋᓪᓗᑎᒃ. 

ᓂᕐᔪᑎᙳᐊᑦ ᑎᑎᕋᐅᔭᖅᓯᒪᔪᑦ: ᐊᐃᕕᖅ 
ᑖᓐᓇ ᐅᖃᓕᒫᒐᖅ ᐃᓄᒃᑎᑐᑦ ᐅᖃᐅᓯᖓᓂᒃ 
ᖁᕝᕙᖅᓴᐃᓯᓐᓈᖅᐳᖅ ᑕᐃᒎᓯᕐᓂᒃ 
ᐊᐃᕕᐅᑉ ᓱᓇᒃᑯᑖᖏᓐᓂᒃ ᓴᖅᑭᑦᑎᓪᓗᓂ, 
ᖃᓄᖅ ᐊᑐᖅᑕᐅᕙᒃᑐᑐᖃᐅᖕᒪᖔᑕ 
ᑭᓱᖏᑦ, ᐊᒻᒪ ᐊᖑᓇᓱᒃᖢᑎᒃ ᖃᓄᖅ 
ᐱᔭᕐᓂᓛᖑᖕᒪᖔᑕ. 800−ᖑᓚᐅᖅᐳᑦ 
ᐃᓄᒃᑎᑐᑦ ᑎᑎᕋᖅᓯᒪᔪᑦ ᐅᖃᓕᒫᒐᑦ 
ᓯᐊᒻᒪᒃᑎᖅᑕᐅᓚᐅᖅᐳᑦ ᓇᑭᑐᐃᓐᓇᖅ 
ᓄᓇᕗᒻᒥ, ᐊᒻᒪ ᖃᕆᑕᐅᔭᒃᑯᑦ ᐱᔭᒃᓴᐅᓪᓗᓂ 
ᐊᑭᖃᙱᖦᖢᑎᒃ ᐱᔭᐅᔪᓐᓇᖅᑐᑦ. 
ᑕᕐᕋᓕᐅᖅᓯᒪᔪᑦ ᐃᓕᓐᓂᐊᕐᕕᓕᒫᓄᑦ 
ᓇᒃᓯᐅᔾᔭᐅᓚᐅᖅᐳᑦ, ᐅᖃᓕᒫᒐᖃᕐᕕᖕᓄᑦ 
ᐊᒻᒪ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ. 

ᐃᓄᒃᑎᑐᑦ ᐅᖃᓕᒫᒐᑦ 
ᓂᕐᔪᑎᑦ ᐱᔾᔪᑎᒋᓪᓗᒋᑦ−
ᐊᒪᕈᖅ−ᓂᕐᔪᑎᙳᐊᑦ 
ᑎᑎᕋᐅᔭᖅᓯᒪᓪᓗᑎᒃ: 
ᐊᒪᕈᖅ/ᐅᑭᐅᖅᑕᖅᑐᒥᐅᑦ 
ᐊᒪᕈᖏᑦ, ᕕᓕᐊᒻ 
ᕙᓚᐅᕆᑎ−ᒧᑦ ᐅᓂᒃᑳᖅᑕᖓ, 
ᑎᑎᕋᐅᔭᖅᑕᐅᓪᓗᓂ ᓵᓐ 
ᐱᒡᕼᐊᒻ−ᒧᑦ (ᓄᓇᕗᒻᒥᑦ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ)
ᐱᓕᕆᐊᖅ ᓴᖅᑭᑦᑎᓂᐊᕐᓗᓂ 
ᐊᒻᒪ ᓯᐊᒻᒪᒃᑎᖅᑕᐅᓂᐊᕐᓗᑎᒃ 
ᑕᖅᓯᖅᓱᖅᓯᒪᑦᑎᐊᖅᖢᓂ ᐃᓄᒃᑎᑐᑦ 
ᑎᑎᕋᖅᓯᒪᔪᖅ ᐅᖃᓕᒫᒐᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐊᒪᕈᕐᒥ ᐱᔾᔪᑎᖃᖅᑐᑦ.

ᐱᔭᕆᑐᓪᓗᑎᒃ ᑎᑎᕋᐅᔭᖅᓯᒪᔪᑦ 
ᐅᖃᓕᒫᒐᐃᑦ ᐃᓚᖃᖅᐳᑦ ᑲᑎᖅᓱᖅᓯᒪᔪᓂᒃ 
ᖃᐅᔨᓴᖅᑎᓄᑦ ᑲᒪᒋᔭᐅᓲᓂᒃ 

ᓂᕐᔪᑎᓕᕆᔪᑦ ᓱᓕᔪᑦ ᐊᒻᒪ ᐃᓄᐃᑦ 
ᖃᐅᔨᒪᓂᑐᖃᖏᑦ ᓈᒻᒪᒃᓯᓕᖅᓯᒪᔪᑦ 
ᐅᖃᓕᒫᕆᐅᖅᓴᕙᓪᓕᐊᔪᓄᑦ. ᐃᓗᓕᖃᖅᐳᖅ 
ᐃᓄᖕᓂᒃ ᐊᖑᓇᓱᒃᑎᓂᒃ ᐊᑐᕐᓂᑯᖏᓐᓂᒃ, 
ᐅᓂᒃᑳᖅᓯᒪᖕᒥᔪᖅ ᓱᓕᔪᓂᒃ ᐊᒪᕈᕐᓂᒃ 
ᑎᒥᖓᑕ ᑭᓲᖕᒪᖔᑕ ᓇᓗᓇᐃᔭᖅᓯᒪᒋᓪᓗᑎᒃ 
ᑐᑭᓯᒋᐊᒐᒃᓴᖅᑕᖃᕆᓪᓗᓂ ᐃᓄᖕᓂᒃ 
ᐱᐅᓯᕆᔭᐅᔪᒃᑯᑦ ᐊᑐᖅᑕᐅᔾᔪᓯᖏᓐᓂᒃ 
ᐊᒪᖅᑯᓂᒃ. 

ᓂᕐᔪᑎᙳᐊᑦ ᑎᑎᕋᐅᔭᖅᓯᒪᔪᑦ: ᐊᒪᕈᖅ 
ᐃᓄᒃᑎᑐᑦ ᐅᖃᓕᒫᕈᓐᓇᖅᑐᓂᒃ 
ᐅᓄᖅᓯᒋᐊᕈᑕᐅᕗᖅ ᐱᔪᓐᓇᕐᓂᕆᔭᐅᔪᕐᓗ 
ᐊᒻᒪᓗ ᐃᑲᔫᑕᐅᓪᓗᓂ ᐃᓄᖕᓂᑦ 
ᐃᓕᓴᐃᔨᓂᑦ ᐃᓄᒃᑎᑐᑦ ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᓂᒃ ᓄᓇᕘᓕᒫᒥ. 800−
ᖑᓚᐅᖅᐳᑦ ᐃᓄᒃᑎᑐᑦ ᑎᑎᕋᖅᓯᒪᔪᑦ 
ᐅᖃᓕᒫᒐᑦ ᓇᑭᑐᐃᓐᓇᖅ ᓄᓇᕗᒻᒥ 
ᓇᒃᓯᐅᔾᔭᐅᓚᐅᖅᑐᑦ ᐊᒻᒪ ᖃᕆᑕᐅᔭᒃᑯᑦ 
ᐱᔭᒃᓴᐅᓪᓗᓂ ᐊᑭᖃᙱᖦᖢᑎᒃ 
ᐱᔭᐅᔪᓐᓇᖅᑐᑦ. ᑕᕐᕋᓕᐅᖅᓯᒪᔪᑦ 
ᐃᓕᓐᓂᐊᕐᕕᓕᒫᓄᑦ ᓇᒃᓯᐅᔾᔭᐅᓚᐅᖅᐳᑦ, 
ᐅᖃᓕᒫᒐᖃᕐᕕᖕᓄᑦ ᐊᒻᒪ ᐃᓕᓐᓂᐊᕐᕕᓕᒫᓄᑦ 
ᓄᓇᕗᒻᒥ. 

ᐃᓄᒃᑎᑐᑦ ᐅᓂᒃᑳᖅᑐᐊᑦ − 
ᑕᑲᓐᓈᓗᒃ−ᑕᑲᓐᓈᓗᒃ 
(ᒪᕐᕉᖕᓂᒃ ᐅᖃᐅᓯᓕᖕᓄᑦ) 
ᕼᐃᕐᕕ ᐸᓂᐊᕐᒧᑦ 
ᐅᓂᒃᑳᖅᑕᐅᔪᖅ, 
ᑎᑎᕋᐅᔭᖅᑕᐅᓪᓗᓂ ᔨᕐᒪᐃ 
ᐊᕐᓇᑦᑕᐅᔪᕐᒧᑦ (ᓄᓇᕗᒻᒥ 
ᒪᕐᕉᖕᓂᑦ ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ)  
ᐅᓇ ᑕᖅᓯᖅᓱᖅᓯᒪᑦᑎᐊᖅᖢᓂ 
ᐃᓄᒃᑎᑑᖅᓯᒪᔪᖅ ᐅᖃᓕᒫᒐᖅ ᓄᑕᖅᑲᓄᑦ 
ᐅᓂᒃᑳᖅᑐᐊᖅ ᑕᑲᓐᓈᓗᖕᒥ ᓄᑕᖅᑲᓄᑦ 
ᐃᓄᒃᑎᑐᑦ ᐅᖃᓕᒫᖅᑕᐅᔪᓐᓇᖅᑐᖅ. 
ᐅᖃᓕᒫᒐᖅ ᐅᖃᓕᒫᒐᙳᖅᑎᑕᐅᓚᐅᖅᐳᖅ 
ᑕᑲᓐᓈᓗᒃ ᐅᓂᒃᑳᖅᑐᐊᕆᔭᐅᓪᓗᓂ 
(ᐳᐃᔨᓄᑦ ᐊᓈᓇᒋᔭᐅᔪᖅ), ᐃᒡᓗᓕᖕᒥᐅᑕᑦ 
ᐃᓐᓇᐃᑦ ᐅᖃᓪᓚᖃᑎᒋᔭᐅᑲᑕᒃᑎᓪᓗᒋᑦ. 

ᐃᓄᒃᑎᑑᖅᓯᒪᓪᓗᓂ ᐅᖃᓕᒫᒐᖅ 
ᐃᑲᔪᖅᑐᐃᔾᔪᑕᐅᓂᐊᖅᐳᖅ 
ᐅᖃᒫᕆᐅᖅᓴᔪᓄᑦ ᐃᓄᖕᓄᑦ 
ᐊᒃᑐᐊᓂᓕᖕᓂᒃ, ᐅᖃᓕᒫᖃᑕᐅᓗᑎᒃ 
ᓄᑕᖅᑲᑦ ᐅᖃᓕᒫᖅᑕᐅᔪᓐᓇᖅᑐᑦ 
ᐃᓄᒃᑎᑑᖅᓯᒪᓪᓗᑎᒃ. 

ᓴᖅᑭᑦᑎᔾᔪᑕᐅᓂᐊᖅᑐᖅ ᓄᑕᖅᑲᓄᑦ ᐃᓄᖕᓄᑦ 
ᐅᓂᒃᑳᖅᑐᐊᕆᔭᐅᕙᒃᑐᓂᒃ, ᐊᕕᒃᑐᖅᓯᒪᓂᕐᒥ 
ᐊᔾᔨᒌᙱᕈᒡᓗᔭᖅᑐᑦ ᐅᓂᒃᑳᖅᑐᐊᑦ ᐊᒻᒪ 
ᐅᓂᒃᑳᖅᑐᐊᖃᑦᑎᐊᕐᓂᖏᓐᓄᑦ ᐃᓄᐃᑦ. 800−
ᖑᔪᑦ ᐊᔾᔨᖏᓐᓂᒃ ᑐᓂᐅᖅᑲᖅᑕᐅᓚᐅᖅᑐᑦ 
ᓇᑭᑐᐃᓐᓇᖅ ᓄᓇᕗᒻᒥ. ᖃᕆᑕᐅᔭᒃᑰᖅᓯᒪᔪᑦ 
ᐊᑭᖃᙱᖦᖢᑎᒃ ᐱᔭᐅᔪᓐᓇᖅᑐᑦ ᑕᕐᕋᖏᓪᓗ 
ᑐᓂᐅᖅᑲᐅᑕᐅᓚᐅᖅᐳᑦ ᓄᑲᖅᖡᑦ 
ᐃᓕᓐᓂᐊᕐᕕᓕᒫᖏᓐᓄᑦ ᐊᒻᒪ ᐊᑯᓪᓕᕐᒥ 
ᐃᓕᓐᓂᐊᕐᕕᓕᒫᓄᑦ, ᐅᖃᓕᒫᒐᖃᕐᕕᖕᓄᑦ 
ᐊᒻᒪ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ. 

ᐃᓄᒃᑎᑑᖅᓯᒪᔪᑦ 
ᓄᑕᖅᑲᓄᑦ ᑐᕌᖓᔪᑦ 
ᑕᕆᔮᒃᓴᑦ (ᐊᔾᔨᒌᙱᑦᑐᓂᑦ 
ᓄᓇᓕᖕᓂ) (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ) 
ᐅᓇ ᐱᓕᕆᐊᖅ ᐃᓄᒃᑐᑦ ᐅᖃᓪᓚᑲᑕᒃᖢᑎᒃ 
ᑕᕐᕆᔮᓴᐅᕗᖅ ᐃᑲᔪᖅᑐᐃᓪᓗᓂ ᐃᓄᒃᑎᑐᑦ 
ᐅᖃᐅᓯᓕᕆᓂᕐᒧᑦ ᑕᖅᑭᕆᔭᐅᔪᒥᒃ. 
ᖁᕕᐊᓲᑕᐅᔪᖅ ᐱᕕᖃᕈᑕᐅᓚᐅᖅᐳᖅ 
ᓈᓚᒃᑕᐅᔪᓐᓇᖅᖢᑎᒃ ᑕᐃᔅᓱᒪᓂᓕᑕᑦ 

ᐅᓂᒃᑳᖅᑐᐊᑦ ᖃᐅᔨᒪᓂᕆᔭᐅᔪᓪᓗ 
ᖃᐅᔨᖃᑦᑕᐅᑎᔾᔪᑕᐅᔪᑦ ᓄᓇᕗᒻᒥ ᐊᒻᒪᓗ 
ᑕᑯᒃᓴᐅᑎᑕᐅᓪᓗᑎᒃ ᐃᓄᒃᑎᑐᑦ ᑎᑎᕋᐅᓯᖅ.  

ᐃᓄᒃᑎᑑᖅᖢᓂ ᑕᕐᕆᔮᒃᓴᖅ 
ᖁᕕᐊᓲᑎᖃᖅᖢᑎᒃ ᑲᑎᖅᓱᒐᑦ 
ᐋᖅᑭᒃᑕᐅᓚᐅᖅᐳᖅ ᐃᓚᓕᐅᔾᔨᓯᒪᔪᖅ 
ᕿᓪᓕᖅᑐᒥᒃ ᑕᕐᕆᔭᕐᓇᖅᖢᓂ 
ᐃᑲᕐᕋᓕᒫᖅ ᓇᑉᐸᕐᓗ ᐃᓄᒃᑎᑐᑦ 
ᐅᖃᐅᓯᓕᖕᓂᒃ, ᐃᓄᒃᑎᑑᖅᓯᒪᔪᖅ 
ᑕᕐᕆᔮᒃᓴᖅ ᖁᕕᐊᓲᑕᐅᓪᓗᓂ ᐱᓕᕆᐊᕐᒧᑦ 
ᑐᑭᒧᐊᒍᑎᑦ, ᐃᓕᓴᐃᔨᒧᑦ ᐅᖃᓕᒫᒐᖅ ᐊᒻᒪ 
ᑐᓂᕐᕈᓯᐊᖅᓴᓄᑦ ᑎᑎᕋᕐᕕᒃᓴᖅ. 

ᓄᑕᖅᑲᑦ ᖁᕕᐊᓱᓗᒃᑐᓃᖃᑕᐅᔪᑦ 
ᓂᕈᐊᓚᐅᖅᐳᑦ ᓵᓚᒃᓴᓚᐅᖅᑐᕐᓗ 
ᑕᕐᕆᔭᐅᓯᐅᑦᑎᐊᖅᓯᒪᓛᖅ ᓇᐃᖦᖢᓂ 
ᐅᓇᐅᓚᐅᖅᐳᖅ: ᐅᒃᐱᒡᔪᐊᖅ ᐊᒻᒪ 
ᐊᕕᙵᖅ. ᑕᕐᕆᔮᒃᓴᖅ ᑎᕆᒐᓂᐊᑦᑎᐊᖅ 
ᐊᒻᒪ ᐊᕿᒡᒋᑦᑎᐊᖅ ᐅᐱᒋᔭᐅᓪᓗᓂ 
ᓇᓗᓇᐃᖅᑕᐅᓚᐅᖅᐳᖅ. ᐃᓄᒃᑎᑑᖅᓯᒪᔪᑦ 
ᑕᕐᕆᔮᒃᓴᑦ ᖁᕕᐊᓲᑕᐅᓪᓗᑎᒃ 
ᑲᑎᖅᓱᒐᑦ ᐃᓕᓐᓂᐊᕐᕕᓕᒫᑦᑎᐊᓄᑦ 
ᐊᐅᓪᓚᖅᑎᑕᐅᓚᐅᖅᐳᑦ, ᐅᖃᓕᒫᒐᖃᕐᕕᖕᓄᑦ 
ᐊᒻᒪ ᐃᓕᓐᓂᐊᕐᕕᖕᓄᑦ. 

ᐃᓄᒃᑎᑑᖅᓯᒪᔪᖅ 
ᐅᓂᒃᑳᖅᑐᐊᑦ ᐅᖃᓕᒫᒐᖅ − 
ᑭᕕᐅᕐᓗ ᐃᒍᑦᑕᕐᔪᐊᕐᓗ, 
ᐅᓂᒃᑳᓕᐊᕆᔭᐅᔪᖅ ᓅᐊᓪ 
ᒪᒃᑑᒪᑦ, ᑎᑎᕋᐅᔭᖅᑕᐅᓪᓗᓂ 
ᑑᒪ Feizo ᒑᔅ−ᒧᑦ (ᓄᓇᕗᒻᒥ 
ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ)  
ᐃᓄᒃᑎᑑᖅᓯᒪᔪᖅ ᑕᖅᓯᖅᓱᖅᓯᒪᑦᑎᐊᖅᖢᓂ 
ᐅᖃᓕᒫᒐᖅ ᐃᓄᖕᓂᒃ 
ᐅᓂᒃᑳᖅᑐᐊᑐᖃᖅ − ᑭᕕᐅᖅ. ᐅᑯᐊ 
ᐅᖃᓕᒫᒐᒃᓴᑦ ᓴᖅᑭᔮᖅᑎᑦᑎᔪᑦ 
ᐃᓚᖏᓐᓂᒃ ᐊᒃᓱᕈᕐᓇᖅᑐᓂᒃ 
ᑭᕕᐅᖅ ᐊᑐᖅᐸᓚᐅᖅᓯᒪᔭᖏᓐᓂᒃ 
ᐊᖏᕐᕋᐅᕙᓪᓕᐊᓪᓗᓂ, ᐅᓂᒃᑳᖅᑐᐊᕐᓗ 
ᐃᓚᖃᕐᒥᔪᖅ ᐱᒻᒪᕆᐅᓪᓗᓂ ᑐᓴᖅᑕᐅᔪᒃᓴᒥᒃ 
ᐅᖃᓕᒫᖅᑎᒧᑦ.  

ᑭᕕᐅᕐᓗ ᐃᒍᑦᑕᕐᔪᐊᕐᓗ 
ᓇᓗᓇᐃᔭᕈᑕᐅᓪᓗᓂ ᒪᒃᑯᒃᑐᓄᑦ 
ᐃᓄᖕᓂᙶᖅᑐᒥᒃ ᐅᓂᒃᑳᖅᑐᐊᒥᒃ 
ᐃᓄᒃᑎᑑᖅᓯᒪᓪᓗᓂ. ᐅᓇ ᖁᕕᐊᓇᖅᖢᓂ, 
ᐃᓚᐅᕝᕕᐅᔪᓐᓇᑦᑎᐊᖅᖢᓂ 
ᐅᖃᓕᒫᒐᖅ ᐃᑲᔫᑕᐅᔪᓐᓇᕐᓂᐊᕐᒥᔪᖅ 
ᐊᖓᔪᖅᑳᕆᔭᐅᔪᓄᑦ, ᐊᒻᒪ ᐊᑯᓪᓕᕐᒦᑦᑐᓄᑦ 
ᐊᒻᒪ ᐊᖓᔪᒃᖡᑦ ᐃᓕᓐᓂᐊᕐᕕᖕᒥᐅᑕᑦ 
ᐃᓕᓴᐃᔨᖏᓐᓄᑦ.  

800−ᖑᓚᐅᖅᐳᑦ ᐃᓄᒃᑎᑐᑦ ᑎᑎᕋᖅᓯᒪᔪᑦ 
ᐅᖃᓕᒫᒐᑦ ᓇᑭᑐᐃᓐᓇᖅ ᓄᓇᕗᒻᒥ 
ᓇᒃᓯᐅᔾᔭᐅᔪᑦ, ᐊᒻᒪ ᖃᕆᑕᐅᔭᒃᑯᑦ 
ᐱᔭᒃᓴᐅᓪᓗᓂ ᐊᑭᖃᙱᖦᖢᑎᒃ 
ᐱᔭᐅᔪᓐᓇᖅᑐᑦ. ᖃᔅᓯᑲᓪᓚᑦ ᑕᕐᕋᖏᑦ 
ᐊᐅᓪᓚᖅᑎᑕᐅᓚᐅᖅᐳᑦ ᐃᓕᓐᓂᐊᕐᕕᓕᒫᑦ 
ᐅᖃᓕᒫᒐᖃᕐᕕᖕᓄᑦ ᓄᓇᕗᒻᒥ.  

ᐃᓄᒃᑎᑑᖅᓯᒪᔪᖅ 
ᓂᖅᖠᐅᕈᑎᒃᓴᑦ 
ᐃᒡᓗᓕᖕᒥᙶᖅᑐᖅ 
(ᓄᓇᕗᒻᒥ ᒪᕐᕉᖕᓂᒃ 
ᐅᖃᐅᓯᓕᖕᓄᑦ 
ᐃᓕᓐᓂᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ) 

ᐃᓄᒃᑎᑑᖅᓯᒪᓪᓗᓂ ᓂᖅᖠᐅᕈᑎᒃᓴᖅ 
ᐃᒡᓗᓕᖕᒥᙶᖅᑐᖅ ᐃᓕᓴᖅᓯᔾᔪᑕᐅᔪᖅ 
ᐃᓄᖕᓂᒃ ᓂᕿᓪᓚᑦᑖᕆᔭᐅᔪᓂᒃ ᐃᓄᐃᑦ 
ᓂᖅᖠᐅᒐᒃᓴᖏᑦ ᐃᓇᖏᖅᑕᐅᓪᓗᑎᒃ 
ᓴᖅᑭᑦᑎᖔᖅᖢᑎᒃ ᓄᑖᓂᒃ ᓂᖅᖠᐅᒐᒃᓴᓂᒃ 
ᓂᕿᓪᓚᑦᑖᓂᒃ. ᓂᖅᖠᐅᒐᒃᓴᐃᑦ 
ᖃᐅᔨᒋᐊᖅᑕᐅᔪᐃᓐᓇᐅᓚᐅᖅᐳᑦ 
ᓂᕆᔭᒃᓴᙳᖅᑎᑕᐅᕙᒃᖢᑎᒡᓗ 
ᐃᒡᓗᓕᖕᒥᐅᓄᑦ ᐃᓚᒃᓴᖏᓪᓗ 
ᓂᖅᖠᐊᒐᒃᓴᓂᒃ ᐱᔭᒃᓴᐅᔪᐃᓐᓇᐅᓪᓗᑎᒃ 
ᓄᓇᓕᖕᓂ. 

ᓂᖅᖠᐅᒐᒃᓴᑦ ᑐᕌᖓᑎᑕᐅᕗᖅ ᐃᓚᒌᓄᑦ 
ᐊᑐᐃᓐᓇᕈᕐᕕᒋᓪᓗᒋᑦ ᐃᑲᔫᑎᒃᓴᓂᒃ 
ᖃᐅᔨᒪᔭᐅᔪᓂᒡᓗ ᓂᕆᔭᒃᓴᑦᑎᐊᕙᖕᓂᒃ 
ᐃᒐᔪᓐᓇᕐᓂᕐᒥᒃ, ᓂᖅᖠᐅᒐᒃᓴᑦ 
ᐊᔪᕐᓇᙱᑦᑑᑎᑯᓘᓪᓗᑎᒃ. ᑎᑎᕋᖅᓯᒪᓂᖏᑦ 
ᐱᐅᓯᒋᐊᖅᑕᐅᓯᒪᔪᑦ ᐃᓐᓇᕐᓂᒃ 
ᐅᖃᐅᓯᐅᕙᒃᑐᓂᒃ ᑕᐅᑐᖅᑰᖅᑕᖏᓐᓂᒃ 
ᓂᕆᔭᒃᓴᓂᒃ ᐊᓯᔾᔨᖅᐸᓪᓕᐊᔪᓂᒃ 
ᓄᓇᕗᒻᒥ. ᓂᖅᖠᐅᒐᒃᓴᑦ ᐊᒡᒍᖅᑕᐅᓯᒪᔪᖅ 
ᖃᔅᓯᑲᓪᓛᕐᔪᖕᓄᑦ: ᖃᔪᖅᑐᒐᒃᓴᑦ, 
ᓂᕆᓕᓵᖅᖢᓂ ᐱᒋᐊᕈᑎᒃᓴᑦ, ᑕᒧᓗᒐᒃᓴᑦ 
ᓰᕐᓇᖅᑐᑦ ᐊᒻᒪ ᑕᒧᓗᒐᒃᓴᑦ. 

800−ᖑᓚᐅᖅᐳᑦ ᐃᓄᒃᑎᑐᑦ ᑎᑎᕋᖅᓯᒪᔪᑦ 
ᐅᖃᓕᒫᒐᑦ ᓇᑭᑐᐃᓐᓇᖅ ᓄᓇᕗᒻᒥ 
ᓇᒃᓯᐅᔾᔭᐅᔪᑦ, ᐊᒻᒪ ᖃᕆᑕᐅᔭᒃᑯᑦ 
ᑕᕐᕋᖓ ᐱᔭᒃᓴᐅᓪᓗᓂ ᐊᑭᖃᙱᖦᖢᑎᒃ 
ᐱᔭᐅᔪᓐᓇᖅᑐᑦ. ᐊᒻᒪᓗ, ᖃᔅᓯᑲᓪᓚᑦ ᑕᕐᕋᖏᑦ 
ᐊᐅᓪᓚᖅᑎᑕᐅᓚᐅᖅᐳᑦ ᐃᓕᓐᓂᐊᕐᕕᓕᒫᑦ 
ᐅᖃᓕᒫᒐᖃᕐᕕᖕᓄᑦ. 

ᓄᖅᑲᖓᔾᔪᑕᐅᕙᒃᑐᑦ 
ᐊᖏᕐᕋᒥ ᐃᓄᐃᓐᓇᖅᑐᓐ 
ᐅᖃᐅᓯᖅ ᐊᑐᕐᓗᒍ 
(ᐱᑦᖁᕼᐃᕐᓂᒃᑯᑦ 
ᐃᓕᕼᐊᐅᑎᓂᖅ/ ᕿᑎᕐᒥᐅᓂ 
ᐃᑦᑕᕐᓂᓴᓕᕆᔨᒃᑯᑦ 
ᑲᑐᔾᔨᖃᑎᒌᑦ, ᐃᖃᓗᒃᑑᑦᑎᐊᒥ) 
ᐅᓇ ᐱᓕᕆᐊᖅ ᐃᓚᓕᐅᔾᔨᓚᐅᖅᐳᖅ 
ᐱᓕᕆᐊᖑᔪᒃᓴᐅᓪᓗᑎᒃ ᐱᔭᕆᑐᓪᓗᑎᒃ 
ᐅᖃᐅᓯᓕᕆᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ/
ᑎᑎᕋᕆᐅᖅᓴᓂᕐᒧᑦ ᐱᓕᕆᐊᕐᒧᑦ 
ᐅᖃᐅᓯᓕᕆᔨᒻᒪᕆᒃᑕᖃᖅᖢᓂ 
ᐃᓐᓇᖅᑕᖃᖅᖢᓂᓗ 
ᐃᖃᓗᒃᑑᑦᑎᐊᒥ. ᐱᓕᕆᐊᖑᑎᓪᓗᒍ 
ᑲᑎᔾᔪᑕᐅᓚᐅᖅᐳᖅ ᓄᓇᖅᑲᑎᒌᓄᑦ 
ᐊᖅᑯᑎᒋᔭᐅᓪᓗᑎᒃ ᐊᓈᓇᒋᔭᐅᔪᑦ 

ᕿᑐᕐᖓᕆᔭᐅᔪᓪᓗ ᐱᓕᕆᐊᖏᑦ, 
ᐸᐃᕆᕖᑦ, ᐊᒻᒪ ᐃᓕᓐᓂᐊᕌᓂᒃᑳᖓᑕ 
ᐱᓕᕆᑎᑕᐅᖃᑦᑕᕐᓂᖏᑦ. 

ᐱᓕᕆᐊᒃᓴᓕᒫᑦᑎᐊᑦ ᐊᐅᓚᑕᐅᓚᐅᖅᐳᑦ 
ᐅᖃᐅᓯᓕᕆᔨᒻᒪᕆᖕᒧᑦ 
ᐃᓄᐃᓐᓇᖅᑐᓐ ᐅᖃᓕᒫᕆᐅᖅᓴᓂᕐᒧᑦ 
ᐱᓕᕆᖃᑎᖃᓚᐅᖅᐳᓪᓗ ᐱᖓᓱᓂᒃ 
ᐊᕐᕌᒍᖃᑎᒌᙱᑦᑐᓂᒃ. ᐅᑯᐊ 
ᐱᓕᕆᐊᑦ ᐋᖅᑭᒃᑕᐅᓚᐅᖅᐳᑦ 
ᑕᒪᐃᓐᓄᑦ ᐱᓕᕆᖃᑎᒌᓄᑦ 
ᑲᑐᔾᔨᖃᑎᒌᒍᑕᐅᖏᓐᓇᓚᐅᖅᐳᓪᓗ 
ᐃᓐᓇᕐᓂᒃ ᓄᓇᖃᖃᑕᐅᔪᑦ 
ᖃᐅᔨᒪᔨᑕᕐᓄᑦ ᐃᑲᔪᖅᑐᐃᓚᐅᖅᑐᓄᑦ. 
ᐱᓕᕆᐊᕆᔭᐅᓚᐅᖅᑐᑦ ᐅᑯᐊᖑᓚᐅᖅᐳᑦ: 
ᐅᖃᐅᓯᕆᔭᐅᔪᒃᑯᑦ ᐅᓂᒃᑳᖅᑐᐊᕐᓂᖅ 
ᐃᓄᐃᓐᓇᖅᑐᓐ, ᐅᖃᓕᒫᖅᖢᑎᒃ ᖃᓪᓗᓈᑐᑦ− 
ᐃᓄᐃᓐᓇᖅᑐᓐ, ᐅᖃᐅᓯᓕᕆᓂᕐᒧᑦ 
ᐃᓕᓐᓂᐊᖅᑕᐅᔪᑦ ᑕᐃᓯᑦᑎᐊᕈᓐᓇᖅᓯᓗᑎᒃ, 
ᐊᒻᒪ ᐃᓕᖅᑯᓯᕆᔭᐅᔪᒃᑯᑦ ᐊᒃᑐᐊᓂᓖᑦ 
ᓴᓇᙳᐊᖅᑕᐅᕙᒃᑐᓂᒃ. 

ᑐᕌᒐᕆᔭᐅᔪᑦ ᑕᒪᐃᓐᓄᑦ ᐱᓕᕆᐊᓄᑦ 
ᐅᓄᖅᓯᒋᐊᖁᓪᓗᒋᑦ ᒪᒃᑯᒃᑐᑦ ᖃᔅᓯᐅᓂᖏᑦ 
ᐃᓄᐃᓐᓇᖅᑐᓐ ᐅᖃᐅᓯᓕᖕᓄᑦ 
ᐅᖃᓕᒫᕈᓐᓇᕐᓂᕐᒧᑦ, ᑎᑎᕈᓐᓇᕐᓂᕐᒧᑦ ᐊᒻᒪ 
ᐱᔪᓐᓇᕐᓂᕆᔭᐅᔪᖅ ᐊᑐᐃᓐᓇᕈᖅᑎᓪᓗᒋᑦ 
ᐃᓯᖃᑕᐅᔪᓐᓇᕐᓂᖅ ᐃᓄᐃᓐᓇᖅᑐᓐ 
ᐅᖃᐅᓯᓕᖕᓄᑦ ᐊᒻᒪ ᐱᔾᔪᑎᒃᓴᓄᑦ. 

ᐅᖃᓕᒫᕐᕕᒋᙵ 
(ᐃᓕᑕᖅᓯᓂᖅ− ᓄᓇᕗᒻᒥ 
ᐅᖃᐅᓯᓕᕆᔩᑦ ᑲᑎᒪᔨᖏᑦ, 
ᐃᖃᓗᒃᑑᑦᑎᐊᖅ) 
ᐅᓇ ᐱᓕᕆᐊᖑᑎᓪᓗᒍ ᓂᐱᓕᐅᕆᓚᐅᖅᐳᑦ, 
ᑎᑎᕋᐅᔭᖅᖢᑎᒃ ᐊᒻᒪ ᖃᕆᑕᐅᔭᒃᑯᑦ 
ᑎᑎᕋᖅᑕᐅᕙᓪᓕᐊᓪᓗᑎᒃ ᒪᕐᕉᒃ 

ᓄᑕᖅᑲᓄᑦ ᐅᓂᒃᑳᖅᑐᐊᕆᔭᐅᔪᑦ ᓄᓇᕗᒻᒥ. 
ᒪᕐᕉᓪᓗᑎᒃ ᐱᑕᖃᖅᐸᒌᖅᑐᑦ ᓄᑕᖅᑲᓄᑦ 
ᐅᓂᒃᑳᖅᑐᐊᕆᔭᐅᔪᑦ ᖃᕆᑕᐅᔭᒃᑯᑦ 
ᑎᑎᖅᑲᙳᖅᑎᑕᐅᓚᐅᕆᕗᑦ ᐊᒻᒪ 
ᐃᓪᓕᑦᖃᓯᓂᖅ ᐅᖃᓕᒫᕈᓐᓇᕐᓂᕐᒧᑦ 
ᑐᒃᓯᕋᐅᑎᑦ ᐋᖅᑭᒃᑕᐅᖃᑕᐅᓚᐅᖅᐳᑦ 
ᓄᑖᕐᒧᑦ ᐅᖃᓕᒫᖅᑕᐅᔪᒃᓴᓄᑦ. 

ᐃᓪᓕᑕᖅᓯᓂᖅ ᐱᓕᕆᖃᑎᖃᓚᐅᖅᐳᑦ 
ᑲᑐᔾᔨᖃᑎᒌᒃᖢᑎᒃ ᐱᙳᐊᒃᑯᑦ 
ᓴᖅᑭᑦᑎᓇᓱᒃᖢᑎᒃ ᑐᒃᓯᕋᐅᒻᒥᒃ 
ᐃᑲᔪᖅᓱᕐᓂᐊᕐᓗᒋᑦ ᐃᓯᕐᕕᐅᔪᓐᓇᖅᑐᑦ 
ᓄᑕᖅᑲᓄᑦ ᐅᓂᒃᑳᖅᑐᐊᑦ ᐃᓄᒃᑎᑑᖅᓯᒪᔪᑦ 
ᒫᓐᓇᓕᓴᕐᓄᑦ ᐃᑲᔫᑎᒃᓴᓄᑦ 
ᐱᓕᕆᔾᔪᓯᕐᓄᓪᓗ ᐃᓄᒃᑎᑐᑦ 
ᐅᖃᓕᒫᕆᐅᖅᓴᓂᕐᒧᑦ ᐱᕙᓪᓕᐊᑎᑕᐅᔪᓄᑦ.

ᑐᒃᓯᕋᐅᑦ ᐊᑭᖃᙱᖦᖢᓂ ᒥᓇᖅᑕᐅᔪᓐᓇᖅᑐᑦ 
ᐃᑲᔪᖅᓱᖅᑕᐅᓂᐊᖅᐳᓪᓗ 
ᐱᕙᓪᓕᐊᑎᑕᐅᔪᓄᑦ ᐱᔾᔪᑎᒃᓴᓄᑦ 
ᓱᓕ ᑎᑎᕋᐅᔭᖅᑕᐅᕙᓪᓕᐊᖏᓐᓇᖅᐳᑦ, 
ᑕᕐᕆᔮᒃᓴᒃᑯᑦ ᐊᒻᒪ ᓂᐱᓕᐅᖅᓯᒪᔪᒃᑯᑦ. 
ᐃᓚᖃᖅᐳᖅ ᐃᓄᖕᓄᑦ ᐊᒃᑐᐊᓂᓕᖕᓂᒃ ᐊᒻᒪ 
ᖁᕕᐊᓇᖅᑐᓂᒃ ᐃᓄᒃᑎᑐᑦ ᐅᓂᒃᑳᖅᑐᐊᓂᒃ 
ᓄᑕᖅᑲᓄᑦ ᐅᖃᓕᒫᕈᓐᓇᖅᑕᖏᓐᓂᒃ 
ᓂᐱᓕᐅᖅᓯᒪᔪᒥᒃ ᓈᓚᒃᑲᓗᐊᕐᓗᑎᒃ 
ᓈᓚᙱᒃᑲᓗᐊᕐᓗᑎᒡᓗ. 

ᐅᑯᐊ ᐱᔾᔪᑎᒃᓴᑦ 
ᐃᑲᔪᖅᑐᐃᔾᔪᑎᒃᓴᑦᑎᐊᕙᐅᕗᑦ 
ᐊᖓᔪᖅᑳᕆᔭᐅᔪᓄᑦ ᐃᓄᒃᑎᑐᑦ 
ᐅᖃᓪᓚᒍᓐᓇᑦᑎᐊᖅᑐᓄᑦ ᑭᓯᐊᓂ 
ᐅᖃᓕᒫᖃᑕᐅᔪᒪᕙᒃᖢᑎᒃ ᓄᑕᖅᑲᓂᒃ 
ᐃᑲᔪᖅᓱᕐᓗᒍᓗ ᐅᖃᐅᓯᖅᑕᖓᑦ 
ᐊᒻᒪ ᐅᖃᓕᒫᕆᐅᖅᓴᑎᑕᐅᔪᓄᑦ 
ᑎᑎᕋᕆᐅᖅᓴᑎᑕᐅᔪᓄᑦ. 

ᑭᕕᐅᖅ ᐅᑎᖅᐳᖅ: ᐃᓄᖕᓄᑦ 
ᐅᖃᐅᓯᖅᑕᕆᔭᐅᔪᑦ ᓄᓇᕗᒻᒥ 
ᓄᓇᓕᖕᓂ (ᖃᒡᒋᐊᕘᑦ 
ᑲᑐᔾᔨᖃᑎᒌᑦ, ᐃᖃᓗᖕᓂ) 

ᑖᓐᓇ ᐱᓕᕆᐊᖅ ᐊᖅᑯᑎᒋᔭᐅᓪᓗᓂ 
ᓄᓇᕗᒻᒥ ᓄᑕᖅᑲᑦ ᒪᒃᑯᒃᑐᓪᓗ 
ᐃᓚᐅᔪᓐᓇᓚᐅᖅᐳᑦ ᐃᓕᓐᓂᐊᖅᓯᓐᓈᑦ 
ᑲᑎᒪᔪᓂᒃ ᐅᖃᐅᓯᖃᕈᒪᓪᓗᑎᒃ 
ᖃᓄᖅ ᐅᓂᒃᑳᖅᑐᐊᖅ ᑭᕕᐅᖅ 
ᐃᓕᓴᐃᔾᔪᑕᐅᔪᓐᓇᕐᒪᖔᑦ 
ᑲᔪᓰᓐᓇᕈᓐᓇᕐᓂᕐᒥᒃ, ᒥᑕᓗᒍᓐᓇᕐᓂᕐᒥᒃ ᐊᒻᒪ 
ᓴᐱᓕᖅᑕᐅᓕᓂᕐᒥᒃ.  ᐃᓕᓐᓂᐊᖅᓯᓐᓈᑦ 
ᑲᑎᒪᓃᑦ ᐃᓕᓴᕈᑕᐅᓚᐅᖅᐳᑦ ᓄᓇᕘᓕᒫᒥ 
ᖁᙱᐊᖅᑎᑦᑎᓂᒃᑯᑦ, ᒧᒥᕐᓂᒃᑯᑦ ᐊᒻᒪ 
ᓂᔾᔭᐅᓯᔭᕐᓂᒃᑯᑦ ᑲᒪᒋᔭᖃᖅᑎᓪᓗᒋᑦ. 
ᐱᔾᔪᑎᒋᔭᐅᓚᐅᖅᑐᑦ ᐃᓕᓐᓂᐊᖅᓯᓐᓈᑦ 
ᑲᑎᒪᓃᑦ ᐅᖃᐅᓯᕆᖁᔭᐅᓪᓗᑎᒃ ᓇᖕᒥᓂᖅ−
ᐊᐅᓚᔾᔭᒋᐊᖅᑕᐅᔪᑦ, ᑐᓴᐅᒪᔪᓕᕆᔾᔪᑎᑦ, 
ᑐᑭᓯᐊᓇᖅᑐᓂᒃ ᐊᒻᒪ ᐃᒃᐱᒋᔭᒃᑯᑦ 
ᐊᐅᓚᑕᐅᔪᓂᒃ.

ᑎᓴᒪᐅᓪᓗᑎᒃ ᑕᓪᓕᒪᐅᓪᓗᑎᒡᓗᑭᐊᖅ 
ᐃᓅᓪᓗᑎᒃ ᐱᙳᐊᖅᑏᑦ ᐊᒻᒪ 
ᓂᔾᔭᐅᓯᔭᖅᑏᑦ ᑕᒪᐃᓐᓂᒃ ᐱᖓᓱᓂᒃ 
ᓄᓇᕗᒻᒥ ᐊᕕᒃᓯᒪᓂᕆᔭᖏᓐᓂᒃ ᒪᕐᕉᒡᓗ 
ᐃᓅᓪᓗᑎᒃ ᒪᒃᑯᒃᑐᑦ ᓂᐱᖃᐅᑎᓕᕆᔨᑦ/

ᖃᐅᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ 
ᐃᓕᓴᐃᓚᐅᖅᐳᓪᓗ ᐃᓕᓐᓂᐊᖅᓯᓐᓈᑦ 
ᑲᑎᒪᓂᕐᒥᒃ. 7−ᖑᓪᓗᑎᒃ ᐃᓄᐃᑦ ᒪᒃᑯᒃᑐᑦ 
ᐃᑲᔪᖅᑐᐃᓚᐅᖅᐳᑦ ᐱᓕᕆᐊᖑᔪᑦ 
ᐃᓗᓕᖏᓐᓂᒃ.

ᐱᓕᕆᑎᓪᓗᒋᑦ 13-ᓄᑦ ᓄᓇᓕᖕᓄᑦ 
ᐳᓛᕆᐊᓚᐅᖅᐳᑦ 2017-18−ᒥ. ᑕᒪᕐᒥᒡᓗ 
ᓄᓇᓖᑦ, ᑭᕕᐅᕐᒥ ᐱᔾᔪᑎᖃᖅᖢᑎᒃ 
ᐱᓕᕆᖃᑎᒌᑦ ᐱᓕᕆᓚᐅᖅᐳᑦ 
ᑲᑎᙵᕙᒃᖢᑎᒃ ᓄᑕᖅᑲᑦ 30-50 ᓄᑕᖅᑲᑦ 
ᒪᒃᑯᒃᑐᓪᓗ ᐅᑭᐅᓖᑦ 11-ᒥ 17-ᒧᑦ, 
ᐅᓂᒃᑳᖅᑐᐊᓂᒃ ᐃᓕᓴᕐᓗᒋᑦ, ᐃᙱᐅᑎᓂᒃ, 
ᐊᒻᒪ ᕿᓚᐅᔾᔭᕐᓂᕐᒥᒃ ᐱᓕᕆᐊᖑᔪᓂᒃ 
ᐱᓕᕆᖃᑎᒋᓗᒋᓪᓗ ᐱᓕᕆᖃᑕᐅᔪᒪᔪᑦ 
ᑖᒃᑯᓇᓂ. 

ᑕᒪᕐᒥᒃ ᓄᓇᓕᖕᓂ ᐃᓕᓐᓂᐊᖅᓯᓐᓈᑦ 
ᑲᑎᒫᓪᓚᓚᐅᖅᑎᓪᓗᒋᑦ ᑭᖑᓂᐊᒍᑦ, 
ᑭᕕᐅᕐᒥ ᐱᓕᕆᔩᑦ ᖁᙱᐊᖅᑎᑦᑎᓚᐅᖅᐳᑦ 
ᒪᒃᑯᒃᑐᓂᒃ ᐃᓚᐅᔪᓂᒃ ᐃᓕᓐᓂᐊᕐᕕᖕᓄᑦ 
ᐊᒻᒪ ᓄᓇᖅᑲᑎᒌᓄᑦ. ᑕᒪᕐᒥᒃ ᐱᓕᕆᐊᖑᔪᑦ 
ᐃᓚᐅᑎᑦᑎᓚᐅᖅᐳᑦ ᐃᓅᓪᓗᑎᒃ 
ᐱᙳᐊᖅᑎᓄᑦ, ᓂᔾᔭᐅᓯᔭᖅᑎᓄᑦ, ᐃᓐᓇᕐᓄᑦ 
ᐊᒻᒪ ᒪᒃᑯᒃᑐᓄᑦ. 

ᕿᑎᕐᒥᐅᑦ ᐃᓄᒃᑎᑐᑦ 
ᐱᓕᕆᐊᖑᑎᑕᐅᔪᖅ 
ᑐᒡᓕᐊ (ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᑦ, ᐃᖃᓗᒃᑑᑦᑎᐊᖅ) 
ᑖᓐᓇ ᐱᓕᕆᐊᖑᔪᖅ 
ᓴᖅᑭᔮᖅᑎᑦᑎᒃᑲᓐᓂᓚᐅᖅᐳᖅ 
ᐃᓄᐃᓐᓇᖅᑐᓐ ᐅᖃᓕᒫᒐᓕᐅᖅᖢᑎᒃ 
ᑐᓂᐅᖅᑲᐅᑕᐅᓪᓗᑎᒡᓗ ᕿᓪᓕᖅᑕᑦ 
ᐊᐱᖅᓱᖅᑕᐅᔪᑦ ᐃᓄᐃᓐᓇᖅᑐᓐ 
ᐅᖃᐅᓯᓕᖕᓄᑦ. 

ᓄᓇᓕᖕᓂ ᐊᓐᓄᕌᑦ ᐋᖅᑭᒃᓯᒪᓂᕆᔭᖏᑦ 
ᓴᓇᑦᑎᐊᖅᓯᒪᓛᓂᒃ ᖃᐅᔨᓇᓱᒃᑐᖃᓚᐅᖅᐳᖅ 
ᐱᓕᕆᖃᑎᒌᒃᖢᑎᒃ Hᐃᓈᓂ ᓴᓇᐅᒐᖏᓐᓂᒃ, 
ᓂᕆᕕᒡᔪᐊᖅᑎᑕᐅᓪᓗᑎᒡᓗ ᑕᒪᐃᓐᓂᒃ 
ᓄᓇᓕᖕᓂ ᐊᒻᒪᓗ ᓄᓇᓕᖕᓂ ᓈᓚᐅᑎᒃᑯᑦ 
ᐱᓕᕆᐊᖅ ᐅᔾᔨᕆᔭᐅᓕᖅᑎᑦᑎᓪᓗᓂ 
ᐃᓄᒃᑎᑐᑦ ᐅᖃᐅᓯᕐᒥᒃ. 

ᐃᓄᒃᑎᑐᑦ ᓂᔾᔭᐅᓯᔭᖅᑐᑦ 
ᑲᑎᒪᕐᔪᐊᕈᑕᐅᔪᑦ (ᐅᓈᖅ 
ᐃᓕᖅᑯᓯᑐᖃᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ, ᐃᖃᓗᖕᓂ) 
ᐃᖃᓗᖕᓂ ᐱᓕᕆᐊᖑᓚᐅᖅᑐᖅ ᒪᐃ 19-ᒥ 
22−ᒧᑦ, 2018, ᑖᓐᓇ ᐱᓕᕆᐊᖑᑎᓪᓗᒍ 
ᑲᑎᔾᔪᑕᐅᓚᐅᖅᐳᖅ ᐃᓄᖕᓂᒃ 
ᐃᙱᖅᑎᓂᒃ ᓇᑭᑐᐃᓐᓇᖅ ᓄᓇᕗᒻᒥ. 
ᑲᑎᒪᕐᔪᐊᕐᓇᒥ ᐱᔾᔪᑕᐅᓗᐊᓚᐅᖅᑐᖅ 
ᐅᔾᔨᕆᔭᐅᓕᒃᑲᓐᓂᖁᓪᓗᒋᑦ ᐊᒃᓱᕈᕐᓇᖅᑐᑦ 
ᐱᕕᒃᓴᕆᔭᐅᔪᓪᓗ ᓄᓇᕗᒻᒥ 
ᐃᙱᖅᑎᓂᒃ ᐊᑐᖅᑕᐅᓕᓲᑦ ᐃᓄᒃᑎᑐᑦ 
ᐃᙱᐅᑎᓕᐅᕋᓱᒃᑎᓪᓗᒋᑦ. 

ᖁᓕᐅᓪᓗᑎᒃ ᓄᓇᕗᒻᒥ ᐃᓅᓪᓗᑎᒃ 
ᐃᙱᖅᑎᑦᑎᐊᕙᐅᓛᑦ ᑐᙵᓱᒃᑎᑕᐅᓚᐅᖅᐳᑦ 
ᐃᖃᓗᖕᓄᑦ ᐅᖃᐅᓯᖃᖁᔭᐅᓪᓗᑎᒃ 
ᐊᒃᓱᕈᕐᓇᖅᑐᓂᒃ ᖃᐅᔨᖃᑦᑕᖅᓯᒪᔭᖏᓐᓂᒃ 
ᓇᓗᓇᐃᖅᑕᐅᓗᑎᒡᓗ ᐱᐅᓯᕆᔭᐅᔪᓐᓇᖅᑐᑦ 
ᐊᒃᓱᕈᕐᓇᖅᑐᑦ ᐊᓂᒍᖅᑕᐅᔪᓐᓇᖅᑐᑦ. 
ᐃᓕᓐᓂᐊᖅᓯᓐᓈᑦ ᑲᑎᒪᖃᑦᑕᓚᐅᖅᐳᑦ 
ᐱᕚᓪᓕᖅᑎᑕᐅᖁᓪᓗᒋᑦ ᐃᓚᐅᔪᑦ 

ᖃᐅᔨᒪᓂᖏᑦ ᖁᓱᙱᓐᓂᖏᓪᓗ 
ᓴᖅᑭᑦᑏᓐᓇᕈᓐᓇᖁᓪᓗᒋᑦ ᐃᙱᐅᑎᓂᒃ 
ᐃᓄᒃᑎᑑᖅᑐᓂᒃ. 

ᖃᔅᓯᑲᓪᓚᑦ ᐃᙱᖅᑏᑦ 
ᖃᓪᓗᓈᓂᙶᖅᑐᑦ ᑐᙵᓱᒃᑎᑕᐅᓚᐅᕐᒥᔪᑦ 
ᐊᑐᐃᓐᓇᕈᖅᑎᑦᑎᖁᔭᐅᓪᓗᑎᒃ ᐃᓄᖕᓂᒃ 
ᐃᙱᖅᑎᓂᒃ ᐊᔪᙱᑕᖏᓐᓂᒃ 
ᖃᐅᔨᒪᔭᖏᓐᓂᒡᓗ ᓂᔾᔭᐅᓯᔭᕐᓂᕐᒧᑦ. 
ᓂᔾᔭᐅᓯᔭᖅᑐᓂᒃ ᓂᐱᓕᐅᕆᕝᕖᑦ, 
ᐃᓂᒃᓴᓕᐅᖅᑏᑦ, ᖁᕕᐊᓱᓗᖕᓂᐊᖅᑐᓂᒃ 
ᐅᔾᔨᕆᔭᐅᓕᖅᑎᑦᑎᔩᑦ ᐊᒻᒪ ᓯᕗᓕᖅᑏᑦ 
ᐃᓚᐅᓚᐅᕐᒥᔪᑦ. 

ᐃᓕᓐᓂᐊᖅᓯᓐᓈᑦ ᑲᑎᒪᑎᑦᑎᑲᑕᓚᐅᖅᐳᑦ 
ᐊᒻᒪ ᐱᓕᕆᑎᑦᑎᑲᑕᓚᐅᖅᐳᑦ ᓄᓇᓕᖕᓂ 
ᐊᒻᒪ ᐃᓄᖕᓂᒃ ᖁᙱᐊᖅᑎᑦᑎᑲᑕᒃᖢᑎᒃ 
ᓴᖅᑭᑕᐅᓚᐅᕐᒥᔪᑦᑕᐅᖅ.  

ᓄᓇᕗᒻᒥ ᑕᕐᕆᔭᐅᓯᐅᖅᑎᑦ 
(ᓄᓇᕗᒻᒥ ᐃᒻᒥᒃᑰᖅᑐᑦ 
ᑕᓚᕖᓴᓕᕆᔨᒃᑯᑦ, ᐃᒡᓗᓕᖕᒥ) 
ᓄᓇᕗᒻᒥ ᐃᒻᒥᒃᑰᖅᑐᑦ ᑕᓚᕖᓴᓕᕆᔨᒃᑯᑦ 
ᐱᓕᕆᖃᑎᖃᓚᐅᖅᐳᑦ ᓄᓇᓕᖕᓂ 
ᑲᑐᔾᔨᖃᑎᒌᓂᒃ ᑕᒪᐃᓐᓂᒃ ᓄᓇᓕᖕᓂ 
ᐃᓕᐅᖅᑲᐃᓂᐊᖅᑎᓪᓗᒋᑦ ᓄᒃᑕᐅᑎᓄᑦ 
ᖃᕆᑕᐅᔭᒃᑯᑦ ᑕᕐᕆᔮᒃᓴᓕᐅᖅᑎᑦ (ᓄᓇᓕᖕᓂ 
ᑕᕐᕆᔭᐅᓯᐅᖅᑎᑦ) ᐊᑐᐃᓐᓇᕈᖅᑎᓪᓗᒋᓪᓗ 
ᐱᓇᓱᐊᕈᓯᑕᒫᑦ ᑕᕐᕆᔮᒃᓴᑦ ᐃᓄᒃᑎᑑᖅᓯᒪᔪᑦ 
ᑕᕐᕆᔮᒃᓴᑦ ᓴᖅᑭᑕᐅᓂᑯᑦ ᐃᓱᒪᒃᑯᓐᓄᑦ, 
ᐊᕐᓇᐃᑦ ᑕᕐᕆᔭᐅᓯᐅᖅᑎᓄᑦ, ᐃᓄᐃᑦ 
ᑕᑯᓐᓈᒐᒃᓴᓕᕆᔨᒃᑯᓐᓄᑦ, ᐊᓯᖏᓪᓗ 
ᐃᓛᒃᑰᖅᑐᑦ ᑕᕐᕆᔭᐅᓯᐅᖅᑎᓄᑦ 
ᓄᓇᕗᒻᒥ. ᐱᖓᓱᑦ ᐃᓄᐃᑦ 
ᐃᖅᑲᓇᐃᔭᖅᑎᑖᕆᔭᐅᓚᐅᖅᐳᑦ 
ᑲᒪᔨᒃᓴᐅᓪᓗᑎᒃ ᑐᓴᐅᒪᔪᓕᕆᓂᕐᒥᒃ/

ᑐᓴᐅᒪᑎᑦᑎᔨ, ᐊᐅᓚᑦᑎᔨ ᐊᒻᒪ 
ᖃᐅᔨᓴᖅᑕᐅᔪᓂᒃ ᐋᖅᑭᒃᓱᐃᒡᓗᑎᒃ. 

ᖁᓕᐅᓪᓗᑎᒃ ᓄᓇᓖᑦ (ᐊᕐᕕᐊᑦ, 
ᑲᖏᖅᖠᓂᖅ, ᒥᑦᑎᒪᑕᓕᒃ, ᐃᖃᓗᒃᑑᑦᑎᐊᖅ, 
ᑭᙵᐃᑦ, ᐃᒡᓗᓕᒑᕐᔪᒃ, ᐅᖅᓱᖅᑑᖅ, ᐃᒡᓗᓕᒃ, 
ᓴᓂᕋᔭᒃ, ᑭᒻᒥᕈᑦ) ᓂᕈᐊᖅᑕᐅᓚᐅᖅᐳᑦ 
ᑕᐅᕗᖓᓕᒫᖅ ᐃᓕᐅᖅᑲᐃᕝᕕᐅᖁᓪᓗᒋᑦ 
ᖃᕆᑕᐅᔭᒃᑯᑦ ᑕᕐᕆᔭᐅᑎᓂᒃ ᐱᕕᖃᕈᑎᒃᓴᓂᒃ 
ᑕᕐᕆᔭᖅᑕᐅᕙᒃᑐᑦ ᖃᕆᑕᐅᔭᒃᑯᑦ 
ᑎᑎᖅᑲᑐᖃᕆᔭᐅᔪᑦ ᐃᓄᒃᑎᑑᖅᓯᒪᔪᑦ 
ᑕᕐᕆᔮᒃᓴᑦ ᐃᓱᒪ ᑕᓚᕖᓴᒃᑯᑦ. ᖁᓕᐅᓪᓗᑎᒃ 
ᑕᕐᕆᔭᐅᑎᑦ ᐊᐅᓪᓚᖅᑎᑕᐅᓚᐅᖅᐳᑦ 
ᑖᒃᑯᓄᖓ ᓄᓇᓕᖕᓄᑦ, ᐊᑐᓂ 
ᐃᓚᖃᖅᖢᑎᒃ ᖃᕆᑕᐅᔭᕐᒨᕆᐊᓕᖕᓂᒃ 
ᐃᓗᓕᖃᖅᑐᓂᒃ 100−ᓂᒃ ᑕᕐᕆᔮᒃᓴᓂᒃ.  
ᐊᕐᕕᓂᓕᐅᓪᓗᑎᒃ ᑕᕐᕆᔮᒃᓴᓄᑦ 
ᒪᓂᓴᐅᑎᑦ ᖃᐅᔨᓇᖅᓯᑎᑕᐅᓚᐅᕐᒥᔪᑦ 
ᐊᑐᐃᓐᓇᕈᖅᑎᓪᓗᒋᑦ ᑐᑭᓯᒋᐊᒐᒃᓴᑦ 
ᑕᕐᕆᔭᐅᓯᐅᖅᑎᒻᒪᕆᖕᓂᒃ ᖃᓄᖅ ᒪᒃᑯᒃᑐᑦ 
ᐃᓄᐃᑦ ᑕᕐᕆᔭᐅᓯᐅᖅᑏᑦ ᐱᒋᐊᕈᓐᓇᕐᒪᖔᑕ 
ᓄᓇᒥᓃᓪᓗᑎᒃ. 

ᑕᑯᒃᓴᐅᑎᑕᐅᓪᓗᑎᒃ ᑕᕐᕆᔮᒃᓴᑦ 
ᐊᐅᓚᔾᔭᒋᐊᖅᑕᐅᓯᒪᔪᑦ ᐱᕚᓪᓕᕈᑕᐅᓚᐅᖅᐳᑦ 
ᐃᓄᒃᑎᑐᑦ ᑕᕐᕆᔭᐅᓯᐅᕈᓐᓇᕐᓂᕐᒧᑦ. 
ᐃᒪᐃᓕᖓᓕᓚᐅᖅᖢᓂ, ᓄᓇᕗᒻᒥ 
ᐃᒻᒥᒃᑰᖅᑐᑦ ᑕᓚᕖᓴᓕᕆᔨᒃᑯᑦ 
ᐱᓕᕆᑎᑦᑎᓚᐅᖅᐳᑦ ᑐᑭᓯᒋᐊᒐᒃᓴᓕᕆᓪᓗᑎᒃ 
ᑲᑎᒪᕐᔪᐊᖅᑐᓂᒃ ᖃᐅᔨᖃᑦᑕᐅᑎᓪᓗᑎᒡᓗ 
ᐃᑲᔫᑎᒃᓴᓂᒃ ᐃᑲᔪᕐᓗᒋᑦ 
ᑕᕐᕆᔭᐅᓯᐅᖅᑎᐅᖃᑕᐅᔪᒪᓕᕋᔭᖅᑐᑦ. 

Illitivut 
Hakugihivaalirahuluhu 
(ᐱᒋᐊᕐᕕᒋᔭᑦᑎᓐᓂ 
ᐃᑲᔪᖅᑐᐃᓂᖅ) ᑐᒡᓕᐊ (ᐅᕙᔪᒃ 
ᑐᓴᐅᑎᓕᕆᔨᒃᑯᑦ ᑲᑐᔾᔨᖃᑎᒌᑦ, 
ᐃᖃᓗᒃᑑᑦᑎᐊᖅ) 
ᐱᓇᓱᐊᕈᓯᑕᒫᑦ ᓈᓚᐅᑎᒃᑯᑦ 
ᐱᓕᕆᐊᖑᖃᑦᑕᖅᑐᖅ ᑲᒪᒋᔭᐅᓪᓗᑎᒃ 
ᐃᓄᐃᑦ ᐃᓕᖅᑯᓯᖏᑦ ᐅᖃᐅᓯᖏᓪᓗ 
ᐱᓕᕆᐊᖑᓚᐅᖅᐳᑦ ᔭᒐᔾᔭᐃᖅᑕᐅᓪᓗᑎᒃ 
ᓄᓇᓕᖕᓂ ᐅᓂᒃᑳᖅᑐᐊᑦ, ᐊᒻᒪ 
ᐃᖅᑲᐅᒪᔭᐅᔪᑦ. ᐱᓕᕆᐊᕐᒧᑦ ᑐᕌᒐᕆᔭᐅᔪᖅ 
ᐅᓂᒃᑲᐅᓯᐅᖁᔭᐅᓪᓗᓂ ᐃᓕᖅᑯᓯᕐᒨᖓᔪᑦ 
ᐊᒃᑐᐊᓂᓖᑦ ᐱᓕᕆᐊᒃᓴᑦ ᐊᑐᓕᖅᑎᓪᓗᒋᑦ 
ᐃᓐᓇᐃᑦ ᐃᑲᔫᑎᒃᓴᕆᔭᐅᓕᕐᓗᑎᒃ 
ᐃᓄᐃᓐᓇᖅᑐᓐ ᐅᖃᓪᓚᒍᓐᓇᑦᑎᐊᖅᑐᓄᑦ.  

ᐃᓐᓇᐃᑦ ᐊᒻᒪ ᒪᕐᕉᖕᓂ ᐅᖃᐅᓯᓖᑦ 
ᓄᓇᓕᖕᒥᐅᑕᐅᖃᑕᐅᔪᑦ 
ᖃᐅᔨᖃᑦᑕᐅᑎᓚᐅᖅᐳᑦ ᖃᐅᔨᒪᔭᒥᓂᒃ 
ᖃᐅᔨᖃᑦᑕᖅᓯᒪᔭᖏᓐᓂᒡᓗ 
ᐃᓅᓇᓱᐊᕐᓂᕐᒥᒃ ᓄᓇᐃᓐᓇᕐᒥ. ᐃᓐᓇᐃᑦ 
ᐊᐱᖅᓱᑕᐅᓚᐅᖅᐳᑦ ᐊᐃᓯᒪᓪᓗᑎᒃ 
ᐃᓚᐅᔪᓐᓇᓚᐅᙱᑦᑐᓄᑦ ᓈᓚᐅᑎᒃᑯᑦ 
ᐃᓱᒪᒋᕕᓯᐅᖅᑎᑕᐅᔪᓂᒃ. ᑕᒪᕐᒥᑦᑎᐊᖅ 
ᐱᓕᕆᐊᖑᓚᐅᖅᑐᑦ ᓂᐱᓕᐅᖅᑕᐅᓚᐅᖅᐳᑦ 
ᐱᙳᐊᖅᑕᐅᓚᐅᖅᐳᓪᓗ ᓇᓕᐊᖕᓂᒃᑭᐊᖅ 
ᐱᓇᓱᐊᕈᓯᕐᒥ ᐱᕕᒃᓴᕆᔭᐅᓚᐅᖅᑐᒥᒃ. 

ᐱᓕᕆᐊᖑᓚᐅᖅᑐᑦ ᐃᓚᖃᓚᐅᕐᒥᔪᑦ 
ᓂᐱᓕᐅᖅᑕᐅᖃᑕᐅᔪᑦ ᒪᕐᕉᖕᓄᑦ 
ᐱᓇᓱᐊᕈᓰᖕᓄᑦ ᐃᓄᐃᓐᓇᖅᑐᓐ 
ᐃᓕᓐᓂᐊᖅᑕᐅᔪᓂᒃ ᐃᖃᓗᒃᑑᑦᑎᐊᒥ, 
ᓂᐱᓕᐅᖅᖢᒋᑦ ᓂᓪᓕᐊᑎᒃᑲᓐᓂᖅᖢᒋᓪᓗ 
ᓈᓚᐅᑎᒃᑯᑦ. ᐱᕕᖃᕈᑕᐅᓚᐅᖅᐳᖅ 
ᓇᓕᐊᖕᓄᑐᐃᓐᓇᖅ ᓄᓇᓕᖕᒥᐅᑕᐅᖃᑕᐅᔪᒧᑦ 

ᐃᓕᓐᓂᐊᖃᑕᐅᔪᓐᓇᕐᓗᑎᒃ ᓄᑖᕐᓂᒃ 
ᐅᖃᐅᓯᓕᕆᓂᕐᒧᑦ ᐊᔪᖅᑕᐅᙱᑦᑐᓂᒃ. 

ᐱᓕᕆᐊᖅ ᓴᖅᑭᑦᑎᔾᔪᑕᐅᓚᐅᖅᐳᖅ 
ᐱᕕᒃᓴᕆᔭᐅᔪᓐᓇᖅᑐᓂᒃ ᐃᓕᑦᑎᓗᑎᒃ 
ᓄᑖᓂᒃ ᐊᔪᖅᑕᐅᙱᑦᑐᓂᒃ, ᐅᓂᒃᑳᖅᑐᐊᓂᒃ 
ᐃᓅᓯᕆᔭᐅᔪᒃᑯᑦ ᓴᖅᑭᔮᖅᑎᒃᑲᓐᓂᕐᓗᒋᑦ 
ᐅᖃᐅᓯᓕᕆᓂᕐᒥᑦ ᓈᓚᐅᑎᒃᑯᑦ. 

ᕿᑎᕐᒥᐅᑦ ᐃᓐᓇᐃᑦ 
ᖃᐅᔨᓴᖅᑐᑦ ᕿᑎᕐᒥᐅᑦ 
ᐅᖃᐅᓯᖓᓂᒃ 
ᐊᒻᒪ ᐃᓕᖅᑯᓯᖓ 
ᖃᓄᐃᓕᖓᓕᕐᓂᕐᒪᖔᑦ 
ᐊᒻᒪ ᐸᕐᓇᐃᓂᖅ (ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᑦ), 
ᐃᖃᓗᒃᑑᑦᑎᐊᖅ) 

ᑕᓪᓕᒪᐅᓪᓗᑎᒃ ᐃᓐᓇᐃᑦ ᑕᒪᐃᓐᓂᒃ 
ᓄᓇᓕᖕᓂ ᕿᑎᕐᒥᐅᓂ ᑲᑎᒪᑎᑕᐅᓚᐅᖅᐳᑦ 
ᐅᖃᐅᓯᖃᖁᔭᐅᓪᓗᑎᒃ ᐅᖃᐅᓯᕐᒥᒃ 
ᔭᒐᑎᑦᑎᑦᑕᐃᓕᓂᕐᒧᑦ ᐊᒻᒪ 
ᓴᖅᑭᑎᑦᑎᒃᑲᓐᓂᕐᓂᕐᒧᑦ.

ᐱᓕᕆᐊᒃᓴᑦ ᐅᖃᐅᓯᐅᓚᐅᖅᑐᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐅᖃᐅᓯᓕᕆᔨᒃᑯᓐᓂ ᐱᓕᕆᐊᖑᔪᑦ 
ᐱᓕᕆᐊᒃᓴᓪᓗ, ᕿᓚᐅᔾᔭᖅᑐᑦ, ᐊᐅᓪᓛᖅᓯᒪᔪᑦ, 
ᒪᒥᓴᖅᑐᑦ, ᐊᒻᒪ ᐅᓂᒃᑳᖅᑐᐊᖃᑦᑕᐅᑎᓂᖅ.  
ᐅᖃᐅᓯᓕᕆᓂᕐᒧᑦ 

ᐱᓕᕆᐊᖑᑐᐃᓐᓇᕆᐊᓕᖕᒥ 
ᐅᖃᐅᓯᖃᓚᐅᕐᒥᔪᑦ 
ᖃᐅᔨᓴᖅᑕᐅᓚᐅᖅᖢᓂᓗ ᐃᓐᓇᕐᓄᑦ.  
ᐱᓕᕆᔾᔪᓯᖅ ᖃᐅᔨᓴᖅᑕᐅᔪᓄᑦ 
ᑭᒡᓕᖃᕈᑕᐅᔪᓐᓇᕐᒪᑦ ᐅᖃᓪᓚᒍᓐᓇᑦᑎᐊᖅᑐᑦ 
ᖃᐅᔨᓴᖅᑕᐅᑎᓪᓗᒋᑦ. 

ᐅᓪᓗᓄᑦ 7−ᓄᑦ ᑲᑎᒪᑲᑕᒃᑎᓪᓗᒋᑦ 
ᐃᓕᓐᓂᐊᖅᓯᓐᓈᑦ ᑲᑎᒪᖃᑦᑕᓚᐅᖅᐳᑦ, 
ᐅᓐᓄᒃᑯᓪᓗ  ᐱᓕᕆᑎᑕᐅᕈᓘᔭᖅᐸᒃᖢᑎᒃ 
ᓄᓇᓖᓪᓗ ᓂᕆᕕᒡᔪᐊᖅᑎᑕᐅᓪᓗᑎᒃ 
ᐅᖃᐅᓯᓕᕆᓂᖅ ᖃᓄᐃᓕᐅᖅᑕᐅᓕᕐᒪᖔᑦ 
ᑐᓴᖅᑎᑕᐅᓪᓗᑎᒃ.  ᑲᑎᒪᑲᑕᒃᑎᓪᓗᒋᑦ 
ᑎᑎᖅᑲᙳᖅᑎᑕᐅᓚᐅᖅᐳᑦ ᓄᓇᓕᖕᓂ 
ᑕᓚᕖᓴᓕᕆᔨᒃᑯᓐᓂ, ᐃᓐᓇᐃᓪᓗ 
ᐊᐱᖅᓱᖅᑕᐅᔪᑦ ᖃᓄᖅ ᐃᓅᓯᖃᕐᒪᖔᑕ 
ᐅᓂᒃᑳᖅᓯᒪᓕᕐᓗᑎᒃ.  ᖃᐅᔨᒪᔾᔪᑕᐅᔪᒪᖕᒪᑦ 
ᖃᐅᔨᒪᔭᖏᑦ ᓯᓚᑐᓂᖏᓪᓗ 
ᑐᓴᖅᑕᐅᒐᓗᐊᕐᒪᖔᑕ ᓄᓇᖅᑲᑎᒌᓕᒫᓄᑦ.  

ᐅᓂᒃᑳᖅᑐᐊᖃᑎᒌᒃᑐᑦ ᐊᒻᒪ 
ᐊᔪᕈᓐᓃᖅᓴᖅᑐᑦ (ᕿᑎᕐᒥᐅᑦ 
ᐃᓄᐃᑦ ᑲᑐᔾᔨᖃᑎᒌᑦ, 
ᐃᖃᓗᒃᑑᑦᑎᐊᖅ) 
ᕿᓚᐅᔾᔭᖅᑏᑦ, ᐃᙱᖅᑏᑦ ᐊᒻᒪ 
ᐅᓂᒃᑳᖅᑐᐊᓖᑦ ᑲᑎᕈᓘᔭᓚᐅᖅᐳᑦ 
ᐅᓂᒃᑳᖅᑐᐊᖃᑎᒌᒃᖢᑎᒃ 
ᖃᐅᔨᖃᑎᒌᒐᓱᒡᓗᑎᒃ ᖃᓄᖅ 
ᓴᖅᑭᑕᐅᒃᑲᓐᓂᕈᓐᓇᕐᒪᖔᑕ 
ᑕᐃᔅᓱᒪᓂᒃᑲᓐᓂᖅ ᐊᔪᕐᓇᖅᑎᑕᐅᕙᓚᐅᖅᑐᑦ.  
ᑲᑎᒪᔪᑦ ᐃᓚᐅᑲᑕᓚᐅᕐᒥᔪᑦ 
ᓴᖅᑭᑦᑎᕙᓪᓕᐊᑎᓪᓗᒋᑦ 
ᕿᓚᐅᔾᔭᖅᑐᖅᓯᐅᑎᓂᒃ ᐊᔮᔮᓂᒃ ᐃᓄᖕᓂᓪᓗ 
ᖁᙱᐊᖅᑎᑦᑎᑲᑕᒃᖢᑎᒃ ᖃᐅᔨᖁᔨᓪᓗᑎᒃ 
ᐃᓕᓵᖅᑕᖏᓐᓂᒃ ᐃᓕᓐᓂᐊᖅᓯᓐᓈᑦ 
ᑲᑎᒪᑲᑕᒃᑎᓪᓗᒋᑦ. 

ᑕᓪᓕᒪᑦ ᐃᓄᐃᑦ ᑕᒪᐃᓐᓂᒃ ᕿᑎᕐᒥᐅᑦ 
ᓄᓇᓕᖕᓂ ᐃᖃᓗᒃᑑᑦᑎᐊᒧᑦ 
ᓂᐅᕐᕈᑎᑕᐅᓚᐅᖅᐳᑦ ᐱᓇᓱᐊᕈᓯᓕᒫᕐᒥ 
ᐸᕐᓇᐃᓪᓗᑎᒃ ᑕᐃᒎᓯᓕᕆᓪᓗᑎᒡᓗ.  
ᐊᑕᐅᓯᕐᒥᒃ ᐃᓕᓴᐃᔨᑕᖃᖅᖢᑎᒃ 
ᐅᖃᕈᓐᓇᑦᑎᐊᖅᖢᓂ ᓇᑦᑎᓕᖕᒥᐅᑐᑦ 
ᐅᖃᖃᑎᒌᒃᑐᓂᒃ ᐊᐅᓚᑦᑎᔨᑖᕆᔭᐅᓪᓗᓂ. 

ᐅᓂᒃᑳᖅᑐᐊᖅᖢᑎᒃ ᕿᓚᐅᔾᔭᕐᓂᒃᑯᑦ 
ᐊᔮᔮᕐᓂᒃᑯᓪᓗ ᐃᓚᐅᔪᑦ 
ᑐᑭᓯᕚᓪᓕᖅᑐᐊᓘᓚᐅᖅᑐᑦ 
ᕿᑎᕐᒥᐅᑦ ᐃᓄᐃᑦ ᐱᐅᓯᕕᓂᖏᓐᓂᒃ, 
ᐱᖅᑯᓯᕕᓂᖏᓐᓂᒃ, ᒪᓕᒐᖏᓐᓂᒃ, 
ᐱᒻᒪᕆᐅᒋᔭᖏᓐᓂᒃ ᐊᒻᒪ 
ᐃᒃᐱᒍᓱᑦᑎᐊᕐᓂᕐᒥᒃ ᐱᓕᕆᔾᔪᑎᓂᒃ.  
ᐃᒪᓐᓇ ᐅᖃᐅᓯᐅᓚᐅᖅᑐᖅ 
ᖃᐅᔨᒪᔭᐅᙱᓗᐊᓕᕐᓂᖓᓂᒃ ᕿᓚᐅᔾᔭᕐᓂᖅ 
ᐅᖃᐅᓯᖅᑕᖅ ᐊᓯᐅᔨᔭᐅᓗᐊᓕᕐᓂᖓᓄᑦ 
ᐃᓕᖅᑯᓯᑐᖃᕐᒥᓪᓗ 
ᖃᐅᔨᑎᑕᐅᙱᓗᐊᓕᕐᓂᖏᓐᓄᑦ 
ᐊᕐᕌᒍᖃᑎᒌᙱᑦᑐᑦ. 



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ 
2017-2018

ᐊᕕᒃᑐᖅᓯᒪᔪᓂ  ᑎᒥᐅᔪᑦ

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᕐᕕᖕᒥ ᐱᔨᑦᑎᕋᐅᑎᑦ ᐃᓄᒃᑎᑐᑦ
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᒃᓴᖃᕐᒪᑕ ᑐᓴᐅᒪᑎᑦᑎᒋᐊᖃᖅᖢᑎᒃ 
ᐱᔨᑦᑎᕋᕆᐊᖃᖅᖢᑎᒡᓗ ᐃᓄᖕᓄᑦ ᓄᓇᕗᒻᒥ ᐅᖃᐅᓰᑦ 
ᐃᓕᓴᕆᔭᐅᓯᒪᔪᒃᑯᑦ.  ᑖᓐᓇ ᐱᒻᒪᕆᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᔨᑦᑎᕋᐅᑎᖏᓐᓄᑦ, ᑐᑭᓯᐊᖃᑦᑕᐅᑎᑦᑎᐊᖁᓪᓗᒋᑦ ᐱᔨᑦᑎᕋᖅᑎ 
ᐱᔨᑦᑎᕋᖅᑕᐅᔪᕐᓗ, ᖃᐅᔨᓴᖅᑕᐅᓯᒪᔪᓪᓗ ᑕᒻᒪᖅᑕᖅᓯᒪᙱᓪᓗᑎᒃ. 

2017−ᒥ ᐅᑭᐊᒃᓵᒃᑯᑦ ᒪᕐᕉᖕᓂ ᑎᑎᖅᑲᙳᖅᑎᑕᐅᔪᖃᓚᐅᖅᐳᖅ 
ᖃᐅᔨᓇᓱᒃᑎᒧᑦ:  
•	 ᓯᕗᓪᓕᖅᐹᖅᓯᐅᑎᒥᒃ ᖃᐅᔨᓴᖅᑕᐅᔪᑦ ᐅᓂᒃᑳᓕᐊᖓᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᔪᓐᓇᕐᓂᕆᔭᐅᔪᓂᑦ 
ᖃᐅᔨᓴᖅᑕᐅᔪᓂᑦ ᐊᑐᐃᓐᓇᐅᑎᑦᑎᖁᓪᓗᒋᑦ ᐱᔨᑦᑎᕋᐅᑎᓂᒃ 
ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪ ᐅᐃᕖᑐᑦ

•	 ᓄᓇᕗᑦ ᒐᕙᒪᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᔪᓐᓇᕐᓂᕆᔭᐅᔪᑦ ᖃᐅᔨᓴᖅᑕᐅᔪᓂᑦ ᐊᑐᐃᓐᓇᐅᑎᑦᑎᖁᓪᓗᒋᑦ 
ᐱᔨᑦᑎᕋᐅᑎᓂᒃ ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪ ᐅᐃᕖᑐᑦ: 
ᐅᓂᒃᑳᓕᐊᖑᔪᓐᓇᖅᑐᑦ

ᐅᖃᐅᓯᕐᓄᑦ 
ᐱᔨᑦᑎᕋᐅᑎᑦ 
ᑭᒃᑯᓕᒫᓄᑦ

ᐅᑯᐊ ᒪᕐᕉᓪᓗᑎᒃ ᐅᓂᒃᑳᓕᐊᑦ 
ᑐᙵᕕᖃᑦᑎᐊᖅᖢᑎᒃ 
ᐱᕙᓪᓕᐊᑎᑦᑎᔾᔪᑎᒃᓴᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐅᖃᐅᓯᓕᕆᓂᕐᒧᑦ ᐸᕐᓇᐅᑖᓄᑦ (ᓲᕐᓗ, 
ᐱᓕᕆᔾᔪᓰᑦ, ᑐᓴᐅᒪᔪᓕᕆᔾᔪᑏᑦ, ᐊᑭᖏᓪᓗ).   
ᖃᓄᖅᑑᕈᑎᒃᓴᓄᑦ ᐸᕐᓇᐅᑎᒥᑦ 
ᓇᓗᓇᐃᖅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᓂᑦ, 
ᓴᖅᑭᓐᓂᐊᕋᓱᒋᔭᐅᔪᓂᑦ, ᐃᓱᓕᕝᕕᒃᓴᖏᑦ 
ᕿᓚᒻᒥᐅᔪᓂᑦ (ᐊᕐᕌᒍᒥ ᐊᑕᐅᓯᕐᒥᒃ−
ᒪᕐᕉᖕᓄᑦ), ᐊᑯᓐᓂᖅᓱᖅᑐᑦ (ᐊᕐᕌᒍᓂ 
ᐱᖓᓱᓂᑦ ᑕᓪᓕᒪᓄᑦ) ᐊᒻᒪ ᓯᕕᑐᔪᓄᑦ 
(ᐊᕐᕌᒍᓂ ᑕᓪᓕᒪᓂᒃ ᖁᓕᓄᑦ), 
ᑎᑎᕋᖅᑕᐅᒋᐊᙵᓚᐅᖅᐳᑦ ᒫᑦᓯ 15, 
2018−ᒥ.

ᒪᓕᒐᓕᕆᔨᒃᑯᑦ
ᒪᓕᒐᓕᕆᔨᒃᑯᓐᓄᑦ 
ᑐᑭᓕᐅᕆᔨᒃᑯᑦ ᑐᓵᔩᓪᓗ 
(ᐃᖅᑲᖅᑐᐃᕕᓕᕆᔨᒃᑯᓐᓂ ᐊᒻᒪ 
ᒪᓕᒐᓕᕆᔨᒃᑯᓐᓂ)
ᒪᓕᒋᐊᓕᑦ ᑐᓵᔨᓄᑦ ᐱᔨᑦᑎᕋᐅᑎᑦ 
ᐱᔭᕆᐊᖃᓪᓚᕆᒃᑐᖅ ᐃᓚᒋᔭᐅᓪᓗᓂ 
ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
ᐱᔨᑦᑎᕋᐅᑎᖏᓐᓄᑦ. ᖃᐅᑕᒫᑦ 
ᑐᓵᔨᖃᕆᐊᖃᓲᖑᖕᒪᑕ.

ᑮᓇᐅᔭᐃᑦ ᐃᓚᐃᓐᓇᖏᑦ 
ᐊᑐᖅᑕᐅᓚᐅᖅᐳᑦ ᐋᖅᑭᒋᐊᕈᑕᐅᓪᓗᑎᒃ 
ᐱᖓᓱᑦ ᐃᓄᒃᑎᑐᑦ ᒪᓕᒐᓕᕆᓂᕐᒧᑦ 
ᑐᑭᓕᐅᕆᔨᑦ ᑮᓇᐅᔭᓕᐊᖏᓐᓄᑦ 
ᑕᒪᑐᒪᓂ ᑮᓇᐅᔭᓕᕆᓐᓇᒥ ᐊᕐᕌᒍᒥ, 
ᐊᒻᒪᓗᑦᑕᐅᖅ ᑳᓐᑐᓛᒃᑕᐅᓯᒪᔪᑦ ᑐᓵᔨᑦ 
ᐱᔨᑦᑎᕋᐅᑎᖏᓐᓄᑦ. ᑕᒪᕐᒥᑦᑎᐊ 
ᒪᓕᒐᐃᑦ ᓴᖅᑭᑎᑕᐅᔪᑦ ᒪᓕᒐᓕᐅᕐᕕᖕᒥ 
ᑎᑎᕋᖅᑕᐅᓯᒪᕗᑦ ᖃᓪᓗᓈᑐᑦ, ᐅᐃᕖᑐᑦ, 

ᐃᓄᒃᑎᑐᓪᓗᐃᓕᓴᕆᔭᐅᓯᒪᔪᑦ ᐅᖃᐅᓰᑦ 
ᐱᖁᔭᖏᑦ ᒪᓕᒃᖢᒋᑦ.

ᑲᑎᖅᓱᖅᓯᒪᔪᑦ ᐊᓯᔾᔨᖅᑕᐅᔪᑦ 
ᐱᖁᔭᕐᓄᑦ ᒪᓕᒋᐊᓕᖕᓄᓪᓗ 
ᑎᑎᖅᑲᙳᖅᑎᑕᐅᖃᑦᑕᕐᒥᔪᑦ 
ᖃᓪᓗᓈᑎᑐᑦ, ᐅᐃᕖᑐᑦ ᐊᒻᒪ ᐃᓄᒃᑎᑐᑦ. 
ᒪᓕᒐᒃᓴᓕᕆᔨᒃᑯᑦ ᐃᑭᐊᖅᑭᕕᖓᑦ 
ᑎᑎᕋᖅᓯᒪᓕᖅᑎᑦᑎᖃᑦᑕᖅᐳᑦ ᑕᒪᐃᓐᓂᒃ 
ᒪᓕᒐᒃᓴᓕᐊᓂᑦ ᐃᓄᒃᑎᑑᖓᓪᓗᑎᒃ.

2017-18−ᒥ ᑕᓪᓕᒪᓂᒃ 
ᒪᓕᒐᖅᑕᖃᓚᐅᖅᐳᖅ ᑐᑭᓕᐅᖅᑕᐅᔪᓂᒃ 
ᑎᑎᖅᑲᙳᖅᑎᑕᐅᓪᓗᑎᒡᓗ 
ᐃᓄᒃᑎᑑᖅᓯᒪᓪᓗᑎᒃ ᑲᑎᓗᒃᑖᖅᖢᒋᑦ 
ᒪᒃᐱᖅᑐᒐᓖᑦ 378−ᓂᒃ, ᐊᒻᒪ 25−ᖑᓪᓗᑎᒃ 
ᐱᖁᔭᒃᓴᑦ ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ. 
ᐊᒻᒪᓗ, ᐊᐃᕆᓕ 2017 ᐊᒻᒪ ᒫᑦᓯ 2018 
ᐊᑯᓐᓂᖓᓐᓂ 136−ᓂᒃ ᐃᖅᑲᖅᑐᐃᕕᒃᑯᑦ 
ᐃᖅᑲᖅᑐᖅᑕᐅᔪᖃᓚᐅᖅᐳᖅ 
ᑐᓵᔨᖃᖅᐸᒃᖢᑎᒃ ᐃᓄᒃᑎᑐᑦ, ᐅᕙᓂ 
ᓇᓗᓇᐃᖅᓯᒪᔪᑦ ᐊᒡᒍᖅᑕᐅᓯᒪᓪᓗᑎᒃ 
ᓄᓇᓕᒃᑎᒍᑦ: 
•	 ᕿᑭᖅᑖᓗᖕᒥ (ᐃᖃᓗᖕᒥᐅᑦ 

ᐃᓚᐅᓪᓗᑎᒃ): 90−ᖏᖅᓱᖅᖢᑎᒃ 
ᐃᖅᑲᖅᑐᖅᑕᐅᔪᖃᓚᐅᖅᐳᖅ  

•	 ᑭᕙᓪᓕᕐᒥ: 26−ᖏᖅᓱᖅᖢᑎᒃ 
ᐃᖅᑲᖅᑐᖅᑕᐅᔪᖃᓚᐅᖅᐳᖅ 

•	 ᕿᑎᕐᒥᐅᓂᒃ: ᐊᕙᑏᖅᓱᖅᖢᑎᒃ 
ᐃᖅᑲᖅᑐᖅᑕᐅᔪᖃᓚᐅᖅᐳᖅ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ
ᐱᐅᓯᒋᐊᖅᓯᒪᔪᖅ ᐃᓯᕈᓐᓇᕐᓂᖅ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦᑕ 
ᐱᔨᑦᑎᕋᐅᑎᖏᓐᓄᑦ 
ᐃᓄᒃᑎᑑᖅᓯᒪᓗᑎᒃ
ᐱᓕᕆᐊᖅ ᑐᕌᒐᖃᖅᐳᖅ 
ᐱᐅᓯᒋᐊᖅᑕᐅᖁᓪᓗᒍ ᐃᓯᕈᓐᓇᕐᓂᖅ 
ᐊᖏᕐᕋᕆᔭᐅᔪᓄᑦ ᐊᒻᒪ ᐃᒡᓗᓕᕆᔨᒃᑯᑦ 
ᐱᔨᑦᑎᕋᐅᑎᖏᓐᓄᑦ ᖃᐅᔨᒪᓗᒋᑦ 
ᑎᑎᕋᖅᑎᑦ ᐊᒻᒪ ᐊᑭᓕᖅᓱᐃᔨᓄᑦ 
ᐱᔨᑦᑎᕋᐅᑎᑦ ᐊᑐᐃᓐᓇᐅᕙᒡᓗᑎᒃ 
ᐃᓄᒃᑎᑐᑦ, ᖃᐅᔨᒃᑲᐃᔾᔪᑏᓪᓗ, 
ᐅᔾᔨᖅᓱᖁᔨᔾᔪᑏᓪᓗ ᐊᒻᒪ 
ᓇᓗᓇᐃᔭᐅᑎᑦ ᐊᑐᐃᓐᓇᕈᖅᑎᑕᐅᔪᑦ 
ᐃᒡᓗᒧᑦ ᐊᑭᓕᖅᓱᐃᔨᓄᑦ.  ᑮᓇᐅᔭᑦ 
ᐊᑐᖅᑕᐅᓲᖑᖕᒥᔪᑦ ᐃᑲᔪᖅᑐᐃᔾᔪᑕᐅᓪᓗᑎᒃ 
ᐱᓕᒻᒪᒃᓴᖅᑐᓄᑦ, ᐃᓕᓐᓂᐊᖅᓯᓐᓈᑦ 
ᑲᑎᒪᔪᓄᑦ ᐊᒻᒪ ᑐᑭᓕᐅᕆᓂᕐᒧᑦ 
ᐱᐅᓯᒋᐊᖅᓯᒪᔪᓂᒃ ᐃᓄᒃᑎᑐᑦ ᐅᖃᐅᓯᕐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ. 

2017-18−ᒥ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑐᕌᖓᔪᑦ 
ᑐᑭᓕᐅᖅᑕᐅᓚᐅᖅᐳᑦ ᐃᓄᒃᑎᑐᑦ 
ᐊᒻᒪ ᐃᓄᐃᓐᓇᖅᑐᓐ ᐅᖃᐅᓯᑐᐊᓖᑦ 
ᐃᒡᓗᒥᒃ ᐊᑐᖅᑐᐊᖅᑎᑦᑎᔩ ᐊᒻᒪ 
ᐊᑐᖅᑐᐊᖅᑏᑦ ᑐᑭᓯᐊᖃᑦᑕᐅᑎᖁᓪᓗᒋᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 
ᐱᓕᕆᐊᕆᔭᐅᒋᐊᖃᖅᐸᒃᑐᓂᒃ, ᐊᒻᒪᓗ 
ᖃᐅᔨᒃᑲᐃᔾᔪᑎᒃᓴᑦ ᓲᕐᓗ ᓇᓗᓇᐃᒃᑯᑕᑦ 
ᐃᒡᓗᓕᕆᔨᒃᑯᑦ ᑎᑎᕋᕐᕕᖏᓐᓂᒃ.    

ᐅᑯᐊ ᑕᕝᕙ ᑐᑭᓕᐅᖅᑕᐅᕌᓂᓚᐅᖅᑐᑦ:  

•	 2016-17−ᒥ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᓕᒫᖅᓯᐅᑎᑦ 

ᐅᓂᒃᑳᑦ (ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᓐ)   

•	 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ 
ᑲᑎᙵᔪᑦ ᐃᒡᓗᐃᑦ ᐱᓕᕆᐊᒃᓴᑦ 
(ᐃᓄᒃᑎᑐᑦ)

•	 ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐃᒡᓗᐃᑦ ᑲᑎᙵᔪᑦ ᐱᓕᕆᐊᕐᒧᑦ 
ᐅᖃᓕᒫᒐᑦ, ᑐᒃᓯᕋᐅᑎᑦ ᑕᑕᑎᕆᐊᓕᑦ, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒪᓕᒐᖅᑎᒍᑦ ᓱᓕᓂᕋᕈᑦ 
ᐃᒡᓗᖃᖅᑎᐅᓂᐊᕐᓗᓂ (ᐃᓄᒃᑎᑐᑦ)  

•	 ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᓇᓗᓇᐃᒃᑐᖃᖏᑦ: ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᒃᑯᑕᖏᑦ 
ᑐᑭᓕᐅᖅᑕᐅᓚᐅᖅᐳᑦ 
ᖃᒪᓂ'ᑐᐊᕐᒥᐅᓄᑦ (ᐃᓄᒃᑎᑐᑦ) 

•	 ᐃᒡᓗᓄᑦ ᑲᑎᙵᔪᓄᑦ 
ᑐᑭᓕᐅᖅᑕᐅᓯᒪᔪᑦ:  ᐅᑯᐊ 
ᐃᒡᓗᖃᐅᓯᐅᔪᓐᓇᖅᑐᑦ 
ᓄᓇᕗᒻᒥ ᐅᓄᖅᑐᓂᑦ 
ᒪᓕᒃᑕᐅᕙᓪᓕᐊᓕᑕᐃᓐᓇᕐᒪᑕ.  
ᑐᑭᓕᐅᖅᓯᒪᔪᑦ ᐃᒡᓗᓕᒃ 
ᐊᑐᖅᑐᐊᖅᑎᓄᑦ ᒪᓂᒻᒪᒃᑕᐅᓚᐅᖅᐳᑦ 
ᑐᑭᓯᔭᐅᑦᑎᐊᖁᓪᓗᒋᑦ 
ᐱᓕᕆᐊᕆᔭᐅᕙᒃᑐᑦ 
ᐱᔭᐅᒋᐊᖃᖅᐸᒃᑐᓪᓗ.  (ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᓐ)

•	 ᐃᒡᓗᕐᔪᐊᓂᒃ ᑕᐅᖅᓰᓂᕐᒧᑦ 
ᐱᔾᔪᑕᐅᓕᖅᐸᒃᑐᑦ:  
ᐊᖓᔪᖅᑲᐅᑎᖃᕐᕕᖕᒥ 
ᖃᕆᑕᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐱᕙᓪᓕᐊᑎᑦᑎᓚᐅᖅᐳᑦ, 
ᑐᑭᓕᐅᖅᑕᐅᓚᐅᖅᐳᓪᓗ, 
ᖃᔅᓯᑲᓪᓚᐅᓪᓗᑎᒃ ᐱᓕᒻᒪᒃᓴᐅᑎᒃᓴᑦ.  
(ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ)

•	 ᐃᑭᑦᑐᖃᕋᔭᕐᒪᖔᑦ ᐅᔾᔨᖅᓱᕐᓂᕐᒧᑦ 
ᐱᓇᓱᐊᕈᓯᕐᒧᑦ ᑐᑭᓯᒋᐊᒐᒃᓴᑦ 
(ᐃᓄᐃᓐᓇᖅᑐᓐ) 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖓᑦ (QEC)
ᐱᐅᓯᕚᓪᓕᖅᑎᑦᑎᓂᖅ 
ᐱᔨᑦᓯᖅᑕᐅᔪᓂᒃ 
ᑐᓴᐅᒪᑎᑦᑎᓂᕐᒥᓪᓗ ᐃᓄᒃᑎᑐᑦ 
ᐅᖃᐅᓯᖅᑕᒃᑯᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ 
ᑖᑯᓐᓇᖅᑐᑦ ᐊᑐᓐᓇᐅᑎᑦᑎᓗᑎᑦ 
ᓄᓇᓕᖕᓄᑦ ᓄᓇᕗᒻᒥ ᐊᑦᑕᓇᙱᑦᑐᓂᑦ, 
ᑕᑎᒋᔭᐅᔪᓐᓇᑦᑎᐊᖅᑐᓂᑦ, ᐅᑎᖅᑕᖅᑐᓂᑦ 
ᒪᑭᒪᔾᔪᑎᒃᓴᒃᑯᑦ ᐆᒻᒪᖅᑯᑎᓕᕆᓂᒃᑯᑦ 
ᐱᔨᑦᑎᕋᕐᓂᑯᓪᓗ. 2017-18−ᒥ 17-ᓂᒃ 
ᑎᑎᖅᑲᙳᖅᑎᑕᐅᓯᒪᔪᓂᒃ ᐃᓄᖕᓄᑦ/
ᐃᑭᐊᖅᑭᕕᒃᑯᑦ ᓯᐊᒻᒪᒃᑎᖅᑕᐅᔪᒃᓴᑦ 
ᑐᑭᓕᐅᖅᑕᐅᓚᐅᖅᐳᑦ, ᐊᒻᒪᓗ ᒪᕐᕉᓪᓗᑎᒃ 
ᐅᓂᒃᑳᓕᐊᕆᔭᐅᔪᒃᓵᒃ ᐊᒻᒪ 9−ᖑᓪᓗᑎᒃ 
ᐊᓯᖏᑦ ᑎᑎᖅᑲᙳᖅᑎᑕᐅᓯᒪᔪᑦ (ᓲᕐᓗ 
ᐅᖃᓕᒫᒐᕋᓛᑦ, ᓇᓕᖅᑲᐃᑦ, ᒪᓂᓴᐅᑎᑦ, 

ᐊᓯᖏᓪᓗ)   

ᑎᑎᖅᑲᙳᖅᑎᑕᐅᓯᒪᔪᑦ 
ᑐᑭᓕᐅᖅᑕᐅᓚᐅᖅᑐᑦ ᐅᑯᐊ:
•	 ᐃᒡᓗᒧᑦ ᐊᑕᔪᑦ ᖃᐅᔨᓴᐅᑎᙳᐊᑦ 
•	 ᖁᓪᓕᒃᑯᑦ ᑕᖅᓴᖓᑦ 
•	 ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒋᐊᓕᑦ 

ᐅᖃᓕᒫᒐᖅ  
•	 ᖃᕆᑕᐅᔭᒃᑯᑦ ᐊᑎᓕᐅᕈᓯᑦ 
•	 ᐱᓕᕆᐊᒧᑦ ᓇᓕᖅᑲᐃᑦ 
•	 ᐆᒻᒪᖅᑯᑎᓂᑦ ᐊᑐᑦᑎᐊᕈᑎᓄᑦ 

ᓇᓕᖅᑲᐃᑦ
•	 ᐆᒻᒪᖅᑯᑎᓂᑦ ᐊᑐᑦᑎᐊᕈᑎᓄᑦ 

ᑕᖅᓯᖅᓱᒐᐃᑦ 
•	 Facebook−ᑯᑦ ᓴᖅᑭᔮᖅᑎᑦᑎᒃᑲᓐᓂᖅᑐᑦ  
•	 ᓄᓇᕗᒻᒥ ᐅᓪᓗᕆᔭᐅᑎᓪᓗᒍ 

ᑕᖅᓯᖅᓱᒐᒃᓴᐃᑦ  
•	 ᐃᓄᖕᓄᙵᐅᔪᑦ ᐱᕙᓪᓕᐊᔪᑦ 
•	 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖓᑕ ᐃᑭᐊᖅᑭᕕᖓᓐᓄᑦ 
ᐊᑐᖅᑕᐅᖔᕈᓐᓇᖅᑐᑦ 
ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᑦ

ᕼᐋᒻᒪᓚᒃᑯᑦ ᐱᔨᑦᑎᕋᐅᑎᖏᑦ
ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 
ᐅᑯᐊ ᑎᑎᕋᖅᓯᒪᔪᑦ ᐱᓕᕆᐊᖑᕙᓪᓕᐊᔪᒪᔪᑦ 
ᐱᓕᕆᐊᖑᓚᐅᖅᐳᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ.

ᓄᓇᓕᖕᓂ ᐃᓄᒃᑎᑐᑦ 
ᐅᖃᐅᓯᕐᓂᒃ ᐱᓕᒻᒪᒃᓴᖅᑎᑦᑎᓂᖅ 
ᑮᓇᐅᔭᑦ ᑖᔅᓱᒧᖓ ᐱᓕᕆᐊᒧᑦ 
ᐊᑐᐃᓐᓇᕈᖅᑎᑕᐅᓚᐅᖅᐳᑦ 
ᕼᐋᒻᒪᓚᒃᑯᓐᓄᑦ ᐃᓕᓐᓂᐊᖅᑕᐅᔪᒃᓴᓕᔩᑦ 

ᑲᑐᔾᔨᖃᑎᒌᖏᓐᓄᑦ ᐱᕚᓪᓕᖅᑎᑕᐅᖁᓪᓗᒋᑦ 
ᐃᓄᒃᑎᑐᑦ ᐅᖃᐅᓯᖅ ᓄᓇᕗᒻᒥ 25−

ᖑᔪᓂᒃ ᓄᓇᓕᖕᓂ ᕼᐋᒻᒪᓚᒋᔭᐅᔪᓂᒃ 
ᐃᓕᓐᓂᐊᖅᑎᑦᑎᖃᑦᑕᕐᓂᒃᑯᑦ ᐃᓄᒃᑎᑐᑦ 
ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ 
ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᔨᖏᓐᓄᑦ.

ᓄᓇᕗᒻᒥ ᕼᐋᒻᒪᓚᒃᑯᑦ ᐃᓄᒃᑎᑐᑦ 
ᐅᖃᓪᓚᒍᒪᖃᑦᑕᕐᓂᖏᑦ ᐃᖅᑲᓇᐃᔭᕐᕕᖕᒥ 
ᐱᔨᑦᑎᕋᕈᑎᑦᑎᐊᕙᐅᓛᖑᓂᖓᓄᑦ 
ᕼᐋᒻᒪᓚᒃᑯᓐᓄᑦ, ᐃᖅᑲᓇᐃᔭᖅᑎᖏᓐᓄᑦ 
ᐊᒻᒪ ᓄᓇᖅᑲᑎᖏᓐᓄᑦ. 
ᐊᔪᕐᓇᙱᓐᓂᖅᓴᐅᖁᓪᓗᒍ ᐃᓄᒃᑎᑐᑦ 
ᐅᖃᓪᓚᖃᑦᑕᕐᓂᖅ ᕼᐋᒻᒪᓚᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ, ᕼᐋᒻᒪᓚᒃᑯᓐᓄᑦ 
ᐃᓕᓐᓂᐊᖅᑕᐅᔪᒃᓴᓕᕆᔩᑦ 
ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑎᑦᑎᓲᖑᕗᑦ 
ᐃᓄᒃᑎᑐᑦ ᓲᕐᓗ ᑲᑎᒪᔾᔪᑕᐅᔪᓂᒃ 
ᑎᑎᕋᖅᐸᓪᓕᐊᓂᖅ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑕᐅᕙᒃᖢᑎᒃ. ᐱᓕᒻᒪᒃᓴᖅᑎᑦᑎᓂᖅ 
ᐃᓄᒃᑎᑐᑦ ᑎᓕᐅᕆᔾᔪᑎᑦᑎᐊᕙᐅᕗᖅ 
ᓴᙱᒃᑎᒋᐊᕈᑕᐅᔪᓐᓇᖅᖢᓂᓗ ᐃᓄᒃᑎᑐᑦ 
ᐅᖃᓪᓚᐅᓯᑦᑎᓐᓄᑦ ᕼᐋᒻᒪᓚᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ. 

2017-18−ᒥ ᕼᐋᒻᒪᓚᒃᑯᓐᓄᑦ 
ᐃᓄᒃᑎᑐᑦ ᐱᓕᒻᒪᒃᓴᖅᑎᑕᐅᔪᑦ 
ᐃᑲᔪᖅᑎᒋᔭᐅᓚᐅᖅᐳᑦ ᑮᓇᐅᔭᑎᒍᑦ 
ᐃᓕᓐᓂᐊᖅᑕᐅᔪᒃᓴᓕᔩᑦ ᑲᑐᔾᔨᖃᑎᒌᖏᓐᓄᑦ 
ᐱᕙᓪᓕᐊᑎᑕᐅᔪᓄᑦ ᒪᕐᕉᓪᓗᑎᒃ ᓄᑖᒃ 
ᐃᑭᐊᖅᑭᕕᒃᑯᑦ ᐃᓕᓐᓂᐊᖅᑕᐅᔪᒃᓴᑦ, 
ᐃᓕᓐᓂᐊᖅᑕᐅᓚᐅᖅᑐᑦ 2018-19−ᒥ: 
•	 ᐊᐅᓚᑦᑎᔨᑦ ᑐᓴᐅᒪᑎᑦᑎᔨᖏᑦ: 

ᐊᑐᐃᓐᓇᕈᖅᑎᑕᐅᓲᑦ 
ᐊᔪᙱᓐᓂᕆᔭᐅᔪᑦ ᐋᖅᑭᒃᑕᐅᓯᒪᔪᑦ 
ᑐᓴᐅᒪᔪᓕᕆᑦᑎᐊᕐᓂᐊᕐᓗᓂ 
ᐃᓄᒃᑎᑐᑦ ᐃᖅᑲᓇᐃᔭᕐᕕᖕᒥ. 
ᐃᓗᓕᖅᑕᖏᑦ ᑐᓴᐅᒪᔪᓕᕆᓂᕐᒧᑦ 

ᐱᓕᕆᐊᖑᓲᖑᓪᓗᑎᒃ, ᑎᑎᕋᐅᓯᖏᑦ, 
ᑎᑎᕋᖅᓯᒪᔪᑦ ᖃᓄᐃᑦᑕᕆᐊᖃᕈᓯᖏᑦ 
ᑎᑎᕋᖅᓯᒪᐅᑦᑎᐊᖅᖢᑎᒃ, 
ᑎᑎᕋᖅᓯᒪᔪᑦ, ᑕᑭᓂᖅᓴᑦ ᑎᑎᕋᐅᓯᑦ, 
ᐃᓄᖕᓄᙵᐅᔪᑦ ᐅᓂᒃᑳᓕᐊᕆᔭᐅᓯᒪᔪᑦ, 
ᐅᖃᐅᓯᐅᙱᖦᖢᑎᒃ ᑐᓴᐅᒪᔪᓕᕆᔾᔪᑎᑦ, 
ᐊᒻᒪ ᑲᑎᒪᔾᔪᑎᑦ.   

•	 ᕼᐋᒻᓚᒃᑯᓐᓄᑦ ᐊᑭᓕᖅᓱᐃᔨᓄᑦ 
ᐱᔨᑦᑎᕋᐅᑎᑦ:   ᐃᒻᒥᒧᑦ ᐊᐅᓚᑕᐅᔪᒃᓴᑦ 
ᐃᑭᐊᖅᑭᕕᒃᑯᑦ ᐃᓕᓐᓂᐊᖅᑕᐅᔪᒃᓴᑦ 
ᐃᓚᐅᔪᓄᑦ ᑐᙵᕕᖕᓂᒃ 
ᑕᒪᐃᓐᓂᒃ ᖃᓪᓗᓈᑐᑦ ᐊᒻᒪᓗ 
ᐃᓄᒃᑎᑐᑦ.  ᐅᖃᓚᐅᓯᐅᓚᐅᖅᑐᑦ 
ᐅᑯᐊᖑᕗᑦ: ᐱᓕᕆᔾᔪᓯᕆᔭᐅᔪᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ; 
ᐊᑭᓕᖅᓱᐃᔨᓄᑦ ᐱᔨᑦᑎᕋᐅᑎᑦ, 
ᐃᓄᖕᓂᑦ ᐱᑦᑎᐊᙱᑦᑐᓂᒃ 
ᑲᒪᒋᔭᖃᕐᓂᖅ, ᑐᓴᐅᒪᔪᓕᕆᓂᕐᒧᓪᓗ, 
ᐱᕙᓪᓕᐊᑎᑕᐅᓂᖏᓐᓄᓪᓗ 
ᐃᓄᖕᒨᖓᔪᑦ ᐱᓕᕆᔾᔪᑎᓄᑦ ᐸᕐᓇᐅᑎᑦ.   

ᐊᒻᒪ ᓱᓕ, ᕼᐋᒻᒪᓚᒃᑯᓐᓄᑦ 
ᐃᓕᓐᓂᐊᖅᑕᐅᔪᒃᓴᓕᔩᑦ ᑲᑐᔾᔨᖃᑎᒌᖏᑦ 
ᐅᓪᓗᕐᓄᑦ ᑕᓪᓕᒪᓄᑦ ᐃᓕᓐᓂᐊᖅᓯᓐᓈᑦ 
ᑲᑎᒪᑎᑦᑎᓚᐅᖅᐳᑦ ᐃᖃᓗᖕᓂ, ᐃᓚᐅᔪᑦ 
ᐃᓕᑦᑎᖃᑕᐅᓪᓗᑎᒃ ᑲᑎᒪᔾᔪᑕᐅᔪᓂᒃ 
ᑎᑎᕋᕆᐊᖃᕐᓂᕐᒥᒃ ᕼᐋᒻᒪᓚᒃᑯᑦ 
ᑲᑎᒪᑎᓪᓗᒋᑦ ᐊᒻᒪ ᖃᐅᑕᒫᑦ 
ᐊᐅᓚᓂᕆᔭᐅᔪᓂᒃ ᐱᓕᕆᑎᓪᓗᒋᑦ.   ᐅᑯᐊ 
ᑕᕝᕙ ᐱᓕᕆᐊᖑᓚᐅᖅᑐᑦ:  
•	 ᐃᓄᒃᑎᑐᑦ ᓇᕿᑦᑕᐃᓂᖅ
•	 ᐃᓄᒻᒪᕆᓕᕆᔨᒃᑯᑦ ᑎᑎᕋᐅᓯᖏᑦ 
•	 ᑎᑎᕋᕆᐅᖅᓴᓂᖅ
•	 ᕼᐋᒻᒪᓚᒃᑯᑦ ᑕᐃᒎᓯᖏᑦ  

7−ᖑᓪᓗᑎᒃ ᑲᑎᒪᖃᑕᐅᔪᑦ ᐃᓚᐅᓚᐅᖅᐳᑦ 
ᑖᒃᑯᓇᓂ ᐱᓕᒻᒪᒃᓴᖅᑎᑕᐅᔪᓂᒃ 
ᐃᓕᓐᓂᐊᖅᓯᓐᓈᑦ ᑲᑎᒪᖃᑕᐅᓪᓗᑎᒃ 
ᐊᕐᕕᓂᓕᖕᓂᒃ ᓄᓇᓕᖕᓂ:  
•	 ᑭᙵᐃᑦ (1)
•	 ᓴᓪᓕᖅ (2)
•	 ᓴᓂᕋᔭᒃ (1)
•	 ᐃᒡᓗᓕᒃ (1)
•	 ᐃᖃᓗᐃᑦ (1)
•	 ᒥᑦᑎᒪᑕᓕᒃ (1)

ᐃᑲᔪᖅᑐᐃᔪᑦ ᓄᓇᓕᖕᓂ 
ᒐᕙᒪᐃᑦ ᒪᓕᑦᑎᐊᖁᓪᓗᒋᑦ 
ᑖᓐᓇ ᐱᓕᕆᐊᖅ ᑮᓇᐅᔭᖃᖅᑎᑦᑎᔪᖅ 
ᕼᐋᒻᒪᓚᐅᔪᓂᒃ ᓄᑖᕈᕆᐊᖅᓯᖁᓪᓗᒋᑦ 
ᓯᓚᒦᑦᑐᑦ ᑎᑎᖃᖁᑎᖏᑦᑕ 
ᓇᓗᓇᐃᒃᑯᑕᖏᓐᓂᒃ 
ᒪᓕᑦᑎᐊᕐᓂᖅᓴᐅᓕᖁᓪᓗᒋᓪᓗ 
ᓇᓗᓇᐃᖅᑕᐅᓯᒪᔪᓂᒃ ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔭᐅᓂᖓᓄᑦ ᐱᖁᔭᖓᓂ. 

ᓄᓇᓕᖕᓂ ᒐᕙᒪᐅᔪᑦ ᐱᓕᕆᐊᒃᓴᖃᕐᒪᑕ 
ᐃᓚᓕᐅᔾᔨᒋᐊᖃᖅᖢᑎᒃ ᐃᓄᒃᑎᑑᖅᓯᒪᔪᓂᒃ 
ᐃᓄᖕᓄᙵᐅᔪᓂᒃ ᓇᓕᖅᑲᓂᒃ, 
ᐃᓚᓕᐅᑎᓪᓗᒋᑦ ᑐᐊᕕᕐᓇᖅᑐᓄᑦ ᐊᓂᕝᕖᑦ 
ᓇᓕᖅᑲᖏᑦ, ᐊᑭᓐᓇᒥᐅᑕᑦ ᐊᒻᒪ ᒪᓂᓴᐅᑎᑦ. 
ᕼᐋᒻᒪᓚᒃᑯᑦ ᐊᑐᐃᓐᓇᕈᖅᑎᑦᑎᒋᐊᖃᕐᒥᔪᑦ 
ᐃᓄᒃᑎᑑᕐᓗᑎᒃ ᑎᑎᕋᖅᑎᖏᑦ, 
ᐊᑭᓕᖅᓱᐃᔨᖏᑦ ᐅᕝᕙᓘᓐᓃᑦ 
ᐃᑲᔪᖅᑕᐅᒋᐊᓕᖕᓄᑦ ᐱᔨᑦᑎᕋᐅᑎᑦ 
ᐊᑐᐃᓐᓇᐅᔪᑦ ᑭᒃᑯᑐᐃᓐᓇᓄᑦ ᐃᓄᖕᓄᑦ. 
ᐃᑲᔫᑎᓄᑦ ᑮᓇᐅᔭᖃᖅᑎᑕᐅᓂᖅ 
ᐃᑲᔪᖅᓱᕐᓗᒋᑦ ᒪᓕᑦᑎᐊᖅᑐᑦ 
ᐊᑐᐃᓐᓇᕈᖅᑎᑕᐅᓲᖑᕗᑦ ᕼᐋᒻᒪᓚᒃᑯᓐᓄᑦ 
ᐱᓕᕆᐊᕆᔭᐅᔪᑦ ᒪᓕᒃᑕᐅᓪᓗᑎᒃ. 

ᐅᑯᐊ ᓄᓇᓖᑦ ᑮᓇᐅᔭᑎᒍᑦ 
ᐃᑲᔪᖅᑕᐅᓚᐅᖅᑐᑦ 2017-18−ᒥ:
•	 ᐃᖃᓗᒃᑑᑦᑎᐊᖅ 
•	 ᑭᒻᒥᕈᑦ 
•	 ᐃᖃᓗᐃᑦ 
•	 ᑲᖏᖅᖠᓂᖅ 

155 ᕼᐋᒻᒪᓚᒃᑯᑦ ᓇᓗᓇᐃᒃᑯᑕᖃᓚᐅᖅᐳᑦ, 
ᐊᑭᓐᓇᒥᐅᑕᑦ, ᐊᒻᒪ ᒪᓕᓴᐅᑎᑦ 
ᓴᖅᑭᑕᐅᔪᓂᒃ ᐃᓄᒃᑎᑑᖅᓯᒪᓪᓗᑎᒃ, 
70-ᐅᓪᓗᑎᒃ ᑎᑎᖅᑲᙳᖅᑎᑕᐅᓯᒪᔪᑦ 
ᑐᑭᓕᐅᖅᑕᐅᔪᑦ, ᐊᒻᒪ 53-ᖑᓪᓗᑎᒃ 
ᐃᖅᑲᓇᐃᔭᖅᑎᑦ ᐊᒡᓚᕝᕕᖕᒥ ᐃᑲᔪᖅᑕᐅᔪᑦ 
ᐊᒻᒪ ᐱᔨᑦᑎᕋᖅᑕᐅᔪᑦ ᐃᓄᒃᑎᑐᑦ ᐅᑯᓇᓂ 
ᓄᓇᓕᖕᓂ:  
•	 ᐃᖃᓗᒃᑑᑦᑎᐊᖅ: ᐊᕐᕕᓂᓕᐅᓪᓗᑎᒃ 

ᐃᖅᑲᓇᐃᔭᖅᑏᑦ 
•	 ᑭᒻᒥᕈᑦ: ᐊᕐᕕᓂᓕᐅᓪᓗᑎᒃ 

ᐃᖅᑲᓇᐃᔭᖅᑏᑦ 
•	 ᐃᖃᓗᐃᑦ: 35-ᖑᓪᓗᑎᒃ 

ᐃᖅᑲᓇᐃᔭᖅᑏᑦ 
•	 ᑲᖏᖅᖠᓂᖅ: ᐊᕐᕕᓂᓕᐅᓪᓗᑎᒃ 

ᐃᖅᑲᓇᐃᔭᖅᑏᑦ 

ᕼᐋᒻᒪᓚᒃᑯᑦ ᐱᔨᑦᑎᕋᐅᑎᖏᑦ
ᐃᓕᖅᑯᓯᓕᕆᔨᒃᑯᑦ: 
ᐃᓛᒃᑰᖅᑐᑦ ᐃᓄᒃᑎᑐᑦ 
ᐃᑲᔪᖅᓱᖅᑕᐅᓪᓗᑎᒃ 
ᐱᓕᕆᐊᑦ
ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᕗᑦ 
ᐅᖃᖃᑎᖃᖃᑦᑕᐃᓐᓇᕈᒪᓪᓗᑎᒃ 
ᐃᒻᒥᒃᑰᖅᑐᓂᑦ ᑲᑐᔾᔨᖃᑎᒌᓂᑦ 
ᐃᑲᔪᕈᒪᓪᓗᒋᑦ ᐊᐅᓚᑦᑎᓂᐊᖅᑐᑦ 
ᐱᕙᒌᔭᕐᓂᐊᖅᑐᓪᓗ ᐅᖃᐅᓯᓕᕆᓂᕐᒧᑦ 
ᐱᓕᕆᐊᒃᓴᖏᓐᓂᒃ ᐅᖃᐅᓯᓕᕆᓂᕐᒧᑦ 
ᒪᓕᒐᖅ ᒪᓕᒃᖢᒍ. ᐅᑯᐊ ᐃᓛᒃᑰᖅᑐᑦ 
ᐱᓕᕆᐊᖑᓯᒪᔪᑦ ᐃᓄᐃᑦ ᐅᖃᐅᓯᖓᓂᒃ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑮᓇᐅᔭᑎᒍᑦ. 

ᑖᓐᓇ ᐱᓕᕆᐊᖅ ᐊᑐᐃᓐᓇᐅᑎᑦᑎᔾᔪᑕᐅᓲᖅ 
ᐊᐃᑦᑑᑕᐅᔪᓂᒃ ᐱᔪᓐᓇᖅᑐᓄᑦ 
ᓇᒻᒥᓂᖃᖅᑐᓄᑦ ᐊᐅᓚᓂᖃᖅᑐᓄᑦ 
ᓄᓇᕗᒻᒥ ᐱᕚᓪᓕᖅᑎᑦᑎᔪᒪᔪᓄᑦ 
ᓈᓚᒋᐊᓕᖕᒥᓂᒃ ᐱᔭᕆᐊᓕᖕᓂᒃ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ. 
2017-18−ᒥ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᑎᒍᑦ ᐃᑲᔪᓚᐅᖅᐳᑦ ᐅᑯᓄᖓ 
ᐱᓕᕆᐊᓄᑦ:   

ᐃᖃᓗᖕᓂ ᐱᕐᔪᐊᖑᙱᑦᑐᓄᑦ 
ᓇᖕᒥᓂᖃᕐᕕᖕᓄᑦ 
ᐱᓇᓱᐊᕈᓯᐅᑎᓪᓗᒍ 
ᐃᓕᓐᓂᐊᖅᓯᓐᓈᑦ 
ᑲᑎᒪᓂᖅ (ᐃᖃᓗᖕᓂ 
ᓇᖕᒥᓂᖅ ᐃᖅᑲᓇᐃᔭᕐᕕᓖᑦ 
ᑲᑐᔾᔨᖃᑎᒌᖏᑦ) 
ᐱᓇᓱᐊᕈᓯᓕᒫᖅ ᐃᓕᓐᓂᐊᖅᓯᓐᓈᑦ 
ᑲᑎᒪᑲᑕᒃᖢᑎᒃ ᐱᓕᕆᐊᕆᓪᓗᒋᑦ 
ᒪᓕᒐᓕᕆᓂᕐᒧᑦ ᐊᒻᒪ 

ᑮᓇᐅᔭᓕᕆᓂᕐᒧᑦ ᑐᙵᕕᓖᑦ 
ᐱᕐᔪᐊᖑᙱᑦᑐᓄᑦ ᓇᖕᒥᓂᖃᕐᕕᐅᔪᓄᑦ, 
ᓇᖕᒥᓂᕆᔭᕐᒥᒍᑦ ᑮᓇᐅᔾᔭᒃᓴᕐᕕᓖᑦ 
ᐊᒻᒪ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ.   
ᐃᓕᓐᓂᐊᖅᑕᐅᔪᒃᓴᓄᑦ ᐱᓕᕆᐊᑦ 
ᑐᕌᖓᑎᑕᐅᓪᓗᑎᒃ ᐱᓕᕆᖃᑎᒌᑦ 
ᑐᓴᕋᓱᖃᑦᑕᐅᑎᑎᓪᓗᒋᑦ ᐃᓄᒃᑎᑐᑦ ᐊᒻᒪ 
ᖃᓪᓗᓈᑎᑐᑦ.  

ᐃᓚᐅᔪᑦ ᐅᑯᐊᖑᓚᐅᖅᐳᑦ 
ᓇᖕᒥᓂᖃᖅᑏᑦ ᐱᕙᒌᔭᖅᐸᓪᓕᐊᔪᑦ 
ᓇᖕᒥᓂᖅᑖᕆᕙᓪᓕᐊᔭᒥᓂᒃ, ᐊᒻᒪᓗ 
ᓇᖕᒥᓂᖃᖅᑎᓪᓚᕆᐊᓗᖕᓂᒃ.  
ᐊᓯᔾᔨᕆᐊᖃᓚᐅᖅᐳᖅ ᐃᓂᒋᔭᐅᔪᖅ 
ᐃᓚᐅᓕᒑᔪᑦ ᐃᓄᒋᐊᓗᐊᕐᓂᖏᓐᓄᑦ.  

ᐱᓕᕆᔾᔪᑎᒃᓴᓄᑦ ᐅᖃᓕᒫᒐᐃᑦ 
ᑐᑭᓕᐅᖅᓯᒪᔪᑦ ᐃᓄᐃᓐᓇᖅᑐᓐ 
(ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ) 

ᐅᓇ ᐱᓕᕆᐊᖑᑎᓪᓗᒍ 
ᑐᑭᓕᐅᕆᑲᑕᓚᐅᖅᑐᑦ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᓇᖕᒥᓂᖃᕐᕕᖕᓂ 
ᓂᐅᕕᐊᖑᕙᒃᑐᑦ ᐊᒻᒪ ᑕᐅᖅᓯᕆᐊᓕᖕᓄᑦ 
ᐱᑐᐃᓐᓇᕆᐊᓕᖕᓄᑦ ᒪᓕᒃᑕᐅᒋᐊᖃᖅᑐᑦ 
ᐅᖃᓕᒫᒐᑦ ᐃᓄᐃᓐᓇᖅᑐᑦ 
ᑐᑭᓕᐅᖅᓯᒪᓕᕐᓗᒋᑦ.  ᐅᖃᓕᒫᒐᖅ 

ᐋᖅᑭᒃᑕᐅᓚᐅᖅᐳᖅ ᐳᓚᕋᖅᑐᓕᕆᔨᒃᑯᓐᓄᑦ 
ᐊᐅᓚᑦᑎᔩᑦ ᐊᑐᐃᓐᓇᕈᕐᕕᒋᔪᒪᓪᓗᒋᑦ 
ᑐᑭᓯᒋᐊᒐᒃᓴᓂᒃ ᐳᓚᕋᖅᑐᓕᕆᔨᒃᑯᑦ ᐊᒻᒪ 
ᓇᖕᒥᓂᖃᖅᑎᑦ ᐊᐅᓚᓂᕆᔭᖏᑕ ᒥᒃᓵᓄᑦ.  

ᓇᓗᓇᐃᒃᑯᑕᑦ ᐊᒻᒪ ᓂᕆᔭᐅᔪᒃᓴᑦ 
ᑐᑭᓕᐅᖅᓯᒪᓂᖏᑦ (Grind & 
Brew Ltd)
ᑐᑭᓕᐅᖅᓯᒪᔪᑦ ᓂᕆᔭᖅᑐᕐᕕᖕᓂ ᓂᕆᔭᒃᓴᑦ 
ᓇᓕᖅᑲᖏᑦ ᐊᒻᒪ ᓇᓗᓇᐃᒃᑯᑕᖏᑦ. 

ᐃᓄᐃᑦ ᐅᖃᐅᓯᖓᓐᓄᑦ 
ᐸᕐᓇᐃᓂᖅ ᐊᒻᒪ 
ᐱᓕᒻᒪᒃᓴᖅᑎᑦᑎᓂᖅ 
ᐊᑎᓕᐅᕐᓗᒍᓗ ᑐᑭᓕᐅᖅᓯᒪᔪᖅ 
(Nunastar Properties Inc.) 
ᐱᓕᒻᒪᒃᓴᐅᑎᓄᑦ 
ᑲᑎᒪᕕᒡᔪᐊᖅᑎᑦᑎᑲᑕᓚᐅᖅᐳᑦ 
ᑲᑎᒪᑎᑕᐅᓪᓗᑎᒡᓗ Frobisher Inn 
ᑐᔪᕐᒥᕕᖕᒥ ᐃᖅᑲᓇᐃᔭᖅᑎᑦ ᐊᒻᒪ 
Nunastar−ᑯᓐᓂ ᐊᑐᖅᑐᐊᖅᑎᑦᑎᔨᑦ 
ᐃᓕᑦᑎᕙᓪᓕᐊᓪᓗᑎᒃ ᐃᓄᒃᑎᑐᑦ 
ᐅᖃᐅᓯᐅᒐᔪᒃᑐᓂᒃ ᐅᖃᕈᓯᕐᓂᒡᓗ.  

ᐱᓕᕆᔾᔪᑎᒃᓴᑦ ᐋᖅᑭᒃᓱᖅᑕᐅᓚᐅᖅᐳᑦ, 
ᑎᑎᖅᑲᙳᖅᑎᑕᐅᓪᓗᑎᒃ 
ᐊᑐᐃᓐᓇᕈᖅᑎᑕᐅᓪᓗᑎᒡᓗ 
ᐱᖓᓱᐃᖅᓱᕐᓗᑎᒃ ᐱᓕᒻᒪᒃᓴᖅᑕᐅᓛᖅᑐᓄᑦ, 
ᐊᒻᒪ ᓇᖕᒥᓂᕆᔭᐅᔪᑦ 
ᐊᑎᓕᐅᖅᓯᒪᓕᖅᑎᓪᓗᒋᑦ, ᐃᕐᖐᓐᓈᖅᑕᐅᒃᑯᑦ 
ᐊᑎᓕᐅᕈᓯᑦ ᐊᒻᒪ ᑭᓱᓕᕆᔨᐅᖕᒪᖔᑕ 
ᓇᓗᓇᐃᒃᑯᑕᑯᓗᐃᑦ ᑐᑭᓕᐅᖅᑕᐅᓚᐅᖅᐳᑦ 
ᐃᓄᒃᑎᑐᑦ.  

ᐃᓄᒃᑐᑦ ᐅᖃᐅᓯᕐᒧᑦ ᐱᓕᒻᒪᒃᓴᖅᑎᑦᑎᓂᖅ 
ᑎᑎᖅᑲᙳᖅᑎᑕᐅᔪᓪᓗ 
ᐊᑐᐃᓐᓇᕈᖅᑎᑕᐅᓚᐅᖅᐳᑦ 

ᐃᖅᑲᓇᐃᔭᖅᑎᓄᑦ ᐃᓄᒃᑐᑦ 
ᐅᖃᓪᓚᒐᓱᖃᑦᑕᖅᑎᓪᓗᒋᑦ ᐃᖅᑲᓇᐃᔭᕐᕕᖕᒥ 
ᐊᒻᒪ ᓄᓇᓕᖕᓂ.  ᐊᒻᒪ ᓱᓕ, 
ᐱᓕᕆᐊᖑᔪᒥᒃ ᐱᕕᖃᖅᑎᑦᑎᓚᐅᖅᐳᑦ 
Nunastar−ᑯᑦ/Frobisher Inn ᐃᓄᒃᑐᑦ 
ᑐᓴᐅᒪᖃᑎᒌᖁᓪᓗᒋᑦ ᐅᖃᓪᓚᖕᓂᒃᑯᑦ, 
ᑎᑎᖅᑲᑎᒍᑦ ᐊᒻᒪ ᖃᕆᑕᐅᔭᒃᑯᑦ 
ᐱᕙᓪᓕᐊᔪᕆᔭᐅᔪᓂᒃ.   

ᑎᑎᖃᐃᑦ ᓇᓗᓇᐃᔭᐃᓯᒪᔪᑦ 
ᑭᓲᓂᖓᓂᑦ ᐊᒻᒪ ᐋᖅᑭᒃᓯᒪᓂᖏᑦ: 
ᖃᓪᓗᓈᑐᑦ ᐊᒻᒪ ᐃᓄᒃᑐᑦ 
(ᓄᓇᕗᒻᒥ ᖁᕕᐊᓱᓗᒃᑎᑦᑎᔨᑦ) 
ᓴᖅᑭᑕᐅᓂᖏᑦ ᓇᓗᓇᐃᒃᑯᑕᑦ ᐊᒻᒪ 
ᐃᖅᑲᓇᐃᔭᖅᑎᑦ ᐊᓐᓄᕌᖏᑦ ᐃᓄᒃᑐᑦ 
ᑎᑎᕋᖅᓯᒪᓪᓗᑎᒃ.  ᐊᒻᒪ, ᓇᓗᓇᐃᒃᑯᑕᑦ 
ᓴᖅᑭᑕᐅᓚᐅᖅᐳᑦ ᑕᓚᕖᓴᒃᑰᙱᑦᑐᖅ 
ᑕᓚᕖᓴᒃᑯᓪᓗ ᓴᖅᑭᔮᖅᑎᑕᐅᓪᓗᑎᒃ 
ᑕᕐᕆᔭᕐᕕᐊᓗᖕᒥ, ᑕᕐᕆᔭᕆᐊᖅᐸᒃᑐᑦ 
ᐅᖃᓕᒫᕈᓐᓇᖁᓪᓗᒋᑦ ᐅᑕᖅᑭᓂᖏᓂᒃ 
ᐃᓄᒃᑐᑦ ᑎᑎᕋᖅᓯᒪᔪᓂᒃ. 

ᐊᑏᒎᒃᑯᑦ ᐱᕙᓪᓕᐊᔪᓕᕆᔨᒃᑯᑦ 
ᐅᖃᐅᓯᓕᕆᓂᕐᒧᑦ ᓴᐳᔾᔨᓂᕐᒧᑦ 
ᒪᓕᑦᑎᐊᖅᑐᓂᒃ (ᐊᑏᒎᒃᑯᑦ 
ᐱᕙᓪᓕᐊᔪᓕᕆᔨᒃᑯᑦ) 
ᑐᑭᓕᐅᖅᓯᒪᔪᑦ ᐃᓄᖕᓄᑦ ᑐᕌᖅᑐᑦ 
ᒪᓂᓴᐅᑎᑦ ᐊᒻᒪ ᓴᖅᑭᔮᖅᑎᑦᑎᒃᑲᓐᓂᕈᑎᑦ 
ᐃᓄᒃᑎᑐᑦ ᑎᑎᕋᐅᓯᕐᒧᑦ, ᐅᑯᐊᓗ 
ᐃᑭᐊᖅᑭᕕᒃᑰᕆᐊᓕᑦ, ᓇᓗᓇᐃᒃᑯᑕᑦ, 
ᓴᖅᑭᔮᖅᑎᑦᑎᒃᑲᓐᓂᕈᑎᑦ ᑐᓂᐅᖅᑲᐅᑎᒃᓴᑦ, 
ᐊᒻᒪ ᐃᖅᑲᓇᐃᔮᒥᒃ ᖃᓄᐃᓕᐅᖅᐸᖕᒪᖔᑦ 
ᖃᐅᔨᑎᑕᐅᔾᔪᑎᒃᓴᑦ. ᐊᒻᒪᓗ, ᑎᑎᕋᖅᓯᒪᔪᑦ 
ᐃᓄᒃᑎᑐᑦ ᑐᙵᓱᒃᑎᑦᑎᔾᔪᑎᑦ 
ᐅᖃᐅᓯᐅᒐᔪᒃᑐᓪᓗ ᐋᖅᑭᒃᑕᐅᓚᐅᖅᐳᑦ 
ᖃᓪᓗᓈᓄᑦ ᐃᖅᑲᓇᐃᔭᖅᑎᓄᑦ. 

ᐊᐅᓚᑦᑎᓂᖅ ᓵᑕᐅᔪᓐᓇᕐᓂᕐᓗ
ᐃᓕᖅᑯᓯᓕᕆᔨᒃᑯᑦ
ᐃᓕᖅᑯᓯᓕᕆᔨᒃᑯᓐᓂ ᑲᒪᒋᔭᐅᖃᑦᑕᖅᐳᑦ 
ᐊᐅᓚᑦᑎᔾᔪᑎᑦ ᓵᑕᐅᓕᕈᑎᖏᓪᓗ 
ᐃᓄᐃᑦ ᐅᖃᐅᓯᖓᓂ ᐊᑐᓕᖅᑎᑦᑎᓂᕐᒧᑦ 
ᑮᓇᐅᔭᖏᓐᓂᒃ. 

2017-18−ᒥ ᑮᓇᐅᔭᑎᒍᑦ ᐊᖏᖃᑎᒌᒍᑎᓄᑦ 
ᑳᓐᑐᓛᓄᓪᓘᓐᓃᑦ ᐱᒋᐊᖅᑎᑕᐅᓚᐅᖅᐳᑦ 
ᑕᓪᓕᒪᓂᒃ ᐱᓕᕆᕝᕕᖕᓂᒃ ᐊᒻᒪ ᒪᕐᕉᖕᓂ 
ᐃᓄᖕᓄᑦ ᑐᑦᑕᕐᕕᐅᔪᓂᒃ:

•	 ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ

•	 ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ

•	 ᐃᓕᓐᓂᐊᕐᓂᓕᕆᔨᒃᑯᑦ
•	 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
•	 ᒪᓕᒐᓕᕆᔨᒃᑯᑦ
•	 ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ
•	 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ

ᐊᒻᒪᓗ, ᖃᔅᓯᑲᓪᓛᓗᖕᓂᒃ 
ᖃᐅᔨᒃᑲᐃᔨᑕᖃᖅᖢᓂ/
ᓇᖕᒥᓂᖃᖅᑎᖃᖅᖢᓂ ᐃᑲᔪᖃᑕᐅᔪᓂᒃ 
ᐱᓕᕆᕝᕕᖕᒧᑦ ᐱᐅᓯᒋᐊᖅᑎᑕᐅᓇᓱᒃᑎᓪᓗᒋᑦ 
ᐱᓕᕆᐊᖑᕙᓪᓕᐊᔪᒪᔪᑦ ᓲᕐᓗ ᒪᑯᐊ:
•	 ᐃᑲᔪᖅᓱᕐᓗᒋᑦ ᑲᑐᔾᔨᖃᑎᒌᒃᑐᑦ 

ᐊᑐᐊᒐᓕᕆᓂᕐᒧᑦ 
ᐋᖅᑭᒃᓯᒪᓂᐅᓂᐊᖅᑐᓂᒃ 
ᐱᕙᓪᓕᐊᑎᑦᑎᓗᑎᒃ. ᐅᑯᐊ 
ᐋᖅᑭᒃᓯᒪᓂᕆᓂᐊᖅᑕᖏᑦ 
ᐱᕚᓪᓕᕈᑕᐅᓂᐊᖅᐳᑦ ᐊᕕᒃᑐᖅᓯᒪᔪᓂ 
ᐱᔪᓐᓇᕐᓂᕆᔭᐅᔪᒥᒃ ᐸᕐᓇᐃᑎᓪᓗᒋᑦ, 

ᐊᐅᓚᑦᑎᑎᓪᓗᒋᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ. 

•	 ᐱᕙᓪᓕᐊᑎᑕᐅᓂᖓ ᐅᖃᐅᓰᑦ 
ᐃᓕᓴᕆᔭᐅᓯᒪᔪᓂᒃ ᑐᓴᐅᒪᔪᓕᕆᔾᔪᑎᑦ 
ᐊᒻᒪ ᐱᔨᑦᑎᕋᐅᑎᓄᑦ ᐊᑐᐊᒐᑦ 
ᒪᓂᒪᕝᕕᐅᔪᓂᒃ, ᐃᓄᖕᓄᑦ 
ᑐᓴᐅᒪᔪᓕᕆᔾᔪᑎᓂᒃ, ᐱᔨᑦᑎᕋᐅᑎᓂᒃ 
ᐃᓄᖕᓄᑦ, ᐃᓄᐃᓐᓇᖅᑐᓐ 
ᐅᔾᔨᕆᔭᐅᓕᖅᑎᑦᑎᔾᔪᑎᑦ 
ᐊᒻᒪ ᓴᖅᑭᑎᑦᑎᒃᑲᓐᓂᕐᓂᕐᒧᑦ, 
ᐱᕙᓪᓕᐊᑎᑕᐅᔪᑦ ᐅᖃᐅᓰᑦ 
ᐃᓕᑕᕆᔭᐅᓯᒪᔪᑦ ᐱᔪᓐᓇᕐᓂᕆᔭᐅᔪᒧᑦ.  

•	 ᐃᑲᔪᕐᓗᒋᑦ ᓂᐅᕕᐊᖑᔭᕆᐊᓕᖕᓄᑦ ᐊᒻᒪ 
ᑐᓴᐅᒪᔪᓕᕆᔾᔪᑎᓄᑦ ᒥᑭᓐᓂᖅᓴᓄᑦ 
ᓇᖕᒥᓂᖃᕐᕕᖕᓂ ᐊᐃᑦᑑᑎᑦ ᑲᑎᓪᓗᒋᑦ 
ᐃᓄᒃᑐᑦ ᓴᖅᑭᔮᖅᑎᑕᐅᒃᑲᓐᓂᖁᓪᓗᒍ 
ᐱᓕᕆᐊᖑᔪᓂᑦ.



ᐅᐃᕖᑦ 
ᐅᖃᐅᓯᖏᓐᓂᒃ 
ᐱᔨᑦᑎᕋᐅᑎᑦ

ᐅᐃᕖᑦ ᐅᖃᐅᓯᖏᓐᓂᒃ 
ᐱᔨᑦᑎᕋᐅᑎᑦ

ᑎᑭᑕᐅᔪᒪᔪᖅ 1: 
ᐃᑲᔪᖅᑐᐃᓂᖅ ᐸᕐᓇᐃᔪᓂᒃ, ᐱᕙᓪᓕᐊᑎᑦᑎᔪᓂᒃ 
ᐊᒻᒪ ᑲᔪᓯᑎᑕᐅᕙᓪᓕᐊᔪᓂᒃ ᐅᐃᕖᑐᑦ ᐱᓕᕆᐊᒃᓴᓂᒃ 
ᐱᔨᑦᑎᕋᐅᑎᓂᒡᓗ ᓄᓇᕗᒻᒥ

ᒪᓕᒐᓕᐅᕐᕕᐅᑉ ᑎᑎᕋᕐᕕᐊ
ᐱᕙᓪᓕᐊᑎᑕᐅᔪᑦ ᒪᓕᒐᓕᐅᕐᕕᖕᒥ
2017-18−ᒥ ᒪᓕᒐᓕᐅᕐᕕᖕᒥ ᐅᐃᕖᑎᑐᑦ ᑐᓵᔨᖃᖅᑎᑦᑎᔪᓐᓇᓚᐅᙱᑉᐳᑦ 
ᐅᖃᖅᐸᓪᓕᐊᑲᐅᑎᒋᔪᒥᒃ, ᐊᒻᒪ ᐅᐃᕖᑐᑦ ᑲᑎᒪᔾᔪᑎᕕᓂᕐᓂᑦ ᐱᔭᕆᐊᖃᕌᖓᑕ 
ᐱᑎᑕᐅᕙᒃᖢᑎᒃ ᑐᒃᓯᕋᖅᑐᖃᕌᖓᑦ. 

ᑐᑭᓕᐅᕆᔭᐅᔪᑦ ᐱᔾᔪᑎᒋᓪᓗᒋᑦ ᐊᒻᒪ ᐅᖃᓕᒫᒐᒃᓴᙳᖅᑎᑕᐅᔪᑦ ᑎᑎᖅᑲᐃᑦ 
ᑎᑎᕋᖅᑕᐅᕙᓪᓕᐊᕙᒃᑐᓪᓗ ᒪᓕᒐᓕᐅᕐᕕᖕᒥ ᐅᐃᕖᑐᑦ, ᐱᓕᕆᐊᖑᔪᖃᓚᐅᙱᑦᑐᖅ, 
ᑮᓇᐅᔭᐃᓪᓗ ᐊᓯᐊᓄᑦ ᐱᓕᕆᕝᕕᖕᒧᑦ ᓅᑕᐅᓪᓗᑎᒃ ᐅᖃᖃᑎᖃᓚᐅᖅᑎᓪᓗᒋᑦ ᑲᓇᑕᒥ 
ᐃᑦᑕᕐᓂᓴᓕᕆᔨᒃᑯᓐᓂ. 

ᐱᔪᒥᓴᐅᑎᑦ, ᐅᖃᓕᒫᒐᒃᓴᑦ ᐊᒻᒪ ᑎᑎᖅᑲᓕᐅᖅᑕᐅᔪᑦ ᐅᓂᒃᑳᓕᐊᑦ ᐱᔾᔪᑎᒋᓪᓗᒋᑦ 
ᐊᓯᖏᓪᓗ ᑐᑭᓯᒋᐊᕈᑎᒃᓴᐃᑦ ᐅᐃᕖᑐᑦ, ᒪᓕᒐᓕᐅᕐᕕᖕᒥ ᐊᒡᓚᕝᕕᐊᓂ ᐅᐃᕖᑐᑦ 
ᑐᑭᓕᐅᕆᑎᑦᑎᖃᑦᑕᖅᐳᑦ ᖃᐅᔨᓴᖅᑎᑦ ᐱᓕᕆᕝᕕᖓᓄᑦ ᑭᓯᐊᓂ, ᐊᒻᒪᓗᑦᑕᐅᖅ 

ᐱᔪᒥᓴᐅᑎᑦ, ᑎᑎᖅᑲᓕᐅᖅᑕᐅᔪᑦ ᐊᒻᒪ ᐅᖃᓕᒫᒐᓕᐅᖅᑕᐅᔪᑦ ᐱᕙᓪᓕᐊᔪᑦ, ᐅᓂᒃᑳᓕᐊᑦ 
ᖃᔅᓰᓐᓇᐃᓪᓗ ᒪᓕᒐᓕᐅᕐᕕᖕᒥ ᑲᑎᒪᕕᒡᔪᐊᕈᑎᕕᓃᑦ ᐅᐃᕖᑐᑦ.

ᒫᓐᓇ ᖃᐅᔨᓴᕈᑎᓂᑦ ᐅᓂᒃᑳᓕᐅᕆᐊᓕᖕᓂᒃ ᐱᑕᖃᙱᑦᑐᖅ ᖃᔅᓯᑲᓪᓚᖕᓂᒃ ᒪᓂᓴᐅᑎᓂᒃ 
ᐱᕙᓪᓕᐊᔪᑎᒍᑦ ᐅᖃᓕᒫᒐᓕᐊᖑᔪᓂᑦ ᐅᐃᕖᑐᑦ. ᑭᓯᐊᓂ, ᖁᓕᓪᓗ ᑕᓪᓕᒪᓂᒃ 
ᐱᕙᓪᓕᐊᔪᓂᒃ ᓴᖅᑭᑎᑕᐅᔪᖃᓚᐅᖅᐳᖅ ᐅᐃᕖᑐᑦ ᐊᒻᒪ 34−ᓂᒃ ᐅᓂᒃᑳᓕᐊᓂᒃ 
ᐊᑐᐃᓐᓇᕈᖅᑎᑦᑎᓪᓗᑎᒃ ᐅᐃᕖᑐᑦ. 

ᒪᓕᒐᓕᕆᔨᒃᑯᑦ
ᐱᖁᔭᑦ, ᒪᓕᒐᑦ ᐊᒻᒪᓗ ᓄᓇᕗᒻᒥ ᒐᔭᑦ ᐱᖁᔭᑎᒍᑦ ᐱᕙᓪᓕᐊᔪᑦ
2017-18−ᒥ ᒪᓕᒐᓕᕆᔨ/ᒪᓕᒐᒃᓴᓂᒃ ᑐᑭᓕᐅᕆᔨᒧᑦ ᐃᖅᑲᓇᐃᔮᒃᓴᖅ 
ᓇᓗᓇᐃᖅᓯᒪᓚᐅᖅᐳᖅ ᐅᑯᐊ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ ᐱᖁᔭᒃᓴᐃᑦ, 
ᒪᓕᒐᐃᑦ ᐊᒻᒪ ᒪᓕᒐᖅᑎᒍᑦ ᑎᑎᕋᖅᑕᐅᓯᒪᔪᑦ ᐅᐃᕖᑐᑦ ᑐᑭᓕᐅᖅᑕᐅᓚᐅᕐᓂᖏᓐᓂᒃ 
ᐅᖃᒫᒐᓕᐅᖅᑕᐅᓪᓗᑎᒡᓗ: 
•	 ᖁᓕᓪᓗ ᐱᖓᓱᑦ ᐱᖁᔭᒃᓴᐃᑦ ᑲᑎᖦᖢᒋᑦ 61−ᖑᓪᓗᑎᒃ ᒪᒃᐱᖅᑐᕋᐃᑦ
•	 ᐊᕙᑎᑦ ᐱᖁᔭᒃᓴᐃᑦ ᑲᑎᖦᖢᒋᑦ 121−ᖑᓪᓗᑎᒃ ᒪᒃᐱᖅᑐᕋᐃᑦ
•	 46 ᒪᓕᒐᖅᑎᒍᑦ ᑎᑎᕋᖅᑕᐅᓯᒪᔪᑦ ᑲᑎᖦᖢᒋᑦ 160−ᐅᓪᓗᑎᒃ ᒪᒃᐱᖅᑐᕋᐃᑦ

ᓄᓇᕗᒻᒥ ᐋᖅᑭᒃᓱᐃᔨᓪᓗᐊᑕᖅ/ᐅᑭᐅᖅᑕᖅᑐᒥ ᑎᑎᖅᑲᓕᐅᕆᔨ ᓇᓗᓇᐃᖅᓯᓚᐅᖅᐳᑦ 
ᑕᒪᕐᒥᒃ ᑕᑯᔭᐅᕝᕕᒃᓴᓕᐅᖅᑕᐅᔪᑦ, ᑐᓴᖅᑎᑦᑎᔾᔪᑎᑦ ᐊᓯᖏᓪᓗ ᒪᓕᒐᖅᑎᒍᑦ 
ᑎᑎᕋᖅᑕᐅᓯᒪᔪᑦ ᐅᐃᕖᑐᑦ ᑎᑎᕋᖅᑕᐅᓚᐅᖅᐳᑦ ᓄᓇᕗᑦ ᐱᕙᓪᓕᐊᔪᒃᑯᑦ, 
ᑲᑎᖦᖢᒋᑦ 168−ᖑᓪᓗᑎᒃ ᒪᒃᐱᖅᑐᕋᐃᑦ, ᐊᕐᕕᓂᓖᓪᓗ ᐱᖁᔭᐃᑦ ᑲᑎᑕᐅᓚᐅᖅᐳᑦ 
ᑎᑎᕋᖅᓯᒪᓕᖅᑎᑕᐅᓪᓗᑎᒃ ᐅᐃᕖᑐᑦ. 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
ᐊᐅᓚᑦᑎᔩᑦ ᐃᖅᑲᖅᑐᐃᕕᓕᕆᔨᒃᑯᓐᓂ
2017-18−ᒥ ᐃᖅᑲᖅᑐᐃᕕᓕᕆᔨᒃᑯᑦ ᐊᑐᐊᒐᕐᒥᒃ ᐊᑐᓕᖅᑎᑦᑎᓚᐅᖅᐳᑦ 
ᐃᖅᑲᓇᐃᔭᖅᑎᓄᑦ ᑐᕌᖓᔪᒥᒃ ᐱᔭᒃᓴᖃᖅᑎᑦᑎᓪᓗᓂ ᑎᑎᕋᖅᑕᐅᓯᒪᔪᒥᒃ ᐅᐃᕖᑐᑦ 
ᐅᖃᐅᓯᕐᒥ ᐱᕙᓪᓕᐊᑎᑕᐅᔪᓄᑦ ᐊᒃᑐᐊᓂᓕᖕᓂᒃ ᐅᑯᓂᖓᓗ ᑎᑎᖅᑲᑦ ᓈᓴᐅᑎᖏᑦ, 
ᓴᖅᑭᑎᑕᐅᔪᑦ, ᐊᒻᒪ ᐱᕕᖃᖃᑕᐅᔪᑦ ᐅᐃᕖᑐᑦ ᐅᖃᐅᓯᕐᒥᒃ ᐊᑐᐃᓐᓇᐅᑎᑦᑎᔪᓂᑦ 
ᐃᖅᑲᖅᑐᐃᕕᓕᕆᔨᒃᑯᓐᓂ. 

ᐱᕙᓪᓕᐊᑎᑕᐅᔪᑦ ᖃᐅᔨᓴᕈᑕᐅᔪᓐᓇᖅᑐᑦ ᐃᖅᑲᖅᑐᐃᕕᖕᒥ ᐃᓚᐅᔪᓄᑦ ᓈᒻᒪᒋᔭᐅᔪᓂᒃ 
ᐊᑭᖏᓐᓂᒃ ᐱᔪᓐᓇᖁᓪᓗᒋᑦ ᐃᖅᑲᖅᑐᐃᕕᖕᒥ ᐊᑐᖃᑦᑕᖅᑐᑦ ᐅᖃᐅᓯᓕᕆᓂᕐᒧᑦ 
ᐱᔨᑦᑎᕋᐅᑎᑦ ᐱᔾᔪᑎᒋᓪᓗᒋᑦ ᑭᖑᕙᕆᐊᖅᑕᐅᓚᐅᖅᐳᖅ. 

ᐱᓇᓱᐊᕈᓯᕐᓂ ᐱᖓᓱᓂᒃ ᐅᐃᕖᑐᑦ ᐅᖃᐅᓯᓕᕆᓂᕐᒥᒃ ᑲᑎᒪᓚᐅᖅᐳᑦ ᐃᖃᓗᖕᓂ 
ᑖᔅᓱᒥᖓ ᐅᓂᒃᑳᓕᐅᕐᓇᐅᑎᓪᓗᒍ.   ᐱᖓᓱᑦ ᐱᓇᓱᐊᕈᓰᑦ ᐃᖅᑲᖅᑐᐃᔪᑦ ᖄᒃᑲᓐᓂᐊᒍᑦ, 
ᑎᓴᒪᑦ ᐃᖅᑲᖅᑐᖅᑕᐅᔪᑦ ᑲᔪᓯᓚᐅᖅᐳᑦ ᐅᐃᕖᑐᑦ. 

ᐅᐃᕖᑐᑦ  ᑐᑭᓕᐅᕆᔨᖃᕆᐊᖃᓚᐅᖅᐳᑦ ᐅᓂᒃᑳᖅᑎᑦ ᐅᐃᕖᑐᑦ ᑲᔪᓯᔪᒪᓪᓗᑎᒃ. ᐊᒻᒪ 
ᓱᓕ ᐊᑕᐅᓯᕐᒥᒃ ᐃᖅᑲᓇᐃᔮᒃᓴᒥᒃ ᐆᒃᑐᒃᑕᐅᔪᖃᕈᓐᓇᓚᐅᕆᕗᖅ ᐅᐃᕖᑐᑦ ᑎᑎᕋᖅᓯᒪᔪᑦ 
ᐃᓚᖓᓄᑦ. 

100 ᐅᖓᑖᓂ ᐃᓄᖕᓂᒃ ᐱᔨᑦᑎᕋᖅᑕᐅᔪᖃᓚᐅᖅᐳᖅ ᓇᓗᓇᐃᔭᐃᔨᒧᑦ ᐅᐃᕖᑐᑦ ᐊᕐᕌᒍ 
ᐊᑐᖅᑎᓪᓗᒍ. 

ᐃᓕᖅᑯᓯᓕᕆᔨᒃᑯᑦ
ᑐᑭᓕᐅᕆᓂᕐᒧᑦ ᐱᔨᑦᑎᕋᐅᑎᑦ
ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᖏᑦ 1,358,866−ᓂᒃ ᐅᖃᐅᓯᕐᓂᒃ ᖃᓪᓗᓈᑎᑑᖅᑐᓂᑦ 
ᐅᐃᕖᑎᑑᓕᖅᑎᑦᑎᓚᐅᖅᐳᑦ 2017-18−ᒥ ᐊᒻᒪᓗ 54,414 ᖃᓂᒋᔮᓂ ᐅᖃᐅᓯᕐᓂᒃ 
ᐅᐃᕖᑎᑑᖅᑐᓂᑦ ᖃᓪᓗᓈᑎᑑᓕᖅᑎᑦᑎᓪᓗᑎᒃ ᑲᑎᖦᖢᒋᑦ 1,413,280 ᐅᖃᐅᓰᑦ 
ᑐᒃᓯᕋᖅᑕᐅᔪᑦ 22−ᓂᑦ ᐱᔨᑦᑎᕋᖅᑕᐅᔪᓂᑦ. ᐱᔨᑦᑎᕋᐅᑎᒋᔭᐅᔪᑦ ᒪᑯᐊᖑᓪᓗᑎᒃ 
ᑐᑭᓕᐅᕆᓂᖅ, ᐋᖅᑭᒋᐊᖅᑎᑦᑎᓂᖅ, ᕿᒥᕐᕈᓂᖅ, ᑕᒻᒪᖅᓯᒪᔪᖅᓯᐅᕐᓂᖅ, 
ᓄᑖᙳᕆᐊᖅᑎᑦᑎᓂᖅ, ᐊᒻᒪ ᑕᐃᒎᓯᓕᕆᓂᖅ. 

ᑎᑎᕋᖅᓯᒪᔪᑦ ᐅᐃᕖᑐᑦ ᑐᑭᓕᐅᖅᑕᐅᔪᑦ ᐅᑯᐊᖑᓚᐅᖅᐳᑦ ᑐᓴᒐᒃᓴᐃᑦ, ᖃᔅᓯᑲᓪᓚᐃᑦ 
ᐅᓂᒃᑳᓕᐊᑦ, ᑎᑎᖅᑲᐅᓯᐊᑦ, ᐃᑭᐊᖅᑭᕕᒃᑯᑦ ᖃᕆᓴᐅᔭᒃᑯᓪᓗ ᓴᖅᑭᑎᑕᐅᔪᑦ, ᒪᓂᓴᐅᑎᑦ, 
ᐊᑭᓐᓇᕐᒥᐅᑕᑦ, ᑭᒃᑯᑐᐃᓐᓇᓄᑦ ᐃᓕᓐᓂᐊᖅᑎᑦᑎᔾᔪᑎᑦ, ᐊᓯᖏᓪᓗ ᐱᓕᕆᐊᒃᓴᐃᑦ 
ᑎᑎᕋᖅᓯᒪᔪᑦ.

ᒪᕐᕉᖕᓂᒃ ᐅᐃᕖᑐᑦ ᕿᒥᕐᕈᔨᓂᒃ/ᑐᑭᓕᐅᕆᔨᓂᒃ ᐃᖅᑲᓇᐃᔭᖅᑎᑖᓚᐅᖅᐳᑦ 2017-18 
ᐊᐅᔭᖓᓂ; ᑖᒃᑯᐊ ᐃᖅᑲᓇᐃᔮᒃᓵᒃ ᐃᓐᓄᒃᓯᒪᓚᐅᙱᑦᑑᒃ.  ᓄᕕᐱᕆ−ᒥ ᑎᓯᐱᕆᒥᓗ 
2017, ᒪᕐᕉᒃ ᐅᐃᕖᑐᑦ ᕿᒥᕐᕈᔩᒃ/ᑐᑭᓕᐅᕆᔩᒃ ᐅᑯᓂᖓ ᐊᔪᕈᓐᓃᖅᓴᓚᐅᖅᐴᒃ 
ᖃᕆᓴᐅᔭᒃᑰᖅᖢᑎᒃ ᑐᑭᓕᐅᕆᔨᑦ ᐱᓕᕆᔾᔪᑎᖏᓐᓂᒃ ᐊᒻᒪ ᑐᑭᓕᐅᕆᔨᑦ 
ᐊᐅᓚᑦᑎᔾᔪᑎᖏᓐᓂᒃ:
•	 Memsource−ᒥ ᐱᓕᕆᔾᔪᑎᑦ (ᐊᖏᔪᑦ ᐱᓕᕆᐊᒃᓴᑦ)
•	 ᓇᓗᓇᐃᔭᐃᓂᖅ ᓄᓇᕗᑦ ᒐᕙᒪᖓᓂ ᑐᑭᓕᐅᕆᔨᑦ ᐱᓕᕆᔾᔪᑎᖏᓐᓂᒃ
•	 MultiTrans flow ᐊᒻᒪᓗ memsource ᐱᓕᕆᔾᔪᑎᖏᑦ
•	 ᑕᐃᒎᓯᓕᕆᓂᕐᒧᑦ ᐱᓕᕆᔾᔪᑎᑦ: memsource ᐊᒻᒪ multitrans

ᑎᓯᐱᕆ 2017-ᒥ ᒫᔾᔨ 2018−ᒧᑦ, ᐊᑕᐅᓯᕐᒥᒃ ᕿᒥᕐᕈᔨᒥᒃ/ᑐᑭᓕᐅᕆᔨᒥᒃ ᐅᑯᓂᖓ 
ᐊᔪᕈᓐᓃᖅᓴᖅᑐᖃᓚᐅᖅᐳᖅ ᓄᓇᕗᑦ ᒐᕙᒪᖓᓂ:
•	 ᓄᓇᖃᖅᑳᖅᓯᒪᔪᑦ ᐃᓕᖅᑯᓯᕐᒥᓂ ᐱᓕᕆᔪᓐᓇᑦᑎᐊᖅᑐᑦ

•	 ᐃᓕᖅᑯᓯᓕᕆᔨᒃᑯᓐᓂ ᑐᑭᓯᑎᑕᐅᕚᓪᓕᕐᓗᑎᒃ ᐊᔪᕈᓐᓃᖅᓴᖅᑎᑕᐅᔪᑦ 
•	 ᓈᓚᒃᑎᐊᕆᐅᖅᓴᓂᖅ
•	 ᖃᓪᓗᓈᑐᑦ ᐅᖃᓪᓚᒍᓯᕐᓂᒃ (ᐊᔪᕈᓐᓃᖅᓴᕐᓂᐊᖅᑐᑦ ᓄᖅᑲᖅᑎᑕᐅᓚᐅᖅᐳᑦ 

ᐋᓐᓂᐊᕐᓂᖅ ᐱᔾᔪᑎᒋᓪᓗᒍ)

ᕕᕝᕗᐊᕆ 2018−ᒥ, ᕿᒥᕐᕈᔨ−ᑐᑭᓕᐅᕆᔨ ᐅᐃᕖᑐᑦ ᑎᓴᒪᓂᒃ ᐃᓕᓐᓂᐊᖅᑐᖃᓚᐅᖅᐳᖅ 
ᐃᓚᒋᔭᐅᓪᓗᓂ Magistrad ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᓂᑦ: 
•	 ᐊᒡᓚᕝᕕᖕᒥ ᑐᑭᓕᐅᕆᓂᖅ: ᐅᖃᐅᓰᑦ ᑎᑎᕋᖅᓯᒪᔪᑦ, ᓯᕗᓪᓕᖅ
•	 ᐊᒡᓚᕝᕕᖕᒥ ᑐᑭᓕᐅᕆᓂᖅ: ᐅᖃᐅᓰᑦ ᑎᑎᕋᖅᓯᒪᔪᑦ, ᑐᒡᓕᐊ
•	 ᐊᒡᓚᕝᕕᖕᒥ ᑐᑭᓕᐅᕆᓂᖅ: ᐅᖃᐅᓰᑦ ᑎᑎᕋᖅᓯᒪᔪᑦ, ᐱᖓᔪᖓᑦ
•	 ᐊᒡᓚᕝᕕᖕᒥ ᑐᑭᓕᐅᕆᓂᖅ: ᑐᑭᓯᓇᖅᓯᑎᓪᓗᒋᑦ ᒥᒃᖠᒋᐊᖅᑎᙱᓪᓗᒍ

ᑐᑭᓕᐅᕆᔨᑦ ᐱᓕᕆᐊᒃᓴᖏᓐᓄᑦ ᐊᐅᓚᑦᑎᔾᔪᑎᑦ (Flow ᐊᒻᒪᓗ MultiTrans) 
ᐊᑐᓕᖅᑕᐅᕙᓪᓕᐊᖏᓐᓇᓚᐅᖅᐳᑦ ᐱᕙᓪᓕᐊᑦᑎᐊᒃᑲᓐᓂᕈᒪᓪᓗᑎᒃ ᑕᐃᒎᓯᓂᒡᓗ 
ᒪᓕᑦᑎᐊᕐᓂᖅᓴᐅᓗᑎᒃ. ᑐᑭᓕᐅᕆᔨᒃᑯᑦ ᐊᐅᓚᑦᑎᓚᐅᖅᐳᑦ ᑲᑎᖦᖢᒋᑦ 2,486−ᓂᒃ 
ᐊᔾᔨᒋᔭᐅᙱᑦᑐᓂᒃ ᑎᑎᖅᑲᓂᒃ ᐅᐃᕖᓄᑦ 2017-18−ᒥ.

ᑮᓇᐅᔭᓕᕆᓐᓇᒥ ᐊᕐᕌᒍᖓᓂ, 506−ᓂᒃ ᓄᑖᓂᒃ ᑕᐃᒎᓯᓂᒃ ᐃᓚᔭᐅᓚᐅᖅᐳᑦ ᐅᐃᕖᑐᑦ 
ᑐᑭᓕᐅᕆᔨᒃᑯᑦ ᐃᖅᑲᓇᐃᔭᕐᕕᖓᓂ ᑕᐃᒎᓯᓄᑦ ᑐᖅᑯᖅᓯᒪᕝᕕᖕᒥ, ᐅᑯᓂᖓᓗ ᐱᓕᕆᕝᕖᑦ 
ᐊᑎᖏᑦ, ᐱᓕᕆᐊᒃᓴᑦ ᐱᔨᑦᑎᕋᐅᑎᓪᓗ.

ᒐᕙᒪᓕᕆᔨᒃᑯᑦ (EIA)
ᐅᐃᕖᑐᑦ ᑐᓴᐅᒪᑎᑦᑎᓂᖅ ᐃᓄᖕᓄᑦ
ᐃᖅᑲᓇᐃᔭᖅᑎᖃᓚᐅᑲᓚᐅᖅᐳᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᑕ ᓇᑉᐸᖓᓂ; ᑭᓯᐊᓂ, 
ᑖᓐᓇ ᐃᖅᑲᓇᐃᔮᒃᓴᖅ ᐃᓐᓄᒃᑕᐅᓕᓚᐅᖅᐳᖅ ᐅᑐᐱᕆ 2017−ᒥ. ᒐᕙᒪᓕᕆᔨᒃᑯᑦ 
ᑲᑐᔾᔨᖃᑎᒌᓂᑦ ᐃᓂᒋᔭᐅᔪᓐᓇᖅᑐᑦ ᐊᒻᒪ ᐱᓕᕆᔪᓐᓇᑦᑎᐊᖅᑐᑦ ᑕᐃᒪᙵᓂᑦ 
ᐱᐅᓯᕚᓪᓕᖅᓯᒪᕗᑦ.

ᒐᕙᒪᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ 262−ᓂᒃ ᑎᑎᕋᖅᓯᒪᔪᓂᒃ ᐅᐃᕖᑐᑦ:
•	 31−ᖑᓪᓗᑎᒃ ᐱᕙᓪᓕᐊᔪᑦ ᓴᖅᑭᑕᐅᔪᑦ
•	 156−ᖑᓪᓗᑎᒃ ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ
•	 53−ᖑᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐅᖃᐅᔾᔨᒋᐊᕈᑎᑦ
•	 ᐱᖓᓲᓪᓗᑎᒃ ᐅᖃᐅᓯᒃᓴᐃᑦ
•	 8−ᖑᓪᓗᑎᒃ ᓯᕗᓕᖅᑎᒥᑦ ᒪᒃᐱᖅᑐᒐᐃᑦ
•	 11−ᖑᓪᓗᑎᒃ ᓄᓇᕗᑦ ᒐᕙᒪᖓᓂ ᑐᓴᒐᒃᓴᖏᑦ

ᒪᒃᐱᖅᑐᒐᓕᒫᑦ ᒐᕙᒪᓕᕆᔨᒃᑯᑦ ᐃᑭᐊᖅᑭᕕᖓᓂ ᓴᖅᑭᑎᑕᐅᓚᐅᖅᐳᑦ ᐅᐃᕖᑐᑦ.

ᑮᓇᐅᔭᓕᕆᔨᒃᑯᑦ
ᐅᐃᕖᑐᑦ ᐅᖃᐅᓯᕐᒥᒃ 
ᐊᔪᕈᓐᓃᖅᓴᖅᑎᑕᐅᓪᓗᑎᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ
2017-18−ᒥ, ᑲᕐᕆᕘᕐ ᓄᓇᕗᑦ 
ᑳᑦᑐᓛᒃᑕᐅᒃᑲᓐᓂᓚᐅᖅᐳᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑕ ᐱᓕᕆᕝᕕᖓᓂ ᐊᕐᕕᓂᓕᖕᓂᒃ 
ᐅᐃᕖᑐᑦ ᐅᖃᐅᓯᕐᒥᒃ ᐊᔪᕈᓐᓃᖅᓴᖅᑎᑕᐅᔪᑦ ᐃᓕᓐᓂᐊᖅᑎᑕᐅᖁᓪᓗᒋᑦ ᐃᖃᓗᖕᓂ 
ᐊᕐᕕᓂᓕᖕᓂᓪᓗ ᓯᐊᒻᒪᒃᑎᑕᐅᓯᒪᔪᓂᑦ ᓄᓇᓕᖕᓂ (ᑲᖏᖅᖠᓂᕐᒥ ᐃᖃᓗᒃᑑᑦᑎᐊᒥᓗ 
ᐊᑐᓂ ᐊᑕᐅᓯᕐᒥᒃ ᐊᒻᒪ ᒥᑦᑎᒪᑕᓕᖕᒥ ᖃᒪᓂ'ᑐᐊᕐᒥᓗ ᐊᑐᓂ ᒪᕐᕉᖕᓂᒃ).  ᐅᑯᐊ 
ᐱᖃᓯᐅᔾᔭᐅᔪᑦ: ᐱᒋᐊᕐᓂᖓ ᐅᐃᕖᑦ ᐊᒻᒪ ᐱᒻᒪᕆᐅᔪᒥᒃ ᐃᖅᑲᓇᐃᔮᓖᑦ 
ᐃᓕᓐᓂᐊᖅᑎᑕᐅᓪᓗᑎᒃ, ᐊᒻᒪ ᐱᒋᐊᓕᓵᖅᑐᑦ ᐊᒻᒪ ᐅᐃᕖᑐᑦ ᐊᔪᕐᓇᕐᓂᖅᓴᖅ. 

ᐃᓚᖏᑦ ᐃᓚᐅᓂᐊᖅᑐᑦ ᐅᐸᒍᓐᓇᓚᐅᙱᑉᐳᑦ ᐅᕝᕙᓘᓐᓃᑦ ᐱᐊᓂᒍᓐᓇᓚᐅᙱᑉᐳᑦ 
ᐃᓕᓐᓂᐊᒐᒃᓴᒥᒃ ᐋᖅᑭᒃᓱᖅᑕᐅᓯᒪᔪᑦ ᐊᑲᐅᙱᓕᐅᕈᑕᐅᓂᖏᓐᓄᑦ 
(ᐱᓕᕆᐊᒃᓴᖃᓗᐊᖅᑎᓪᓗᒋᑦ, ᐱᓕᕆᐊᒥᓄᑦ ᐊᐅᓪᓚᖅᓯᒪᑎᓪᓗᒋᑦ, ᐃᒻᒥᓂᒃ 
ᐃᓚᒥᓂᓪᓘᓐᓃᑦ ᖃᓂᒪᔪᖃᕐᓂᖓᓄᑦ, ᐊᓯᖏᓐᓂᒡᓗ). 62−ᖑᔪᓂᑦ ᐊᑎᓕᐅᖅᑕᐅᓯᒪᔪᑦ 
ᐃᓚᐅᔪᓂᑦ, 34 ᐃᓅᓚᐅᖅᐳᑦ ᓄᓇᕗᒻᒥ (55−ᐳᓴᖏᑦ) ᐊᒻᒪ 25−ᖑᓪᓗᑎᒃ ᐱᒻᒪᕆᐅᔪᒥᒃ 
ᐃᖅᑲᓇᐃᔮᓖᑦ (25−ᐳᓴᖏᑦ). ᑲᑎᖦᖢᒋᑦ 59 ᐃᓚᐅᔪᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓚᐅᖅᐳᑦ. 
ᐱᐊᓂᒃᑐᑦ ᐅᓄᕐᓂᖏᑦ ᐅᐃᕖᑐᑦ ᐃᓕᓐᓂᐊᒐᒃᓴᖏᓐᓄᑦ ᐊᔾᔨᖃᐸᓗᓚᐅᖅᐳᑦ ᐱᐊᓂᒃᑐᑦ 
ᐅᓄᕐᓂᖏᓐᓄᑦ ᐊᓯᖏᓐᓄᒃ ᐃᓕᓐᓂᐊᒐᒃᓴᐅᑎᑕᐅᔪᓄᑦ ᓄᓇᕗᑦ ᒐᕙᒪᖓᓂ.

ᐃᓕᓐᓂᐊᖅᑎᓕᒫᑦ ᓈᒻᒪᒋᔭᐅᔪᑦ ᖃᐅᔨᓴᕈᑎᒥᒃ ᑎᑎᕋᓚᐅᖅᐳᑦ ᐊᑐᓂ ᐃᓕᓐᓂᐊᖅᑕᐅᔪᑦ 
ᐱᐊᓂᒃᑳᖓᒥᒃ. ᐃᓕᓴᐃᔨᑦ ᖃᐅᔨᓴᖅᑕᐅᔪᑦ ᐃᓕᓐᓂᐊᒐᒃᓴᐃᓪᓗ  ᐃᓗᓕᖏᑦ ᐊᔾᔨᒌᒥᒃ 
ᖁᑦᑎᒃᑐᒦᓚᐅᖅᐳᑦ. ᖃᐅᔨᓴᖅᑕᐅᔾᔪᑎᑦ ᐊᔾᔨᖏᑦ ᐃᓕᓐᓂᐊᒐᒃᓴᐃᓪᓗ ᐅᓂᒃᑳᖏᑦ 
ᐱᔭᐅᔪᓐᓇᖅᐳᑦ ᐊᐱᖅᑯᑕᐅᓗᑎᒃ.

ᐊᒻᒪᓗ 2017-18−ᒥ, 44−ᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᑲᔫᓯᐊᓂᒃ ᑐᓂᔭᐅᔪᖃᓚᐅᖅᐳᖅ 
ᐅᐃᕖᓄᑦ ᑐᕌᖓᔪᓂᒃ ᖁᓕᑦ ᐊᕕᒃᓯᒪᓂᕆᔭᑦᑕ ᐃᓕᓐᓂᐊᕐᕕᖏᓐᓂᑦ.

ᒪᕐᕉᖕᓂᒃ ᐅᖃᐅᓯᓖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ
ᐃᓐᓄᒃᓯᒪᙱᑦᑐᑦ ᐱᔾᔪᑎᒋᓪᓗᒋᑦ ᑖᒃᑯᐊ ᑐᑭᓯᒋᐊᕈᑎᒃᓴᑦ ᖃᐅᔨᓴᖅᑕᐅᓚᐅᙱᑉᐳᑦ 
ᓯᑎᐱᕆ 1, 2017 ᓯᕗᓂᐊᒍᑦ. ᑕᐃᑲᙵᓂᑦ, ᖃᐅᔨᓴᕈᑕᐅᖃᑦᑕᕐᓂᐊᖅᑐᒥᒃ 
ᐋᖅᑭᒃᓯᓚᐅᖅᐳᑦ ᖃᐅᔨᓴᕈᑕᐅᔪᑦ ᐅᓂᒃᑳᖅᑕᐅᖃᑦᑕᖁᓪᓗᒋᑦ. ᓯᑎᐱᕆ 1, 2017−ᒥ 
ᐱᒋᐊᖅᖢᓂ:
•	 ᐃᖅᑲᓇᐃᔭᖅᑎᒃᓴᖅᓯᐅᖅᑎᓄᑦ ᖃᐅᔨᒃᑲᐃᔨ ᐱᑎᑕᐅᓚᐅᖅᐳᖅ ᑭᐅᓪᓗᓂᓗ ᖁᓕᓪᓗ 

ᒪᕐᕉᖕᓂᒃ ᑐᑭᓯᒋᐊᒃᑲᓐᓂᕋᓱᒃᑐᓂᑦ ᐅᐃᕖᑐᑦ; ᑕᐃᒪᐃᒻᒪᑦ, ᐅᐃᕖᑐᑦ ᐅᖃᐅᓯᓕᕆᓂᕐᒧᑦ 

ᐱᔨᑦᑎᕋᐅᑎᑦ ᑐᓂᔭᐅᓚᐅᖅᐳᑦ ᐱᔭᕆᐊᖃᖅᑐᓄᑦ. 
•	 ᒪᕐᕉᖕᓂᒃ ᐃᖅᑲᓇᐃᔮᒧᑦ ᐱᔪᒥᓴᐅᑎᓂᒃ ᐅᐃᕖᑐᑦ ᐱᓚᐅᖅᐳᑦ.
•	 ᑐᒃᓯᕋᐅᑎᓕᒫᑦ ᐊᐱᖅᓱᖅᑕᐅᔪᒪᓪᓗᑎᒃ ᐅᐃᕖᑐᑦ ᐱᓕᕆᐊᖑᔪᑦ ᑐᓂᔭᐅᓚᐅᖅᐳᑦ; 

7 ᐱᔭᐅᓪᓗᑎᒃ, ᑭᓯᐊᓂ, ᐃᖅᑲᓇᐃᔮᕆᖃᑦᑕᖅᓯᒪᔭᖓᓂ ᖃᐅᔨᒋᐊᕐᕕᐅᔪᓐᓇᖅᑐᒥᒃ 
ᐅᐃᕖᑐᑦ ᐱᓕᕆᐊᖑᔪᖃᓚᐅᙱᑦᑐᖅ ᐊᒻᒪ ᐃᖅᑲᓇᐃᔮᒃᓴᒥᒃ 
ᒪᓂᒻᒪᒡᕕᐅᔪᖃᓚᐅᙱᖦᖢᓂ ᐅᐃᕖᑐᑦ.

•	 ᐱᖓᓱᓂᒃ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᖅᑲᓇᐃᔭᖅᑎᑖᓚᐅᖅᐳᑦ.

ᐅᐃᕖᑐᑦ ᒪᓂᓴᐅᑎᒋᔭᐅᔪᑦ ᐸᕐᓇᒍᑎᒥᒃ ᓴᖅᑭᑦᑎᓚᐅᖅᐳᑦ ᐊᑑᑎᖃᑦᑎᐊᖅᑐᒥᒃ 
ᐃᖅᑲᓇᐃᔮᒃᓴᐃᑦ ᒪᑐᐃᖓᔪᑦ ᒪᓂᓴᐅᑕᐅᖃᑦᑕᖁᓪᓗᒋᑦ ᐅᐃᕖᑐᑦ  ᐅᖃᐅᓯᓕᖕᓄᑦ 
ᓄᓇᕗᒻᒥ.  ᑖᓐᓇ ᐸᕐᓇᒍᑎ ᑎᓕᐅᕆᔾᔪᑕᐅᓇᓱᒃᐳᖅ ᐱᔪᒥᒍᓱᓕᕈᑕᐅᓇᓱᒃᖢᓂᓗ 
ᐅᐃᕖᑐᑦ ᐅᖃᐅᓯᓕᖕᓂᒃ ᐊᒻᒪ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᓄᖕᓂᒃ ᓄᓇᕗᑦ ᒐᕙᒪᖓᓄᑦ. 
ᐃᖅᑲᓇᐃᔮᒃᓴᑦ ᒪᓂᓴᐅᑕᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᖏᓐᓂ ᐅᖃᐅᓰᑦ ᑕᒪᕐᒥᒃ 
ᐃᓕᓴᕆᔭᐅᓯᒪᔪᑦ ᐊᑐᖅᖢᒋᑦ ᓄᓇᕗᒻᒥ, ᐅᐃᕖᑎᑐᓪᓗ. ᐊᒻᒪᓗᑦᑕᐅᖅ, ᐃᖅᑲᓇᐃᔮᒃᓴᑦ 
ᓴᖅᑭᑎᑕᐅᖃᑦᑕᖅᐳᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ ᐅᐃᕖᑐᑦ.

ᐊᐃᕐᕆᓕ 1, 2017−ᒥ ᐱᒋᐊᖅᖢᓂ, 543−ᖑᓚᐅᖅᐳᑦ ᐃᖅᑲᓇᐃᔮᒃᓴᑦ ᒪᓂᓴᐅᑕᐅᔪᑦ 
ᐅᐃᕖᑐᑦ ᑐᑭᓕᐅᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ ᓴᖅᑭᑎᑕᐅᓪᓗᑎᒃ 
ᐊᒻᒪᓗ ᐅᑭᐅᖅᑕᖅᑐᒥ ᑐᓴᐅᒪᔾᔪᑎᒃᑯᑦ. ᐱᓇᓱᐊᕈᓯ ᒪᕐᕉᒃ ᐊᓂᒍᕌᖓᑦ ᒪᓂᓴᐅᑎᑦ 
Le Nunavoix−ᑯᑦ ᓴᖅᑭᑎᑕᐅᖃᑦᑕᖅᐳᑦ, ᐱᓇᓱᐊᕈᓯᑕᒫ ᓈᓚᐅᑎᒃᑯᑦ ᒪᓂᓴᐅᑎᑦ 
ᐅᖃᐅᓯᐅᕙᒃᖢᑎᒃ CRFT 107,3−ᑯᑦ ᐊᒻᒪ ᐱᓇᓱᐊᕈᓯᑕᒫ ᒪᓂᓴᐅᑎᑦ ᓴᖅᑭᑎᑕᐅᕙᒃᖢᑎᒃ 
CRFT ᐃᑭᐊᖅᑭᕕᖓᒍᑦ.

ᐃᖅᑲᓇᐃᔮᒧᑦ ᐱᔪᒥᓴᐅᑎᓂᒃ ᓄᓇᕗᒻᒥᐅᑕᓂᑦ ᐱᓚᐅᖅᐳᑦ, ᐱᖓᓱᓪᓗ ᓄᓇᕗᒻᒧᑦ 
ᓅᖦᖢᑎᒃ ᐃᖅᑲᓇᐃᔮᖅᑖᖅᑎᑕᐅᔪᑦ ᓯᑎᐱᕆ 1, 2017−ᒥᑦ ᒫᔾᔨ 31, 2018−ᒧᑦ.

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᔪᑦ ᐅᐃᕖᑐᑦ
ᓯᑎᐱᕆ 2017−ᒥ, DPRA−ᑯᑦ ᑐᓂᓯᓚᐅᖅᐳᖅ ᓯᕗᓪᓕᖅᐹᖅᓯᐅᑎᒥᒃ ᖃᐅᔨᓴᖅᑕᐅᔪᑦ 
ᐅᓂᒃᑳᓕᐊᖓᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᔪᓐᓇᕐᓂᕆᔭᐅᔪᓂᑦ ᖃᐅᔨᓴᖅᑕᐅᔪᓂᑦ 
ᐊᑐᐃᓐᓇᐅᑎᑦᑎᖁᓪᓗᒋᑦ ᐱᔨᑦᑎᕋᐅᑎᓂᒃ ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪ ᐅᐃᕖᑐᑦ.
•	 ᖃᐅᔨᔭᐅᔪᓂᑦ ᑕᑯᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒫᓐᓇ 

ᐱᑕᖃᑦᑎᐊᙱᑉᐳᑦ ᐱᔪᓐᓇᕐᓂᕆᔭᕆᐊᓕᖕᓂᑦ ᐊᑐᐃᓐᓇᐅᑎᑦᑎᖁᓪᓗᒋᑦ 
ᐱᔨᑦᑎᕋᐅᑎᓂᒃ ᐱᖓᓱᑦ ᐅᖃᐅᓯᑦ ᐊᑐᕐᓗᒋᑦ ᐋᓐᓂᐊᖃᕐᓇᙱᑦᑐᓕᕆᔾᔪᑎᓂᑦ. 
ᐃᑲᔪᖅᑐᐃᔾᔪᑕᐅᔭᕆᐊᓕᖕᓂᑦᑕᐅᖅ ᐱᑕᖃᑦᑎᐊᙱᒃᑭᕗᑦ ᐅᖃᐅᓯᓕᕆᔪᓐᓇᖅᑐᑦ 
ᓴᙱᒃᑎᒋᐊᖁᓪᓗᒋᑦ ᓄᓇᕘᓕᒫᒥ ᐊᒻᒪ ᒪᓕᒐᖅᑎᒍᑦ ᐱᓕᕆᐊᒃᓴᕆᑎᑕᐅᔪᑦ 

ᒪᓕᒃᑕᐅᓗᑎ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ, 
ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ, ᐊᒻᒪ ᐃᓄᐃᑦ 
ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᒪᓕᒃᖢᒋᑦ.

•	 ᐅᓄᖅᑐᑦ ᐊᑐᓕᖁᔭᐅᔪᑦ, ᐱᔾᔪᑎᒋᔭᐅᔪᓂᑦ, 
ᓯᕗᒻᒧᐊᒃᑎᑕᐅᓚᐅᖅᐳᑦ ᖃᐅᔨᔭᐅᔪᑦ 
ᑐᙵᕕᒋᓪᓗᒋᑦ. ᐃᓚᓕᐅᔾᔨᓚᐅᕆᕗᑦ, 
ᐊᔪᕐᓇᙱᒃᑳᖓᑦ, ᐊᑐᓕᖁᔭᐅᔪᓂᑦ ᐅᖃᐅᓯᕐᓄᑦ 
ᑲᒥᓯᓇᐅᑉ ᐊᒡᓚᕝᕕᐊᓂ ᓴᖅᑭᑎᑕᐅᔪᓂᑦ 
ᓄᓇᕗᒻᒥ ᑭᖑᓪᓕᖅᐹᖅᓯᐅᑦ ᐅᓂᒃᑳᓕᐊᒥ, 
ᐅᑐᐱᕆ 2015−ᒥ. ᐋᓐᓂᐊᕐᕕᓕᐊᖅᓯᒪᔪᒥᑦ 
ᐅᖃᓪᓚᖃᑎᒋᔪᓐᓇᙱᒃᑯᕕᐅᒃ, 
ᐊᑦᑕᕐᓇᖅᑐᒦᓐᓂᐊᖅᐳᖅ.  ᐅᑯᐊ ᐱᔾᔪᑎᒋᔭᐅᕙᒃᑐᑦ:
•	 ᒪᓂᒪᕝᕕᐅᔪᑦ
•	 ᐊᑐᐊᒐᐃᑦ ᑲᔪᓯᑎᑕᐅᔪᓪᓗ
•	 ᐊᔪᕈᓐᓃᖅᓴᑎᑦᑎᓂᖅ
•	 ᐃᖅᑲᓇᐃᔭᖅᑐᓕᕆᔨᒃᑯᑦ
•	 ᑐᓴᔩᑦ/ᑐᑭᓕᐅᕆᓂᖅ ᐱᓕᕆᔾᔪᓯᖏᑦ
•	 ᑎᑎᕋᖅᓯᒪᔪᑦ ᑲᑎᑕᐅᔪᑦ ᐅᓂᒃᑳᓕᐅᖅᑕᐅᔪᓪᓗ
•	 ᐱᓕᕆᐊᖏᓐᓂᒃ ᖃᐅᔨᓴᕐᓂᖅ

ᓄᕕᐱᕆ 2017−ᒥ, ᖃᐅᔨᒃᑲᐃᔨᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᓕᕆᖃᑕᐅᔪᒥᒃ ᑎᑎᖅᑲᒥᒃ ᓴᖅᑭᑎᑦᑎᔪᖃᓚᐅᖅᐳᖅ ᑕᐃᒎᓯᓕᖕᒥᒃ ᓄᓇᕗᑦ 
ᒐᕙᒪᖓᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᔪᓐᓇᕐᓂᕆᔭᐅᔪᓂᑦ ᖃᐅᔨᓴᕐᓂᖅ 
ᐊᑐᐃᓐᓇᐅᑎᑦᑎᖁᓪᓗᒋᑦ ᐱᔨᑦᑎᕋᐅᑎᓂᒃ ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪ ᐅᐃᕖᑐᑦ.  
ᐅᓂᒃᑳᓕᐊᖑᔪᓐᓇᖅᑐᑦ.

ᑕᕝᕙᓂ ᐅᓂᒃᑳᓕᐊᒥ ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᕗᑦ ᐊᑐᓕᖁᔭᐅᔪᓕᒫᓂᑦ 
ᐅᖃᐅᓯᐅᔪᓂᑦ ᐱᒋᐊᕐᓂᖓᓂ ᖃᐅᔨᓴᖅᑕᐅᔪᑦ ᐅᓂᒃᑳᓕᐊᖓᓂᐱᓕᕆᕝᕕᖕᒥ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ. ᐋᖅᑭᒃᑕᐅᔪᑦ ᒪᓕᒃᖢᒋᑦ ᓯᕗᒻᒧᐊᒃᐸᓪᓕᐊᓪᓗᑎᒃ, 
ᐱᓕᕆᕝᕕᒋᔭᖓ ᑕᒪᐃᓐᓂᒃ ᐊᑭᒋᓇᔭᖅᑕᖏᓐᓂᒃ ᐱᓕᕆᔭᕆᐊᖃᕐᓂᐊᖅᐳᑦ 
ᓂᕈᐊᖅᑕᐅᔪᓂᑦ ᐊᑐᓕᖁᔭᐅᔪᓂᑦ ᑐᑭᓯᓇᓱᒡᓗᑎᒡᓗ ᑲᔪᓯᔪᓐᓇᕋᔭᕐᒪᖔᑕ.  

ᐱᒋᐊᕐᓂᖓᓂ ᖃᐅᔨᓴᖅᑕᐅᔪᑦ ᐅᓂᒃᑳᓕᐊᖓ ᐱᒋᐊᕈᑎᒋᔭᐅᓚᐅᕐᒪᑦ 
ᑖᔅᓱᒧᖓ ᐅᓂᒃᑳᓕᐊᒧᑦ, ᐅᓂᒃᑳᓕᐊᖑᔪᓐᓇᕐᒥᔪᖅ ᐋᖅᑭᒍᑕᐅᓂᐊᖅᐳᖅ 
ᑐᙵᕕᒃᓴᑦᑎᐊᕙᖕᒥᑦᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᐅᓯᓕᕆᓂᕐᒧᑦ 
ᐸᕐᓇᐅᑎᓕᐅᖅᑕᐅᕙᓪᓕᐊᔪᒧᑦ(ᓲᕐᓗ ᖃᓄᐃᓕᐅᕐᓃᑦ, ᑐᓴᐅᒪᑎᑦᑎᓂᖅ, ᐊᑭᖏᑦ).  



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ 
2017-2018

ᖃᓄᖅᑑᕈᑎᒃᓴᓄᑦ ᐸᕐᓇᐅᑎᒥᑦ ᓇᓗᓇᐃᖅᓯᒪᔪᑦ ᖃᓄᐃᓕᐅᕈᑕᐅᓂᐊᖅᑐᓂᑦ, 
ᓴᖅᑭᓐᓂᐊᕋᓱᒋᔭᐅᔪᓂᑦ, ᐃᓱᓕᕝᕕᒃᓴᖏᑦ ᕿᓚᒻᒥᐅᔪᓂᑦ (ᐊᕐᕌᒍᒥ ᐊᑕᐅᓯᕐᒥᒃ−ᒪᕐᕉᖕᓄᑦ), 
ᐊᑯᓐᓂᖅᓱᖅᑐᑦ (ᐊᕐᕌᒍᓂ ᐱᖓᓱᓂᑦ ᑕᓪᓕᒪᓄᑦ) ᐊᒻᒪ ᓯᕕᑐᔪᓄᑦ (ᐊᕐᕌᒍᓂ ᑕᓪᓕᒪᓂᒃ 
ᖁᓕᓄᑦ), ᑎᑎᕋᖅᑕᐅᒋᐊᙵᓚᐅᖅᐳᑦ ᒫᔾᔨ 15, 2018−ᒥ. ᐊᑐᓕᖅᑎᑕᐅᕙᓪᓕᐊᓚᐅᖅᐳᑦ 
2018-19−ᒥ.

ᐋᓐᓂᐊᕐᕕᓕᐊᖅᓯᒪᔪᓕᕆᔨᑦ ᐊᒡᓚᕝᕕᖓ ᐃᓱᒫᓘᑕᐅᔪᓂᒃ ᖃᐅᔨᓴᖃᑦᑕᙱᑉᐳᑦ 
ᐅᖃᐅᓯᖓ ᒪᓕᒃᖢᒍ. ᑕᐃᒪᐃᒻᒪᑦ ᐊᑐᐃᓐᓇᐅᑎᑦᑎᔪᓐᓇᙱᑉᐳᑦ ᖃᔅᓯᑲᓪᓚᖕᓄᑦ 
ᐅᐃᕖᑐᑦ−ᐅᖃᐅᓯᓕᖕᓂᑦ ᐋᓐᓂᐊᕐᕕᓕᐊᖅᓯᒪᔪᓂᑦ ᐋᓐᓂᐊᕐᕕᓕᐊᖅᓯᒪᔪᓕᕆᔨᑦ 
ᐊᒡᓚᕝᕕᖓᓂ ᐱᔨᑦᑎᕋᖅᑕᐅᓯᒪᔪᓂᑦ 2017-18−ᒥ. ᐋᓐᓂᐊᕐᕕᓕᐊᖅᓯᒪᔪᓕᕆᔨᑦ 
ᐊᒡᓚᕝᕕᖓ ᐅᓄᖅᓯᒋᐊᖅᑎᑦᑎᓚᐅᖅᐳᑦ ᐅᐃᕖᑐᑦ ᐅᖃᐅᓯᓕᖕᓄᑦ ᑐᓴᐅᒪᑎᑦᑎᔨᓂᑦ 
ᐅᐃᕖᑐᑦ ᐅᖃᐅᓯᓕᖕᓂᑦ ᐱᔨᑦᑎᕋᖅᑎᑦ ᐊᐅᓚᑦᑎᔨᖓᓂ ᐃᖅᑲᓇᐃᔭᖅᑎᑖᖅᖢᑎᒃ 
ᐃᓇᖐᓂᐊᖅᑐᒥᒃ ᑳᑦᑐᓛᒃᓯᓪᓗᑎᒃ. 

ᐃᖅᑲᓇᐃᔮᒃᓴᒥᒃ ᐅᐃᕖᑎᑐᑦ ᐋᓐᓂᐊᕐᕕᖕᒥ ᑐᓵᔨᒃᓴᒧᑦ ᓴᖅᑭᑎᑕᐅᔪᖃᕐᓂᐊᖅᐳᖅ 
ᑮᓇᐅᔭᓕᕆᓐᓇ ᐊᕐᕌᒍ ᐱᒋᐊᓕᓵᖅᑎᓪᓗᒍ. ᕿᑭᖅᑕᓂ ᐋᓐᓂᐊᕕᒃ ᒫᓐᓇ 
ᐃᑲᔫᑎᒃᓴᖃᙱᑦᑐᑦ ᑎᑎᕋᖅᓯᒪᔪᓂᑦ ᑲᑎᑦᑎᓂᕐᒧᑦ ᓲᕐᓗ ᖃᒡᙳᑲᓪᓚᐃᑦ 
ᐅᐃᕖᑐᑦ ᐅᖃᐅᓯᓕᑦ ᐋᓐᓂᐊᕐᕕᓕᐊᖅᓯᒪᔪᑦ ᑐᓵᔨᒥᒃ ᐱᔨᑦᑎᕋᖅᑎᖃᖅᐸᒃᑐᑦ. 
ᑭᓯᐊᓂ, ᐅᐃᕖᑑᕈᓐᓇᖅᑐᓂᒃ ᐃᖅᑲᓇᐃᔭᖅᑎᒥᒃ ᐊᑐᐃᓐᓇᐅᔪᖃᖃᑦᑕᖅᐳᖅ 
ᐃᑲᔪᖅᑎᒋᔭᐅᔪᓐᓇᖅᑐᓂᒃ ᐅᐃᕖᑐᑦ ᑐᓵᔨᖃᕆᐊᖃᖅᑐᖃᖅᐸᑦ.

ᐃᓕᓐᓂᐊᕐᓂᓕᕆᔨᒃᑯᑦ 
ᑐᓴᐅᒪᑎᑦᑎᓂᖅ ᐊᒻᒪ ᐱᕚᓪᓕᕈᑕᐅᔪᓐᓇᖅᑐᑦ
ᑕᒪᑐᒪᓂ ᐊᕐᕌᒍᒥ ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ ᐅᖃᓕᒫᒐᓕᐅᖅᖢᑎᒡᓗ 
ᐅᐃᕖᑐᑦ ᑎᑎᕋᖅᓯᒪᔪᓂᑦ ᐅᐃᕖᑐᑦ ᐅᖃᐅᓯᓕᖕᓄᑦ ᐃᓄᖕᓄᑦ ᑐᕌᖓᔪᓂᒃ 
ᐃᓕᓐᓂᐊᕐᓂᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᓐᓄᑦ. 

7 ᑎᑎᕋᖅᓯᒪᔪᑦ ᐊᒻᒪ/ᐅᕝᕙᓘᓐᓃᑦ ᐅᖃᓕᒫᒐᐃᑦ ᑐᑭᓕᐅᖅᑕᐅᓚᐅᖅᐳᑦ, 
ᐋᖅᑭᒋᐊᖅᑕᐅᓪᓗᑎᒃ, ᑎᑎᖅᑲᓕᐅᖅᑕᐅᓪᓗᑎᒃ ᐊᒻᒪ ᐅᖃᓕᒫᒐᓕᐊᖑᓪᓗᑎᒃ ᐅᐃᕖᑎᑐᑦ:
•	 ᐃᓕᓴᐃᔾᔪᑎᒃᓴᑦ ᓄᓇᕗᒻᒥ ᐊᖏᕈᑎᒦᑦᑐᑦ ᑐᑭᓕᐅᖅᑕᐅᓚᐅᖅᐳᖅ ᐅᐃᕖᑐᑦ−

ᐅᖃᐅᓯᓕᖕᓄᑦ ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᖅᑎᓄᓪᓗ: 
•	 ᓄᓇᕗᒻᒥ ᐊᖏᕈᑏᑦ−ᐃᓕᓴᐃᔨᑦ ᒪᓕᒋᐊᓕᖏᑦ (ᑐᑭᓕᐅᖅᑕᐅᔪᑦ 15,973 

ᐅᖃᐅᓯᑦ)
•	 ᒪᕐᕉᒃ ᐅᖃᓕᒫᒑᒃ ᐅᐃᕖᓄᑦ ᐃᓚᒋᔭᐅᔪᓄᑦ ᓄᓇᓕᖕᓂ ᐅᐃᕖᓂᒡᓗ ᑲᔾᔮᕆᔭᓕᖕᓂᒃ:

•	 ᐱᑐᖃᕕᓂᑦ ᑎᑎᕋᖅᓯᒪᔪᑦ ᐃᓄᐃᑦ ᐅᓂᒃᑲᐅᓯᑐᖃᖏᑦ  (ᑐᑭᓕᐅᖅᑕᐅᓯᒪᔪᑦ 
70,724 ᐅᖃᐅᓰᑦ) 

•	 ᓄᓇᕗᒻᒥ ᐳᐃᔨᑦ (ᐋᖅᑭᒋᐊᖅᑕᐅᔪᑦ 22,399 ᐅᖃᐅᓰᑦ) 
•	 ᐅᓂᒃᑳᓕᐊᖅ, ᐸᕐᓇᐅᑎ, ᐊᒻᒪ ᒪᕐᕉᒃ ᑎᑎᖅᑳᒃ:

•	 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2015-16 (ᑐᑭᓕᐅᖅᑕᐅᔪᑦ 15,743 ᐅᖃᐅᓯᑦ 
ᐋᖅᑭᒃᓯᒪᓂᖓᓗ)

•	 ᐊᕐᕌᒍᑕᒫᖅᓯᐅᑦ ᐸᕐᓇᐅᑎ 2017-18 (ᑐᑭᓕᐅᖅᑕᐅᔪᑦ 4,810 ᐅᖃᐅᓰᑦ)
•	 ᖁᐊᓴᒥ ᒪᓪᕉᓂᒧᑦ (ᑐᑭᓕᐅᖅᑕᐅᔪᑦ 893 ᐅᖃᐅᓯᑦ) − ᑎᑎᖅᑲᖅ
•	 ᐅᕙᑦᑎᓐᓂᒃ ᑐᙵᓱᒃᑎᑦᑎᔪᑦ ᓄᓇᓕᖕᓄᑦ (ᑐᑭᓕᐅᖅᑕᐅᔪᑦ 146 ᐅᖃᐅᓰᑦ) − 

ᑎᑎᖅᑲᖅ

ᓱᓕᒃᑲᓐᓂᖅ, ᐊᑕᐅᓯᕐᒥᒃ ᐅᐃᕖᑐᑦ ᒪᓂᓴᐅᑎᒥᒃ ᐱᑕᖃᓚᐅᖅᐳᖅ: ᐃᓕᓴᐃᔨᓄᑦ 
ᐱᓕᕆᐊᖑᔪᑦ ᐸᕐᓇᒍᑎ (ᑐᑭᓕᐅᖅᑕᐅᔪᑦ ᐊᒻᒪ ᐋᖅᑭᒃᓱᖅᑕᐅᔪᑦ 836 ᐅᖃᐅᓰᑦ).

ᐱᓕᕆᕝᕕᓕᒫᑦ
ᑎᒃᑯᐊᖅᑕᐅᓯᒪᔪᑦ ᒪᕐᕉᖕᓂ ᐅᖃᐅᓯᓕᖕᓄᑦ ᐃᖅᑲᓇᐃᔮᒃᓴᑦ
2017-18−ᒥ, 43 ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᑲᔫᓯᐊᖅᑖᓚᐅᖅᐳᑦ ᐊᔾᔨᒌᙱᑦᑐᓂᑦ 
ᐊᕕᒃᑐᖅᓯᒪᔪᑦ ᐱᓕᕆᕝᕕᖏᓐᓂᑦ. ᑎᑎᕋᖅᓯᒪᔪᓂᑦ ᒪᒃᐱᖅᑐᒐᖅ 55 ᑕᑯᓗᒍ ᐊᑐᓂ 
ᐱᓕᕆᕝᕖᑦ ᐅᓄᕐᓂᖏᑦ.

ᐃᖃᓗᖕᓂ ᓄᓇᓕᐸᐅᔭᒃᑯᑦ 
ᕼᐋᒪᓚᒃᑯᑦ ᑐᓴᐅᒪᑎᑦᑎᔨᑦ ᐊᒻᒪ ᐱᔨᑦᑎᕋᖅᑎᑦ
2017-18−ᒥ ᐃᖃᓗᖕᓂ ᓄᓇᓕᐸᐅᔭᒃᑯᑦ ᑮᓇᐅᔭᖏᑦ ᐊᑐᖅᑕᐅᓚᐅᖅᐳᑦ ᐅᐃᕖᑐᑦ 
ᐅᖃᐅᓯᓕᕆᓂᕐᒥᒃ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᑎᑦᑎᖁᓪᓗᒋᑦ ᐅᑯᓇᓂ:
•	 ᐃᓄᖕᓄᑦ ᑐᓴᒐᒃᓴᑦ ᒐᕙᒪᒃᑯᓐᓂ/ᐱᕙᓪᓕᐊᔪᑦ ᐅᖃᐅᓯᐅᔪᑦ/ᐊᔾᔨᙳᐊᑦ: 73
•	 ᐊᑐᐊᒐᐃᑦ; 2
•	 ᐱᓕᕆᐊᒃᓴᑦ: 40
•	 ᓯᓚᑖᓂᖔᖅᑐᑦ ᐅᓂᒃᑲᐅᓯᐅᔪᑦ: 1
•	 ᐊᕐᕌᒎᑉ ᓄᙳᐊᓂ ᐱᕙᓪᓕᐊᔪᑦ: 1
•	 ᐊᓯᖏᑦ (ᐊᑭᓐᓇᕐᒥᐅᑕᑦ/ᒪᓂᓴᐅᑎᑦ ᑎᑎᕋᖅᓯᒪᔪᑦ): 15

ᓄᓇᓕᐸᐅᔭᒃᑯᑦ ᓴᖅᑭᑎᑦᑎᓚᐅᕆᕗᑦ ᐊᕐᕌᒎᑉ ᓄᙳᐊᓂ ᐱᕙᓪᓕᐊᔪᓂᒃ 
ᐱᓕᕆᐊᒃᓴᓪᓗᐊᑕᖏᓐᓂᒃ ᓇᓗᓇᐃᖅᑕᐅᓯᒪᔪᓂᑦ ᑎᑎᕋᖅᓯᒪᔪᓂᑦ ᐊᒻᒪ 
ᑲᔪᓯᑎᑕᐅᑦᑎᐊᖅᓯᒪᔪᓂᑦ ᐅᓂᒃᑳᖅᑐᐊᓂᒃ.  ᐊᒻᒪᓗᑦᑕᐅᖅ ᖃᓪᓗᓈᑎᑑᖅᑐᑦ 
ᐃᓄᒃᑎᑑᓕᖅᑎᑕᐅᑎᓪᓗᒋᑦ, ᑎᑎᕋᖅᓯᒪᔪᑦ ᑐᑭᓕᐅᖅᑕᐅᓚᐅᕆᕗᑦ ᐅᐃᕖᑐᑦ, 
ᑐᑭᓯᒋᐊᕈᑎᒃᓴᐃᑦ ᐱᔭᐅᔪᓐᓇᑦᑎᐊᖁᓪᓗᒋᑦ ᓄᓇᓕᖕᓃᑐᓕᒫᓄᑦ ᐅᖃᐅᓯᕐᒥᒃ 
ᓂᕈᐊᕆᔭᒥᓂᒃ.



ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ 
2017-2018

ᐊᒻᒪᓗᑦᑕᐅᖅ, ᑮᓇᐅᔭᐃᑦ ᐊᑐᖅᑕᐅᓚᐅᕆᕗᑦ ᐃᑲᔪᖅᑐᐃᔾᔪᑎᓂᒃ ᓴᖅᑭᑎᑦᑎᖁᓪᓗᒋᑦ 
ᑲᑎᒪᔨᓄᑦ ᑕᐅᓐᑯᓐᓂ ᐱᓕᕆᐊᖑᓚᐅᖅᑐᓂᑦ ᓄᕕᐱᕆ 23−ᖑᑎᓪᓗᒍ ᑐᔪᕐᒥᕕᐊᓗᖕᒥ. 
ᑖᒃᑯᐊ ᐱᓕᕆᐊᖑᑎᓪᓗᒋᑦ ᒪᐃᔭᒥᑦ ᑲᑎᒪᔨᖏᓐᓂᒡᓗ ᐱᕕᒃᓴᖃᖅᑎᑦᑎᓚᐅᖅᐳᑦ 
ᓄᓇᓕᖕᓂ ᖃᓄᐃᑉᐸᓪᓕᐊᔪᓂᒃ ᑐᓴᖅᑎᑦᑎᓪᓗᑎᒃ ᑎᑎᕋᖅᓯᒪᓪᓗᐊᑕᖅᑐᓂᑦ, ᐊᒻᒪᓗᑦᑕᐅᖅ 
ᐊᐱᖅᑯᑎᒃᓴᓂᒃ ᑭᐅᑲᑕᒃᖢᑎᒃ ᓈᓚᒃᑎᖏᓐᓂᑦ. ᑐᑭᓕᐅᖅᑕᐅᔪᑦ ᐅᓂᒃᑲᐅᓯᐅᔪᑦ ᐅᐃᕖᑐᑦ 
ᐅᓂᒃᑲᐅᓯᐅᓚᐅᕆᕗᑦ, ᐊᒻᒪᓗ ᐅᖃᖅᑕᐅᑲᐅᑎᒋᓪᓗᑎᒃ ᑐᓵᔨᖃᖅᖢᑎᒃ ᐅᐃᕖᑐᑦ ᑕᐃᑲᓂ 
ᐱᓕᕆᑎᑕᐅᑎᓪᓗᒋᑦ. ᑭᖑᓪᓕᖅᐹᒥ ᓴᖅᑭᑦᑐᑦ ᓈᓚᒃᑎᓂᑦ ᐃᓚᐅᑎᑦᑎᓂᖅᓴᐅᓚᐅᖅᐳᑦ, 
ᑐᑭᓯᒋᐊᕈᓐᓇᖅᑎᑕᐅᓪᓗᑎᒃ ᐅᖃᐅᓯᕐᒥ ᓂᕈᐊᕆᔭᒥᓂᒃ ᐊᑐᕐᓗᑎᒃ.

ᐅᓇ ᐅᔾᔨᕆᔭᐅᓕ: ᓄᓇᓕᐸᐅᔭᒃᑯᑦ ᐃᖃᓗᖕᓂ ᖃᐅᔨᓇᓱᒃᐳᑦ ᐱᓕᕆᖃᑎᖃᕈᓐᓇᕐᒪᖔᑦ 
ᐅᐃᕖᑐᑦ ᐅᖃᐅᓯᓕᖕᓂᑦ ᑐᑦᑕᕐᕕᖕᓂᑦ ᐃᖃᓗᖕᓂ ᖃᕆᓴᐅᔭᒃᑯᑦ ᑐᖅᑯᖅᓯᒪᔪᑦ 
ᐃᓚᒋᐊᖅᑎᑕᐅᖁᓪᓗᒋᑦ ᐃᓄᖕᓂᑦ ᐅᓄᖅᑐᓂᒃ ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑦᑎᕙᒃᑐᓂᒃ 
ᐃᖃᓗᖕᓂ. ᑖᓐᓇ ᐱᐅᓯᒋᐊᕈᑕᐅᓇᔭᖅᐳᖅ ᐱᔪᓐᓇᕐᓂᕆᔭᖓᓂ ᐱᔨᑦᑎᕋᐅᑎ 
ᐊᑐᐃᓐᓇᐅᓕᒃᑲᓐᓂᕐᓗᓂ ᐊᒻᒪᓗ ᖃᓄᐃᓕᐅᕈᑕᐅᓪᓗᐊᑕᖅᑐᓂᑦ ᐊᑐᐃᓐᓇᐅᕙᒡᓗᓂ. 
ᓄᓇᓕᐸᐅᔭᒃᑯᑦ ᖃᐅᔨᓇᓱᒃᑭᕗᑦ ᑲᑎᒪᑎᑦᑎᔪᓐᓇᕐᒪᖔᑦ ᐅᐃᕖᑑᖅᐸᒃᑐᑦ ᓄᓇᓕᖓᓂ, 
ᖃᐅᔨᓇᓱᒡᓗᑎᒃ ᓄᓇᓕᐸᐅᔭᒃᑯᑦ ᒫᓐᓇ ᖃᓄᐃᓕᐅᕐᒪᖔᑕ ᑖᒃᑯᐊ ᐱᒻᒪᕆᐅᔪᑦ 
ᐱᖃᖅᑎᐅᖃᑕᐅᔪᑦ ᐱᔭᕆᐊᓕᖏᑦ ᒪᓕᒃᑕᐅᑦᑎᐊᖁᓪᓗᒋᑦ.

ᐱᓕᕆᕝᕕᒃ
ᑮᓇᐅᔭᓕᕆᓐᓇᖅ 
ᐊᕐᕌᒍ 
2016-17

ᑮᓇᐅᔭᓕᕆᓐᓇᖅ 
ᐊᕐᕌᒍ 
2017-18

ᐃᓕᖅᑯᓯᓕᕆᔨᒃᑯᑦ 2 4

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 2 2

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 4 3

ᐃᓕᓐᓂᐊᕐᓂᓕᕆᔨᒃᑯᑦ 9 11

ᒐᕙᒪᓕᕆᔨᒃᑯᑦ 2 3

ᐃᓄᓕᕆᔨᒃᑯᑦ 1 3

ᑮᓇᐅᔭᓕᕆᔨᒃᑯᑦ 4 3

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 11 7

ᒪᓕᒐᓕᕆᔨᒃᑯᑦ 5 6

ᒪᓕᒐᓕᐅᕐᕕᖕᒥ ᐊᒡᓚᕝᕕᐊ ᐅᖃᐅᓯᓕᕆᔨᒃᑯᓪᓗ 

ᑲᒥᓯᓇᐅᑉ ᐊᒡᓚᕝᕕᐊ

5 1

ᑲᑎᖦᖢᒋᑦ 45 43

ᐃᖃᓗᖕᓂ ᐅᖃᓕᒫᒐᖃᕐᕕᒃ
ᑎᓯᐱᕆ 2017−ᒥ ᒫᔾᔨ 2018−ᒧᑦ, ᑲᑎᖦᖢᒋᑦ 490 ᐅᐃᕖᑦ ᐃᖃᓗᐃᑦ 
ᐅᖃᓕᒫᒐᖃᕐᕕᖓᓄᐊᓚᐅᖅᐳᑦ, 120−ᐅᒐᔪᒃᖢᓂ ᑕᖅᑭ ᐊᑕᐅᓯᖅ.

ᐃᖃᓗᖕᓂ ᐅᖃᓕᒫᒐᖃᕐᕕᒃ ᓱᓕᒃᑲᓐᓂᖅ 8−ᓂᒃ ᐅᐃᕖᑐᑦ ᐅᖃᓕᒫᖅᑎᑦᑎᑲᑕᓚᐅᖅᐳᑦ 
2017-18 ᐊᕐᕌᒍᒋᔭᐅᔪᖅ ᐊᑐᖅᑎᓪᓗᒍ. ᐅᖃᓕᒫᖅᑎᑦᒐᔪᓚᐅᖅᑐᑦ ᐊᑭᓕᖅᓱᖅᑕᐅᓇᑎᒃ 
ᐱᓕᕆᕙᒃᑐᑦ ᐅᖃᓕᒫᒐᖃᕐᕕᖕᒥ ᐱᖃᓐᓇᕆᔭᐅᔪᓂᑦ ᓇᓂᔭᐅᔪᓂᑦ. ᐱᓕᕆᑎᑦᑎᔪᑦ 
ᐃᒪᐃᓕᐅᖃᑦᑕᖅᐳᑦ ᐅᖃᓕᒫᖅᐸᒃᖢᑎᒃ ᐅᓄᙱᑦᑐᓂᒃ ᓄᑕᕋᖅᓯᐅᑎᑦ ᐅᖃᓕᒫᒐᖏᓐᓂᒃ 
ᐊᒻᒪᓗ ᓄᑕᕋᓂᒃ ᓴᓇᑎᑦᑎᕙᒃᖢᑎᒃ ᐊᖏᕐᕋᐅᑎᔭᒃᓴᒥᓂᒃ. ᓯᕙᑖᕐᕕᐅᓕᕋᖓᑦ ᐅᓐᓄᒃᓴᒃᑯᑦ 
ᐱᓕᕆᑎᑦᑎᕙᒃᖢᑎᒃ. ᑲᑎᖦᖢᒋᑦ 70 ᐊᖓᔪᖅᑳᕆᔭᐅᔪᑦ ᓄᑕᖅᑲᓪᓗ ᐃᓚᐅᓚᐅᖅᐳᑦ 
ᑖᒃᑯᓇᓂ ᐱᓕᕆᔪᓂᑦ, 8−ᖑᕙᒃᖢᑎᒃ ᖁᓕᓄᑦ ᑎᑭᖦᖢᒍ ᐊᑐᓂ ᐱᓕᕆᔪᑦ.

ᓄᓇᕗᒻᒥ ᐅᖃᓕᒫᒐᖃᕐᕕᓕᕆᔨᑦ 790−ᓂᒃ ᓄᑖᓂᒃ ᐅᐃᕖᑎᑐᑦ ᐅᖃᓕᒫᒐᕐᓂᒃ 
ᓂᐅᕕᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ. ᐊᒻᒪᓗᑦᑕᐅᖅ, 295−ᒥᒃ ᐅᐃᕖᑎᑐ ᐅᖃᓕᒫᒐᕐᓂᒃ 
ᓇᒧᙵᕈᓘᔭᖅᑎᑕᐅᑲᑕᓚᐅᖅᐳᑦ ᓄᓇᕗᒻᒥ, ᐱᓗᐊᖅᑐᒥ ᐃᖃᓗᖕᓂ, ᐅᑯᓇᓂᓗ 
ᖁᕐᓗᖅᑑᖅ, ᐃᖃᓗᒃᑑᑦᑎᐊᖅ ᐊᒻᒪ ᑲᖏᖅᖢᒑᐱᒃ.

ᑎᑭᑕᐅᔪᒪᔪᖅ 2: 
ᖁᕝᕙᕆᐊᖅᑎᓪᓗᒍ ᐅᐃᕖᒃᑯᑦ ᐅᖃᐅᓯᖅᑕᖓ ᐆᒻᒪᕆᖕᓂᖓ 
ᓄᓇᓕᖕᓂ ᓄᓇᕗᒻᒥ

ᐃᓕᖅᑯᓯᓕᕆᔨᒃᑯᑦ
ᓄᓇᓕᖕᓂ ᐱᓕᕆᐊᖑᔪᑦ
ᐊᕐᕕᓂᓖᑦ ᓄᓇᓕᖕᓃᑦᑐᑦ ᐱᓕᕆᐊᖑᑎᑕᐅᔪᑦ ᑮᓇᐅᔭᖃᖅᑎᑕᐅᓚᐅᖅᐳᑦ 2017-18−ᒥ 
ᓯᕗᓪᓕᐅᑎᑕᐅᔪᒪᔪᓂᑦ ᓲᕐᓗ ᐅᑯᐊ ᐃᓕᓐᓂᐊᕆᐅᖅᓴᓕᓵᖅᑐᑦ, ᑐᓴᐅᒪᑎᑦᑎᓂᖅ, ᑲᓇᑕᒧᑦ 
ᑎᑭᑉᐸᓪᓕᐊᔪᑦ, ᐊᒻᒪ ᐋᓐᓂᐊᖅᑐᓕᕆᓂᖅ.
1.	 ᐋᑯᓗᒃ ᐸᐃᕆᕝᕕᒃ ᐅᐃᕖᑐᑦ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᖅᐳᑦ 

ᐃᓚᒋᔭᐅᓪᓗᓂ 12−ᓂᒃ ᐱᓇᓱᐊᕈᓯᕐᒥᒃ ᐃᓕᓐᓂᐊᕈᑕᐅᔪᒥᒃ ᒪᕐᕉᖕᓂᒃ 
ᓄᓇᓕᖕᓂᙶᖅᑑᖕᓂᒃ ᐃᓕᓴᐃᔨᖃᖅᖢᑎᒃ ᐅᐃᕖᑐᑦ ᐅᖃᐅᓯᓕᕆᔨᑦ 
ᐃᓕᓐᓂᐊᖅᑎᑦᑎᔨᓂᒃ. ᐃᓕᓐᓂᐊᒐᒃᓴᑦ ᐋᖅᑭᒃᑕᐅᓚᐅᖅᐳᑦ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᑐᕌᒐᕆᔭᐅᔪᑦ ᒪᓕᒃᑕᐅᖁᓪᓗᒋᑦ (ᓈᓴᐃᓂᖅ, ᐅᐃᕖᑐᑦ 
ᑎᑎᖅᑲᓂᒃ ᐃᓕᓐᓂᐊᕐᓂᖅ, ᐊᓯᖏᓪᓗ) 32 ᓄᑕᖅᑲᑦ ᐃᓚᐅᓚᐅᖅᐳᑦ ᐅᐃᕖᑐᑦ 
ᐃᓕᓐᓂᐊᖅᑎᑕᐅᔪᑦ ᑖᓐᓇ ᐱᓕᕆᐊᖑᑎᓪᓗᒍ. ᐊᖓᔪᖅᑳᕆᔭᐅᔪᑦ, ᑕᒪᕐᒥᒃ ᐅᐃᕖᑐᑦ 

ᐅᖃᐅᓯᓖᑦ ᐅᖃᐅᓯᖃᙱᑦᑐᓪᓗ, ᐅᖃᓚᐅᖅᐳᑦ ᖁᕕᐊᓱᖕᓂᕋᖅᖢᑎᒃ ᕿᑐᕐᙵᖏᑦ 
ᐅᐃᕖᑐᑦ ᐊᖏᕐᕋᒥᓂᒃ ᐅᖃᕈᓐᓇᖅᓯᕙᓪᓕᐊᓂᖏᓐᓂᒃ ᖃᐅᔨᒪᓚᐅᙱᑕᕋᓗᐊᒥᓂ. 

2.	 ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐱᓕᕆᐊᖓᑦ ᓄᓇᕗᒻᒥ, Le Nunavoix 
ᓄᓇᕗᒻᒥ ᐅᐃᕖᑐᑦ ᐱᕙᓪᓕᐊᔪᓕᕆᔨᑐᐊᑦᑎᐊᖑᕗᑦ. ᑎᑎᖅᑲᙳᖅᑎᑕᐅᓲᑦ ᒪᕐᕉᒃ 
ᐱᓇᓱᐊᕈᓰᒃ ᐊᓂᒍᕌᖓᑕ ᐅᐃᕖᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ ᑕᖅᑕᖅᑑᑦ 
ᐃᓄᖏᑦ ᑐᓴᐅᒪᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖏᓐᓂᒃ 
ᐱᔨᑦᑎᕋᐅᑎᖏᓐᓂᒡᓗ. Le Nunavoix ᓴᖅᑭᑦᑎᓚᐅᖅᐳᑦ 23-ᓂᒃ ᐅᖃᓕᒫᒐᕐᓂᒃ 
ᑕᒪᑐᒪᓂ ᐊᕐᕌᒍᒥ, 150−ᓂᒃ ᑕᕐᕋᓕᐅᖅᓯᒪᔪᑦ ᑐᓂᐅᖅᑲᐅᑕᐅᓯᒪᓪᓗᑎᒃ ᑕᒪᕐᒥᒃ 
ᐅᖃᓕᒫᒐᐃᑦ. ᖃᕆᑕᐅᔭᒃᑯᑦᑕᐅᖅ ᐊᐅᓪᓚᖅᑎᑦᑎᖃᑦᑕᕆᕗᑦ 200−ᐸᓗᖕᓄᑦ 
ᐃᓄᖕᓄᑦ ᓄᓇᕗᒻᒥ ᓯᓚᑖᓂᓪᓗ ᓄᓇᖃᖅᑐᓄᑦ, ᐊᒻᒪᓗ Facebook−ᑯᑦ. ᑲᑎᖦᖢᒋᑦ 
120-ᓂᒃ ᐃᑲᕐᕋᓂᒃ ᐊᕐᕌᒍᓕᒫᒧᑦ ᐱᓕᕆᑎᑦᑎᓚᐅᖅᐳᑦ ᐱᓕᕆᖃᑎᒌᒃᖢᑎᒃ 14 
ᐊᑭᓕᖅᓱᖅᑕᐅᙱᖦᖢᑎᒃ ᐱᓕᕆᔨᑦ ᑭᒡᒐᖅᑐᐃᔨᖏᓪᓗ.

3.	 ᐅᐃᕖᒃᑯᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐱᓕᕆᐊᖓᑦ CFRT 107,3 FM ᓄᓇᕗᒻᒥ 
ᐅᐃᕖᑐᑦ ᐅᖃᐅᓯᓕᖕᓄᑦ ᓈᓚᐅᑎᖃᕐᕕᑐᐊᑦᑎᐊᖑᕗᖅ, ᑐᓴᐅᒪᑎᑦᑎᕙᒃᖢᑎᒃ 
ᒐᕙᒪᒃᑯᑦ ᐱᓂᐊᕐᓂᖏᓐᓂᒃ ᐊᒻᒪ ᓄᓇᓕᖕᓂ ᑐᓴᖅᑕᐅᔪᒃᓴᓂᒃ ᓈᓚᒃᑎᓄᑦ 
ᐊᒻᒪᓗ ᖃᐅᔨᒪᑎᑕᐅᓪᓗᑎᒃ ᐅᐃᕖᑐᑦ ᐅᖃᐅᓯᕐᒧᑦ ᐱᓕᕆᐊᒃᓴᕆᔭᐅᔪᑦ 
ᐱᓕᕆᐊᖑᒐᓗᐊᕐᒪᖓᑕ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᒥ. 
ᑕᒪᑐᒪᓂ ᐊᕐᕌᒍᒥ 3,500−ᓂᒃ microcapsule-ᓂᒃ ᓯᓚᒃᑯᐊᖅᑎᑕᐅᔪᖃᓚᐅᖅᐳᖅ. 
ᑳᓐᑐᓛᒃᑕᐅᔪᒥᒃ ᓴᖅᑭᑕᐅᔪᖃᓚᐅᖅᐳᖅ ᐅᓪᓛᒃᑯᑦ ᐅᖃᓪᓚᒡᕕᒃᑎᑕᐅᔪᓂᒃ 
ᐱᕙᓪᓕᐊᔪᓂᒡᓗ, ᓄᓇᓕᖕᓂ ᐱᕙᓪᓕᐊᔪᑦ ᓴᖅᑭᑕᐅᓪᓗᑎᒃ, ᐱᓕᕆᐊᖏᑦ ᐊᒻᒪ 
ᒫᓐᓇᓕᓴᑦ ᐱᔾᔪᑕᐅᔪᑦ ᐊᑐᐃᓐᓇᐅᔪᑦ ᐅᐃᕖᑦ ᓄᓇᖅᑲᑎᒌᓄᑦ.

4.	 Réseau santé en français au ᓄᓇᕗᒻᒥ ᑐᙵᓱᒃᑎᑦᑏᓐᓇᓚᐅᖅᐳᑦ 
ᐃᓚᓕᐅᔾᔨᓪᓗᑎᒡᓗ 9−ᓂᒃ ᐃᓕᓐᓂᐊᖅᑎᓪᓗᒋᑦ ᐊᔪᕈᓐᓃᖅᓴᖅᑐᓂᑦ ᓄᓇᓕᖕᓂ. 
ᐱᓕᕆᐊᖑᔪᒥᑦ ᓇᓗᓇᐃᖅᓯᓚᐅᖅᐳᑦ ᐅᐃᕖᑐᑦ ᐅᖃᐅᓯᓕᖕᓂᑦ ᐱᔨᑦᑎᕋᐅᑎᓂᒃ 
ᐱᔭᕆᐊᖃᕐᓂᖏᓐᓂᒃ ᐊᒻᒪ ᐱᔨᑦᑎᕋᐅᑎᖏᓐᓂᒃ ᓴᖅᑭᑎᑦᑎᕙᒡᓗᑎᒃ ᓄᓇᓕᖕᓄᑦ. 
ᐃᓕᓐᓂᐊᖅᑏᑦ La cite Collégiale−ᑯᓐᓂᙶᖅᑐᑦ ᐊᒻᒪ ᐋᑐᕚ ᓯᓚᑦᑐᖅᓴᕐᕕᔾᔪᐊᕐᒥ 
ᐅᑯᓇᙵᑦ ᐃᓚᐅᔪᖃᓚᐅᖅᐳᖅ:
•	 ᐊᑕᐅᓯᖅ ᐅᖃᕆᐅᖅᓴᑎᑦᑎᔨ, ᐊᑕᐅᓯᖅ ᐃᓅᓕᓴᐅᑎᓕᕆᓂᕐᒥᒃ  ᐃᓕᓐᓂᐊᖅᑎ, 

ᒪᕐᕉᒃ ᐃᓕᓐᓂᐊᖅᑏᒃ ᐳᕙᓕᕆᔭᕆᐅᖅᓴᔫᒃ ᐃᓕᓐᓂᐊᖅᑎᑦ ᐊᒻᒪ ᐊᑕᐅᓯᖅ 
ᐃᓅᖃᑎᒌᓂᒃ ᐃᓕᓐᓂᐊᖅᑐᖅ la Cite Collegiale−ᑯᓐᓂᙶᖅᑐᖅ.  

•	 ᒪᕐᕉᒃ ᐅᖃᕆᐅᖅᓴᑎᑦᑎᔨᐅᓂᕐᒧᑦ ᐃᓕᓐᓂᐊᖅᑑᒃ, ᐊᑕᐅᓯᖅ ᐃᓄᓕᕆᔨᐅᓂᕐᒧᑦ 
ᐃᓕᓐᓂᐊᖅᑎ ᐊᒻᒪ ᐃᖅᑲᓇᐃᔭᕐᕕᖕᒥ ᐱᔭᕆᐅᖅᓴᑎᑦᑎᔨᐅᓂᕐᒧᑦ ᐃᓕᓐᓂᐊᖅᑎ 
ᐋᑐᕙ ᓯᓚᑦᑐᖅᓴᒡᕕᒡᔪᐊᕐᒥᙶᖅᑐᑦ.

ᑖᓐᓇ ᐱᓕᕆᐊᖑᑎᓪᓗᒍ ᐃᑲᔪᖅᑕᐅᓚᐅᖅᐳᑦ ᐊᔾᔨᒌᙱᑦᑐᓂᑦ ᐱᓕᕆᖃᑎᒌᓂᑦ 
ᐱᒃᑯᐊᓗ ᑎᑎᕋᖅᓯᒪᔪᑦ ᐃᓚᐅᓪᓗᑎᒃ, ᐊᒻᒪᓗᑦᑕᐅᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓄᓇᕗᑦ ᒐᕙᒪᖓᓂ, I'Ecole des Trois-Soleils−ᑯᑦ, CPE Les 
Petits Nanooks-ᑯᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ, ᒥᓂᔅᑕ de la Santé ᐊᒻᒪ la 
Societe Santé en francais−ᑯᓐᓂ, ᕕᑭ ᓚᕗᕋᒻᐳᐊᐃᔅ ᐊᒻᒪ ᓂᐅᕕᖅᑎᒃᑯᓐᓂ 
ᐄᔭᒐᖅᑖᕐᕕᒃ.

5.	 Centre de la Petite Enfance−ᑯᑦ Les Petits Nanooks−ᑯᑦ ᑕᓪᓕᒪᓂᒃ 
ᐃᖅᑲᓇᐃᔭᕐᕕᖕᒥᓂ ᐱᓕᒻᒪᒃᓴᖅᑎᑦᑎᓚᐅᖅᐳᑦ ᐃᖅᑲᓇᐃᔭᖅᑎᓄᑦ (ᐱᖓᓱᑦ 
ᐃᖅᑲᓇᐃᔭᖅᑎᓪᓚᑦᑖᑦ ᐊᑕᐅᓯᕐᓗ ᐊᐅᔭᒃᑯᑦ ᐃᖅᑲᓇᐃᔭᓚᐅᑲᒃᑐᖅ). 
ᐊᔪᕈᓐᓃᖅᓴᖅᑎᑦᑎᓚᐅᖅᐳᑦ ᐃᓕᓴᐃᔨᓄᑦ ᐅᖃᐅᔾᔪᐃᔨᒧᑦ ᐊᒻᒪ ᒫᓐᓇ ᐱᔭᐅᔭᕆᐊᓖᑦ 
ᓄᑕᖅᑲᓄᑦ ᐸᐃᕆᕝᕕᖕᒧᓪᓗ ᑲᒪᒋᔭᐅᓪᓗᑎᒃ. ᐅᖃᓕᒫᕆᐅᖅᓴᓂᕐᒧᑦ ᖃᐅᔨᒃᑲᐃᔨᒥᒃ 
ᑳᑦᑐᓛᒃᑕᐅᔪᖃᓚᐅᕆᕗᖅ ᐅᓪᓘᖕᓄᑦ ᒪᕐᕉᖕᓄᑦ ᐊᔪᕈᓐᓃᖅᓴᖅᑎᑦᑎᖁᓪᓗᒋᑦ 
ᖃᓄᖅ ᖁᕕᐊᓇᑦᑎᐊᖅᑐᒥᒃ ᐅᓂᒃᑳᖅᑐᐊᖅᑎᑦᑎᖃᑦᑕᕈᓐᓇᕐᒪᖔᑦ 
ᐃᓚᐅᑎᑦᑎᔪᓐᓇᕐᒪᖔᑕᓗ ᓄᑕᖅᑲᓂᒃ. ᐊᔪᕈᓐᓃᖅᓴᖅᑎᑦᑎᔪᓐᓇᓚᐅᖅᐳᑦ ᓄᓇᓕᖕᓂ 
ᐊᕐᕕᓂᓕᖕᓂᓪᓗ ᐃᓚᐅᔪᖃᓚᐅᖅᖢᓂ 9−ᓂᒃ ᓄᑕᖅᑲᓂᒃ ᐅᐸᒍᑎᔪᖃᖅᖢᓂ 
ᑭᖑᓪᓕᐹᒥ ᐅᓂᒃᑳᖅᑐᐊᓕᖅᑎᓪᓗᒋᑦ. ᐃᓄᖕᓄᑦ ᐱᓕᕆᐊᖑᓂᐊᖅᑐᓂᑦᑕᐅᖅ 
ᐊᑐᐃᓐᓇᐅᑎᑦᑎᓚᐅᕆᕗᑦ ᐅᐃᕖᑐᑦ ᓄᑕᖅᑲᓄᑦ ᖃᑕᙳᑎᖏᓐᓄᓪᓗ ᐃᒧᒃᐸᒃ 
ᐊᐅᓪᓚᕈᔾᔨᔨᐅᖃᑎᒌᑦ ᐊᖅᑯᑎᒋᓪᓗᒋᑦ; ᐃᒪᐃᓕᐅᖅᖢᑎᒃ ᕿᒧᒃᓯᖅᖢᑎᒃ, ᕿᒻᒥᒃᑯᕕᖕᒧᑦ 
ᑕᑯᔭᖅᑐᖅᖢᑎᒃ, ᐊᒻᒪ ᕿᓯᓕᕆᓪᓗᑎᒃ.

6.	 ᑭᐅᕆᕗᐊ ᓄᓇᕗᑦᑯᑦ ᓴᖅᑭᑎᑦᑎᓚᐅᖅᐳᑦ ᓄᑖᒥᒃ ᐃᑭᐊᖅᑭᕕᒃᑰᕈᑎᒥᒃ 
ᑕᑯᓚᐅᖅᐳᓪᓗ 55−ᐳᓴᒥᒃ ᑐᓴᖅᑎᑦᑎᔾᔪᑎᖏᑦ ᐅᓄᖅᓯᒋᐊᕐᓂᖏᓐᓂᒃ.  
ᓄᑖᙳᕆᐊᖅᑕᐅᔪᖅ ᐃᑭᐊᖅᑭᕕᒃᑰᕈᑎᒥ ᑐᑭᓯᒋᐊᕈᑎᒃᓴᓂᒃ 
ᐊᑐᐃᓐᓇᐅᑎᑦᑎᒃᑲᓐᓂᕈᒪᕗᑦ ᓄᓇᑖᖅᐸᓪᓕᐊᓂᐊᖅᑐᓄᑦ ᑎᑭᓚᐅᙱᑎᓪᓗᒋᑦ 
ᐃᓚᓕᐅᑎᕙᓪᓕᐊᑎᓪᓗᒋᓪᓗ. ᐃᑭᐊᖅᑭᕕᒃᑯᑦ ᓴᖅᑭᔮᖅᑎᑕᐅᔪᑦ "ᐊᔪᕆᖅᓲᔾᔨᓯᒪᔪᑦ 
ᓄᓇᕗᒻᒥ" ᐊᑑᑎᖃᖅᑐᑦ ᑐᑭᓯᒋᐊᕈᑎᒃᓴᐃᑦ ᓄᓇᕗᒻᒥᐅᑕᐅᓂᐊᖅᑐᑦ 
ᐱᔾᔪᑎᒋᓪᓗᒋᑦ, ᐊᔾᔨᓕᐅᖅᑕᐅᓯᒪᔪᑦ ᐊᐱᖅᓱᖅᑕᐅᓯᒪᔪᓪᓗ ᓄᓇᖅᑲᑎᒋᔭᐅᔪᑦ 
ᐊᒻᒪᓗᑦᑕᐅᖅ ᐱᓕᕆᐊᖑᔪᓐᓇᖅᑐᑦ ᖃᓄᐃᓕᐅᖅᑕᐅᓂᐊᖅᑐᓪᓗ ᓄᓇᓕᖕᓃᑦᑐᑦ 
ᑐᓴᐅᒪᑎᑕᐅᖏᓐᓇᖁᓪᓗᒋᑦ ᐃᓚᐅᖃᑦᑕᕐᓗᑎᒡᓗ.  ᑭᐅᕆᐅ ᓄᓇᕗᑦ ᐱᖓᓱᓂᒃ 
ᖃᓄᐃᓕᐅᖅᑎᑦᑎᓚᐅᕆᕗᑦ: ᐃᑭᐊᖅᑭᕕᒃᑯᑦ ᐅᒃᑯᐃᖅᑕᐅᓂᖓ, ᖁᕕᐊᓱᒡᕕᖕᒥ 
ᐅᓪᓛᕈᒻᒥᓴᖅᑎᑦᑎᓂᖅ ᐊᐅᔭᒃᑯᓪᓗ ᐅᓪᓛᕈᒻᒥᓴᖅᑎᑦᑎᔪᑦ, ᑲᑎᖦᖢᒋᑦ 112−ᖑᓪᓗᑎᒃ 
ᐃᓄᐃᑦ ᑲᑎᙵᔪᑦ (59−ᖑᓪᓗᑎᒃ ᓄᑕᖅᑲᐃᑦ). 

ᑎᑭᑕᐅᔪᒪᔪᖅ 3: 
ᐊᐅᓚᑦᑎᓂᕐᒧᑦ ᓵᑕᐅᓕᕈᓐᓇᕐᓂᕐᒧᓪᓗ

ᐃᓕᖅᑯᓯᓕᕆᔨᒃᑯᑦ
ᐊᐅᓚᑦᑎᔾᔪᑎᑦ, ᐊᐅᓚᑕᐅᒋᐊᓕᑦ, ᖃᐅᔨᓴᖅᑕᐅᒋᐊᓕᑦ ᐊᒻᒪ 
ᕿᒥᕐᕈᔭᐅᒋᐊᓕᑦ
ᕕᕝᕗᐊᕆ 2018−ᒥ ᒪᕐᕉᖕᓂᒃ ᓄᑖᓂᒃ ᐅᐃᕖᑐᑦ ᐅᖃᐅᓯᓕᕆᔨᑦ ᐱᓕᕆᔨᒃᓴᓂᒃ 
ᐃᖅᑲᓇᐃᔭᖅᑎᑖᓚᐅᖅᐳᑦ ᐅᐃᕖᓕᕆᔨᒃᑯᑎᒍᑦ. ᐅᐃᕖᓕᕆᔨᒃᑯᑦ ᑲᑎᒪᑎᑦᑎᔨᐅᓚᐅᖅᐳᑦ 
ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᐱᓕᕆᔨᐅᖃᑎᒌᓄᑦ ᐅᐃᕖᑐᑦ ᐅᖃᐅᓯᓕᕆᔨᑦ 
ᑲᑎᒪᑲᑕᒃᑎᓪᓗᒋᑦ 2017−ᒥ. 

ᓱᓕ ᖃᐅᔨᓴᖅᑕᐅᕗᑦ ᐊᑐᐊᒐᐃᑦ, ᐋᖅᑭᒃᓯᒪᓂᖏᑦ ᐊᒻᒪ ᐃᓱᒪᒋᔭᐅᔪᑦ 
ᓴᖅᑭᑎᑕᐅᓯᒪᓕᕇᖅᑐᑦ ᑲᓇᑕᒥ ᓇᓂᑐᐃᓐᓇᕐᓗ ᐱᔭᕆᐊᓕᕗᑦ ᓄᓇᕗᒻᒥ 
ᓴᖅᑭᑎᑕᐅᖁᓪᓗᒋᑦ. ᑖᒃᑯᐊ ᖃᐅᔨᒋᐊᕈᑎᒃᓴᑦ ᐊᑐᖅᑕᐅᓂᐊᖅᐳᑦ ᐊᑐᐊᒐᕐᒥᒃ 
ᐋᖅᑭᒃᓱᐃᓕᖅᐸᑕ ᐱᓕᕆᕝᕕᖕᓂ ᐊᒻᒪ ᐃᓄᖕᓄᑦ ᑐᑦᑕᕐᕕᐅᔪᓂᒃ ᐃᑲᔫᑕᐅᓂᐊᖅᑐᓂᒃ 
ᑐᓴᐅᒪᔪᓕᕆᔨᑦ ᐱᔨᑦᑎᕋᖅᑎᓪᓗ ᑲᔪᓯᑎᑦᑎᓂᐊᕐᓗᑎᒃ ᐅᐃᕖᓕᕆᔨᒃᑯᓐᓄᑦ ᓄᓇᓕᖕᓂ, 
ᑕᐃᒪᓐᓇᑦᑕᐅᖅ ᐊᑐᐃᓐᓇᐅᑎᑕᐅᕙᖕᒪᑦ ᐊᓯᓕᒫᖏᑦ ᐅᖃᐅᓯᑦ ᐃᓕᓴᕆᔭᐅᓯᒪᔪᓂᑦ. 
ᑕᒪᓐᓇ ᐱᓕᕆᐊᖑᐃᓐᓇᕐᓂᐊᖅᑐᖅ ᑕᒪᑐᒪᓂ ᐊᕐᕌᒍᒥ. 

ᖃᐅᔨᓕᓴᕈᑎᑦ ᐱᒋᐊᖃᖅᑕᐅᓯᒪᓕᓂᖅᑐᑦ ᐊᔪᕈᓐᓃᖅᓴᐅᑕᐅᕙᒃᑐᓂᒃ 
ᐋᖅᑭᒃᓯᒪᓂᕆᔭᖓᓂ ᐱᓕᕆᔾᔪᓯᕐᒥᒡᓗ ᐅᐃᕖᑐᑦ ᐱᔨᑦᑎᕋᐅᑎᓂᒃ, 
ᐃᓱᒪᒋᔭᐅᕙᓪᓕᐊᓪᓗᑎᒃ ᐊᔾᔨᒋᔭᐅᙱᑦᑐᑦ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᕆᔭᐅᔪᒧᓪᓗ 
ᐊᒃᑐᐊᓂᓕᖕᓄᑦ ᓄᓇᕗᒻᒥ.  

ᐃᑲᔫᑕᐅᓗᓂ ᐊᑐᐃᓐᓇᐅᑎᑕᐅᕙᒃᑐᒧᑦ ᐅᐃᕖᑐᑦ ᐱᔨᑦᑎᕋᐅᑎᓂᒃ, ᐱᓕᕆᕝᕕᒋᔭᐅᔪᖅ 
ᐋᖅᑭᒃᓯᓚᐅᖅᐳᑦ ᐃᓯᕈᑎᒥᒃ ᓈᓴᐅᑎᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐅᐃᕖᑐᑦ  ᐅᖃᐅᓯᓕᖕᓄᑦ ᐅᐃᕖᑐᑦ ᑐᓴᐅᒪᖃᑦᑕᐅᑎᒃᑲᓐᓂᖁᓪᓗᒋᑦ. 

ᐃᓕᖅᑯᓯᓕᕆᔨᒃᑯᑦ ᐱᔪᒥᓇᖅᓯᑎᑦᑏᓐᓇᓚᐅᖅᐳᑦ ᐱᔨᑦᑎᕋᐅᑎᓂᒃ 
ᒪᓂᓴᐅᑎᖃᖃᑦᑕᕐᓂᒃᑯᑦ ᓄᓇᓕᖕᓂ ᐅᐃᕖᑐᑦ ᐅᖃᐅᓯᓕᖕᓄᑦ ᐱᕙᓪᓕᐊᔪᑦ Le 
Nunavoix (23 ᐱᓇᓱᐊᕈᓰᒃ ᒪᓂᓴᐅᑎᑦ) ᐃᒪᓐᓇ:
•	 23 ᒪᓂᓴᐅᑎᑦ ᐅᐃᕖᑐᑦ, s.v.p.
•	 ᑎᓴᒪᑦ ᒪᓂᓴᐅᑎᑦ ᑐᒃᓯᕋᐅᑎᓕᐅᖁᔨᔪᓄᑦ ᐊᒃᑐᐊᓂᓖᑦ ᐱᕕᒃᓴᖃᖅᑎᑦᑎᓪᓗᑎᒃ 

ᑮᓇᐅᔭᓂᒃ ᐊᑐᕈᓐᓇᖅᑐᓂᒃ ᐊᐃᑦᑑᑎᓂᒃ ᐃᑲᔫᑎᓂᓪᓗ.
•	 ᒪᕐᕉᒃ ᒪᓂᓴᐅᑏᒃ ᒥᓂᔅᑕᒧᑦ Rendez-vous de la ᐅᐃᕖᖑᖃᑎᒌᑦ ᐱᔾᔪᑎᒋᓪᓗᒋᑦ

ᐱᓕᕆᕝᕕᒋᔭᐅᔪᖅ ᐋᖅᑭᒃᓱᐃᓂᐊᖅᐳᑦ ᐃᖅᑲᓇᐃᔭᕐᕕᖕᒥ ᐊᑐᒐᒃᓴᖏᓐᓂᒃ 
ᐊᐅᓚᑦᑎᔨᑦ ᐋᖅᑭᒃᓱᐃᖃᑎᒋᓗᒋᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒃᓴᓂᒃ ᐸᕐᓇᐃᓗᑎᒡᓗ 
ᐊᒻᒪ ᐊᔪᕆᖅᓲᔾᔨᓯᒪᔪᓂᒃ ᓴᖅᑭᑦᑎᓗᑎᒃ ᐱᓕᕆᕝᕕᖕᓄᑦ ᐅᖃᐅᓯᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᓂᑦ, ᐊᒻᒪᓗ ᐋᖅᑭᒃᓱᐃᓗᑎᒃ ᑐᓴᐅᒪᔾᔪᑎᒃᓴᓂᒃ ᒐᕙᒪᒃᑯᑦ 
ᐱᔨᑦᑎᕋᐅᑎᖏᑦ ᐅᐃᕖᑐᑦ ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ. 

ᓕᒡᓇ 5544 ᖃᐅᔨᒋᐊᕐᕕᐅᔪᓐᓇᖅᑐᖅ ᓇᓕᐊᖕᓄᑐᐃᓐᓇᖅ 
ᑐᑭᓯᒋᐊᕐᕕᒃᓴᑦ ᐅᐃᕖᑐᑦ ᐅᖃᐅᓯᓕᖕᓄᑦ ᓄᓇᕗᒻᒥ ᒐᕙᒪᒃᑯᑦ 
ᐱᓕᕆᐊᖏᓐᓂᒃ ᐅᐃᕖᑐᑦ.  2017-18−ᒥ, ᐊᑕᐅᓯᕐᒥᒃ 
ᖃᐅᔨᒋᐊᖅᑐᖃᓚᐅᖅᐳᖅ ᓕᒡᓇ 5544 ᐱᔨᑦᑎᕋᐅᑎᒃᑯᑦ. 
ᐱᓕᕆᕝᕕᒋᔭᐅᔪᖅ ᖃᓄᖅᑑᕈᑎᒃᓴᓂᒃ ᕿᓂᕐᓂᐊᖅᐳᑦ 
ᐱᔨᑦᑎᕋᐅᑎᑦ ᓴᖅᑭᑎᒃᑲᓐᓂᕈᒪᓪᓗᒋᑦ. 

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᔨᒋᔭᐅᓲᖑᕗᑦ ᐅᐃᕖᑐᑦ ᐅᖃᐅᓯᓕᖕᓄᑦ ᑮᓇᐅᔭᓂᒃ 
ᐱᔨᑦᑎᕋᐅᑎᒃᑯᑦ ᐊᖏᖃᑎᒌᒍᑎᒃᑯᑦ ᐱᑎᑕᐅᖃᑕᐅᓯᒪᔪᑦ ᓄᓇᕗᒻᒥ ᑭᓱᓕᕆᕝᕕᖕᓂᒃ. 
2017-18−ᒥ, ᑕᓪᓕᒪᑦ ᐱᓕᕆᕝᕖᑦ ᐊᒻᒪ ᒪᕐᕉᒃ ᐊᓯᖏᑦ ᓄᓇᕗᒻᒥ ᑭᓱᓕᕆᕝᕖᒃ (ᓄᓇᕗᒻᒥ 
ᒪᓕᒐᓕᐅᕐᕕᖕᒥ ᐊᒡᓚᕝᕕᐊ ᐊᒻᒪ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ) ᐊᑕᐅᓯᕐᓗ 
ᐃᖅᑲᓇᐃᔭᕐᕕᒃ (ᐃᖃᓗᖕᓂ ᓄᓇᓕᐸᐅᔭᒃᑯᑦ) ᑮᓇᐅᔭᑎᒍᑦ ᐃᑲᔪᖅᑕᐅᓚᐅᖅᐳᑦ ᐅᐃᕖᑐᑦ 
ᐅᖃᐅᓯᓕᕆᓂᕐᒧᑦ ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ.

ᐅᓂᒃᑳᓕᐊᑦ ᑕᒪᕐᒥᑲᓴᑦ ᓈᒻᒪᖅᑯᑦᑎᓪᓗᑎᒃ ᑐᓐᓂᖅᑯᑕᐅᓚᐅᖅᐳᑦ ᒪᕐᕉᒃ ᐱᙱᖦᖢᒋᑦ. 
ᑭᓯᐊᓂᓕ, ᐅᐃᕖᓕᕆᔨᒃᑯᑦ ᐃᖅᑲᓇᐃᔭᖅᑎᒃᓴᓂᑦ ᐃᓐᓄᒃᑕᐅᔪᓐᓇᖅᑐᓂᑦ 
ᐱᓕᕆᐊᒃᓴᖃᓚᐅᙱᑉᐳᑦ ᐅᑯᓂᖓ ᐱᓕᕆᔪᓐᓇᖅᓯᖁᓪᓗᒋᑦ.

ᐅᓂᒃᑳᓕᒫ ᐱᔭᐅᓚᐅᙱᓐᓂᖏᓐᓄᑦ, ᑭᖑᓪᓕᖅᐹᖅᓯᐅᑦ ᓇᓗᓇᐃᒃᑯᑕᖃᖅᑐᖅ 
ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖑᓯᒪᔪᖅ ᐱᓕᕆᐊᖑᓯᒪᔪᓂᑦ ᐊᒻᒪ ᐊᑭᓕᖅᓱᐃᔾᔪᑎᓂᑦ 
ᐱᐊᓂᒡᕕᒃᓴᖓᒍᑦ ᐱᐊᓂᒃᑕᐅᔪᓐᓇᓚᐅᙱᑉᐳᖅ. ᐅᓇ ᐅᓂᒃᑳᖅ ᐋᖅᑭᒍᑕᐅᓂᐊᖅᐳᖅ 
ᐅᖃᐅᓯᓕᕆᔨᒃᑯᑦ ᒥᓂᔅᑕᖓᑦᑕ ᐊᕐᕌᒍᓕᒫᖅᓯᐅᑦ ᐅᓂᒃᑳᑉ ᑐᙵᕕᖏᑦ 
ᒪᓕᒐᓕᐅᕐᕕᖕᒥᐅᓄᑦ.

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᓄᓇᕗᒻᒥ
ᐊᑐᓕᖅᑎᑕᐅᓂᖏᑦ ᐅᐃᕖᑐᑦ ᐅᖃᐅᓯᓕᖕᓄᑦ ᐱᔪᓐᓇᐅᑎᖏᑦ
ᖃᐅᔨᓴᖅᑎ/ᖃᐅᔨᓴᖅᑎᒧᑦ ᐃᓂᒃᓴᖅ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ 
ᐃᑲᔪᖅᑐᐃᓚᐅᖅᐳᑦ ᐱᓕᕆᐊᖑᖃᑦᑕᖅᓯᒪᔪᓂᑦ ᐅᑯᓂᖓ:
•	 ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᓄᓇᕗᒻᒥ ᖁᓕᓪᓗ ᐱᖓᓱᓂᒃ 

ᐃᓱᒫᓘᑕᐅᔪᓂᒃ ᑎᑎᕋᓚᐅᖅᐳᑦ. ᒪᕐᕉᖕᓂᒃ ᖁᓕᓪᓗ ᐱᖓᓲᓪᓗᑎᒃ ᐃᓱᒫᓘᑕᐅᔪᑦ 
(15.4−ᐳᓴᓐ) ᐅᐃᕖᓄᑦ ᑐᓂᔭᐅᓚᐅᖅᐳᑦ. ᖃᐅᔨᒋᐊᖅᑕᐅᔪᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᒃᓴᖅᓯᐅᖅᑐᑦ, ᓇᓗᓇᐃᒃᑯᑕᐃᑦ ᐊᒻᒪ ᒪᓂᓴᐅᑎᑦ ᐱᔾᔪᑎᒋᓪᓗᒋᑦ.
•	 ᐊᕐᕌᒍᑕᒫ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᑎᑎᕋᖅᓯᒪᔪᒥᒃ ᑐᓴᐅᒪᑎᑦᑎᓂᕐᒧᑦ 

ᕿᒥᕐᕈᑎᑦᑎᖃᑦᑕᖅᐳᑦ ᓈᓴᐅᑎᑖᖅᐸᒃᖢᑎᒃ ᐊᕕᒃᑐᖅᓯᒪᔪᑦ ᐱᓕᕆᕝᕕᖏᓐᓂ 
ᐊᑕᐅᑦᑎᒃᑯᑦ ᓴᖅᑭᑎᑕᐅᓪᓗᑎᒃ ᐅᖃᐅᓯᕐᓂ ᐃᓕᓴᕆᔭᐅᓯᒪᔪᓂᑦ ᑕᒪᐃᓐᓂᒃ 
ᐱᕙᓪᓕᐊᔪᑦ, ᐃᓄᖕᓄᑦ ᑐᓴᒐᒃᓴᑦ ᒐᕙᒪᒃᑯᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᒪᓕᒃᑕᐅᖁᔭᖏᑦ, ᐅᖃᐅᓯᒃᓴᑦ, ᐊᔪᕆᖅᓲᔾᔨᓯᒪᔪᑦ ᑎᑎᕋᖅᓯᒪᔪᑦ ᐊᒻᒪ ᑐᓴᖅᑎᑦᑎᔾᔪᑎᑦ. 
2017−18−ᒥ, 18, 93−ᐳᓴᓐᖏᑦ ᐅᐃᕕᑐᑦ ᓴᖅᑭᑎᑕᐅᓚᐅᖅᐳᑦ 336−ᖑᓪᓗᑎᒃ 
ᑐᓴᖅᑎᑦᑎᔾᔪᑎᓕᒫᑦ.

•	 ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂ ᐃᕐᙲᓐᓈᖅᑕᐅᒃᑯᑦ ᓇᓗᓇᐃᖅᓯᓚᐅᖅᐳᑦ 
ᓄᓇᕗᑦ ᒐᕙᒪᒃᑯᑦ ᒪᓕᑦᑎᐊᕐᓂᖏᓐᓂᒃ ᖃᐅᔨᓴᖅᐸᓪᓕᐊᖁᓪᓗᒋᑦ ᐃᕐᖐᓈᖅᑕᐅᒃᑯᑦ 
ᑐᓴᐅᒪᑎᑦᑎᔾᔪᑎᓂᒃ ᑕᒪᐃᓐᓂᒃ ᐅᖃᐅᓯᕐᓂ ᐃᓕᓴᕆᔭᐅᓯᒪᔪᓂᑦ. ᑕᒪᑐᒧᖓ 
ᑎᑭᐅᑎᔪᒪᓪᓗᑎᒃ, ᐃᕐᙲᓐᓈᖅᑕᐅᒃᑯᑦ ᑎᑎᕋᖅᑕᐅᔪᑦ ᐊᔾᔨᒌᙱᑦᑐᑦ ᒐᕙᒪᒃᑯᑦ 
ᐱᓕᕆᐊᕆᔭᖏᑦ ᐱᔨᑦᑎᕋᐅᑎᓪᓗ ᒥᒃᓵᓄᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 
ᓇᒃᓯᐅᔾᔭᐅᓚᐅᖅᐳᑦ ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᖃᓪᓗᓈᑎᑐᑦ ᐅᐃᕖᑐᓪᓗ. 
ᐃᕐᙲᓐᓈᖅᑕᐅᒃᑯᑦ ᑎᑎᕋᖅᑕᐅᔪᑦ ᑐᕌᕈᑎᖏᓐᓄᑦ ᓇᒃᓯᐅᔾᔭᐅᓚᐅᖅᐳᑦ 
ᐃᕐᙲᓐᓈᖅᑕᐅᒃᑯᑦ ᐱᓕᕆᕝᕕᖓᑕ' ᐃᑭᐊᖅᑭᕕᒃᑰᕈᑎᖓᓂ ᓇᓂᔭᐅᓪᓗᑎᒃ 
ᐊᒻᒪ ᐃᖅᑲᓇᐃᔭᖅᑎᑦ ᖃᐅᔨᒋᐊᕐᕕᖓᓂ. ᑲᑎᖦᖢᒋᑦ 160 ᐃᕐᙲᓐᓈᖅᑕᐅᒃᑯᑦ 
ᓇᒃᓯᐅᔾᔨᓚᐅᖅᐳᑦ ᖁᓕᓄᑦ ᐱᓕᕆᕝᕕᖕᓄᑦ 40 ᖃᓂᒋᔮᓂ ᐱᓕᕆᐊᖑᔪᓂᑦ 
ᐱᔨᑦᑎᕋᐅᑎᓂᓪᓗ. ᐃᕐᙲᓐᓈᖅᑕᐅᒃᑯᑦ ᑭᐅᔭᐅᔪᑦ ᐅᐃᕖᑐᑦ ᓱᒃᑲᓂᖅᓴᐅᕌᕐᔪᓚᐅᖅᐳᑦ 
(0.8 ᐅᓪᓗᐃᑦ) ᖃᓪᓗᓈᑎᑑᖅᑐᓂᑦ (ᐅᓪᓗᖅ ᐊᑕᐅᓯᖅ) ᑭᓯᐊᓂ 
ᐅᓄᙱᓐᓂᖅᓴᐅᓪᓗᑎᒃ ᑭᐅᔭᐅᔪᑦ (69−ᐳᓴᓐ) ᖃᓪᓗᓛᑎᑑᖅᑐᓂᑦ (88−ᐳᓴᓐ).

•	 2017−18−ᒥ  ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᑲᑎᒪᔾᔪᑕᐅᓚᐅᖅᐳᖅ ᓄᓇᕗᒻᒥ 
ᒪᓕᒐᓕᐅᕐᕕᖕᒥ ᓯᑎᐱᕆ 2018−ᖑᑎᓪᓗᒍ.  
ᒫᔾᔨ 2018−ᒥ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ ᑐᓴᐅᒪᑎᑦᑎᔾᔪᑎᒥᒃ 
ᐋᖅᑭᒃᓯᓚᐅᖅᐳᑦ ᐊᒻᒪ ᓴᖅᑭᔮᖅᑎᑦᑎᒃᑲᓐᓂᕈᑎᓂᒃ ᐱᓕᕆᐊᒃᓴᓂᒃ Les 
Rendez-vous de la ᐅᐃᕖᖑᖃᑎᒌᓄᑦ. ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᒃ 
ᓴᖅᑭᔮᖅᑎᑦᑎᒃᑲᓐᓂᓚᐅᖅᐳᑦ ᑎᑎᕋᖅᑕᐅᓪᓗᑎᒃ ᐊᒻᒪ ᓈᓚᐅᑎᒃᑯᑦ 
ᐅᖃᐅᓯᐅᓪᓗᑎᒃ, ᐃᑭᐊᖅᑭᕕᒃᑰᕈᑎᒃᑯᑦ ᐊᒻᒪ Facebook ᒪᒃᐱᖅᑐᒐᖓᒍᑦ, ᐊᒻᒪᓗ 
ᓵᓚᒃᓴᖅᑎᑦᑎᓇᓱᒃᖢᑎᒃ ᐅᖃᐅᓯᕐᒥ ᐱᔪᓐᓇᐅᑎᖓᓂᒃ.

ᐅᖃᐅᓰᑦ ᐃᓕᓴᕆᔭᐅᒪᔪᑦ 
ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ ᑮᓇᐅᔭᑦ
ᒪᓕᒐᖅ ᐊᑐᐃᓐᓇᐅᑎᑦᑎᕗᖅ ᐅᖃᐅᓰᑦ ᐃᓕᓴᕆᔭᐅᒪᔪᑦ ᓴᖅᑭᔮᖅᑎᒃᑲᓐᓂᕐᓗᒋᑦ 
ᑮᓇᐅᔭᓂᒃ, ᑲᑎᖅᓱᖅᓯᒪᔪᑦ ᑮᓇᐅᔭᖅᑖᖑᕙᓪᓕᐊᔪᑎᒎᖓᓪᓗᓂ. 

ᑮᓇᐅᔭᑦ ᑐᕌᒐᖃᕐᒪᑦ ᐊᑕᐅᓯᐅᙱᑦᑐᒥ, ᐅᑯᓂᖓᓗ ᐃᓕᓴᕆᓗᒋᑦ ᓯᕗᒻᒧᐊᒃᑎᓪᓗᒋᓪᓗ 
ᐊᔾᔨᒌᒥᒃ ᑕᐅᑐᒃᑕᐅᔪᐃᓐᓇᐅᓂᖏᓐᓂ, ᐱᔪᓐᓇᐅᑎᓂ ᐊᒻᒪᓗ ᐱᔪᓐᓇᕐᓂᖏᓐᓂᒃ 
ᐅᖃᐅᓰᑦ ᓄᓇᕗᒻᒥ ᐃᓕᓴᕆᔭᐅᒪᔪᑦ, ᓴᖏᓂᖅᓴᐅᑎᓪᓗᒍ ᐅᐃᕖᑎᑑᓲᑦ ᐃᓄᒃᑎᑐᓪᓗ, 
ᓴᖅᑭᑎᑦᑎᓗᑎᒡᓗ ᐃᓂᑦᑎᐊᕙᖕᒥᒃ ᐃᓕᖅᑯᓯᕐᒥᓂ ᓄᓇᕗᒻᒥᓗ ᐃᓅᓯᖏᓐᓂ 
ᑕᑯᒃᓴᐅᑎᑦᑎᖃᑦᑕᖁᓪᓗᒋᑦ. 

ᐊᑭᑐᔪᓄᑦ ᑮᓇᐅᔭᖁᑎᑦ ᐲᖅᑕᐅᔪᓐᓇᕐᒪᑕ ᐊᑭᓕᐅᑕᐅᓯᒪᔪᓂᙶᖅᑐᓂᑦ 
ᐊᑭᓕᕆᐊᖃᖅᑎᑕᐅᓯᒪᔪᓂᒡᓘᓐᓃᑦ ᐅᑯᓇᙵᑦ ᐅᖃᐅᓰᑦ ᐃᓕᓴᕆᔭᐅᒪᔪᑦ 
ᐱᖁᔭᖓᓂᑦ ᐊᒻᒪᓗ ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ, 
ᐊᐃᑦᑑᓯᐊᓂᒃ ᑐᓐᓂᖅᑯᓯᐊᓂᒡᓗ, ᐃᓅᔪᓐᓃᖅᑐᑦ ᕿᒪᒐᖏᓐᓂᙶᖅᑐᓂ ᐊᓯᖏᓐᓂᒡᓗ 
ᐊᑭᓕᐅᑕᐅᓯᒪᔪᓂᒃ ᑕᒪᑐᒧᖓ ᑐᕌᖅᑎᑕᐅᓯᒪᔪᓄᑦ, ᐊᒻᒪᓗ ᐱᓕᕆᔾᔪᑎᒃᓴᓄᑦ 
ᐱᑎᑕᐅᕙᒌᕈᑎᖏᓐᓄᑦ ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᑐᒧᖓ ᑐᕌᖅᑎᑕᐅᓯᒪᔪᓄᑦ. 

2017-18−ᒥ, ᑮᓇᐅᔭᑦ ᐊᒥᐊᒃᑯᖓ ᐊᑭᖃᖅᑎᒋᓚᐅᖅᐳᖅ $121−ᓂᒃ. ᐊᓯᖏᓐᓂᒃ ᓄᑖᓂᒃ 
ᑮᓇᐅᔭᖅᑕᖃᓚᐅᙱᑉᐳᖅ. 

ᐅᓇ ᐅᔾᔨᕆᔭᐅᓕ: 2017−18−ᒥ ᐊᑭᓕᕆᐊᓕᖕᒥᒃ $20-ᒥᒃ ᖃᐅᔨᓴᓚᐅᖅᐳᑦ 
ᑮᓇᐅᔭᖏᓐᓄᑦ ᓄᑖᓂᒃ ᑮᓇᐅᔭᖅᑕᖃᙱᓐᓂᖓ ᐱᔾᔪᑎᒋᓪᓗᒍ. 

ᑐᑭᓕᐅᖅᑕᐅᓂᖓ
ᐱᔨᑦᑎᕋᖅᑎᒃᑯᑦ

ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᖏᑦ
ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐃᖅᑲᓇᐃᔭᕐᕕᖏᓪᓗ ᑐᓂᓯᔭᕆᐊᖃᖅᐳᑦ 
ᑭᒃᑯᑐᐃᓐᓇᓄᑦ ᑎᑎᖅᑲᖁᑎᒋᔭᐅᔪᓂᒃ ᒪᓕᒡᓗᒋᑦ ᓄᓇᕗᒻᒥᐅᑦ  ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᕐᒥ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥ. 
ᑐᑭᓕᐅᕆᔩᑦ ᐃᓕᖅᑯᓯᓕᕆᔨᒃᑯᓐᓂ ᑐᑭᓕᐅᕆᔨᐅᖃᑦᑕᕐᒪᑕ ᐃᓄᒃᑎᑐᑦ (ᐃᓄᒃᑐᑦ 
ᐃᓄᐃᓐᓇᖅᑐᓪᓗ), ᐅᐃᕖᑐᑦ ᐊᒻᒪᓗ ᖃᓪᓗᓈᑎᑐᑦ ᒐᕙᒪᒃᑯᑦ ᐱᓕᕆᕕᖏᓐᓂ 
ᐊᖏᖅᑕᐅᓯᒪᔪᓂᓪᓗ ᐃᖅᑲᓇᐃᔭᕐᕕᖕᓂ.

2017-18−ᒥ, ᑐᑭᓕᐅᕆᔨᑦ ᐱᓕᕆᓚᐅᖅᑐᑦ ᑲᑎᖢᒋᑦ 23−ᓂᒃ 
ᑐᑭᓕᐅᖅᑕᐅᖁᔭᐅᔪᓂᒃ ᐊᒻᒪᓗ ᐃᖅᑲᓇᐃᔭᕐᕕᖏᑦ ᑐᑭᓕᐅᖅᑕᐅᖁᓪᓗᒋᑦ, 
ᐋᖅᑭᒋᐊᖅᑕᐅᖁᓪᓗᒋᓪᓗ ᑕᒻᒪᖅᓯᒪᔪᑦ, ᐊᓯᔾᔨᖁᔭᑦ, ᐅᖃᓕᒫᒃᑲᓐᓂᕆᐊᓖᑦ, 
ᓄᑖᙳᕆᐊᕆᓂᖅ ᐊᒻᒪᓗ ᑕᐃᒎᓯᓕᕆᓂᕐᒧᑦ ᐱᔨᑦᑎᕋᐅᑎᑦ. ᐅᖃᐅᓯᕐᓄᑦ 
ᑐᑭᓕᐅᕆᕕᒃ ᑲᒪᓚᐅᖅᑐᑦ ᑲᑎᖢᒍ 4,967,884−ᓂᒃ ᐅᖃᐅᓯᕐᓂ ᑖᒃᑯᓄᖓ 
ᐅᖃᐅᓯᕐᓄᑦ ᓴᖅᑭᑦᑎᕕᒋᒋᐊᓕᖏᓐᓄᑦ ᐊᒻᒪᓗ ᐃᒻᒪᖃ 20,020−ᓂᒃ ᒪᒃᐱᒐᕐᓂᒃ 
ᑎᑎᖅᑲᓂᒃ 4,575−ᖑᓪᓗᑎᒃ ᑎᑎᖅᑲᐃᑦ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, 
ᑲᑎᖦᖢᒋᑦ ᐅᓄᖅᓯᒋᐊᖅᓯᒪᓂᖏᓐᓂᒃ 15%−ᒥᒃ ᓴᖅᑭᑕᐅᕙᒃᑐᑦ ᐅᓄᕐᓂᖏᓐᓂᒃ 
ᐊᕐᕌᓂᐅᓚᐅᖅᑐᒥᑦ.

ᐅᖃᐅᓰᑦ ᐱᓕᕆᕝᕕᐅᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ, ᑮᓇᐅᔭᓕᕆᔨᒃᑯᓐᓄᑦ 
ᐊᒻᒪᓗ ᒐᕙᒪᓕᕆᔨᒃᑯᓐᓄᑦ  41%−ᒋᓚᐅᖅᐸᖏᑦ ᑲᑎᖦᖢᒋᑦ ᐱᓕᕆᐊᖑᔪᑦ 
ᑐᑭᓕᐅᕆᔨᒃᑯᓐᓂᑦ ᑕᒪᑐᒪᓂ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ.

ᑐᑭᓕᐅᖅᑕᐅᓂᖓ 
ᐱᔨᑦᑎᕋᖅᑎᒃᑯᑦ

ᐅᖃᐅᓰᑦ ᐱᓕᕆᐊᖑᓚᐅᖅᑐᑦ: ᑭᖑᓂᖓᓂ ᐊᕐᕌᒍᒥ ᐊᔾᔨᒌᙱᓐᓂᖏᓐᓂᒃ ᖃᐅᔨᔾᔪᑎᖃᕐᓂᖅ 

ᑮᓇᐅᔭᑦ ᐊᕐᕌᒍᖓ ᖃᔅᓯᐅᓂᖏᑦ 
ᐱᔪᒪᔪᑦ ᐃᓄᒃᑎᑐᑦ ᐃᓄᐃᓐᓇᖅᑐᓐ ᐅᐃᕖᑐᑦ ᐅᖃᐅᓰᑦ 

ᐊᑕᖏᖅᖢᒋᑦ
2016-17 3,963 2,609,786 1,503,205 1,703,584 5,816,575

2017-18 3,545 2,199,815 1,354,789 1,358,866 4,967,884

ᐅᓄᖅᓯᕚᓪᓕᕐᓂᖓ/
ᐅᓄᕈᓐᓃᖅᐹᓪᓕᕐᓂᖏᑦ -418 -409,971 -148,416 -344,718 -893,295

%ᐅᓄᖅᓯᒋᐊᖅᑐᑦ/
ᐅᓄᕈᓐᓃᖅᐹᓪᓕᖅᑐᑦ -10.5% -15.7% -9.9% -20.2% -15.2%

ᐅᖃᐅᓰᑦ ᐱᓕᕆᐊᖑᓚᐅᖅᑐᑦ: ᐱᔨᑦᑎᕋᖅᑕᐅᔪᖅ ᒪᓕᒡᓗᒍ ᐅᖃᐅᓯᖅᑕᖓᓗ

ᐱᓕᕆᕝᕕᒃ ᖃᓪᓗᓈᑎᑐᑦ ᐅᐃᕖᑐᑦ ᐃᓄᒃᑎᑐᑦ ᐃᓄᐃᓐᓇᖅᑐᓐ ᑲᑎᖦᖢᒋᑦ 
ᑕᐃᒎᓯᑦ

ᑮᓇᐅᔭᓕᕆᔨᒃᑯᑦ   25,105      276,213 362,658    163,996    827,972 

ᒐᕙᒪᓕᕆᔨᒃᑯᑦ     -   127,134 307,117 140,481 574,732

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ 4,514 165,749 236,388 244,148 650,799 

ᒪᓕᒐᓕᐅᕐᕕᒃ     -    74,637  136,569     77,578 288,784 

ᐊᕙᑎᓕᕆᔨᒃᑯᑦ 134  14,896     152,730     42,691 210,451 

ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ 6,955 41,014 74,508 38,216 160,693 

ᐃᓄᓕᕆᔨᒃᑯᑦ     -   50,854 92,678 51,877 195,409 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖ     -      104,397 72,573 81,738  258,708 

ᒪᓕᒐᓕᕆᔨᒃᑯᑦ 2,690 61,703 81,310 66,479 212,182 

ᐃᓕᓐᓂᐊᕐᓂᓕᕆᔨᒃᑯᑦ 4,807     131,671  295,437  174,509    606,424 

ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᕋᖅᑎᒃᑯᑦ     -   93,492 123,401 91,743 308,636 

ᐃᓕᖅᑯᓯᓕᕆᔨᒃᑯᑦ    9,557  82,289  72,851  64,757 229,454 

ᓄᓇᕗᒻᒥ ᓯᓚᑦᑐᖅᓴᕐᕕᒃ -   21,871 50,575 17,743 90,189 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ      -   73 31,433 15,711 47,217 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ 
ᓄᓇᕗᒻᒥ 162 1,170 361 361 2,054 

ᑭᒡᒐᖅᑐᖅᑎ ᓄᑕᖅᑲᓄᑦ 
ᒪᒃᑯᒃᑐᓄᓪᓗ 251 81,279 30,135 47,220 158,885 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ     -   1,159 42,579 2,022 45,760 

ᑲᒥᓯᓇ ᓄᓇᕘᒧᑦ     -   4,180 4,551 2,613 11,344 

ᖁᓪᓖᑦ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᖏᑦ     -   5,306 5,239 5,234 15,779 

ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᐊᑐᖅᑐᐊᕐᕕᒃ     -   10,234 11,117 9,724 31,075 

ᐅᐃᕖᑦ ᐃᓕᓐᓂᐊᖅᑐᓕᕆᔨᖏᑕ 
ᑲᑐᔾᔨᖃᑎᒌᖏᑦ ᓄᓇᕗᒻᒥ 239     -   204     -   443 

ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ     -   9,545 13,849 15,948 39,342 

ᑐᑭᓕᐅᕆᔨᑦ ᓇᓕᖅᑲᓕᐅᕈᑎᖓ     -       -   1,552     -   1,552 

ᑲᑎᓕᒫᖅᖢᒋᑦ 54,414 1,358,866 2,199,815 1,354,789 4,967,884 

ᐊᑭᓕᐅᑎᑦ

2017-18 ᐃᓕᓴᕆᔭᐅᒪᔪᑦ ᐅᖃᐅᓰᑦ 
ᑮᓇᐅᔭᖅᑐᕈᑎᖏᑦ

2017-18−ᒥ ᐊᑭᓕᐅᑎᑦ
ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑦ ᐊᑐᖅᑐᒃᓴᑦ ᐊᑐᓪᓚᕆᒃᑕᐅᓚᐅᖅᑐᑦ
ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓ $10,871,000 $9,336,123

ᓯᓚᑖᓂᙶᖅᑐᑦ ᑮᓇᐅᔭᑦ ᑮᓇᐅᔭᑦ ᐊᑐᖅᑐᒃᓴᑦ ᐊᑐᓪᓚᕆᒃᑕᐅᓚᐅᖅᑐᑦ
ᐃᓄᒃᑎᑐᑦ ᐅᖃᐅᓯᕐᒧᑦ ᐱᒋᐊᖅᑕᐅᓯᒪᔪᑦ $4,100,000 $4,099,999

ᐅᐃᕖᑦ ᐅᖃᐅᓯᖏᓐᓂᒃ ᐱᔨᑦᑎᕋᐅᑎᑦ $3,672,758 $3,146,524

ᐱᕙᓪᓕᐊᑎᑕᐅᓂᖏᑦ ᓴᓇᙳᐊᕐᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ − ᐅᐃᕖᑐᑦ $75,000 $74,600

ᐊᑭᓕᐅᑎᑦ

ᐃᓕᖅᑯᓯᓕᕆᔨᒃᑯᑦ ᐊᑐᖅᑎᒋᓚᐅᖅᐳᑦ $9,336,123−ᓂᒃ 2017-18−ᒥ ᐅᖃᐅᓯᖅᑕᖏᑦᑕ 
ᐱᓕᕆᐊᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ, ᑐᑭᓕᐅᖅᑕᐅᒋᐊᖃᖅᖢᑎᒃ, ᐃᓄᒃᑎᑐᑦ ᐊᒻᒪ ᐅᐃᕖᑐᑦ 
ᐱᓕᕆᐊᓂᒃ, ᐊᐃᑦᑑᑎᑦ ᐃᑲᔫᑎᓪᓗ ᓄᓇᓕᖕᓄᑦ ᐱᓕᕆᐊᖑᔪᓄᑦ ᐃᓄᐃᑦ ᐅᖃᐅᓯᖏᓐᓄᑦ 
ᐱᓕᕆᐊᖑᕙᓪᓕᐊᔪᒪᔪᓄᑦ ᐃᑲᔪᖅᑐᐃᔾᔪᓰᓪᓗ ᐊᑐᓕᖅᑎᑕᐅᕙᓪᓕᐊᓂᖏᑦ ᐅᖃᐅᓯᕗᑦ 
ᓯᕗᓪᓕᐅᑎᔪᒪᔭᕗᑦ ᐱᓕᕆᕝᕕᒃᑎᒍᑦ ᐊᒻᒪ ᐃᖅᑲᓇᐃᔭᕐᕕᓪᓗ. 

ᐅᓇ ᐱᐊᓂᒃᑕᐅᓚᐅᖅᑐᖅ ᓯᓚᑖᓂᙶᖅᑐᓂᒃ ᑮᓇᐅᔭᖃᖅᑎᑕᐅᓂᒃᑯᑦ ᑲᓇᑕᒥ−ᓄᓇᕗᒻᒥ 
ᐊᖏᖃᑎᒌᒍᑎᒥᒃ ᐅᐃᕖᓄᑦ ᐅᖃᐅᓯᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐊᒻᒪ ᐃᓄᒃᑎᑐᑦ 
ᐅᖃᐅᓯᕐᒧᑦ 2016-2020−ᒧᑦ ᐊᒻᒪ ᑲᓇᑕᒥ−ᓄᓇᕗᒻᒥ ᐊᖏᖃᑎᒌᒍᑎ ᐱᕙᓪᓕᐊᑎᑕᐅᓂᕐᒧᑦ 
ᓴᓇᙳᐊᖅᑎᓄᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐅᐃᕖᓄᑦ ᓄᓇᖅᑲᑎᒌᕗᑦ 2014-2018−ᒥ. 

